
1 

KÓDIGU 

ALFÁNDEGA 

(2017)

DEKRETU-LEI Nº 14/2017 

2021 



2 

 

 

 

 

 

 

 

 

 

 

 

 

 

 

 

 

 

 

 

 

 

Renunsiu: Tradusaun no impresaun ba publikasaun ida ne’e bele halo ho 

posivel tamba hetan apoiu jenerozu husi povu Amerikanu liu husi Ajensia 

Estadus Unidus ba Dezenvolvimentu Internasional (USAID), ba USAID nia 

Projetu Reforma Aduaneiru iha Timor-Leste, implementa husi International 

Business Initiatives (IBI). Konteudu no opiniaun sira ne’ebe ekspresa iha ne’e 

responsabilidade husi USAID nia Projetu Reforma Aduaneiru no la reflete 

nesesariamente vizaun husi USAID ka Governu Estadus Unidus.  

Informasaun ne’ebe fornese ona iha dokumentu ida ne’e mak tradusaun ida 

husi textu orijinal Portugues kontidu iha Dekretu Lei 14/2017 no tenki utiliza 

ba objetivu informasaun deit. Bainhira nesesaria, ita sempre refere  ba iha 

textu orijinal kontidu iha Jornál da Repúblika data iha 4 Abril 2017 (Série I, 

N.° 13). 

Favor vizita website Autoridade Aduaneiru nian hodi hetan informasaun liu 

tan iha: www.customs.gov.tl  

http://www.customs.gov.tl/

PUBLIKASAUN OFISIÁL HOSI REPÚBLIKA DEMOKRÁTIKA TIMOR-LESTE  

Loron-Kuarta, 5 Abril 2017 Série I, N.° 13  

SUPLEMENTU  

DEKRETU-LEI N.º 14/2017 hosi loron 5 Abril  

 

KÓDIGU ALFÁNDEGA   

Alfándega sira, nu’udar pilár báziku polítika ekonómika  ba seguransa no defeza patrimóniu 

mak asume knaar determinante ba dezenvolvimentu ekonómiku País nian, ne’ebé hamosu 

nesesidade atu fornese sira, aleinde meius tékniku no rekursu umanu, ho instrumentu jurídiku 

ne’ebé regula sira-nia atividade hotu-hotu hosi perspektiva multilaterál, hahú hosi delimitasaun 

jurisdisaun territoriál to’o aspetu prosesuál iha tratamentu alfandegáriu ba merkadoria, direitu 

no devér operadór ekonómiku sira-nian, no podér funsionáriu alfándega sira-nian no mós 

kestaun sira relasiona ho komérsiu esternu.  

Timor Leste, hanesan país sira-seluk, mak sujeita ba alterasaun kontinua ne’ebé relasaun 

komersiál internasionál impoin hela, liuhosi proliferasaun hosi lejizlasaun espesiál ne’ebé 

regula atividade fluksu merkadoria sira iha domíniu importasaun no esportasaun ho país sira-

seluk, no mós alterasaun susesivu no úniku ne’ebé halo ona ba lejizlasaun alfándega , 

espesialmente liuhosi diploma legál oioin ne’ebé publika tinan-tinan, maske justifikada iha 

kontestu istóriku partikulár iha ne’ebé sira mosu, hodi kria “edifísiu” legál antikuadu, 

dezorganizadu no ladún operativu, ne’ebé difikulta kumulativamente jestaun loron-loron 

orgaun no servisu alfandegária sira-nian no atividade ekonómiku rasik ein jerál.  

Hosi perspektiva ida-ne’e, iha komprensaun katak sei hela krusiál ba Reforma Fiskál atu lori bá 

oin revizaun sistémika ba testu lejizlativu hirak-ne’e ho objetivu atu elabora dokumentu atuál 

ne’ebé hela adekuadu ba realidade iha rai-laran, ne’ebé armoniozamente kombina 

regulamentasaun setoriál ho hanoin atu halo ida-ne’e ho ekilíbriu devidu relasiona ho konseitu 

tradisionál no internasionál terminolojia alfandegária nian.  

Kódigu Alfándega Timor-Leste, dokumentu estruturál ba regulasaun atividade alfandegáriu, 

mak aprova tiha liuhosi Dekretu-lei n.º11/2004 hosi loron 11 Maiu, nunka hetan kualkér 

revizaun, apezarde publikasaun hosi diploma balu relasiona ho materiál ne’ebé regula iha nia 

laran.  

Nune’e, sai kuaze imperativu, tanba nesesidade ba konsolidasaun administrasaun públika iha 

sorin ida, no ezijénsia komérsiu internasionál iha sorin seluk, katak diploma reguladór prinsipál 

ne’ebé regula alfándega tenke revista atu bele sai, iha justa medida, adekuadu tuir realidade 

jurídika no ekonómika atuál iha Timor-Leste.  

Tuir nune’e sai urjente atu ordena no armoniza devidamente lejizlasaun diversa ezistente, iha 

enkuadramentu koletivu ida harii hosi pilár sólidu no reziliente sira, ne’ebé tanba natureza no 

ámbitu direitu alfandegáriu, sei sempre iha matéria regulasaun autonoma, relasiona ho 

obrigasaun internasionál ne’ebé Timor-Leste tenke kumpre tuir ho konsiderasaun ba 

instrumentu lei internasionál ne’ebé nia asina tiha ona. 

Hosi perspektiva seluk, aplikasaun hosi norma internasionál sira relasiona ho fasilitasaun 

komérsiu internasionál, iha ámbitu hosi nia aplikasaun liuhosi organizasaun internasionál 

ne’ebé Timor-Leste tama ona, nomeadamente Organizasaun Mundiál ba Alfándega sira, 

rekomenda solusaun balu ne’ebé iha kestaun ida-ne’e bele utíl ba ordenamentu jurídiku foun 

ida.  

Liután, kuadru lejizlativu ezistente mak hamosu difikuldade lubuk ida ne’ebé, aleinde hirak-

ne’ebé refere ba iha leten, mós afeita kualidade servisu públiku nian.  

Maske nune’e, esperiénsia akumuladu durante tinan 12 kotuk bá nia laran hosi aplikasaun 

Kódigu atuál no diploma sira-ne’ebé elabora tiha relasiona ho matéria regula iha nia laran, 

labele ignora, antes atu foti kontribuisaun hotu-hotu ne’ebé bele fornese atu haburas nia 

revizaun, halakan hela, liuhosi lisaun oioin ne’ebé aprende iha tempu leet, dalan ba diploma 

foun ida ne’ebé hakarak atu sai modernu no funsionál maibé sempre, bazeia ba rigór, justisa, 

no transparénsia.  

Iha nia esénsia, Kódigu ida-ne’e mak rezultadu hosi traballu atualizasaun no adekuasaun hosi 

regulamentasaun ezistente ho dispozisaun individuál balu uza nafatin embora iha kazu seluk 

iha dispozisaun balu ne’ebé reformula tiha ka konseitu no mekanizmu sira-ne’ebé define no 

utiliza ona liuhosi administrasaun alfandegária dezenvolvidu liu mak introdús tiha, ho 

perspektiva futurista ba modernizasaun administrativa, ho serteza katak nia la konstitui 

finalidade rasik, maibé loke dalan atu enkuadra no orienta konjuntu boot tebes hosi lejizlasaun 

alfandegária ne’ebé tenke prodús, porezemplu Lei Orgánika Alfándega nia, Tarifa Alfandegária, 

no Kódigu Konduta, atu temi de’it hirak-ne’ebé estruturante liu.  

Nune’e, Governu dekreta, haktuir termu hosi alínea a) hosi n.º 1 iha artigu 115.º no alínea d) 

iha Artigu 116.º hosi Konstituisaun Repúblika, atu sai válidu nu’udar lei, hirak tuirmai ne’e:  

 

Artigu 1.º - Aprovasaun  

Kódigu Alfándega foun, bá oin refere ba nu’udar Kódigu ne’e, mak aprova tiha nu’udar aneksu 

ba Dekretu-Lei ida-ne’e, hosi ne’ebé nia forma parte integrante.  

 

Artigu 2.º - Prátika administrativa di’ak liu  

1. Iha prazu tinan ida, konta hosi data entrada ba forsa hosi Dekretu-Lei ida-ne’e, Governu sei 

aprova, liuhosi Rezolusaun Konsellu Ministru nian, “Matadalan ba prátika administrativa di’ak 

liu”.  

2. Matadalan ne’ebé refere ba iha númeru anteriór iha karákter orientadór no deklara padraun 

konduta atu asume liuhosi Administrasaun Públika.  

Artigu 3.º - Aplikasaun iha tempu no produsaun efeitu 

Prosedimentu pendente iha momentu ne’ebé Dekretu-Lei ida-ne’e tama ba vigór sei, to’o halo 

desizaun finál, regula liuhosi lejizlasaun aplikavel iha momentu ne’ebé asaun hirak-ne’e mak 

pratika.  

 

Artigu 4.º - Lejizlasaun subsidiária  

Ba asuntu hotu-hotu ne’ebé la espesialmente previstu iha Dekretu-Lei ida-ne’e no haktuir 

natureza matéria iha kauza, rejime jurídiku dispoin hela iha diploma hirak tuirmai ne’e mak 

aplika subsidiariamente:  

a) Kódigu Prosesu Penál;  

b) Kódigu Prosedimentu Administrativu. 

 

Artigu 5.º  - Norma revogatória  

Diploma hirak tuirmai ne’e mak revoga tiha:  

a) Decreto-Lei nº 9/2004 (Regime Geral de Importação, Armazenagem e Circulação de 

Produtos Sujeitos a Imposto Seletivo de Consumo);  

b) Decreto-Lei nº 10/2004 (Regime Jurídico das Infrações Fiscais Aduaneiras de Timor-Leste);  

c) Decreto-Lei nº 11/2004 (Código Aduaneiro de Timor-Leste);  

d) Decreto-lei nº15/2005 (Estatuto de Despachante Oficial);no  

e) Decreto-Lei nº5/2007 (Regime dos Emolumentos Aduaneiros e do Fundo Aduaneiro).  

 

Artigu 6.º  - Tama iha Vigór  

Dekretu-Lei ida-ne’e tama iha vigór loron sianulu liutiha nia publikasaun.  

Aprova tiha iha Konsellu Ministru iha loron 11 Outubru 2016.  

 

Primeiru-Ministru, Dr. Rui Maria de Araújo  

 

Ministra Finansas,  

Santina J. R. F. Viegas Cardoso  

Promulga tiha iha loron 16 Marsu 2017  

Publika liuhosi  

Prezidente Repúblika,  

Taur Matan Ruak  

KÓDIGU ALFÁNDEGA  

 

TÍTULU I  - DISPOSIZAUN JERÁL  

KAPÍTULU I  

DISPOSIZAUN JERÁL  

Artigu 1.º - Ámbitu  

1. Kódigu ida-ne’e estabelese regra no prosedimentu jerál ba importasaun no esportasaun 

merkadoria sira-nian haktuir termu hosi alínea qq) hosi Artigu 3.º iha Kódigu prezente, sira-nia 

movimentu no utilizasaun iha territóriu aduandeiru, kontrolu ba pasajeiru sira no podér 

administrativu no ezekusaun respetivu hosi Alfándega sira.  

2. Kódigu ida-ne’e aplika uniformemente:  

a) Ba territóriu alfandegáriu tomak iha Timor-Leste;  

b) Ba troka komersiál entre Timor-Leste no país sira-seluk, exeptu bainhira estabelese oin 

seluk ona, halo tuir akordu internasionál ne’ebé Timor-Leste sai parte kontratante.  

3. Kualkér asaun ka omisaun ne’ebé konstitui krime haktuir dispozisaun hosi Kódigu Penál 

hela sujeita ba medida sira estabelese tiha liuhosi Dekretu-Lei ida-ne’e no iha okos jurisdisaun 

hosi tribunál kompetente.  

 

Artigu 2.º - Territóriu alfandegáriu  

Territóriu alfandegáriu Repúblika Demokrátika Timor-Leste inklui nia superfísie rai-maran, nia 

zona marítima no espasu aéreu delimitadu liuhosi fronteira nasionál Timor-Leste. nian, halo 

tuir Konstituisaun Repúblika, lejizlasaun aplikável iha forsa no lei internasionál, inklui enklave 

Oecússi Ambeno, illa Ataúro, illa Jaco, no illa no formasaun naturál ka artifisiál seluk no 

plataforma sira ba prospesaun no esplorasaun rekursu.  

 

Artigu 3.º - Definisaun sira  

Halo tuir efeitu hosi Kódigu ida-ne’e, definisaun hirak tuirmai ne’e mak aplika:  

a) Autoridade aduaneira ka Alfándegas: nu’udar entidade públika kompetente ba 

administrasaun no aplikasaun lejizlasaun alfandegária no  funsionáriu legalmente abilitadu;  

b) Alfándega Kontrolu ka kompetente: servisu alfándega ho jurisdisaun ba entrepostu 

alfandegáriu;  

c) Aperfeisoamentu ativu: rejime alfandegáriu ne’ebé permite atu tama ba territóriu 

alfandegáriu, ho suspensaun hosi direitu no impostu importasaun seluk, merkadoria 

espesífiku destinada atu sujeita ba transformasaun, prosesamentu ka reparasaun no ikus liu 

esporta tiha;  



22 

d) Aprezentasaun hosi merkadoria no/ka meius transporte ba Alfándega sira: komunikasaun 

ba autoridade aduaneira kona ba to’o-mai merkadoria no/ka meius transporte sira iha postu 

alfandegáriu ka fatin seluk dezignadu ka aprovadu liuhosi autoridade ida-ne’e halo tuir 

prosedimentu sira prevista iha Kódigu ida-ne’e;  

e) Asinatura eletrónika: dadus pesoál iha formatu eletróniku iha laran, aneksadu ba, ka 

asosiadu ho rejistu ida, ne’ebé bele uza atu identifika asinatáriu ida relasiona ho rejistu ida-

ne’e no atu indika intensaun hosi asinatáriu ne’e kona-ba informasaun ne’ebé kontein hela iha 

rejistu;  

f) Asinatura dijitál: propriedade partikulár hosi utilizadór ida, ka prosesu ne’ebé uza atu 

asinatura mensajen sira liuhosi ligasaun komunikasaun nian;  

g) Autorizasaun saída merkadoria: atu liuhosi ne’ebé Alfándega sira disponibiliza merkadoria 

sira halo tuir efeitu sira estabelese hela iha rejime alfandegáriu iha okos ne’ebé sira mak 

submete;  

h) Kontrolu alfandegáriu: atu sira no konjuntu medida sira aplikadu liuhosi Alfándega sira atu 

asegura kumprimentu ho lejizlasaun alfandegária, ka lejizlasaun seluk iha Timor-Leste ne’ebé 

regula importasaun, esportasaun, tránzitu, transbordu no depózitu hosi merkadoria ne’ebé 

muda entre Timor-Leste no país ka territóriu sira-seluk, no sirkulasaun merkadoria estranjeira, 

pasajeiru no bagajen iha Timor-Leste;  

i) Koñesimentu embarke: Dokumentu komersiál rekizitu ba movimentu merkadoria hotu-hotu 

nian iha fronteira alfandegária sira, ne’ebé serbí nu’udar prova hosi termu no kondisaun 

transporte ne’ebé konkorda entre parte rua (importadór no fornesidór). Kada dokumentu iha 

númeru úniku;  

j) Kontramarka: númeru sekuensiál ne’ebé mak atribui ba kada meiu transporte, 

korrespondente ho nia entrada ba postu alfandegáriu dezembarkasaun, ho ka lahó finalidade 

komersiál;  

k) Data/oras resepsaun: Data/oras ofisiál hatama iha deklarasaun alfandegária iha momentu 

ne’ebé simu;  

l) Deklarante: pesoa singulár ka koletiva abilitada liuhosi Alfándega, atu kumpre obrigasaun 

fiskál relativa ba rejime alfandegáriu deklaradu;  

m) Deklarasaun alfandegária: atu liuhosi ne’ebé deklarante hatudu nia hakarak atu sujeita 

merkadoria espesífika no meiu transporte ba rejime alfandegáriu determinadu no indika 

elementu sira-ne’ebé ezije legalmente atu mensiona ba aplikasaun rejime ida-ne’e, utiliza halo 

tuir efeitu ida-ne’e forma no modalidade prevista iha Kódigu ida-ne’e no iha lejizlasaun 

alfandegária seluk tan;  

n) Desizaun: kualkér atu administrativu fó-sai liuhosi Alfándega sira, bazeia-ba lejizlasaun 

alfandegária, ne’ebé deside kona-ba kazu konkretu, ne’ebé iha efeitu legál ne’ebé kona ema ida 

ka liután determinada ka susetível atu sai determinada;  

o) Desizaun uluk nian: desizaun hakerek, fó-sai liuhosi Alfándega sira ba rekerente ida, iha 

momentu antes importasaun merkadoria ne’ebé determina tratamentu ne’ebé Alfándega sira 

sei fó ba merkadoria iha momentu importasaun;  

p) Depozitante: deklarante ne’ebé koloka merkadoria sira iha okos rejime entrepostu 

alfandegáriu ka ema ne’ebé direitu ka obrigasaun sira mak transfere ba, haktuir Artigu 200.º;  

q) Depozitáriu autorizadu: ema autorizadu haktuir Artigu 22.º hosi Kódigu ida-ne’e atu hala’o 

entrepostu alfandegáriu;  

r) Dezembarasu aduaneiru: kumprimentu formalidade alfandegária nesesária atu permite 

merkadoria nia importasaun no esportasaun, ka sira-nia sujeisaun ba rejime alfandegáriu sira-

seluk;  

s) Direitu alfandegáriu: impostu indiretu sira-ne’ebé impoin hela ba valór merkadoria 

importadu ka esportadu iha territóriu alfandegáriu, katak, produtu hosi taxa tarifa tuir unidade 

tributável;  

t) Direitu alfandegáriu ba importasaun no impostu sira: kualkér direitu alfandegáriu ka impostu 

determinadu halo tuir lei, ka iha relasaun ho merkadoria importada mai Timor-Leste;  

u) Direitu alfandegáriu ba esportasaun no impostu sira: kualkér direitu alfandegáriu ka 

impostu determinadu halo tuir lei, ka iha relasaun ho merkadoria esportada hosi Timor-Leste;  

v) Direitu no impozisaun sira-seluk: direitu alfandegáriu, impostu, taxa no tributu sira-seluk 

ne’ebé impoin hela ba valór merkadoria atu importa ka esporta no ne’ebé nia kobransa mak 

responsabilidade Alfándega sira-nian;  

w) Diretór-Jerál: ema nomeada ka dezignada halo tuir lei nu’udar responsavel ba Diresaun 

Alfándega;  

x) Dívida alfandegária: obrigasaun ema ida-nian atu selu direitu alfandegáriu no impozisaun 

seluk tan aplikável ba merkadoria espesífika halo tuir lejizlasaun alfandegária;  

y) Dezalfandegamentu: kumprimentu tuir formalidade alfandegária tomak nesesária atu 

introdús merkadoria ba konsumu, atu esporta ka submete sira ba rejime alfandegáriu seluk;  

z) Destinu alfandegáriu aprovadu ba Alfándegas:  

i. Sujeita merkadoria ba rejime alfandegáriu;  

ii. Nia inutilizasaun;  

iii. Nia abandonu ba favór Estadu.  

aa) Dokumentu :deskrisaun, relatóriu, deklarasaun, pedidu, notifikasaun, resibu ka dokumentu 

seluk iha forma hakerek;  

bb) Dokumentu eletróniku: nu’udar dokumentu ne’ebé iha suporte materiál liuhosi tipu 

dispozitivu eletróniku ruma, no ne’ebé kontein no hela kodifikadu dijitalmente no bele lee no 

reprodús liuhosi nia auziliár rasik;  

cc) Entrepostu alfandegáriu: nu’udar área aduaneira iha okos kontrolu alfandegáriu nian 

autorizada halo tuir Artigu 22.º;  

dd) Postu alfandegáriu: portu marítimu, aeroportu, fronteira rai-maran, kontentór depózitu 

internu ka kualkér fatin seluk dezignadu halo tuir Artigu 13.º iha ne’ebé bele hala’o 

kumprimentu hosi parte ka tomak hosi formalidade prevista iha lejizlasaun alfandegária;  

ee) Estatutu aduaneiru: estatutu merkadoria sira-nian nu’udar merkadoria nasionál ka 

merkadoria estranjeira;  

ff) Estivadór: ema ne’ebé tula merkadoria iha ró-balsa, ró-barkasa ka ró seluk, hosi ró ida to’o 

iha portu, ka entre fatin ketaketak sira iha portu laran;  

gg) Esportadór: ema liuhosi, ka ba ne’ebé merkadoria mak esporta no inklui ema-ne’ebé sai 

na’in, ka titulár pose, ka benefisiáriu interesadu ba merkadoria hanesan ne’e iha momentu, ka 

liutiha deklarasaun esportasaun no molok sira-nia esportasaun;  

hh) Fiskalizasaun alfandegária: kualkér atividade ne’ebé realiza liuhosi Alfándegas ho objetivu 

atu asegura kumprimentu tuir formalidade alfandegária sira;  

ii) Formalidade alfandegária sira: konjuntu tomak hosi operasaun hirak-ne’ebé, iha 

kumprimentu ho lejizlasaun alfandegária, tenke ezekuta liuhosi parte-interesada sira no liuhosi 

Alfándegas relasiona ho aprezentasaun no dezalfandegamentu merkadoria ka meius 

transporte nian;  

jj) Garantia: buat ne’ebé asegura, tuir satisfasaun Alfándegas, ezekusaun hosi obrigasaun ba 

sira. Garantia ida mak konsidera “globál” bainhira nia asegura ezekusaun hosi obrigasaun 

rezultante hosi operasaun lubuk ida;  

kk) Importasaun temporária: rejime alfandegáriu ne’ebé permite atu simu, tama ba territóriu 

alfandegáriu, iha suspensaun totál ka parsiál hosi direitu no impozisaun seluk tan ba 

importasaun, merkadoria espesífika ho objetivu definidu no destinada ba re-esportasaun iha 

prazu determinadu, lahó modifikasaun, exeptu depresiasaun normál ne’ebé mosu tanba nia 

utilizasaun;  

ll) Importadór: ema ida liuhosi, ka ba ne’ebé merkadoria mak importa no inklui Destináriu 

merkadoria nian, ka ema ne’ebé nu’udar ka sai nu’udar na’in, ka titulár pose, ka benefisiariu 

interesadu ba merkadoria hirak hanesan ne’e, hosi momentu importasaun to’o finalizasaun 

formalidade alfandegária sira-nian;  

mm) Infrasaun aduaneira: kualkér violasaun ka tentativa violasaun hasoru lejizlasaun 

alfandegária, define tiha iha Títulu XIX;  

nn) Likidasaun direitu no impozisaun seluk: determinasaun hosi montante direitu no 

impozisaun seluk atu kobra;  

oo) Lejizlasaun alfandegária:  

i. Kódigu ida-ne’e no regulamentasaun respetiva;  

ii. Lei Timor-Leste nian ne’ebé kontein dispozisaun sira atu impoin direitu alfandegáriu no 

impozisaun sira-seluk ba importasaun no esportasaun merkadoria sira;  

iii. Akordu internasionál sira ne’ebé kontein dispozisaun aduaneiru iha ne’ebé Timor-Leste sai 

ona parte kontratante.  

pp) Medida sira ba polítika komersiál: medida naun-tarifa sira ne’ebé kontein hela iha 

dispozisaun legál sira, inklui dumping, kustu salvaguarda ka kompensasaun ba subsídiu ka 

restrisaun kuantitativu sira, ne’ebé impoin hela ba merkadoria importada ka esportada ho 

objetivu atu suporta, ka proteje interese komersiál Timor-Leste nian;  

qq) Merkadoria sira: inklui transporte, animál, dokumentu, moeda, bagajen, eletrisidade, 

merkadoria bombeada liuhosi kadoras, no merkadoria hirak-ne’ebé nia importasaun ka 

esportasaun mak bandu ka kondisionadu halo tuir lei;  

rr) Merkadoria estranjeira sira: signifika merkadoria seluk ne’ebé la refere ba iha alínea tt);  

ss) Merkadoria ekivalente sira: merkadoria nasionál utiliza iha operasaun prosesamentu 

envezde merkadoria estranjeira kolokada tuir prosedimentu ka prosesamentu ida;  

tt) Merkadoria nasionál sira:  

i. Merkadoria ne’ebé hola ka prodús tiha totalmente iha territóriu nasionál;  

ii. Merkadoria estranjeira ne’ebé tama ba sirkulasaun livre;  

iii. Merkadoria fabrikada ka prodús tiha iha territóriu nasionál esklui merkadoria deskreve iha 

subalínea i) ka ii).  

uu) Merkadoria sujeita ba impostu seletivu ba konsumu: merkadoria ne’ebé iha probabilidade 

atu kona impostu seletivu ba konsumu halo tuir lejizlasaun iha forsa;  

vv) Ministru: ema dezignada tuir lei, responsavel ba superintendénsia Alfándega nian;  

ww) Operasaun prosesamentu sira signifika:  

i. Prosesamentu merkadoria sira-nian;  

ii. Montajen, reuniaun no adaptasaun merkadoria iha merkadoria seluk;  

iii. Fabrikasaun merkadoria nian;  

iv. Reparasaun merkadoria sira-nian, inklui sira-nia restaurasaun no rekualifikasaun.  

xx) Operadór Autorizadu: pesoa jurídika ne’ebé iha ámbitu hosi nia atividade profisionál no 

liutiha avaliasaun kona-ba kumprimentu tuir kritériu estabelesidu liuhosi administrasaun 

aduaneira, mak konsidera hanesan operadór konfiavel ho konfiansa. Bainhira iha kontestu 

hosi nia atividade nu’udar importadór no/ka esportadór sira benefisia hosi vantajen adisionál 

iha prosesu dezembarasu aduaneiru, sira mak dezignada nu’udar operadór ekonómiku 

autorizadu;  

yy) Tarifa Alfandegária: diploma legál kompostu hosi kuadru no tabela sira iha-ne’ebé 

merkadoria oioin mak dezignada, distribui sistematikamente no kodifika tiha tuir pozisaun, 

sub-pozisaun no artigu tarifa sira, iha sira-nia entrada no saída iha jurisdisaun aduaneira;  

zz) Pesoa signifika:  

i. Pesoa singulár;  

ii. Pesoa koletiva;  

iii. Asosiasaun hosi pesoa rekoñesidu atu iha kapasidade hodi ezekuta atu jurídiku, maske 

laiha personalidade jurídika;  

aaa) Pesoa estabelese tiha iha Timor-Leste signifika:  

i. Iha kazu pesoa singulár, kualkér pesoa ne’ebé iha nia rezidénsia abituál iha-ne’ebá;  

ii. Iha kazu pesoa koletiva ka asosiasaun pesoa, kualkér pesoa ne’ebé iha nia sede, 

administrasaun sentrál ka estabelesimentu permanente iha ne’ebá.  

bbb) Prosedimentu ba prosesamentu signifika:  

i. Rejime reembolsu;  

ii. Rejime aperfeisoamentu ativu;  

iii. rejime aperfeisoamentu pasivu.  

ccc) Produtu prosesadu sira: merkadoria sira-ne’ebé hetan liutiha operasaun prosesamentu 

ida ka liután;  

ddd) Provizoins: merkadoria hirak-ne’ebé uza iha meius transporte ne’ebé inklui kombustivel, 

pesa rezerva no artigu ekipamentu seluk, mezmuké atu uza kedas ka lae, mantimentus iha ró-

laran ba tripulante sira-nia konsumu, no mós merkadoria ne’ebé transportada atu fa’an ba 

pasajeiru sira iha laran;  

eee) Rekursu: asaun ida liuhosi ne’ebé pesoa ida diretamente interesada no ne’ebé konsidera 

nia an nu’udar lezada liuhosi desizaun ka omisaun Alfándega nian halo rekursu ba autoridade 

kompetente;  

fff) Rekursu Alfándega nian: kualkér dispozitivu ka ekipamentu utilizadu liuhosi Alfándegas iha 

verifikasaun merkadoria ka ema no bele inklui, maibé la limitada ba, ekipamentu Raiu-X, inklui 

kontentór Raiu-X; asu treinadu atu detekta kontrabandu; dispozitivu ba deteksaun kímika; 

detektór radiasaun no mákina-fotografia;  

ggg) Rejime alfandegáriu: konjuntu hosi prosedimentu aduaneiru espesífiku sira-ne’ebé 

aplikável ba merkadoria, meius transporte no sasán seluk, liuhosi autoridade aduaneira no 

sujeisaun merkadoria nian ba rejime ida hosi hirak tuirmai ne’e:  

i. Introdusaun ba sirkulasaun livre;  

ii. Importasaun temporária;  

iii. Entrepostu alfandegáriu;  

iv. Tránzitu aduaneiru;  

v. Esportasaun definitiva;  

vi. Esportasaun temporária;  

vii. Drawback/Draubaque;  

viii. Aperfeisoamentu ativu;  

ix. Aperfeisoamentu pasivu;  

x. Zona franka no entrepostu franku;  

xi. Transbordu;  

xii. Provizoins;  

xiii. Reesportasaun.  

hhh) Rejistu: informasaun hakerek iha meiu tanjível ka ne’ebé armazenada iha meiu eletróniku, 

ka seluk tan no rekuperável iha forma perseptivel;  

iii) Rejistu eletróniku: rejistu ne’ebé kria, jere, haruka, komunika, simu ka armazena liuhosi 

meius eletróniku;  

jjj) Reembolsu: restituisaun, totál ka parsiál, hosi direitu alfandegáriu ka impostu ne’ebé selu 

liu montante devidu ba merkadoria deklarada;  

kkk) Sansaun administrativa: sansaun administrativa iha forma monetáriu estabelese tiha 

bazeia-ba Títulu XIX, relasiona ho infrasaun aduaneira;  

lll) Sistema Armonizadu: Sistema Armonizadu ba Klasifikasaun no Kodifikasaun Merkadoria, 

estabelese hela iha aneksu ba Konvensaun Internasionál kona-ba Sistema Armonizadu ba 

Klasifikasaun no Kodifikasaun Merkadoria, selebra tiha iha Bruxelas iha loron 14 Juñu 1983, 

Emenda no Nota Esplikativa respetiva sira;  

mmm) Sistema informasaun aduaneira: kualkér sistema estabelese tiha ka dezignadu liuhosi 

Diretór-jerál atu hamosu, haruka, simu ka prosesa tuir dalan seluk dokumentu no pagamentu 

sira dezignada liuhosi Artigu 79.º;  

nnn) Taxa rendimentu: nu’udar kuantidade ka persentajen hosi produtu kompensadór sira 

ne’ebé hetan hosi operasaun aperfeisoamentu ne’ebé kuantidade merkadoria partikulár mak 

sujeita ba;  

ooo) Transporte: kualkér meiu transporte utiliza tiha atu tula merkadoria ka pasajeiru sira, 

hanesan ró, aviaun, veíkulu ka animál;  

ppp) Valór aduaneiru: valór tranzasaun sasán nian, inklui kustu, seguru no frete haktuir 

dispozisaun iha Artigu VII hosi Akordu Jerál kona-ba Tarifa Alfandegária sira no Komérsiu 

(GATT);  

qqq) Verifikasaun: haree-fali no kompara deklarasaun alfandegária ho espesifikasaun sira 

deklara tiha iha dokumentu ne’ebé akompaña;  

rrr) Verifikasaun Merkadoria: operasaun liuhosi ne’ebé Alfándega sira hala’o ezame fíziku ba 

merkadoria ho objetivu atu asegura katak sira-nia natureza, orijin, estadu, kuantidade no valór 

mak konforme tuir dadus iha deklarasaun merkadoria;  

sss) Viajante sira: kualkér ema ne’ebé tama ba ka sai hosi territóriu nasionál;  

ttt) Vizita aduaneira: inspesaun ne’ebé halo ba fatin ka meiu transporte ida ba verifikasaun 

prosedimentu alfandegária sira no formalidade legál sira-seluk.  

Artigu 4.º - Delegasaun kompeténsia  

1. Diretór-Jerál bele delega, totál ka parsialmente, prosekusaun hosi kualkér kompeténsia ka 

asaun ne’ebé atribui ba nia halo tuir Kódigu ida-ne’e, ba kualkér funsionáriu Alfándega nian.  

2. Delegasaun prevista iha Artigu ida-ne’e tenke tau iha dokumentu hakerek ne’ebé deklara nia 

alkansa no durasaun halo tuir lei.  

 

Artigu 5.º - Direitu reprezentasaun 

1. Maske dispozisaun hosi Kódigu ida-ne’e kona-ba lisensiamentu ba despaxante ofisiál sira, 

ema sé de’it bele nomeia reprezentante ida iha nia relasaun ho Alfándega sira atu realiza 

asaun no formalidade rekere liuhosi lejizlasaun alfandegária.  

2. Reprezentante ne’e tenke deklara katak nia halo asaun hodi naran hosi ema ne’ebé nia 

reprezenta, ho podér reprezentasaun sufisiente.  

3. Ema ida ne’ebé la deklara katak nia halo asaun hodi ema seluk nia naran, ka konta ba ema 

seluk lahó podér nesesáriu, mak konsidera hanesan ema ne’ebé halo asaun hodi nia naran no 

konta rasik.  

4. Alfándega sira bele rekere kualkér ema ne’ebé deklara katak nia halo asaun hodi ema seluk 

nia naran, ka konta ba ema seluk atu fornese evidénsia hosi nia podér ba reprezentasaun.  

 

Artigu 6.º - Devér ba kolaborasaun  

1. Ema sé de’it ne’ebé envolve direta ka indiretamente iha realizasaun formalidade 

alfandegária ka kontrolu alfandegáriu tenke fornese ba Alfándega sira dokumentu no 

informasaun hotu-hotu ne’ebé husu no asisténsia hotu-hotu determina liuhosi Alfándega sira, 

iha prazu estipuladu nia laran. 

2. Entidade públika no privada hotu-hotu tenke koopera, tuir limite hosi sira-nia kompeténsia, 

ho Alfándega sira, bainhira de’it solisita kooperasaun ne’e.  

3. Orgaun administrasaun Estadu, institutu públiku no empreza públika sira iha devér espesiál 

ba kooperasaun ho Alfándega sira, no tenke fornese informasaun no esklaresimentu hotu-

hotu ne’ebé nesesáriu ba dezempeñu integrál funsaun Alfándega nian.  

 

Artigu 7.º - Prorrogasaun prazu sira-nian  

Bainhira lejizlasaun alfandegária define prazu ida, data ida ka termu atu afeita nia aplikasaun, 

prazu ne’e bele prolongadu no data altera ka termu diferidu mesak de’it, to’o iha limite 

espresamente previstu liuhosi dispozisaun legál ka regulamentu.  

KAPÍTULU II  

JURISDISAUN NO  OBRIGASAUN JERÁL ALFÁNDEGA SIRA-NIAN  

Seksaun I  

Jurisdisaun  

Artigu 8.º - Ámbitu ba jurisdisaun Alfándega sira-nian  

1. Jurisdisaun Alfándega sira-nian mak ezersa ho karákter permanente, iha nia asaun direta 

nia okos:  

a) Iha portu, tasi-lidun, mota no ankoradouru sira;  

b) Iha tasi territoriál;  

c) Iha zona territoriál 10 km hosi tasi-ninin;  

d) Iha zona territoriál 10 km hosi fronteira rai-maran;  

e) Iha aeroportu no aeródromu sira no iha zona rai-maran luan 2 km hale’u hela área ne’ebá;  

f) Iha zona franka, iha entrepostu no depózitu aduaneiru seluk iha zona rai-maran luan 2 km 

hale’u hela fatin ne’ebá;  

g) Iha plataforma marítima sira no iha zona tasi-laran luan 2 km hale’u hela plataforma sira.  

2. Iha ezersísiu hosi nia kompeténsia no iha ámbitu hosi nia jurisdisaun, autoridade aduaneira 

sira bele adopta iha territóriu nasionál tomak asaun hotu-hotu ba fiskalizasaun no medida 

kontrolu ne’ebé konsidera nesesária ba aplikasaun loloos hosi lejizlasaun alfandegária.  

 

Seksaun II  

Fiskalizasaun  

Artigu 9.º - Fiskalizasaun no kontrolu alfandegáriu  

1. Merkadoria sira-ne’ebé hatama ba territóriu alfandegáriu mak sujeita ba fiskalizasaun 

alfandegária no bele submete kontrolu alfandegáriu iha kualkér momentu no fatin.  

2. Merkadoria sira refere ba iha númeru anteriór hela iha okos fiskalizasaun alfandegária 

durante tempu nesesáriu atu determina sira-nia estatutu aduaneiru.  

3. Merkadoria nasionál sira ne’ebé filafali mai territóriu alfandegáriu la presiza sujeita ba 

fiskalizasaun alfandegária hafoin Alfándega sira determina sira-nia estatutu hanesan nune’e.  

4. Merkadoria estranjeira hela iha okos fiskalizasaun alfandegária to’o hatama ba sirkulasaun 

livre, ka koloka iha zona franka ka entrepostu franku, reesporta, inutiliza ka abandona ba favór 

Estadu.  

5. Merkadoria nasionál sira deklara tiha ba esportasaun tenke sujeita ba fiskalizasaun 

alfandegária, hosi momentu simu deklarasaun ne’ebé koloka iha rejime ida-ne’e nia okos to’o 

sira-nia saída, ka to’o sai abandona ka inutiliza, ka deklarasaun alfandegária mak invalida.  

Artigu 10.º - Fiskalizasaun iha rai-maran 

1. Fiskalizasaun iha rai-maran mak asegura liuhosi autoridade aduaneira sira, no esteriór hosi 

edifísiu Alfándega sira-nian no sira-nia dependénsia respetiva, no mós entrepostu, zona franka 

no depózitu aduaneiru sira, tenke iha guarda permanente.  

2. Servisu fiskalizasaun alfandegária tenke fornese ho meius transporte adekuadu ha tipu 

operasaun atu realiza, ne’ebé mak devidamente identifika.  

3. Identifikasaun bele subar bainhira de’it autoridade aduaneira sira julga oportunu no 

konveniente.  

4. Fiskalizasaun ne’ebé refere ba iha númeru 1 mak ezersa tuir termu lejizlasaun alfandegária 

no instrusaun jerál no espesiál fiksadu ba nia efeitu.  

5. Autoridade aduaneira sira tenke husu intervensaun hosi forsa orden no seguransa bainhira 

sira konsidera nesesáriu ba kumprimentu hosi sira-nia obrigasaun halo tui lei.  

6. Forsa orden no seguransa iha obrigasaun atu fornese apoiu ne’ebé solisita liuhosi 

autoridade aduaneira sira, sujeita ba pena dezobediénsia.  

7. Dilijénsia hotu-hotu ne’ebé hala’o tenke elabora iha relatóriu ida. Iha kazu infrasaun kontra 

lejizlasaun relatóriu ida tenke elabora halo tuir Kódigu ida-ne’e no lejizlasaun seluk ne’ebé 

aplikavel.  

 

Artigu 11.º - Fiskalizasaun marítima no mota nian 

Fiskalizasaun esterna iha portu, tasi-lidun, ankoradouru no mota, mak ezersa ho adaptasaun 

nesesária haktuir dispozisaun iha Artigu 10.º.  

 

Artigu 12.º - Fiskalizasaun aérea  

Fiskalizasaun aérea mak ezersa, ho adaptasaun nesesária haktuir dispozisaun iha Artigu 10.º.  

 

Seksaun III  

Obrigasaun sira-seluk  

Artigu 13.º - Postu alfándega sira-nian  

1. Postu alfándega sira-nian iha-ne’ebé formalidade alfandegária sira mak hala’o hela, sei 

dezignada liuhosi despaixu Ministru publika iha Jornál Repúblika.  

2. Ministru bele exesionalmente, liuhosi despaixu publika iha Jornál Repúblika, dezigna postu 

alfándega seluk ho forma temporária iha-ne’ebé atu bele hala’o formalidade alfandegária sira.  

3. Despaixu referida iha númeru anteriór tenke kontein naran, fatin, limite tempu no limite 

jeográfiku, no mós restrisaun no kondisaun estipulada sira.  

4. Ministru bele, liuhosi despaixu publika iha Jornál Repúblika, altera ka revoga dezignasaun 

hosi postu alfándega ida ne’ebé halo ona bazeia ba Artigu ida-ne’e ka altera, ka revoga 

kondisaun no restrisaun ne’ebé sujeita ba, no mós revoga kondisaun ka restrisaun hirak-ne’e 

no impoin hirak foun.  

5. Hafoin liutiha konsulta parte-interesada sira, Diretór-Jerál mak determina oráriu ba 

funsionamentu postu alfándega sira-nian.  

6. Tuir pedidu no liutiha pagamentu taxa estipula tiha liuhosi Ministru, Alfándega sira bele 

presta servisu iha oras liu oráriu normál ba funsionamentu.  

 

Artigu 14.º - Direitu parte-interesada sira-nian ba informasaun 

1. Individuál sira iha direitu atu sai informadu liuhosi Alfándega sira, bainhira de’it sira husu, 

kona-ba:  

a) Progresu hosi prosesu iha-ne’ebé sira iha interese diretamente no desizaun definitiva 

ne’ebé halo kona-ba sira;  

b) Aplikasaun jerál ka espesífika hosi lejizlasaun alfandegária, regulamentu, instrusaun, 

rezolusaun definitiva no desizaun hosi Organizasaun Mundiál ba Alfándegas.  

2. Alfándega sira bele fó-sai, liuhosi sirkulár ka meius komunikasaun seluk, instrusaun no 

diretiva sira ne’ebé bele esensiál ba kumprimentu norma relativa ba sira-nia área 

kompeténsia.  

3. Tuir prinsípiu, informasaun ne’ebé presta liuhosi Alfándega sira tenke gratuita, exeptu ba 

hirak-ne’ebé implika despeza, nomeadamente hirak-ne’ebé rezulta hosi análize ka 

ezaminasaun peritu nian ne’ebé hala’o tiha, iha kazu ne’ebé despeza referida sira tenke kobra 

hosi rekerente.  

4. Halo tuir efeitu hosi Artigu ida-ne’e Alfándega sira tenke estabelese nia eskritóriu rasik ba 

informasaun.  

 

Artigu 15º - Publikasaun  

1. Lahó prejuiza hasoru dispostu iha númeru tuirmai, formuláriu relativu ho deklarasaun 

alfandegária sira, kobransa hosi reseita fiskál aduaneira, aplikasaun hosi sistema atu 

determina valór alfandegáriu hosi merkadoria sira ka kumprimentu hosi devér sira previstu iha 

Kódigu ida-ne’e no lejizlasaun alfandegária seluk iha forsa, sei aprova liuhosi Ministru, tuir 

proposta hosi Diretór-Jerál.  

2. Formuláriu sira relasiona ho kontrolu alfandegáriu ba ema, merkadoria no meius transporte, 

sei aprova liuhosi Diretór-Jerál.  

3. Lista atualiza tiha hosi formuláriu hotu-hotu iha forsa no mós fatin atu bele hola, bainhira 

de’it bele, tenke publika iha pájina ofisiál hosi Ministériu Finansas ka Alfándegas.  

Artigu 16.º - Konsulta sira  

Alfándega tenke estabelese prátika di’ak liu atu bele mantein konsultasaun formál no regulár 

ho ajénsia governu nasionál relevante, no setór privadu envolvidu iha komérsiu internasionál, 

kona-ba kestaun sira relasiona ho implementasaun lejizlasaun alfandegária.  

 

Artigu 17.º - Segredu profisionál  

1. Funsionáriu alfándega sira sei obriga atu guarda segredu profisionál sira relasiona ho faktu, 

informasaun no dokumentu ho natureza konfidensiál, ne’ebé sira hetan koñesimentu ba 

hanesan rezultadu hosi ezersísiu hosi sira-nia funsaun.  

2. Devér atu mantein segredu mak hapara iha kazu iha-ne’ebé divulgasaun faktu, informasaun 

ka dokumentu konfidensiál sira mak espresamente autoriza liuhosi ema ka liuhosi entidade 

ne’ebé fornese hirak-ne’e.  

3. Devér atu mantein segredu ne’ebé refere ba iha Artigu ida-ne’e mós hapara igualmente 

bainhira divulgasaun hosi faktu, informasaun no dokumentu sira mak ordenada, iha prosesu 

judisiál, liuhosi autoridade judisiál kompetente, ka sira-seluk tan devidamente mandatada tuir 

lei.  

 

Artigu 18.º - Konservasaun hosi dokumentasaun relasiona ho atividade alfandegária  

1. Lahó prejuizu hasoru dispozisaun relasiona ho espirasaun no preskrisaun dívida 

alfandegária, ema sé de’it iha páis ida ne’e, ne’ebé ezersa atividade ligada ho komérsiu 

internasionál ka atividade seluk sujeita ba jurisdisaun Alfándega nian, tenke konserva, iha 

forma organizada tuir sistema kontabilidade komersiál, dokumentu no rejistu hotu-hotu 

relasiona ho operasaun alfandegária sira-ne’ebé hala’o tiha, durante períodu tinan lima.  

2. Prazu ne’ebé refere ba iha númeru anteriór konta hosi momentu iha-ne’ebé, halo tuir rejime 

ka prosedimentu relasionadu, deklarante ka parte-interesada pratika ka tenke pratika atu sira 

ne’ebé kompleta rejime ka prosedimentu ne’ebá.  

3. Hafoin tuir solisitasaun hosi Alfándega, pesoa ne’ebé mensiona iha númeru 1 hosi Artigu 

ida-ne’e, tenke:  

a) Disponibiliza ba Alfándega dokumentu no rejistu hotu-hotu relasiona ho operasaun 

alfandegária ne’ebé hala’o tiha ona;  

b) Fornese ba Alfándega, haktuir termu fiksadu liuhosi sira, kópia hosi dokumentu no rejistu 

hirak-ne’e;  

c) Responde ba kualkér pergunta relasiona ho inspesaun alfandegária sira no dokumentu no 

rejistu respetivu sira.  

4. Sempre bainhira informasaun kona-ba operasaun alfandegária ne’ebé hala’o tiha ona mak 

kontein hela iha rejistu eletróniku, hanesan refere ba iha Títulu V, ka iha kualkér tipu mídia 

seluk, pesoa ne’ebé mensiona iha númeru 1 hosi Artigu ida-ne’e, tuir determinasaun hosi 

Alfándega, tenke loke ka permite atu loke plataforma armazenamentu no prosesamentu 

dadus atu nune’e bele fornese informasaun nesesária tomak, nomeadamente:  

a) Rejistu eletróniku iha formatu iha-ne’ebé tranzmite tiha;  

b) Informasaun ne’ebé permite identifikasaun orijin, destinu no data no oras tranzmisaun;  

c) Dokumentu, rejistu no informasaun hotu-hotu, iha sira-nia formatu orijinál, ne’ebé mak 

tranzmite liuhosi, ka uza iha preparasaun rejistu eletróniku.  

5. Rejistu hirak-ne’ebé tenke mantein hela bazeia-ba Artigu ida-ne’e tenke aprezenta hafoin 

husu liuhosi Alfándega sira hodi hala’o kontrolu alfandegáriu. Rejistu eletróniku hirak-ne’e 

tenke submete iha forma kópia imprime ka kualkér formatu espesifikadu liuhosi Alfándega.  

6. Ema sé de’it ne’ebé taka dalan ka kondisiona aprezentasaun lais hosi dokumentu refere ba 

iha Artigu ida-ne’e, sei kona infrasaun fiskál alfandegária sujeita ba sansaun administrativa.  

 

Artigu 19.º - Arkivu alfándega 

1. Autoridade aduaneira sei kria arkivu jerál no arkivu juntu ho kada Alfándega ka delegasaun 

aduaneira.  

2. Prazu konservasaun iha arkivu ba dokumentu alfándega sira liuhosi autoridade aduaneira 

sira mak hanesan tuirmai ne’e:  

a) Dokumentu administrativu sira: tinan tolu, hafoin liutiha sira tenke relasionadu no, ho nota 

entrega, haruka ba arkivu jerál;  

b) Dokumentu reseita nian: tinan lima,hafoin liutiha ne’ebé sira tenke relasionadu no, ho nota 

entrega haruka ba arkivu jerál.  

3. Hafoin tuir prazu konservasaun iha arkivu refere ba iha númeru 2 no haruka ba arkivu jerál, 

dokumentu hirak-ne’e tenke konserva durante períodu tinan sanulu tan.  

4. Arkivu jerál sei iha responsabilidade atu klasifika dokumentu ne’ebé iha valór istóriku ne’ebé 

tenke konserva indefinidamente.  

5. Halo tuir efeitu dispostu iha Artigu ida-ne’e, definisaun hirak tuirmai ne’e aplika:  

a) Dokumentu reseita, deklarasaun aduaneira hotu-hotu no saida de’it liuhosi ne’ebé dívida 

alfandegária mak konstitui haktuir termu hosi Kódigu prezente;  

b) Dokumentu administrativu, dokumentu seluk hotu-hotu.  

TÍTULU II - ÁREA SIRA IHA OKOS KONTROLU ALFANDEGÁRIU NO ATIVIDADE ALFANDEGÁRIA 

AUTORIZADA  

KAPÍTULU I  

ÁREA SIRA IHA OKOS KONTROLU ALFANDEGÁRIU 

 

Artigu 20.º - Autorizasaun nesesária  

Nén fatin ida bele uza nu’udar área iha kontrolu alfandegáriu nia okos, anaunserke autoriza 

liuhosi Diretór-Jerál haktuir termu hosi Artigu hirak tuirmai ne’e:  

a) Ba kontrolu hosi kualkér ró ka aviaun tama ka sai hosi Timor-Leste, ka ba karga ka 

deskarga merkadoria ne’ebé tula iha sira-nia laran;  

b) Ba transbordu merkadoria nian;  

c) Atu rai-hela ka armazena merkadoria importadu to’o nia simu autorizasaun atu sai liuhosi 

Alfándega, ka atu hela iha situasaun armazenamentu temporáriu;  

d) Ba embarke, dezembarke ka kontrolu ema nian iha momentu tama no sai hosi Timor-Leste;  

e) Hanesan entrepostu alfándega ba armazenamentu hosi merkadoria importada;  

f) Hanesan entrepostu fiskál ida iha-ne’ebé, halo tuir lejizlasaun iha forsa, merkadoria sujeita 

ba impostu seletivu konsumu bele prodús, prosesa ka rai-hela lahó pagamentu impostu 

seletivu konsumu.  

 

Artigu 21.º - Kompeténsia atu solisita autorizasaun 

1. Pedidu ba autorizasaun atu hala’o área autorizada iha kontrolu alfandegáriu bele halo 

mesak de’it liuhosi pesoa ida estabelesida iha Timor-Leste ne’ebé, legalmente, mak na’in, 

okupa ka hala’o operasaun ba área ida-ne’ebá.  

2. Hanesan estipula tiha, pedidu ne’e tenke halo iha formatu, iha modu, no ho informasaun no 

instrusaun hosi dokumentu nesesáriu.  

 

Artigu 22.º - Rekizitu sira ba autorizasaun 

1. Diretór-Jerál bele autoriza konsesaun ba operasaun área iha kontrolu alfandegáriu nia okos 

ho konsiderasaun ba razaun ekonómika ne’ebé alegada liuhosi parte-interesadu ne’e bainhira 

postu alfandegáriu no área kontrolada liuhosi alfándega sira labele hala’o kontrolu 

alfandegáriu, haktuir termu, kondisaun ka restrisaun ne’ebé nia konsidera nesesáriu atu 

asegura ezekusaun di’ak ba operasaun sira.  

2. Autorizasaun ne’e tenke espesífika:  

a) Área ne’ebé simu autorizasaun no rejime ne’ebé fornese nia autorizasaun;  

b) Rekerente enkuantu pesoa autorizada;  



35 

c) Objetivu ka objetivu sira ne’ebé deskreve iha alínea a) to’o f) hosi Artigu 20.º, ba ne’ebé área 

ne’e mak autorizada;  

d) Kualkér termu, kondisaun no restrisaun sira.  

 

Artigu 23.º - Prestasaun garantia  

Ho konsiderasaun ba exesaun sira estipulada liuhosi Ministru no dispozisaun hosi Kódigu ida-

ne’e relativa ho rejime entrepostu alfandegária, ema autorizada atu hala’o operasaun área ida 

iha kontrolu alfandegária nia okos, tenke fornese garantia atu bele salvaguarda interese hotu-

hotu Estadu nian kontra kualkér prejuizu ka despeza relasiona ho, ka rezultadu hosi depózitu, 

armazenamentu ka manipulasaun ba Merkadoria iha área iha okos kontrolu alfandegária.  

 

Artigu 24.º - Rejistu sira  

Pesoa autorizada tenke mantein rejistu hosi nia atividade hotu-hotu halo tuir buat ne’ebé 

estipuladu. Dadus iha nia rejistu tenke loke dalan ba fiskalizasaun ba área sira iha okos 

kontrolu alfandegáriu, liuliu relasiona ho Merkadoria ne’ebé koloka iha laran, sira-nia estatutu 

alfandegária no sira-nia movimentu tama, no sai hosi área iha okos kontrolu alfandegáriu.  

 

Artigu 25.º - Fiskalizasaun hosi Alfándega sira iha área iha kontrolu alfandegáriu nia okos 

1. Pesoa autorizada tenke fornese no mantein lahó enkargu ba Estadu área operasionál 

hanesan alojamentu, instalasaun, edifísiu, ekipamentu no armazenamentu ne’ebé Diretór-

Jerál determina nesesáriu no adekuadu ba realizasaun kompeténsia no atribuisaun Alfándega 

sira-nian.  

2. Pesoa autorizada tenke rai-hela Merkadoria sujeita ba fiskalizasaun alfandegária iha 

maneira no fatin, ne’ebé determina liuhosi Diretór-Jerál.  

3. Alfándega sira bele iha kualkér momentu:  

a) Husu aprezentasaun hosi Merkadoria ne’ebé rai-hela ka depozita iha área kontroladu liuhosi 

Alfándega;  

b) Verifika ka re-verifika Markadória nia tama ka sai, bainhira de’it sira konsidera nesesáriu;  

c) Husu aprezentasaun, ho ka lahó regularidade, hosi inventáriu tomak ka balun de’it hosi 

Merkadoria ne’ebé rai-hela ka depozita iha área iha kontrolu alfandegáriu nia okos, no mós 

hala’o auditoria ba kontabilidade estoke nian;  

d) Destaka funsionáriu Alfándega sira ba, ka iha área laran iha kontrolu alfandegáriu nia okos.  

Artigu 26.º - Suspensaun ka revogasaun autorizasaun nian 

Diretór-Jerál bele suspende ka revoga autorizasaun atu hala’o operasaun ba área iha kontrolu 

alfandegáriu nia okos, bainhira nia determina katak área ne’e mak la’ós, ka laiha ona, utiliza 

sufisiente atu justifika prosedimentu alfandegáriu nesesáriu ba nia supervizaun.  

 

Artigu 27.º - Taka área iha kontrolu alfandegáriu nia okos  

1. Bainhira kualkér autorizasaun atu hala’o operasaun ba área iha kontrolu alfandegáriu nia 

okos mak anula, revoga ka renunsia tiha, direitu alfandegáriu no impostu alfandegáriu seluk 

tan sai devidu ba Merkadoria hotu-hotu ezistente iha área laran, ne’ebé mak sujeita ona ka sei 

sujeita ba fiskalizasaun alfandegária foin antes anulasaun, revogasaun ka renúnsia ne’e, 

menus ka bainhira Diretór-Jerál permite movimentu Merkadoria nian ba área seluk iha 

kontrolu alfandegáriu nia okos, ka sira-nia sujeisaun ba rejime alfandegáriu.  

2. Iha situasaun refere ba iha númeru anterior no durante períodu tempu estipuladu iha 

ne’ebá, ka to’o Merkadoria mak koloka iha área seluk iha kontrolu alfandegáriu nia okos, labele 

iha kustu impoin hela ba pesoa autorizada ba resepsaun ka armazenamentu hosi Merkadoria 

importadu ne’ebé hela iha área iha kontrolu alfandegáriu nia okos.  

 

Artigu 28.º - Transferénsia entre entrepostu alfandegáriu sira  

1. Lahó prejuizu ba dispozisaun sira iha Artigu 205.º, relasiona ho saída temporária 

Merkadoria nian hosi entrepostu alfandegáriu, movimentasaun hosi Merkadoria sujeita ba 

rejime entrepostu alfandegáriu mak permite mesak de’it:  

a) Entre entrepostu alfandegáriu autorizadu sira;  

b) Iha nia importasaun diretamente ba entrepostu alfandegáriu autorizadu;  

c) Iha nia esportasaun diretamente hosi entrepostu alfandegáriu autorizadu.  

2. Movimentasaun hosi Merkadoria sujeita ba impostu seletivu konsumu ne’ebé hela iha 

entrepostu fiskál, lahó pagamentu hosi impostu ne’e mak permite mesak de’it:  

a) Ba entrepostu fiskál autorizadu seluk;  

b) Iha nia esportasaun diretamente hosi entrepostu fiskál autorizadu.  

3. Movimentasaun hosi Merkadoria sujeita ba impostu seletivu konsumu, ka rejime 

entrepostu alfandegáriu haktuir termu hosi Artigu ida-ne’e, sei sujeita ba prestasaun garantia 

atu asegura pagamentu direitu alfandegáriu no impostu seluk tan atu asegura realizasaun 

apropriada hosi operasaun hirak hanesan ne’e.  

4. Diretór-Jerál tenke regulamenta:  

a) Kondisaun sira ba kualkér movimentasaun Merkadoria haktuir Artigu ida-ne’e, no 

dokumentu akompañamentu relevante;  

b) Pesoa ne’ebé bele ka tenke fornese garantia rekizita iha Artigu ida-ne’e, nomeadamente 

pesoa autorizada atu halo operasaun entrepostu fiskál ka alfandegáriu ne’ebé haruka ka simu 

Merkadoria ne’e, transportadór ka na’in Merkadoria nian.  

 

Artigu 29.º - Kanselamentu autorizasaun 

1. Autorizasaun a lisensa ne’ebé fó-sai haktuir Títulu ida-ne’e sei revoga, no aprezentasaun 

hosi pedidu ba autorizasaun ka lisensa sei nega, se iha determinasaun katak pesoa 

autorizada, lisensiada ka rekerente, depende ba kazu, ka pesoa ne’ebé kontrola ka jere 

atividade hosi pesoa autorizada, lisensiada ka rekerente ne’e:  

a) Mak kondenada tanba prátika krime previstu iha Kódigu Penál Timor-Leste, ne’ebé envolve 

importasaun ka esportasaun Merkadoria, violasaun kontra sijilu, koasaun ka obstrusaun 

hasoru governu ka autoridade judisiál, na’ok ka forma seluk hosi apropriasaun propriedade 

indevida, fraude, testamuñu falsu, subornu ka forma seluk hosi korrupsaun ba funsionáriu 

públiku, Pekulatu, falsifikasaun, fraude fiskál ka evazaun direitu alfandegáriu;  

b) Komete infrasaun alfandegária haktuir Artigu 354.º ka akonsella, ordena, indús, kontrata ka 

konxientamente ajuda ka insita prátika infrasaun alfandegária liuhosi pesoa seluk, inklui 

funsionáriu Alfándega nian;  

c) Komete repetidamente infrasaun alfandegária ho tipu saida de’it.  

2. Autorizasaun ka lisensa ne’ebé fó-sai haktuir Títulu ida-ne’e bele suspende ka revoga liuhosi 

Alfándega, bainhira determina katak pesoa autorizada ka lisensiada, depende ba kazu, la 

kumpre kondisaun estipulada iha autorizasaun ka lisensa.  

3. Dispozisaun sira iha Artigu ida-ne’e sei la prejudika justifikasaun atu rekuza pedidu ba 

suspensaun ka revogasaun autorizasaun lisensa sira previstu iha Artigu sira-seluk iha Títulu 

ida-ne’e.  

 

KAPÍTULU II  

ATIVIDADE AUTORIZADA  

Seksaun I  

Sé mak bele deklara  

Artigu 30.º - Entidade abilitada atu despaixa ka deklarante sira 

1. Solisitasaun hosi kualkér deklarasaun alfandegária ka fiskál ba Merkadoria ne’ebé nia 

resepsaun sei atribui ba Alfándega sira, no mós promosaun hosi kualkér dokumentu kona-ba 

Merkadoria ne’e, mak responsabilidade eskluzivu ba:  

a) Na’in ka konsinatáriu Merkadoria nian, mezmu aprezenta pesoalmente ka liuhosi nia 

empregadu devidamente abilitadu ho prokurasaun ka sédula despaxante privativu respetivu;  

b) Despaxante ofisiál sira ne’ebé konfere ho prokurasaun liuhosi Merkadoria nia na’in ka 

konsinatáriu atu foti asaun iha sira-nia naran ka konta.  

2. Na’in ka ajente empreza navegasaun marítima ka aérea, relasiona ho ró ka aviaun sira rasik 

nian ka ne’ebé konsinadu ba sira, bele intervein iha konjuntu aktu no formalidade nesesáriu ba 

buat ne’ebé hanaran “despaixu ró no aviaun”.  

3. Pesoa insolvente ka pesoa ne’ebé bandu atu halo deklarasaun ba Alfándega no despaxante 

ofisiál durante períodu kumprimentu pena suspensaun labele hatama deklarasaun ba 

Alfándega.  

4. Pedidu ba izensaun ka benefísiu fiskál ne’ebé mak objetu hosi prosesu autonomu, no mós 

konsesaun autorizasaun ba rejime alfandegáriu suspensivu, sei sempre akompaña ho 

prokurasaun liuhosi benefisiáriu respetivu bainhira la’ós nia ne’ebé hatama pedidu.  

 

Artigu 31.º - Kausaun  

1. Diretór-Jerál sei rekizita ba pesoa hotu-hotu ne’ebé pretende atu ezersa atividade deklara ba 

Alfándega kausaun irrevogável, ho valór la menus liu $10.000 USD hanesan obrigasaun molok 

atu hala’o atividade ne’e.  

2. Diretór-Jerál bele determina katak kausaun ne’e tenke fornese ho montante aas liu mínimu 

referidu iha númeru 1, to’o iha másimu $40.000 USD ba pesoa singulár ka $150.000 USD ba 

pesoa koletiva, depende ba tipu Merkadoria, montante envolvidu no númeru deklarasaun 

alfandegária ka fiskál aprezenta, no mós iha kazu inkumprimentu beibeik ba lejizlasaun 

aduaneira.  

3. Substitutu hosi ema ne’ebé tenke fornese kausaun hanesan obrigasaun antes atu ezersa 

atividade deklara ba Alfándega tenke mós kobre liuhosi kausaun refere.  

4. Na’in ka konsinatáriu hosi Merkadoria ne’ebé pretende atu efetua deklarasaun diretamente 

ba Alfándega no ne’ebé laiha sédula refere ba iha Artigu 37.º tenke prova sira-nia 

identifikasaun sívil no fiskál, no kualidade hosi destináriu, expedidór ka konsinatáriu 

Merkadoria nian tenke evidente iha dokumentasaun aneksadu ho deklarasaun.  

5. Iha kazu trata pesoa koletiva, pesoa singulár ne’ebé, halo tuir respetivu estatutu ka ata hosi 

asembleia jerál, iha kbiit atu reprezenta nia no prova katak nia mak na’in ka konsinatáriu hosi 

Merkadoria ne’e mak konsidera kualifikadu atu hala’o deklarasaun alfandegária.  

6. Bainhira na’in ka konsinatáriu Merkadoria nian husu lisensa refere ba iha Artigu 32.º, sei 

sujeita ba prosesu autorizasaun no lisensiamentu espesífiku, hafoin liutiha nune’e Alfándega 

sei rejista sira.  

 

Seksaun II  

Despaxante Ofisiál  

Artigu 32.º - Rekerimentu ba lisensa  

1. Nén ema ida bele halo deklarasaun alfandegária iha naran, ka hosi parte ema seluk, menus 

ke nia iha lisensa valida nu’udar despaxante ofisiál ne’ebé fó-sai liuhosi Diretór-Jerál.  

2. Lahó prejuizu ba dispozisaun hosi númeru anteriór no iha Kódigu prezente relasiona ho 

direitu ba reprezentasaun, empregadu ka funsionáriu ida hosi pesoa koletiva ne’ebé submete 

deklarasaun alfandegária hosi parte pesoa koletiva, la presiza lisensa nu’udar despaxante 

ofisiál.  

 

Artigu 33.º - Admisaun  

1. Admisaun ba ezersísiu profisaun despaxante ofisiál mak halo liuhosi konkursu públiku 

organizadu iha faze tolu (3) distintu, hanesan kandidatura, kursu formasaun atu sai 

despaxante ofisiál no prestasaun hosi prova finál ba admisaun.  

2. Anúnsiu hosi abertura konkursu refere ba iha númeru anteriór mak determina tuir despaixu 

hosi Ministru no divulga iha pájina ofisiál hosi Ministériu Finansas no Alfándegas durante 

loron (30) tolunulu antes inísiu kursu formasaun nian.  

3. Regulamentu konkursu nian, no mós ba kursu formasaun atu sai despaxante ofisiál mak 

regula liuhosi diploma ministeriál.  

4. Nesesidade no oportunidade atu loke konkursu públiku ba admisaun despaxante ofisiál 

foun mak kompeténsia Ministru nian.  

 

Artigu 34.º - Kandidatura  

1. Rekizitu sira ba aprezentasaun kandidatura:  

a) Ema ne’e tenke estabelese ona iha Timor-Leste no tenke portadór hosi kartaun 

identifikasaun sívil ka sertidaun rejistu komersiál no númeru identifikasaun fiskál (NIF);  

b) Tenke idade liu tinan 21;  

c) Tenke iha kualifikasaun akadémika mínima tinan 9.º hosi eskolaridade obrigatóriu ka 

ekivalente;  

d) Bele prova katak laiha deve impostu ba Estadu liuhosi sertidaun dívida;  

e) Nunka kondenadu iha prosesu-krime ka tanba infrasaun fiskál.  

2. Lista hosi kandidatu ne’ebé admite sai objetu hosi despaixu hosi Ministru no sei divulga iha 

pájina ofisiál hosi Ministériu Finansas no Alfándegas.  

 

Artigu 35.º - Kursu formasaun  

1. Kandidatu ne’ebé admite iha primeira faze iha aptidaun atu integra kursu formasaun atu sai 

despaxante ofisiál.  

2. Kursu formasaun sei iha durasaun mínima oras (7) hitunulu no nia kalendarizasaun sei 

inklui iha despaixu hosi Ministru ne’ebé aprova lista kandidatu ne’ebé admite iha primeira faze.  

3. Iha kursu formasaun nia ikus sei iha prova koñesimentu, seletivu, iha-ne’ebé kandidatu sira 

mak avalia no klasifika individualmente, no lista hosi kandidatu aprovadu sei publika hanesan 

faze finál.  

 

Artigu 36.º - Prova finál ba admisaun 

1. Kandidatu sira-ne’ebé aprovadu iha kursu formasaun refere ba iha Artigu anteriór mak 

konsidera atu iha aptidaun atu tuir prova finál ba admisaun atu sai despaxante ofisiál.  

2. Provas ne’e sei hala’o iha Dili, iha prazu loron (3) tolunulu hafoin liutiha publikasaun hosi 

lista refere ba iha Artigu anteriór no sei kobre tema prátiku alfandegáriu, inklui sempre parte 

prátika kona-ba kestaun klasifikasaun tarifa Merkadoria nian.  

3. Júri sei konstitui hosi membru (3) tolu, prezide liuhosi Diretór-Jerál, ne’ebé sei nomeia 

membru seluk rua, ho ida-ne’ebé bele reprezenta asosiasaun profisionál públika hosi 

despaxante ofisiál sira.  

4. Klasifikasaun finál hosi kandidatu sira sei publika iha Jornál Repúblika, iha lista aprova 

liuhosi despaixu Ministru.  

 

Artigu 37.º - Akreditasaun  

Ema ne’ebé aprova no klasifika iha lista refere ba iha Artigu anteriór no ne’ebé presta kausaun 

ba ezersísiu atividade ne’ebé refere ba iha Artigu 31º, mak konsidera nu’udar despaxante 

ofisiál liuhosi Alfándega, no sei simu Sédula Profisionál respetiva.  

 

Artigu 38.º - Kausaun  

1. Antes atu hahú atividade nu’udar despaxante ofisiál, pesoa lisensiada haktuir Artigu 32.º, 

tenke submete kausaun entre montante mínimu $10.000 USD no montante másimu $150.000 

USD, hanesan estipuladu liuhosi Diretór-Jerál atu bele asegura nia kumprimentu tuir 

lejizlasaun aduaneira.  

2. Iha loron ne’ebé diploma prezente tama iha vigór, garantia sira presta tiha liuhosi 

despaxante ofisiál sira-ne’ebé iha ona lisensa sei sujeita ba revizaun atu bele armoniza.  

 

Artigu 39.º - Emisaun no rejistu sédula nian 

1. Sédula despaxante ofisiál nian sei fó-sai liuhosi autoridade alfándega sira, ne’ebé sei 

asegura rejistu hosi pesoa ne’ebé simu sédula ne’e, no titulár ne’e sei iha obrigasaun atu 

komunika alterasaun saida de’it ne’ebé mosu ba dadus integra iha rejistu referidu.  

2. Alfándega sira bele ezije, iha kualkér momentu, katak despaxante ofisiál prova katak nia 

halo atuasaun iha naran no hosi parte na’in ka konsinatáriu Merkadoria nian. 

3. Iha kazu pesoa koletiva, sédula ne’e mak fó-sai ba pesoa singulár ne’ebé reprezenta nia ka 

ba pesoa dezignada liuhosi nia, ne’ebé mak sósiu ka sósiu-jerente iha nia servisu eskluzivu.  

 

Artigu 40.º - Kartaun identifikasaun 

1. Tuir pedidu hosi despaxante ofisiál autorizadu no pagamentu taxa estipulada, Alfándega 

sira sei fó-sai kartaun identifikasaun 

2. Diretór-jerál tenke fó-sai kartaun identifikasaun ba deklarante, tuir rekerimentu no 

pagamentu hosi taxa estipulada, ba pesoa ne’ebé regularmente halo deklarasaun alfandegária 

iha nia naran rasik, ka ne’ebé enkuantu funsionáriu ka empregadu regulár hosi pesoa koletiva, 

mak autorizadu atu hala’o deklarasaun alfandegária iha pesoa koletiva nia naran.  

3. Maneira, pedidu no dokumentu komprovativu nesesáriu no kualkér kondisaun ka restrisaun 

kona-ba uzu kartaun identifikasaun, tenke estipula haktuir Artigu ida-ne’e.  

 

Artigu 41.º - Suspensaun ka revogasaun lisensa nian 

1. Diretór-Jerál bele suspende ka revoga lisensa ida ne’ebé fó-sai ba despaxante ofisiál iha 

kazu hirak tuirmai ne’e:  

a) Determina katak despaxante ofisiál ne’e, bainhira hala’o nia atividade komersiál, tenta iha 

kualkér forma, ho objetivu atu defrauda no ho maneira konxiente no deliberadu, atu lohi, 

habosok ka ameasa kliente atuál ka posivel;  

b) Dezempeñu profisionál hosi despaxante ofisiál mak konsidera insatisfatóriu bazeia ba erru 

sira iha deklarasaun alfandegária ne’ebé hatama ba Alfándega sira, halo tuir orientasaun 

publikadu liuhosi Diretór-Jerál;  

c) Determina katak despaxante ofisiál la hala’o ona nia atividade.  

2. Diretór-Jerál tenke revoga lisensa despaxante ofisiál ne’ebé fó-sai iha naran pesoa koletiva 

nian, bainhira determina katak pesoa koletiva ne’e la emprega durante períodu kontínuu loron 

(120) atus ida ruanulu, pelumenus funsionáriu ida ka ema seluk ho responsabilidade ba 

jestaun operasaun komersiál lisensiadu haktuir Artigu 32.º.  

 

Artigu 42.º - Manutensaun rejistu no relatóriu sira 

Despaxante ofisiál autorizadu tenke mantein no aprezenta livru no rejistu bainhira de’it 

Alfándega sira husu, no mós sei elabora relatóriu estipuladu liuhosi Diretór-Jerál ne’ebé bele 

nesesáriu atu proteje pesoa ne’ebé reprezenta, asegura kobransa adekuadu hosi reseita sira, 

no kumprimentu tuir lejizlasaun aduaneira, no mós aplikasaun hosi dispozisaun sira iha 

Seksaun ida-ne’e.  

Seksaun III  

Asosiasaun Públika Profisionál Reprezentativa hosi Despaxante Ofisiál sira  

Artigu 43.º - Reprezentatividade  

1. Asosiasaun reprezentativa hosi despaxante ofisiál sira mak asosiasaun profisionál no 

reprezentativa hosi sira-ne’ebé titulár ba sédula profisionál respetiva.  

2. Inskrisaun iha asosiasaun mak obrigatória nu’udar kondisaun indispensável ba despaxante 

ofisiál atu bele ezersa nia profisaun.  

3. Estatutu asosiasaun nian sei aprova liuhosi diploma ketaketak no, hamutuk ho respetiva 

alterasaun, sei publika iha Jornál Repúblika.  

 

Artigu 44.º - Kompeténsia no asaun dixiplinár ba Despaxante Ofisiál hotu-hotu  

1. Estrutura hosi asosiasaun reprezentativa despaxante ofisiál nian halo tuir divizaun territoriál 

País nian, definisaun hosi nia orgaun, kompeténsia, funsionamentu no kompozisaun sei 

define iha nia Estatutu.  

2. Asosiasaun ne’e ba kobra kuotizasaun mensál, semestral ka anuál, atu define iha diploma 

ketaketak, hosi despaxante ofisiál sira no bele hola no jere nia patrimóniu rasik.  

 

Artigu 45.º - Ezersísiu profisaun iha naran individuál no sosiedade 

1. Despaxante ofisiál sira bele ezersa sira-nia atividade iha naran individuál ka iha sosiedade 

profisionál iha-ne’ebé sira mak sósiu.  

2. Sosiedade profisionál despaxante ofisiál sira-nian tenke iha objetu úniku atu ezersa 

respetiva atividade profisionál.  

3. Sosiedade profisionál despaxante ofisiál sira-nian sei asume forma sosiedade ho kuota, no 

sira-nia paktu sosiál tenke aprova tiha ona liuhosi asosiasaun reprezentativa hosi despaxante 

ofisiál sira.  

4. Sosiedade profisionál hosi despaxante ofisiál sira atualmente ezistente hela válidu to’o sira-

nia likidasaun; mesak de’it transferénsia kuota nian bele halo ba despaxante ofisiál sira  

5. Jerénsia hosi sosiedade refere ba iha númeru anteriór sira hela eskluzivamente 

responsabilidade ba sósiu sira-ne’ebé mak despaxante ofisiál.  

 

Seksaun IV  

Operadór Autorizadu  

Artigu 46.º - Operadór autorizadu  

Diretór-Jerál tenke, hanesan estipuladu, fó estatutu nu’udar operadór autorizadu ba pesoa 

estabelese tiha iha Timor-Leste, ne’ebé hatudu nivel adekuadu hosi kumprimentu tuir 

lejizlasaun aduaneira no kritériu seluk relasiona ho kumprimentu ka inkumprimentu risku, lahó 

prejuizu ba kontrolu alfandegáriu.  

 

Artigu 47.º - Operadór ekonómiku autorizadu 

1. Iha kazu sai atribuidu liuhosi Diretór-Jerál konforme estipuladu, estatutu nu’udar operadór 

ekonómiku autorizadu, operadór ekonómiku ne’e bele abilitadu atu uza formalidade no 

kontrolu alfandegáriu simplifikadu. Bazeia ba rekoñesimentu estatutu nu’udar operadór 

ekonómiku autorizadu ba simplifikasaun alfandegária no ho kondisaun katak rekizitu 

respetivu mak prenxe ona relasiona ho tipu simplifikasaun espesifikamente previstu iha 

lejizlasaun alfandegária, autoridade alfándega sira sei autoriza operadór atu benefisia hosi 

simplifikasaun ida-ne’e.  

2. Operadór ekonómiku autorizadu ne’ebé refere ba iha númeru anteriór sei benefisia hosi 

tratamentu favoravel liu duké operadór ekonómiku seluk ho relasaun ba kontrolu alfandegáriu, 

halo tuir tipu autorizasaun ne’ebé fó, nomeadamente menus kontrolu fíziku no dokumentál.  

3. Bainhira tratadu ka akordu internasionál ne’ebé Timor-Leste hela hanesan parte 

kontratante, permite alargamentu hosi benefísiu operadór ekonómiku autorizadu nian, 

previstu iha númeru anteriór, ba pesoa estabelese tiha iha país seluk la’ós Timor-Leste, 

Diretór-Jerál tenke fó benefísiu hirak-ne’e ba pesoa sira-ne’e, se nia determina katak sira iha 

estatutu hanesan, haktuir lejizlasaun iha país ne’ebá.  

 

Seksaun V  

Estivadór  

Artigu 48.º - Lisensa  

1. Ezersísiu atividade nu’udar estivadór iha postu alfándega dezignada liuhosi Ministru tenke 

sujeita ba obtensaun lisensa.  

2. rekerimentu atu hetan lisensa atu ezersa atividade nu’udar estivadór tenke dirije ba Diretór-

Jerál halo tuir regra ne’ebé estipula liuhosi nia.  

 

Artigu 49.º - Kritériu ba elijibilidade  

1. Liutiha konsulta ho Administrasaun Portu iha Timor-Leste, Diretór-Jerál tenke define no 

estipula kritériu apropriadu nesesáriu ba atividade estivadór, ho hanoin atu asegura protesaun 

ba kobransa reseitas no kumprimentu tuir lejizlasaun aduaneira.  

2. Bainhira define kritériu hirak-ne’e, diretór-Jerál tenke konsidera perfíl, kualifikasaun no 

esperiénsia rekerente nian no adekuasaun hosi nia ekipamentu no sei rekere prestasaun 

garantia.  

 

Artigu 50.º - Identifikasaun 

Estivadór lisensiadu tenke aprezenta nia lisensa ba verifikasaun bainhira Alfándega husu no, 

hanesan estipuladu liuhosi Diretór-Jerál, tenke mantein lisensa ne’e iha fatin vizivel iha balsa, 

ró ka embarkasaun lisensiada seluk tan.  

 

Artigu 51.º - Rejistu no relatóriu sira  

Estivadór lisensiadu, tenke mantein no aprezenta livru no rejistu bainhira de’it Alfándega sira 

husu, no elabora relatóriu estipulada liuhosi Diretór-Jerál, kona-ba nia atividade nu’udar 

estivadór.  

 

Artigu 52.º - Fatin atu kesi-ró  

Bainhira de’it nesesáriu, Alfándega sira bele konkorda ho Administrasaun Portu Timor-Leste, 

kona-ba dezignasaun fatin atu kesi-ró ba meius transporte opera liuhosi estivadór.  

 

TÍTULU III - PODÉR ALFÁNDEGA NIAN 

Artigu 53.º - Kontrolu alfandegáriu 

1. Alfándega sira bele, iha ámbitu hosi sira-nia kompeténsia rasik, realiza kontrolu 

alfandegáriu julgadu nesesáriu no adekuadu atu hala’o sira-nia misaun.  

2. Kontrolu alfandegáriu hotu-hotu, inklui verifikasaun aleatória, bazeia ba análize risku 

ezekuta liuhosi téknika prosesamentu dadus eletróniku iha objetivu prinsipál atu identifika no 

avalia risku no, elabora medida resposta nesesária, iha ámbitu kritériu dezenvolvidu iha nivel 

nasionál no internasionál.  

 

Artigu 54.º - Podér autoridade funsionáriu alfándega sira nian  

1. Funsionáriu alfándega sira iha ámbitu hosi sira-nia podér bele:  

a) Tuir solisitasaun hodi autoridade polisiál ka autoridade kompetente seluk, ezekuta ka 

notifika kona-ba sentensa judisiál, mandatu komparénsia, sitasaun ka konvokatória, ka 

prosedimentu seluk ne’ebé lei haruka;  

b) Hala’o investigasaun kona-ba infrasaun ne’ebé pratika kontra lejizlasaun aduaneira;  

c) Ezekuta atividade kondusente ba protesaun kobransa reseitas no ba prevensaun no 

deteksaun infrasaun kontra lejizlasaun aduaneira, haktuir termu estabelese liuhosi Ministru.  

2. Bainhira de’it nesesáriu atu impoin kumprimentu tuir obrigasaun imposta liuhosi lei, 

Alfándega sira tenke rekere kolaborasaun hosi forsa seguransa atu mantein lei no orden.  

3. Forsa no servisu seguransa sira ba manutensaun lei no orden iha obrigasaun atu presta 

apoiu ne’ebé rekere liuhosi Alfándega sira.  

4. Dilijénsia hotu-hotu ne’ebé hala’o tuir Kódigu ida-ne’e no lejizlasaun seluk ne’ebé aplikavel, 

mak sujeita ba obrigasaun atu elabora relatóriu no iha kazu suspeita krime ka 

kontraordenasaun, ba respetivu auto notísia no dokumentu prosesuál obrigatóriu seluk tan.  

 

Artigu 55.º - Kontrolu no fiskalizasaun ba meius transporte 

1. Alfándega sira bele tuir finalidade fiskalizasaun, limita ka kondisiona sirkulasaun hosi 

kualkér meius transporte ne’ebé:  

a) Tama to’o mai territóriu alfandegáriu Timor-Leste hosi rai-li’ur;  

b) Foin atu sai ka tránzitu hosi territóriu alfandegáriu Timor-Leste ba fatin seluk iha rai-li’ur;  

c) Tula Merkadoria ne’ebé transfere hosi meiu transporte refere ba iha alínea a), ka transfere 

ba meiu transporte refere ba iha alínea b).  

2. Alfándega sira bele kontrola manifestu no dokumentu seluk hosi meiu transporte ne’ebé 

mensiona iha númeru 1 hosi Artigu ida-ne’e no verifika, inspesiona no halo buska ba meiu 

transporte ne’e, no mós revista kualkér pesoa, bagajen, pakote, envelope ka karga iha laran, no 

eskluzivamente tuir finalidade ida-ne’e no bainhira sirkunstánsia ezije, uza forsa, haktuir termu 

lei nian.  

3. Alfándega sira bele izola kualkér parte hosi meiu transporte, no liuhosi meius ne’ebé 

konsidera nesesáriu halo retensaun, ho objetivu atu rekere deskarga ka hatún Merkadoria atu 

ezamina, ka atu bele mantein kondisaun seguransa ba operasaun seluk, sira bele tau sela, 

halo marka ka kualkér forma seluk ne’ebé konsidera adekuada atu proteje Merkadoria 

transportada.  

4. Alfándega sira bele koloka funsionáriu alfándega ida ka liu tan iha laran meiu transporte 

foin tama iha postu alfándega, enkuantu transporte hela iha portu no, se nesesáriu, enkuantu 

tranzita hosi portu ida ba seluk tan, atu verifika karga no meiu transporte no fiskaliza 

operasaun deskarga, no mós atu hala’o kualkér tarefa seluk ezije tuir lei atu garantia 

protesaun ba kobransa reseitas.  

5. Remunerasaun no despeza hotu-hotu ba servisu ne’ebé presta halo tuir númeru 2 hosi 

Artigu ida-ne’e, sei sujeita ba direitu rekursu Estadu ba na’in ka responsavel meiu transporte 

nian menus ke bainhira funsionáriu alfándega ne’e mak aloja no alimenta iha laran, hanesan 

de’it ho pasajeiru sira.  

Artigu 56.º - Interroga no detein ema 

1. Funsionáriu alfándega sira iha ámbitu hosi sira-nia podér bele interroga ema sé de’it iha 

tama no sai hosi territóriu Timor-Leste, ka ne’ebé hetan iha área sira define iha Artigu 8.º.  

2. Bainhira, hanesan rezultadu hosi interrogatóriu ka kualkér dilijénsia seluk, Alfándegas iha 

indísiu sufisiente atu suspeita katak ema ida komete, ka prepara atu komete krime 

kontrabandu ka naun pagamentu direitu alfandegáriu, hanesan define liuhosi Kódigu Penál, 

sira bele detein nia hanesan tuirmai ne’e:  

a) Permite ba Alfándega sira atu realiza dilijénsia nesesária ba esklaresimentu totál hosi 

prosedimentu alfandegáriu ne’ebé ezije;  

b) Garante prezensa detidu nian iha autoridade judisiária nia oin hodi halo validasaun ba 

detensaun ne’e ka ba determinasaun medida koasaun seluk tan.  

3. Alfándega sira tenke liberta, ka entrega ema detida haktuir Artigu ida-ne’e ba autoridade 

kompetente, la liu oras 6 konta hosi momentu ne’ebé nia detensaun hahú.  

 

Artigu 57.º - Revista ema no sira-nia bagajen 

1. Funsionáriu alfandegáriu bainhira hala’o sira-nia funsaun bele revista ema:  

a) Iha laran meiu transporte ne’ebé foin tama ka foin atu sai hosi territóriu Timor-Leste;  

b) Iha prosesu tun hosi ka tama meiu transporte deskreve iha alínea a);  

c) Ne’ebé foin tama Timor-Leste no hela iha fatin iha okos kontrolu alfandegáriu.  

2. Funsionáriu alfandegáriu sira bele revista bagajen ne’ebé akompaña ema deskreve iha 

númeru anteriór.  

3. Alfándega sira, haktuir termu hosi númeru 1 iha Artigu ida-ne’e, bele kaer ema atu hala’o 

revista preliminár.  

4. karik hafoin liutiha revista preliminár Alfándega sira nafatin suspeita katak ema subar, iha 

nia laran ka li’ur, kualkér tipu Merkadoria ka sasán susetível atu viola lejizlasaun aduaneira, 

sira bele kaer no revista ema ne’e, no bele, bainhira nesesáriu no haktuir termu lei nian, uza 

forsa.  

5. Funsionáriu alfandegáriu sira bele kaer no revista kedas ema bainhira suspeita katak:  

a) Nia lori ka subar iha nia laran ka li’ur, iten perigozu;  

b) Iten ne’e reprezenta ameasa ba seguransa funsionáriu alfandegáriu ka ema seluk;  

c) Iha nesesidade atu foti asaun kedas atu jere ameasa ne’e;  

d) Revista ne’ebé halo tuir númeru 3 no 4 hosi Artigu ida-ne’e sei sujeita funsionáriu 

alfandegáriu ka ema seluk ba risku boot ba sira-nia integridade fízika.  

6. Halo tuir efeitu hosi Artigu ida-ne’e, revista preliminár mak konsidera bainhira:  

a) Envolve kontaktu fíziku uitoan de’it ka laiha entre ema ne’ebé revista no ema ne’ebé halo 

revista; no  

b) Sei halo uza rekursu Alfándega rasik nian lahó utilizasaun hosi kualkér meiu ka instrumentu 

intruzivu.  

7. Kualkér tipu revista, sei sempre ezekuta liuhosi indivíduu ho seksu hanesan ho ema ne’ebé 

revista.  

 

Artigu 58.º - Realiza buska iha portu ka instalasaun sira 

Alfándega sira bele iha kualkér momentu, halo buska iha:  

a) Kualkér área define haktuir Artigu 8.º;  

b) Kualkér meiu transporte lokalizadu iha limite hosi área ne’e no, haktuir dispozisaun hosi 

Artigu anteriór, revista ema sé de’it ne’ebé hetan iha fatin ka iha meiu transporte ne’ebá.  

 

Artigu 59.º - Revista ema no buska iha jurisdisaun aduaneira nia li’ur  

Hafoin tuir suspeita katak kualkér Merkadoria estranjeira ne’ebé la selu direitu alfandegáriu ba 

importasaun, ka mak importa iha violasaun lei no hela iha pose ema nian, ka iha rezidénsia, 

loja ka edifísiu seluk iha territóriu Timor-Leste, Alfándega sira bele rekere haktuir termu Kódigu 

Prosesu Penál despaixu orden buska no konfiska kualkér Merkadoria ka sasán seluk.  

 

Artigu 60.º - Prende transporte no Merkadoria 

Se Alfándega sira determina liuhosi dilijénsia ne’ebé hala’o tiha, katak kualkér meiu transporte 

ka Merkadoria mak utiliza atu komete infrasaun aduaneira ne’ebé rezulta iha konfiska, hirak-

ne’e sei prende, no hela iha kustódiu Alfándega nian to’o desizaun finál hosi prosesu.  

 

Artigu 61.º - Kontrolu sira liutiha autorizasaun livre atu sai  

1. Alfándega sira bele, liutiha autorizasaun livre atu sai ba Merkadoria no ho finalidade atu 

determina ho rigór informasaun kontein hela iha relatóriu karga ka iha deklarasaun 

alfandegária, halo inspesaun ba kualkér dokumentu ka dadus hosi operasaun relasiona ho 

Merkadoria iha kestaun, antes ka liutiha operasaun komersiál sira-ne’ebé envolve Merkadoria 

ne’e, no bele verifika mós Merkadoria ne’e no/ka foti amostra bainhira posivel nafatin atu bele 

halo hanesan ne’e.  

2. Inspesaun sira hanesan ne’e sei realiza iha instalasaun deklarante ka detentór Merkadoria 

nian ka nia reprezentante legál, ka hosi pesoa direta ka indiretamente envolve iha operasaun 

hirak-ne’e iha nia kualidade profisionál, ka ema sé de’it tan ne’ebé iha pose ba dokumentu ka 

informasaun ho finalidade komersiál.  

3. Alfándega sira ne’ebé kumpre ona formalidade sira iha Kódigu Prosesu Penál, bele tama ba 

kualkér fatin ka instalasaun iha-ne’ebé dokumentu, rejistu ka dadus, mezmu fíziku ka iha 

forma informatizadu, kona-ba atividade komérsiu esternu ka fábriku sujeitu ba kontrolu 

alfandegáriu mak rai-hela, ho objetivu atu halo inspesaun haktuir Artigu 18.º hosi Kódigu ida-

ne’e.  

4. Alfándega sira bele verifika dokumentu, rejistu no dadus hanesan ne’e, tuir objetivu kontrolu 

alfandegáriu no bele halo kópia hosi ka determina atu prende, iha kazu ne’ebé Alfándega sei 

fornese kópia ba importadór, esportadór, ajente ka fabrikante. Alfándega sira bele kestiona 

ema seluk ne’ebé hetan iha fatin ne’ebá atu bele verifika kumprimentu tuir lei.  

5. Iha tempu tomak durante kontrolu no halo tuir nesesidade investigasaun, Alfándega sira 

bele prende, durante tempu nesesáriu atu kopia informasaun rekere, kualkér dispozitivu 

informátiku ne’ebé suporta kontrolu, prosesamentu no armazenajen hosi dokumentu, rejistu 

ka dadus.  

6. Funsionáriu alfándega sira ne’ebé halo asaun tuir kualkér podér previstu iha Artigu 18.º ka 

ho podér sira refere ba iha Artigu ida-ne’e tenke autorizada atu halo hanesan ne’e liuhosi 

despaixu hosi Diretór-Jerál.  

 

TÍTULU IV - REGRA NO DESIZAUN ALFÁNDEGA NIAN 

KAPÍTULU I  

REGRA ALFÁNDEGA NIAN 

Artigu 62.º - Konsulta ho interesada sira  

Antes aprovasaun medida sira ba implementasaun Kódigu ida-ne’e liuhosi Ministru ka Diretór-

Jerál, depende ba kazu, sira tenke asegura katak ema interesada mak konsulta, no hetan 

prazu razoavel atu aprezenta sira-nia observasaun kona-ba medida proposta menus ke 

medida ida-ne’e determina katak konsultasaun hanesan ne’e no observasaun subsekuente 

mak imprátika, la nesesária ka kontra interese públiku.  

 

Artigu 63.º - Publikasaun previa  

Medida sira ba implementasaun Kódigu ida-ne’e tenke publika pelumenus loron (30) tolunulu 

antes nia tama iha vigór, menus ke Ministru ka Diretór-Jerál, depende kazu, determina 

oinseluk tanba sirkunstánsia urjente ka kauza justa seluk, ne’ebé tenke mensiona iha nia 

publikasaun.  

 

KAPÍTULU II  

DESIZAUN ALFÁNDEGA NIAN 

Artigu 64.º - Emisaun desizaun alfándega nian  

1. Bainhira rekerente husu desizaun hosi Alfándega kona-ba aplikasaun lejizlasaun aduaneira, 

nia iha obrigasaun atu fornese ba autoridade referida, iha prazu másimu loron (10) sanulu, 

elementu no dokumentu hotu-hotu nesesáriu ba efeitu ne’e.  

2. Lahó prejuizu ba prazu ba desizaun espesífika prevista iha lejizlasaun aduaneira, Alfándega 

sira tenke deside no fó-hatene rekerente iha prazu másimu loron (30) tolunulu liutiha data 

ne’ebé simu informasaun hotu-hotu ne’ebé husu.  

3. Maske nune’e, prazu ne’e bele prolonga bainhira sei la posivel ba Alfándega sira atu kumpre 

tuir. Iha kazu hanesan ne’e, autoridade referida tenke fó-hatene ba rekerente, antes espirasaun 

prazu fiksadu ne’e atu indika motivu sira-ne’ebé justifika prolongamentu, no prazu foun ne’ebé 

konsidera nesesáriu atu halo deliberasaun kona-ba pedidu ne’e.  

4. Se laiha desizaun iha prazu másimu loron (30) tolunulu, entaun pedidu ne’e mak konsidera 

tasitamente indeferidu.  

5. Antes atu halo desizaun Alfándega sira tenke notifika pesoa interesada iha forma hakerek 

ba audiénsia prévia.  

6. Desizaun sira refere ba iha númeru anteriór sei, nomeadamente kona-ba kestaun sira 

relasiona ho:  

a) Anulasaun, suspensaun, kanselamentu, revogasaun ka alterasaun ba desizaun previa ida, 

ka hosi kualkér lisensa, ka autorizasaun ne’ebé fó-sai ona haktuir lejizlasaun aduaneira;  

b) Likidasaun retifikativa hosi deklarasaun alfándega nian haktuir Artigu 169.º, bainhira ida-

ne’e ezije pagamentu direitu alfandegáriu ka impostu foun ka adisionál; ka  

c) Impozisaun hosi sansaun administrativa.  

7. Se desizaun mak indeferida, rekerente sei notifika iha forma hakerek, no notifikasaun ne’e 

tenke inklui justifikasaun ba motivu rekuza no respetivu direitu ba rekursu.  

8. Desizaun Alfándega nian sei prodús efeitu hafoin tuir termu prazu ba rekursu, halo tuir 

Kódigu ida-ne’e.  

 

Artigu 65.º - Anulasaun no revogasaun desizaun alfándega nian  

1. Kualkér desizaun favoravel ba parte-interesada sei anuladu bainhira halo bazeia ba 

informasaun la loos ka la kompletu no iha-ne’ebé:  

a) Rekerente hatene ka bele prezume atu hatene kona-ba karákter la loos ka imkompletu ne’e;  

b) Desizaun labele halo bazeia ba informasaun loos no kompletu.  

2. Lahó prejuizu ba fundamentu sira ba revogasaun desizaun espesífika determinadu iha 

Artigu seluk iha Kódigu ida-ne’e, Diretór-Jerál bele iha kualkér momentu revoga desizaun 

ne’ebé fó-sai ona bainhira nia determina katak desizaun ida-ne’e la konforme ka hela 

inkonsistente ho implementasaun adekuada hosi lejizlasaun aduaneira.  

3. Anulasaun desizaun nian sei komunika ba destinatáriu hosi desizaun ida-ne’e.  

4. Anulasaun sei prodús efeitu hosi data ne’ebé desizaun anulada mak fó-sai tiha.  

 

Artigu 66.º - Desizaun prévia sira  

1. Bazeia ba rekerimentu liuhosi parte-interesada, Alfándega sira bele halo desizaun previa 

kona-ba klasifikasaun tarifa, país orijen Merkadoria nian ka kualkér asuntu seluk ne’ebé 

estipulada liuhosi Diretór-Jerál.  

2. Sei laiha desizaun prévia bainhira rekerimentu:  

a) iha relasaun ho tranzasaun alfándega iha progresu ka kompletu ona, ka  

b) iha relasaun ho kestaun pendente iha tribunál no ne’ebé Alfándega ka kualkér ida hosi nia 

funsionáriu halo parte.  

3. Desizaun prévia ne’ebé halo liuhosi Alfándega sira vinkula sira no rekerente relasiona ho 

matéria ne’ebé hatuur-hakerek iha desizaun.  

4. Diretór-Jerál iha kompeténsia atu estipula rekizitu nesesáriu atu fó-sai desizaun prévia sira 

haktuir termu sira hosi Artigu ida-ne’e, inklui:  

a) Formatu, konteúdu hosi rekerimentu no modu aplikasaun desizaun nian;  

b) Kualkér dokumentu ka informasaun ne’ebé presiza atu suporta rekerimentu no;  

c) Períodu tempu iha-ne’ebé desizaun ne’e hela válida.  

5. desizaun prévia sira sei anuladu iha kualkér tempu ne’ebé deskobre katak sira mak fó-sai 

bazeia ba informasaun la loos ka la kompletu ne’ebé fornese liuhosi rekerente.  

 

KAPÍTULU III  

REKLAMASAUN NO REKURSU NO NIA REVIZAUN  

Artigu 67.º - Reklamasaun no rekursu hasoru desizaun autoridade alfándega nian 

1. Titulár direitu subjetivu ka parte-interesada legalmente protejidu ne’ebé konsidera katak nia 

sai lezadu liuhosi aktu administrativu iha direitu atu reklama ka halo rekursu ba ierárkia ka 

na’in ba aktu no desizaun ne’ebé halo liuhosi autoridade alfándega sira iha ezersísiu hosi sira-

nia kompeténsia sira. 

2. Pesoa sé de’it ne’ebé hafoin husu desizaun hosi autoridade alfándega, la hetan resposta iha 

prazu loron (30) tolunulu nia laran.  

3. Reklamasaun mak dirije ba autór aktu nian, ne’ebé bele reformula nia.  

4. Rekursu ierárkiku mak dirije ba superiór ierárkiku aas liu autór aktu, exeptu bainhira 

kompeténsia atu halo desizaun mak delegada.  

Artigu 68.º - Reklamasaun sira  

1. Aktu no desizaun administrativu hotu-hotu rezulta hosi atividade alfándega bele reklame, 

bainhira de’it parte-interesada la konkorda ho sira, iha prazu loron (15) sanulu-resin-lima konta 

hosi data koñesimentu aktu ka notifikasaun kona-ba desizaun.  

2. Reklamasaun sira kona-ba kobransa hosi direitu no impozisaun seluk bele halo iha prazu 

másimu tinan (1) ida liutiha Merkadoria nia saída.  

3. Reklamasaun sira tenke dirije iha forma hakerek ba Diretór Alfándega ka Ministru halo tuir 

autór aktu ka desizaun ne’ebé reklama.  

 

Artigu 69.º - Rekursu sira  

Desizaun Alfándega sira-nian iha tipu rekursu rua:  

a) Rekursu administrativu mak dirije ba Ministru no aplika ba desizaun Alfándega nian ka ba 

desizaun finál hosi Ministru kona-ba reklamasaun ida;  

b) Iha kontestu prosesu kontensiozu aduaneiru, rekursu judisiál mak halo ba Tribunál 

kompetente no aplika ba desizaun finál hosi Diretór-Jerál no Ministru.  

 

Artigu 70.º - Desizaun no aktu ne’ebé admite reklamasaun no rekursu administrativu  

1. Desizaun ka aktu fó-sai liuhosi Alfándega sira ne’ebé sujeita ba reklamasaun no rekursu 

administrativu mak, dezignadamente, hirak tuirmai ne’e:  

a) Likidasaun ka likidasaun retifikativa hosi direitu alfándega no impozisaun seluk relasiona 

ho, inklui konkluzaun ka determinasaun subjasente hotu-hotu ne’ebé halo kona-ba 

klasifikasaun tarifa, país orijen no valór alfandegáriu hosi hirak-ne’e;  

b) Impozisaun hosi sansaun administrativa;  

c) Rejeisaun hosi pedidu ba desizaun prévia, ka kualkér autorizasaun ka lisensa previstu iha 

lejizlasaun aduaneira, ka revogasaun, suspensaun, emendu ka anulasaun hosi desizaun 

prévia, no mós hosi autorizasaun ka lisensa;  

d) Rekuza, totál ka parsiál hosi pedidu ba drawback, ka ba restituisaun hosi direitu 

alfandegáriu ka impozisaun seluk tan;  

e) Notifikasaun hosi justifikasaun ba atrazu iha autorizasaun ba saída Merkadoria haktuir 

Artigu 168.º;  

f) Prende Merkadoria.  

2. Ba efeitu hosi númeru anteriór, Alfándega sira sei iha obrigasaun espresamente atu fó-sai 

desizaun kona-ba kualkér rekerimentu ne’ebé hatama.  

Artigu 71.º - Garantia iha kazu rekursu 

Bainhira desizaun ne’ebé kontesta iha relasaun ho objetu hosi aktu likidasaun dívida 

alfandegária, ka pagamentu koersivu hosi multa no, iha kazu ida0ne’e, sansaun pekuniáriu 

seluk, rekorrente tenke garante montante dívida alfandegária ho depózitu ka fiansa.  

 

Artigu 72.º - Reklamante ka rekorrente  

Reklamasaun ka rekursu administrativu ida bele hatama, dezignadamente, liuhosi:  

a) Pesoa ida ne’ebé nia responsabilidade ba pagamentu direitu alfándega ka impozisaun 

seluk, ka sujeisaun ba sansaun administrativa determinadu, mak rezulta ka afetada liuhosi 

desizaun haktuir Artigu 70.º;  

b) Pesoa ida relasiona ne’ebé, ka ne’ebé iha aplikasaun ne’ebé, hamosu desizaun haktuir 

Artigu 70.º.  

 

Artigu 73.º - Hato’o no prosesa rekursu administrativu 

1.Rekursu administrativu mak hato’o hanesan estipuladu, liuhosi aprezentasaun rekerimentu, 

ne’ebé tenke kontein fundamentu hotu-hotu rekursu nian, no bele inklui dokumentu hotu-hotu 

ne’ebé konsidera relevante.  

2. Prazu atu hato’o rekursu mak loron (30) tolunulu liutiha notifikasaun kona-ba desizaun, 

konta hosi:  

a) Data iha-ne’ebé devedór mak notifika kona-ba dívida alfándega relasiona ho desizaun 

deskreve iha alínea a) ka b) hosi númeru 1 hosi Artigu 70.º;  

b) Data iha-ne’ebé parte-interesada mak notifika kona-ba desizaun kontra ne’ebé nia hato’o  

rekursu ka iha prazu ikus ba desizaun, iha sirkunstánsia sira-seluk hotu.  

 

Artigu 74.º - Revizaun hosi rekursu administrativu  

1. Rekursu administrativu mak dirije ba superiór ierárkiku aas liu duké autór aktu, menus ke 

bainhira kompeténsia ba desizaun ne’e mak delega tiha.  

2. Rekerimentu atu hatama rekursu bele aprezenta ba autór aktu ka autoridade ne’ebé dirije 

ba.  

3. Liutiha simu rekursu administrativu, entidade kompetente sei hala’o revizaun kona-ba 

desizaun kontestada:  

a) Konfirme desizaun;  

b) Altera ka anula desizaun no foti medida nesesária, ne’ebé nu’udar konsekuénsia hosi 

alterasaun ne’e, mak konsidera adekuada.  

4. Diretór-Jerál tenke asegura katak funsionáriu alfandegáriu ka servisu ne’ebé nia delega nia 

podér previstu iha Artigu ida-ne’e, mak independente relasiona ho funsionáriu alfandegáriu ka 

servisu ne’ebé fó-sai desizaun kontestada.  

5. Bainhira desizaun objetu hosi rekursu mak desizaun halo liuhosi Diretór-Jerál, rekursu ne’e 

tenke revista no deside liuhosi Ministru.  

 

Artigu 75.º - Indeferimentu tásitu  

Bainhira orgaun kompetente atu rona rekursu la notifika rekorrente ho rezultadu hosi revizaun 

ne’e iha prazu loron (30) tolunulu konta hosi data iha-ne’ebé rekursu administrativu mak 

hato’o tiha, desizaun kona-ba revizaun ne’e sei konsidera konfirmada, tuir efeitu hosi ezersísiu 

liuhosi rekorrente hosi kualkér direitu ba rekursu administrativu, ka judisiál estipuladu haktuir 

lei, kontra desizaun sira ne’ebé fó-sai liuhosi Alfándega sira.  

 

Artigu 76.º - Karákter definitivu hosi desizaun sira  

1. Desizaun Alfándega sira-nian ne’ebé refere ba iha númeru 1, hosi Artigu 70.º mak definitiva 

no ezekutória menus ke bainhira rekursu administrativu mak hato’o tiha haktuir Kapítulu ida-

ne’e, ka rekursu kontra indeferimentu tásitu mak hato’o ba tribunál administrativu ka judisiál 

kompetente, iha prazu estipuladu, halo tuir lejizlasaun aplikavel.  

2. Bainhira sentensa kona-ba matéria rekursu ba tribunál administrativu ka judisiál mak 

finaliza (tranzite em julgado), kópia ida hosi sentensa ne’e tenke manda ba Alfándega sira, 

ne’ebé tenke halo asaun iha konformidade.  

 

Artigu 77.º - Efeitu hosi rekursu  

1. Obrigasaun atu selu direitu alfandegáriu, impozisaun ka sansaun administrativa seluk sei la 

suspende bainhira hato’o rekursu administrativu, refere ba iha Kapítulu ida-ne’e, maibé, 

bainhira impozisaun hosi sansaun administrativa mak objetu hosi rekursu, Alfándega sira bele 

permite prestasaun hosi kausaun iha fatin pagamentu nian, enkuandu desizaun finál kona-ba 

rekursu ne’e hela pendente.  

2. Iha kazu katak desizaun kontestada mak altera ka modifika, Alfándega sira tenke 

reembolsa ka restaura kedas kualkér direitu alfandegáriu, impozisaun ka sansaun 

administrativa seluk ne’ebé kobra tiha naresin.  

 

TÍTULU V - REJISTU PAGAMENTU NO TROKA INFORMASAUN  

KAPÍTULU I  

REJISTU NO PAGAMENTU ELETRÓNIKU SIRA  

Artigu 78.º - Dokumentu eletróniku sira  

Títulu ida-ne’e regula validade, efikásia, no valór probatóriu hosi dokumentu eletróniku iha 

ámbitu hosi Kódigu ida-ne’e.  

 

Artigu 79.º - Rejistu no pagamentu sira  

1. Diretór-Jerál iha kompeténsia liuhosi avizu publika iha Jornál Repúblika atu aprova:  

a) Dokumentu rekere ka estabelese tiha liuhosi lejizlasaun aduaneira ne’ebé bele tranzmite 

liuhosi rejistu eletróniku estipuladu;  

b) Pagamentu rekere ka estabelese tiha liuhosi lejizlasaun aduaneira ne’ebé bele halo liuhosi 

formatu eletróniku estipuladu;  

c) Sistema informasaun alfandegária ne’ebé dokumentu hirak hanesan ne’e bele tranzmite ba, 

ka liu hosi ne’ebé bele halo pagamentu sira.  

2. Tranzmisaun eletrónika hosi dokumentu, ka pagamentu indika iha númeru anteriór, sei 

sujeita ba autorizasaun hosi Diretór-Jerál, haktuir Artigu 80.º, ka kondisaun sira-seluk ne’ebé 

bele estipula.  

3. Diretór-Jerál bele determina katak dokumentu ka pagamentu refere ba iha númeru 1 hosi 

Artigu ida-ne’e, sei tranzmite iha formatu eletróniku, lahó prejuizu ba exesaun sira ne’ebé bele 

estipula.  

 

Artigu 80.º - Autorizasaun  

1. Pesoa sé de’it ne’ebé lejizlasaun aduaneira ezije atu submete dokumentu ka halo 

pagamentu mensiona tiha iha Artigu anteriór, ho kondisaun katak nia kumpre kritériu 

elijibilidade, bele husu iha forma hakerek autorizasaun hosi Diretór-Jerál atu submete 

dokumentu ka halo pagamentu hirak-ne’e liuhosi formatu eletróniku.  

2. Bainhira rekerente iha termu hosi númeru anteriór kumpre kritériu mensiona iha ne’ebá, 

Diretór-Jerál tenke, iha forma hakerek, fornese autorizasaun ne’ebé husu, sujeita ba kondisaun 

hirak-ne’ebé nia bele impoin iha kualkér momentu.  

 

Artigu 81.º - Submisaun dokumentu nian 

Tuir efeitu hosi lejizlasaun aduaneira, se pesoa ida arkiva ka tuir dalan saida tan de’it submete 

dokumentu ka halo pagamentu iha formatu eletróniku liuhosi sistema informasaun 

alfandegáriu, halo tuir kondisaun ne’ebé preskreve, dokumentu ka pagamentu mak konsidera 

submete ka selu tiha halo tuir lei iha loron no fatin loloos.  

Artigu 82.º - Rekizitu ba asinatura  

Asinatura eletrónika ba dokumentu sira atu submete haktuir Kódigu ida-ne’e no lejizlasaun 

aduaneira seluk tenke konforme tuir rekizitu impoin hela liuhosi Diretór-Jerál.  

 

Artigu 83.º - Forsa Probatória  

1. Ho kondisaun katak nia kumpre rekizitu define iha Kapítulu ida-ne’e, kualkér dokumentu 

ne’ebé prosesa liuhosi meiu eletróniku mak satisfás rekizitu legál ba forma hakerek bainhira 

nia konteúdu mak bele reprezenta nu’udar deklarasaun hakerek, menus ke bainhira tipu seluk 

hosi komprovativu adisionál mak la husu.  

2. Hanesan norma ida, bainhira kualkér dispozisaun hosi lejizlasaun aduaneira ezije rejistu iha 

forma hakerek, ezijénsia hanesan ne’e haktuir Kapítulu ida-ne’e bele satisfás ho rejistu 

eletróniku.  

 

 
KAPÍTULU II  

TROKA INFORMASAUN  

Artigu 84.º - Desizaun automatizada no fornesimentu informasaun 

Bainhira lejizlasaun aduaneira determina prátika hosi aktu administrativu determinadu liuhosi 

Alfándega sira, nia rejistu eletróniku, automatikamente kria tiha liuhosi sistema informasaun 

alfandegária, sei prodús efeitu hanesan ho hirak-ne’ebé pratika liuhosi funsionáriu alfándega 

sira.  

 

Artigu 85.º - Asesu ba sistema informátiku alfandegáriu sira  

1. Sistema informátiku alfandegáriu mak alojadu iha domíniu dedikadu iha kontrolu eskluzivu 

hosi Alfándega sira.  

2. Asesu no manipulasaun hosi kualkér sistema informasaun alfandegária presiza 

autorizasaun haktuir termu dispostu iha Artigu 80.º hosi Kódigu ida-ne’e.  

3. Asesu ba dadus pesoál ka organizasaun envolve iha atividade alfandegária mak restrita ba 

funsionáriu alfándega ne’ebé devidamente autorizadu.  

4. Funsionáriu alfándega sira-ne’ebé halo asesu indevidamente ba sistema informátiku 

alfandegáriu, ka abuzivamente utiliza dadus iha nia laran, sei sujeita ba prosedimentu 

dixiplinár, anaunserke iha ida grave liután ne’ebé aplikavel.  

 

Artigu 86.º - Rekizitu tékniku sira  

Diretór-Jerál iha kompeténsia atu determina:  

a) Modu no forma oinsá atu kria, hamosu, haruka, komunika, simu no armazena rejistu 

eletróniku sira, no sistema sira-ne’ebé estabelese tuir propózitu hirak-ne’e;  

b) Iha kazu ne’ebé rejistu eletróniku tenke asina eletronikamente, tipu saida hosi asinatura 

eletrónika ne’ebé ezije, modu no forma oinsá atu tau asinatura eletrónika, no identidade hosi 

pesoa, ka kritériu sira ne’ebé tenke kumpre liuhosi parte-terseiru, ne’ebé, hodi pesoa ne’e nia 

naran, bele submete dokumentu no fasilita prosesu;  

c) Prosesu no prosedimentu kontrolu apropriadu atu asegura prezervasaun, dispozisaun, 

integridade, seguransa, konfidensialidade no auditoria hosi rejistu eletróniku;  

d) Kualkér rekizitu seluk ne’ebé ezije ba rejistu eletróniku, ne’ebé hela espesífiku ba 

korrespondénsia hosi dokumentu sira haktuir lejizlasaun aduaneira.  

 

 

TÍTULU VI - ESTATÍSTIKA SIRA BA KOMÉRSIU ESTERNU  

Artigu 87.º - Atribuisaun sira ba Alfándega sira  

1. Alfándega sira asegura rekollamentu dadus estatístiku kona-ba operasaun komérsiu 

esternu.  

2. Rekollamentu estatístika sei halo uza ezemplár ida hosi Dokumentu Administrativu Úniku 

(DAU).  

3. Iha kazu ne’ebé deklarasaun alfandegária mak halo verbalmente no rezulta ho pagamentu 

direitu alfandegáriu no impozisaun seluk tan, Alfándega sira sei prosesa dokumentu 

estatístiku ho nia modelu rasik.  

4. Servisu kompetente hosi Alfándega sira sei elabora to’o loron ikus kada fulan, estatístika 

komérsiu esternu sira hosi fulan foin liu bá kotuk.  

5. Estatístika anuál hosi komérsiu esternu tenke publika iha trimestre dahuluk nia ikus iha 

tinan tuirmai.  

 

TÍTULU VII - SISTEMA ALFÁNDEGA BÁZIKA BA LIKIDASAUN IMPSOTU NO DIREITU 

ALFANDEGÁRIU 

KAPÍTULU I  

TARIFA ALFÁNDEGA. KLASIFIKASAUN TARIFA NO TRIBUTASAUN BA MERKADORIA  

 

Artigu 88.º - Tarifa alfándega  

1. Tarifa Alfándega, ne’ebé mak bazeia ba Sistema Armonizadu ba Dezignasaun no 

Kodifikasaun Merkadoria refere ba iha Artigu 90.º, kontempla taxa direitu alfandegáriu ne’ebé 

aplika ba Merkadoria.  

2. Nu’udar funsaun hosi ezijénsia komérsiu internasionál nian, bele kontinua dezenvolvimentu 

nasionál hosi Tarifa Alfándega.  

3. Ministru iha kompeténsia atu autoriza introdusaun iha testu Tarifa Alfándega kualkér 

atualizasaun hosi Konvensaun kona-ba Sistema Armonizadu ba Dezignasaun no Kodifikasaun 

Merkadoria ne’ebé aprova liuhosi Organizasaun Mundiál Alfándega nian.  

4. Aleinde direitu alfandegáriu fiksadu iha Tarifa Alfándega, Alfándega sira tenke mós halo 

kobransa impostu no impozisaun alfandegáriu seluk ne’ebé sai sira-nia responsabilidade 

haktuir lei.  

 

Artigu 89.º - Klasifikasaun Tarifa no Tributasaun ba Merkadoria  

Merkadoria importa tama ba ka esporta sai hosi territóriu alfandegáriu, mak sujeita ba 

impozisaun hatuur-hakerek iha Lei Tributária, haktuir termu sira ba klasifikasaun ne’ebé atribui 

ba sira liuhosi Alfándega sira, halo tuir Tarifa Alfándega Timor-Leste.  

 

Artigu 90.º - Publikasaun hosi Tarifa Alfándega sira  

1. Ministru iha kompeténsia atu manda publikasaun hosi Tarifa Alfándega Timor-Leste.  

2. Tarifa Alfándega Timor-Leste komprende:  

a) Nomenklatura ba Merkadoria, iha termu hosi testu iha vigór hosi Konvensaun Internasionál 

kona-ba Sistema Armonizadu ba Dezignasaun no Kodifikasaun Merkadoria, hosi loron 14 

Juñu 1983, no nia Emenda no Nota Esplikativa respetiva sira;  

b) Subdivizaun hosi Sistema Armonizadu estabelese tiha liuhosi Diretór-Jerál;  

c) Instrusaun preliminár, seksaun adisionál no nota kapítulu ka nota rodape sira relasiona ho 

subdivizaun hirak-ne’e;  

d) Direitu alfandegáriu ba importasaun no esportasaun, taxa, izensaun no suspensaun haktuir 

Lei Tributária iha vigór no lei seluk tan iha Timor-Leste relasiona ho grupu produtu sira hosi 

Sistema Armonizadu ka kualkér subdivizaun ne’ebé inklui;  

e) Unidade medida sira ba Merkadoria ne’ebé Diretór-Jerál estabelese ba efeitu estatístiku.  

 

Artigu 91.º - Alterasaun ba Tarifa Alfandegária sira  

Diretór-Jerál iha kompeténsia atu propoin alterasaun ba Tarifa Alfandegária bainhira de’it 

konsidera nesesáriu, ho konsiderasaun ba:  

a) Implementasaun hosi kualkér obrigasaun internasionál kona-ba tarifa no komérsiu  

vinkulativa ba Timor-Leste;  

b) Implementasaun hosi akordu internasionál ne’ebé Timor-Leste hola parte, ka kualkér 

alterasaun ba akordu ne’e;  

c) Alterasaun sira ba terminolojia utiliza iha tarifa internasionál no instrumentu, mekanizmu ka 

prosedimentu komérsiu sira-ne’ebé aplikavel ba komérsiu internasionál;  

d) Inkorporasaun hosi direitu alfandegáriu foun ba importasaun no esportasaun, taxa no 

exesaun sira estabelese iha lei.  

 

KAPÍTULU II  

DISPOZISAUN ESPESIÁL  

Artigu 92.º - Taras 

1. Taras esteriór, aleinde invólukru esternu, mak konsidera hanesan hirak-ne’ebé kobre ka 

kontein hela liuhosi invólukru hanesan ne’ebé kontein merkadoria iha nia konjuntu, ho 

kondisaun katak sira la koloka ketaketak iha parsela merkadoria kontein hela iha volume totál.  

2. Tuir efeitu tarifa nian konjuntu invólukru no materiál ne’ebé iha momentu despaixu 

akompaña merkadoria no konsidera nesesáriu ba nia akondisionamentu ka protesaun di’ak liu 

durante transporte.  

 

Artigu 93.º - Taras ho uzu naun abituál 

1. Taras ho uzu naun abituál ho natureza diversa ka ho valór aas liu duké hirak-ne’ebé 

abitualmente utiliza iha akondisionamentu Merkadoria, mak sujeita ba respetivu direitu 

alfandegáriu no impozisaun sira-seluk.  

2. Valór hosi taras ne’ebé akondisiona Merkadoria sei inklui iha valór alfandegáriu ba 

Merkadoria rasik, bainhira taras ne’ebé refere mak abitualmente utiliza no nune’e laiha sira-nia 

klasifikasaun tarifa ketak iha Tarifa Alfándega (TA).  

 

KAPÍTULU III  

ORIJEN MERKADORIA NIAN  

Artigu 94.º - País orijen  

1. Halo tuir efeitu aplikasaun lejizlasaun aduaneira, Merkadoria ne’ebé hola tomak iha país ida 

sei konsidera hanesan orijinária hosi país ne’ebá.  

2. “Merkadoria ne’ebé hola tomak iha páis” mak konsidera hanesan:  

a) Produtu minerál ne’ebé estrai iha páis ida-ne’e;  

b) Produtu hosi reinu vejetál ne’ebé kolleita iha páis  ne’ebá;  

c) Animál moris ne’ebé iha naximentu no hakiak iha país ne’ebá;  

d) produtu ne’ebé hola hosi animál moris ne’ebé hakiak iha país ne’ebá;  

e) Produtu hosi atividade kasa ka peska pratika iha país ne’ebá;  

f) Produtu hosi peska marítima no produtu sira-seluk ne’ebé foti hosi tasi, iha li’ur hosi tasi 

territoriál hosi kualkér país, liuhosi ró matríkula ka rejista iha páis ida-ne’ebá no ne’ebé uza nia 

bandeira;  

g) Merkadoria hola iha ró-fábrika hosi produtu sira refere ba iha alínea f) orijináriu hosi país 

ne’ebá, bainhira ró-fábrika hirak-ne’e mak matrikula ka rejista iha páis ida-ne’ebá no uza nia 

bandeira;  

h) Produtu ne’ebé estrai hosi solo ka subsolo iha tasi territoriál nia li’ur, bainhira páis ida-

ne’ebá ezersa, tuir efeitu esplorasaun, direitu eskluzivu relasiona ho solo ka subsolo ne’e;  

i) Rezíduu no desperdísiu rezultante hosi operasaun fábriku no artigu ne’ebé la uza ona, ho 

kondisaun katak sira mak rekolla iha ne’ebá no bele uza de’it ba rekuperasaun matéria-prima;  

j) Hirak-ne’ebé hetan eskluzivamente hosi merkadoria refere ba iha alínea a) to’o i) ka hosi 

sira-nia derivativu, la haree ba sira-nia faze iha manufatura.  

3. Halo tuir efeitu aplikasaun hosi númeru anteriór, konseitu país ida mak inklui mós tasi 

territoriál país nian.  

4. Bainhira produsaun Merkadoria envolve país rua ka liután, Merkadoria ne’e sei konsidera 

hanesan orijinária hosi páis iha-ne’ebé nia mak sujeita ba transformasaun substansiál ba dala 

ikus.  

 

Artigu 95.º - Prova orijen  

1. Bainhira Merkadoria nia orijen mak indika iha deklarasaun alfandegária, Alfándega sira bele 

ezije deklarante atu prova sira-nia orijen. Iha kazu suspeita fraude, Alfándega sira bele ezije 

deklarante atu fornese prova dokumentál ne’ebé prova orijen, ne’ebé fó-sai hosi autoridade 

kompetente iha país orijen.  

2. Orijen hosi Merkadoria sei justifika liuhosi aprezentasaun hosi sertifikadu orijen ka 

dokumentu ekivalente.  

3. La haree ba aprezentasaun hosi dokumentu ne’e, Alfándega sira iha kazu duvida 

fundamentada bele ezije aprezentasaun hosi meius seluk komplementár ne’ebé prova orijen 

Merkadoria.  

4. Bainhira trata Merkadoria ne’ebé simu hosi postal, prova ne’e sei halo liuhosi selu ka 

karimbu taka ba pakote ka iha dokumentasaun respetiva.  

 

Artigu 96.º - Exesaun ba aprezentasaun prova orijen  

1. Kazu hirak tuirmai ne’e iha dispensa hosi aprezentasaun prova dokumentál:  

a) Merkadoria haruka iha remessa ki’ik ba ema privadu ka kontein hela iha viajante sira-nia 

bagajen bainhira hirak-ne’e mak importasaun lahó karákter komersiál no valór globál 

importasaun nian mak la liu $ 100 USD;  

b) Merkadoria objetu hosi remessa komersiál ho valór globál la liu $60 USD;  

c) Merkadoria iha okos rejime importasaun temporária;  

d) Merkadoria ne’ebé transporta iha okos rejime tránzitu alfandegáriu.  

2. Bainhira remessa balu refere ba iha alínea a) ka b) hosi Artigu anterior mak haruka 

simultaneamente, tuir dalan hanesan, ba destinatáriu hanesan, liuhosi remetente hanesan, 

valór totál hosi remessa hirak-ne’e konstitui valór globál, tuir efeitu atu determina se karik atu 

aprezenta ka lae prova dokumentál.  

 

KAPÍTULU IV  

VALÓR HOSI MERKADORIA TUIR EFEITU ALFANDEGÁRIU 

Artigu 97.º - Valór tranzasionál  

1. Valór alfandegáriu Merkadoria nian mak valór tranzasionál, katak, presu efetivamente selu 

ka atu selu ba Merkadoria bainhira fa’an ba esportasaun to’o destinu iha páis importasaun 

nian, ho posibilidade ba ajustamentu haktuir termu hosi Artigu tuirmai.  

2. Iha kazu ne;ebé valór hosi sasán importadu hatudu hela iha faktura mak menus liu valór 

justu merkadu nian ba sasán ida-ne’e, autoridade alfandegária sira bele kalkula valór justu 

merkadu nian ba tranzasaun ho referénsia ba valór hosi tranzasaun atu hanesan entre parte 

sira-ne’ebé halo operasaun komersiál.  

3. Halo tuir efeitu determinasaun valór alfandegáriu hosi Merkadoria importa tama ba Timor-

Leste, respetivu valór FOB mak inklui frete, seguru no despeza sira-seluk.  

 

Artigu 98.º - Valór alfandegáriu hosi Merkadoria importada  

Valór alfandegáriu hosi Merkadoria importadu mak determina bazeia ba prinsípiu dispostu iha 

Tabela 1 aneksa ba Kódigu ida-ne’e.  

 

Artigu 99.º - Valór alfandegáriu hosi Merkadoria esportada  

Valór alfandegáriu hosi Merkadoria esportadu mak presu iha-ne’ebé Merkadoria hanesan ne’e 

ka atu hanesan mak fa’an ka oferese atu fa’an iha momentu esportasaun iha prosesu 

operasaun komersiál normál iha okos kondisaun kompetisaun komersiál absoluta, inklui 

kustu transporte ba portu ka fatin esportasaun.  

 

Artigu 100.º - Taxa konverzaun  

1. Bainhira presiza konverta moeda atu determina valór alfandegáriu, taxa konversaun atu 

utiliza mak taxa última ne’ebé públika liuhosi autoridade kompetente sira.  

2. Taxa konverzaun atu utiliza mak ida-ne’ebé iha vigór iha data simu deklarasaun 

alfandegária.  

 

Artigu 101.º - Sansaun administrativa ba deklarasaun la loos kona-ba valór alfandegáriu 

Ema sé de’it ne’ebé deklara valór alfandegáriu la loos, ne’ebé rezulta ho pagamentu menus ba 

direitu alfandegáriu no impozisaun devida seluk tan, sei sujeita ba sansaun administrativa.  

 

 

TÍTULU VIII - ENTRADA NO SAÍDA BA MEIUS TRANSPORTE  

KAPÍTULU I  

DISPOZISAUN JERÁL  

Artigu 102.º - Fatin tama  

1. Fatin ba meius transporte atu tama hosi li’ur bele mosu de’it iha fatin ne’ebé aprova tiha ona 

liuhosi Alfándegas.  

2. Relasiona ho kontrolu ba meius transporte no Merkadoria Alfándega sira mak autoridade 

primária responsavel atu hala’o sira-nia fiskalizasaun.  

 

Artigu 103.º - Rejistu ba meius transporte 

1. Rejistu, atu halo iha postu alfándega kompetente, iha fatin tama no sai hotu-hotu ba meius 

transporte komersiál iha momentu tama ka sai hosi territóriu alfandegáriu, mak obrigatóriu.  

2. Rejistu ne’e tenke organiza tuir tipu transporte, ba kada tinan sívil no tuir orden sekuénsia 

numériku hahú hosi númeru ida, iha postu alfándega kompetente atu halo rejistu.  

3. Rejistu iha fatin tama ba veíkulu motorizada no Merkadoria destinadu ba introdusaun iha 

konsumu sei halo iha Alfándega nia fatin hafoin tama ba territóriu ne’ebé, hafoin atribui 

númeru rejistu tama nian, sei fó-sai matadalan ba sirkulasaun, iha kuadruplkadu, valida ba 

loron (60) neenulu ne’ebé labele prolonga.  

4. Dispozisaun sira hosi númeru anteriór sira, ho devida adaptasaun, mak aplika ba ró-rekreiu 

sira.  

 

KAPÍTULU II  

ENTRADA MEIUS TRANSPORTE NIAN  

Artigu 104.º - Transporte Avansadu no Deklarasaun Karga 

1. Ema responsavel ba transporte ne’ebé tama mai territóriu Timor-Leste, tenke submete 

deklarasaun iha formatu, modu no prazu estipula tiha liuhosi Diretór-Jerál ne’ebé inklui 

informasaun tuirmai ne’e:  

a) Data to’o-mai ne’ebé provável;  

b) Viajen ne’ebé foin halo;  

c) Tripulasaun no pasajeiru sira, bainhira aplikavel;  

d) Deklarasaun karga ba Merkadoria hotu-hotu ne’ebé tula mai Timor-Leste, mezmuké atu 

hatún ka lae;  

e) Postu alfandegária ka zona franka iha-ne’ebé transporte ne’e sei tama.  

2. Na’in ka operadór transporte refere ba iha númeru anteriór, ka nia ajente, tenke hatama 

deklarasaun ne’ebé ezije halo tuir estipulasaun hosi númeru 1 iha Artigu ida-ne’e, iha naran 

responsavel transporte nian.  

3. Diretór-Jerál bele estipula exesaun sira ba rekizitu sira define iha Artigu ida-ne’e, ho 

konsiderasaun ba modalidade transporte, tipu operadór ka transporte, ka konsiderasaun sira-

seluk relasiona ho risku ka tipu tranzasaun ne’ebé envolve.  

 

Artigu 105.º - Komunikasaun katak ró sei to’o-mai  

Iha kazu ró mai hosi rai-li’ur, ajente navegasaun sira iha obrigasaun atu fó-hatene Alfándega 

sira, iha forma hakerek no pelumenus oras (24) ruanulu-resin-haat antes nia to’o-mai, kona-ba 

oras to’o-mai estimadu, nia orijen no destinu, postu alfándega ka zona franka iha-ne’ebé sei 

to’o-mai, se karik nia karga mak atu hatún iha Timor-Leste, no bainhira aplikavel, númeru 

pasajeiru iha ró laran.  

 

Artigu 106.º - Vizita alfándega  

1. Vizita alfándega iha fatin-tama sei halo bainhira de’it Alfándega sira julga konveniente no ró 

no aviaun hotu-hotu, mezmu komersiál ka oinseluk, mak sujeita ba vizita hirak-ne’e.  

2. Lahó prejuizu ba vizita alfándega ne’ebé preskreve iha númeru anteriór, Alfándega sira bele 

hala’o vizita seluk ba fatin ka estabelesimentu sira-seluk bainhira de’it julga konveniente ka 

nesesáriu.  

3. Vizita alfándega iha fatin-tama bele halo ketak ka hamutuk ho autoridade kompetente sira-

seluk, no Alfándega sia sei sempre autoridade dahuluk atu tama ba laran.  

4. Kolokasaun funsionáriu alfándega iha meiu transporte nia laran, tuir objetivu vijilánsia 

permanente, sei determina liuhosi Alfándega sira bainhira de’it sira konsidera nesesáriu ka 

bainhira responsavel meiu transporte ka nia reprezentante husu.  

 

Artigu 107.º - Entrada ró merkante sira-nian  

1. Bainhira vizita alfándega sira, kapitaun ka mestre ró nian ka sira-nia ajente iha portu tenke 

fó ba Alfándega sira, lahó prejuizu ba submisaun posterior iha formatu eletróniku, deklarasaun 

ida ne’ebé inklui:  

a) Naran ró nian;  

b) Nasionalidade ró nian;  

c) Naran hosi kapitaun ka mestre;  

d) Tonelajen;  

e) Portu foin ikus liu;  

f) Númeru tripulante sira;  

g) Númeru pasajeiru destinu ba portu ne’e no númeru pasajeiru iha tránzitu;  

h) Deskrisaun karga nian;  

i) Sasán inflamável ka esplozivu saida ne’ebé tula no sira-nia kuantidade;  

j) Operasaun komersiál ne’ebé atu halo iha portu ka, se laiha intensaun atu hala’o operasaun 

komersiál, motivu ba nia entrada;  

k) Númeru mala korreiu no sira-nia orijen;  

l) Identifikasaun konsinatáriu nian;  

m) Iha kazu tula armas, indika sira-nia númeru no kualidade.  

2. Manifestu, ba kada orijen, hosi karga destinada ba portu ne’e, akompaña ho jogu kópia hosi 

koñesimentu karga (bill of lading).  

3. Lista hosi pakote amostra komersiál no enkomenda la inklui iha manifestu.  

4. Lista hosi pakote ne’ebé konstitui espóliu akompaña ho respetivu inventáriu.  

5. Lista hosi mantimentus no pesa-rezerva, inklui tabaku destinadu ba konsumu hosi 

tripulasaun no konsumu iha ró laran.  

6. Manifestu hosi karga iha tránzitu.  

7. Deklarasaun kona-ba ezisténsia Merkadoria atu fa’an iha ró-laran.  

8. Deklarasaun kona-ba bagajen hosi tripulante sira-ne’ebé sei tun iha portu ne’e, autentika tiha 

liuhosi kapitaun ka mestre ró nian.  

9. Kópia hosi koñesimentu (bill of lading) refere ba iha númeru 2 tenke inklui marka, númeru 

no natureza pakote nian, dezignasaun jenérika, todan no valór Merkadoria nian, no mós data 

no portu hatama ba ró.  

10. Lista hosi pasajeiru sira-ne’ebé atu tun hosi ró, devidamente identifika no lista individuál 

hosi bagajen ne’ebé indika bagajen iha poraun no bagajen iha kabina.  

11. Iha kazu katak kapitaun ka mestre ró labele, iha tempu vizita alfándega no tanba motivu 

forsa maior, entrega dokumentasaun refere ba iha parágrafu anteriór sira, sira sei iha prazu 

oras haat atu entrega iha postu alfándega kompetente.  

12. Funsionáriu alfándega sira-ne’ebé hala’o vizita alfándega nian tenke:  

a) Anota irregularidade ne’ebé hetan iha auto notísia respetivu, bainhira hirak-ne’e konstitui 

infrasaun prevista iha lejizlasaun iha vigór;  

b) Se karik hetan katak kualkér meiu transporte ka Merkadoria mak utiliza atu komete 

infrasaun alfandegária ne’ebé rezulta iha konfiska, sira tenke prende, no rai-hela iha kustódiu 

Alfándega nian to’o iha desizaun finál hosi prosesu legál, halo tuir norma sira hosi Kódigu ida-

ne’e.  

c) Autentika, tau data no asina manifestu karga, hafoin liutiha kapitaun ka mestre ró ka nia 

ajente iha portu mak halo hanesan ne’e;  

d) Fó prátika livre ba ró hafoin kumpre tuir formalidade sira.  

13. Bainhira entrega dokumentu refere ba iha parágrafu anteriór sira, kapitaun ka mestre ró 

nian bele aprezenta deklarasaun saida de’it ne’ebé nia hanoin apropriadu kona-ba karga 

manifesta tiha ne’ebé:  

a) Konsume ona;  

b) Fa’an ona;  

c) Iha duvida kona-ba falta ka aumenta kuantidade.  

14. Pakote hosi amostra komersiál no enkomenda la deklara iha manifestu no espóliu deklara 

sei hatún hosi ró hamutuk ho merkadoria seluk atu halo aprezentasaun ba Alfándega sira.  

15. Tabaku, alkol no Merkadoria sensivel seluk ne’ebé liu kuantidade atribui ba kada tripulante, 

tenke taka metin ho sela iha kompartimentu ró nian, iha okos responsabilidade hosi respetivu 

kapitaun ka mestre, no sela sira labele hasai antes ró sai hosi portu.  

16. Pilotu barra ka portu sira mak konsidera hanesan reprezentante hosi autoridade alfándega 

sira to’o sira tama ba ró laran atu tuir efeitu atu buka infrasaun hasoru dispozisaun legál sira.  

 

Artigu 108.º - Entrega manifestu  

1. Lahó prorrogasaun no iha prazu loron (2) konta hosi data entrada, kapitaun no mestre ró 

nian ka sira-nia ajente iha portu, sei aprezenta manifestu liuhosi meiu eletróniku ho tradusaun 

ba lian ofisiál, bainhira rekere.  

2. Aprezentasaun ne’ebé preskreve iha númeru anteriór tenke halo iha postu alfándega iha 

portu entrada.  

 

Artigu 109.º - Arribadas  

Merkadoria transportada iha navio arribado mak sempre deklara liuhosi kapitaun ka mestre ró 

nian ba postu alfándega iha portu arribasaun, ne’ebé sei kontrola operasaun hatún no hatama 

fali Merkadoria, ho manutensaun fiskalizasaun permanente durante prosesu tomak.  

Artigu 110.º - Responsabilidade ba Merkadoria iha manifestu 

1. Kapitaun ka mestre ró nian mak responsavel ba kuantidade hosi volume deklaradu iha 

manifestu no ba akordu perfeitu entre ida-ne’e no koñesimentu karga nian.  

2. Merkadoria ne’ebé la inklui iha manifestu ne’ebé aprezenta iha konformidade ho norma sira 

iha Kódigu ida-ne’e sei deklara hanesan lakon ba Estadu liuhosi despaixu hosi Diretór-Jerál.  

 

Artigu 111.º - Merkadoria ne’ebé falta  

1. Iha kazu deskobre falta volume, kapitaun ka mestre ró nian tenke deklara iha forma hakerek 

iha aktu vizita alfándega ka iha prazu oras (24) ruanulu-resin-haat hafoin tuir prátika livre, 

kuantidade, kualidade, orijen, no destinu volume hirak-ne’e nian no razaun justifikativa ba sira-

nia falta.  

2. Naun kumprimentu ho dispostu iha númeru anteriór mak konsidera hanesan deskamiñu, no 

sei sujeita ba punisaun haktuir termu lei nian.  

 

Artigu 112.º - Koresaun ba informasaun relasiona ho transporte no deklarasaun karga 

Alfándega sira tenke permite ema responsavel, na’in ka operadór transporte ka nia ajente atu 

korrije deklarasaun ne’ebé submete haktuir Artigu 104.º liuhosi entrega deklarasaun 

substituisaun ka komplementár menus ke:  

a) Ema responsavel, na’in ka operadór transporte ka nia ajente mak informadu liuhosi 

Alfándega sira katak Merkadoria ne’e mak sujeita ba verifikasaun alfandegária;  

b) Alfándega sira determina ona katak informasaun refere ba mak la loos;  

c) Iha ona permisaun atu hasai Merkadoria hosi fatin foin tama; ka  

d) Prazu ba submisaun hosi konferénsia finál karga nian, haktuir Artigu 134.º mak termina tiha 

ona.  

 

Artigu 113.º - Aprezentasaun Merkadoria no pasajeiru sira ba Alfándega sira 

1. Ema responsavel ba meiu transporte labele halo ka permite atrakajen ró ka aterrajen hosi 

aviaun iha fatin seluk la’ós postu alfándega ka zona franka, ne’ebé, iha kazu ró ka aviaun 

ne’ebé sujeita ba aplikasaun Artigu 104.º, tenke iha postu alfándega ka zona franka deklara 

tiha liuhosi ema ne’e iha konkordánsia ho Artigu ida-ne’e, bainhira:  

a) Tama iha Timor-Leste hosi rai-li’ur, ka 

b) Tula pasajeiru ka merkadoria no seidauk aprova liuhosi Alfándega sira ba importasaun.  

2. Ema sé de’it ne’ebé importa ka iha forma ruma envolve iha importasaun merkadoria liuhosi 

ró ka aviaun, bele tula Merkadoria ba de’it postu alfandegáriu ka zona franka.  

3. Ema responsavel ba veíkulu ka ró ne’ebé tama Timor-Leste liuhosi rai-maran ka tasi tenke 

dirije ba postu alfándega besik liu fatin ne’ebé nia hakat fronteira, haktuir dalan estabelese no 

aprova tiha liuhosi Alfándega sira.  

4. Ema responsavel refere ba iha númeru anteriór bele husu Alfándega sira atu bá fatin seluk 

la’ós  postu alfándega ka zona franka, no Alfándega sira bele permite halo tuir kondisaun 

ne’ebé determina tiha.  

5. Hafoin tama Timor-Leste, transporte labele sai hosi postu alfándega ka zona franka to’o iha 

notifikasaun to’o-mai, haktuir Artigu 115.º hosi Kódigu ida-ne’e mak halo ona, menus ke 

bainhira iha ona autorizasaun liuhosi Alfándega sira.  

6.Estivadór ka pesoa seluk ne’ebé tula Merkadoria hafoin tuir nia introdusaun tama ba 

territóriu alfandegáriu, nomeadamente, hafoin tuir transferénsia Merkadoria nian, mak 

responsavel ba kumprimentu tuir obrigasaun dispostu iha Artigu ida-ne’e, no pesoa ne’e hele 

sujeita ba medida kontrolu estipulada liuhosi Diretór-Jerál.  

 

Artigu 114.º - Imposibilidade ba aprezentasaun Merkadoria ba Alfándega sira  

1. Bainhira tanba motivu forsa maior laiha posibilidade atu kumpre buat ne’ebé estipula iha 

Artigu ida tuirmai ne’e, responsavel ba kumprimentu tuir obrigasaun ne’e ka nia reprezentante 

tenke informa kedas Alfándega sira. Iha kazu ne’ebé la rezulta ho lakon totál merkadoria, 

Alfándega sira tenke sai informadu kona-ba fatin loloos iha-ne’ebé merkadoria ne’e bele hetan.  

2. Alfándega sira tenke determina medida ne’ebé konsidera nesesária atu kontrola Merkadoria 

refere ba iha númeru anteriór no, garante katak nia sei tula ba postu alfándega, ka fatin seluk 

ne’ebé dezignadu liuhosi sira.  

3. Iha sirkunstánsia sira-ne’ebé deskreve iha númeru 1 hosi Artigu ida-ne’e, responsavel 

transporte nian tenke reembolsa Estadu halo tuir valór estabelese tiha liuhosi Ministru, ba 

kustu asisténsia presta liuhosi funsionáriu alfandegáriu sira no servisu seluk Estadu nian, 

inklui kustu ba kompensasaun devida ka despeza ne’ebé halo liuhosi funsionáriu sira-ne’e.  

 

Artigu 115.º - Notifikasaun katak Merkadoria to’o-mai ona 

1. Pesoa ne’ebé transporta Merkadoria ba territóriu alfandegáriu ka, bainhira aplikavel, 

estivadór ka pesoa seluk responsavel ba nia transporte hafoin tama ba territóriu alfandegáriu, 

tenke notifika Alfándega sira katak nia to’o-mai ona haktuir dispozisaun hosi lejizlasaun 

aduaneira.  

2. Notifikasaun katak merkadoria to’o-mai ona tenke halo kedas hafoin to’o-mai iha postu 

alfándega ka zona franka iha tama-fatin dahuluk iha Timor-Leste, ka kualkér fatin dezigna ka 

aprova tiha liuhosi Alfándega sira.  

3. Ema ne’ebé responsavel atu halo notifikasaun katak Merkadoria to’o-mai ona tenke:  

a) Bainhira rekere liuhosi Alfándega sira, entrega manifestu karga nian, koñesimentu karga ka 

frete ka respetiva kópia ba kada parte ida hosi karga ka merkadoria hatama iha laran, lista 

pasajeiru no tripulasaun, diáriu ró-nian no kualkér dezembarkasaun portuáriu, rejistu ka 

dokumentu portuáriu seluk ne’ebé fó-sai relasiona ho transporte ne’e no fatin proveniénsia 

deklara tiha;  

b) Fornese informasaun hotu-hotu ne’ebé Alfándega sira husu relasiona ho transporte ne’e, 

merkadoria ne’ebé tula, tripulasaun no viajen;  

c) Kumpre tuir buat ne’ebé determina tiha liuhosi Alfándega sira kona-ba lokasaun ka 

movimentasaun transporte nian, deskarga merkadoria no dezembarkasaun tripulasaun ka 

pasajeiru.  

4. Bainhira dokumentu refere ba iha númeru anteriór mak hakerek iha lian la’ós lian ofisiál, 

Alfándega sira bele ezije ba aprezentasaun tradusaun autentikada hosi dokumentu hirak-ne’e, 

iha prazu ne’ebé sira sei espesífika.  

 

KAPÍTULU III  

SAÍDA MEIUS TRANSPORTE NIAN  

Artigu 116.º - Lisensa atu sai (alvará de saída) 

1. Menus ka define oinseluk liuhosi lejizlasaun aduaneira, nén ró ka aviaun ida bele sai hosi 

portu ka aeroportu iha Timor-Leste, lahó Alfándega nia autorizasaun atu sai.  

2. Pedidu atu hetan lisensa atu sai tenke halo liuhosi ema responsavel ba meiu transporte, ka 

liuhosi nia ajente autorizadu, iha formatu estipuladu liuhosi Diretór-Jerál no tenke akompaña 

ho dokumentu relasiona ho transporte, tripulasaun, karga, depózitu no portu destinu.  

3. Responsavel sira mensiona iha númeru anteriór bele permite mesak de’it dezlokasaun meiu 

transporte nian ba fatin refere ba iha pedidu husu lisensa atu sai.  

 

Artigu 117.º - Autorizasaun ba merkadoria no pasajeiru sira atu sai  

1. Pasajeiru ka merkadoria labele tama ba ró ka aviaun, sujeita ba autorizasaun atu sai:  

a) Menus ke bainhira tama liuhosi postu alfándega ka área iha okos kontrolu alfandegáriu tuir 

objetivu ne’e, ka iha zona franka;  

b) Antes pedidu autorizasaun ba ró ka aviaun atu sai mak halo ona;  

c) To’o deklarasaun alfándega ne’ebé submete merkadoria ne’e ba rejime aduaneiru mak halo 

ona, bainhira ezije halo tuir Kódigu ida-ne’e;  

d) Liu oráriu ofisiál ba funsionamentu; ka 

e) Lahó autorizasaun hosi Alfándega sira.  

2. Diretór-Jerál bele, bainhira de’it devidamente justifikada no sujeita ba kondisaun no 

restrisaun ne’ebé nia estipula, permite katak pasajeiru no merkadoria refere ba iha númeru 

anteriór, ne’ebé iha ona ka sei tama ba ró ka aviaun laran, atu halo hanesan ne’e la tuir oráriu 

ofisiál ka fatin dezignadu nu’udar postu alfándega ka área iha okos kontrolu alfandegáriu nian.  

3. Iha kazu exesionál devidamente fundamentadu, Ministru tutelar Alfándega nian bele, hafoin 

tuir konsultasaun ho autoridade responsavel ba regulasaun aviasaun sívil iha Timor-Leste, 

permite aviaun atu semo tun ba rai ka semo sai, la’ós hosi postu alfándega, maibé hosi fatin 

dezignadu liuhosi nia.  

4. Iha kazu refere ba iha númeru 2 no 3, pesoa responsavel ba meiu transporte ka nia ajente 

tenke reembolsa Estadu, halo tuir valór estipuladu liuhosi Ministru ba kustu utilizasaun 

instalasaun hanesan ne’e, inklui kustu hosi kompensasaun devida, ka despeza ne’ebé halo 

liuhosi funsionáriu alfándega sira no autoridade kompetente sira-seluk ne’ebé envolve.  

5. Dispozisaun sira iha Artigu ida-ne’e aplika ho adaptasaun devida ba meiu transporte 

terrestre.  

 

Artigu 118.º - Merkadoria ba esportasaun ne’ebé la hatama ba transporte 

Bainhira de’it merkadoria deklara tiha ba esportasaun mak la hatama atu sai, responsavel ba 

meiu transporte tenke fó-hatene kedas ba Alfándega sira.  

 

Artigu 119.º - Hatún merkadoria hosi ró ka aviaun 

Menus ka tuir dispozisaun ba kontráriu, merkadoria ne’ebé koloka ona iha ró ka aviaun laran 

ba esportasaun, ka atu utiliza nu’udar provizaun iha ró ka aviaun laran, labele hatún fali lahó 

permisaun hosi Alfándega sira.  

 

Artigu 120.º - Rekuza ka revogasaun lisensa atu sai 

1. Alfándega sira bele rekuza iha kualkér momentu ró ka aviaun nia saída, tuir finalidade atu 

asegura kumprimentu ho lejizlasaun aduaneira, bainhira lisensa atu sai mak fó ona, ho 

kondisaun katak sira seidauk hahú sira-nia viajen, no nune’e revoga lisensa atu sai.  

2. Notifikasaun hosi revogasaun hanesan ne’e tenke komunika oralmente ka iha forma 

hakerek ba responsavel ró ka aviaun nian no, iha kazu halo iha forma hakerek, tenke entrega:  

a) Pesoalmente;  

b) Iha ró ka aviaun nia laran ba ninian responsavel; ka  

c) Ba ajente ró ka aviaun nian iha portu saída.  

3. Bainhira mosu ona revogasaun ba lisensa atu sai, ida-ne’e sei anula.  

 

Artigu 121.º - Prazu atu sai  

Lisensa atu sai ne’ebé fornese halo tuir Kapítulu ida-ne’e mak konsidera anula tiha bainhira ró 

ka aviaun la sai hosi portu ka aeroportu iha oras (24) ruanulu-resin-haat nia laran hafoin tuir 

nia emisaun.  

Artigu 122.º - Manifestu ba karga no lista pasajeiru 

Iha prazu másimu loron (4) haat konta hosi data lisensa atu sai ba ró ka aviaun halo tuir 

Kapítulu ida-ne’e, nia responsavel ka nia ajente autorizadu tenke entrega ba Alfándega sira iha 

postu alfándega iha portu ka fatin saída, ka fatin ne’ebé besik liu, manifestu karga ba 

merkadoria hotu-hotu hatama no tula iha meiu transporte destinada ba esportasaun no mós 

lista ida hosi pasajeiru sira ne’ebé sei tama.  

 

KAPÍTULU IV  

ENTRADA NO SAÍDA AVIAUN SIRA-NIAN  

Artigu 123.º - Vizita alfándega nian  

Bainhira de’it julga nesesáriu Alfándega sira sei hala’o vizita alfandegária iha entrada, ne’ebé 

sei mosu kedas hafoin aviaun to’o-mai tun ba rai.  

 

Artigu 124.º - Entrega manifestu  

1. Manifestu karga no karta porte aéreu sira-ne’ebé refere ba merkadoria tenke aprezenta ba 

autoridade alfándega sira iha prazu loron (3) tolu hafoin aviaun tun ba rai.  

2.Dispozisaun sira hosi Artigu 132º no hirak tuirmai mak aplika ba aviaun sira ho adaptasaun 

nesesáriu.  

 

KAPÍTULU V  

DISPOZISAUN DIVERSA SIRA  

Artigu 125.º - Rejime Permanénsia no proibisaun atu fa’an iha laran  

1. Menus ke iha kazu forsa maior devidamente komprovadu no simu liuhosi Alfándega no 

lahó prejuizu ba dispozisaun konvensionál iha vigór, ró merkante no rekreiu estranjeira ne’ebé 

demora iha país liu tinan ida, tenke, iha prazu ne’e nia ikus, sujeita ba rejime importasaun 

temporária.  

2. Durante permanénsia ró nian iha portu sei proibida atu fa’an kualkér tipu merkadoria, no 

autoridade alfándega sira bele, se karik julga konveniente, taka ho sela komportamentu sira 

iha-ne’ebé merkadoria ne’e bele armazena ka fa’an.  

 

Artigu 126.º - Merkadoria hatama ba konsume rasik  

Sasán ne’ebé hatama ba ró laran atu konsume tenke submete ba deklarasaun esportasaun, 

no bele konsume mesak de’it liutiha ró simu ona lisensa atu sai.  

 



70 

KAPÍTULU VI  

RÓ-PAKETE, RÓ-FUNU NO RÓ-REKREIU  

Artigu 127.º - Priviléjiu  

1. Ró-pakete, ró-funu no ró-rekreiu sira goza priviléjiu hirak tuirmai ne’e:  

a) Fakuldade atu atraka, independentemente hosi lisensa hosi Alfándega, ho kondisaun katak 

sira halo iha fatin abitualmente dezignada ba sira;  

b) Preferénsia iha emisaun lisensa atu sai.  

2. Komandante hosi ró-funu nasionál sira ne’ebé mai hosi portu estranjeiru tenke aprezenta 

deklarasaun ba postu alfándega iha portu ne’ebé sira atraka ne’ebé inklui:  

a) Naran ró nian;  

b) naran komandante nian;  

c) Portu orijen;  

d) Númeru tripulante no ofisiál sira;  

e) Númeru volume karga pertense ba Estadu;  

f) Númeru volume karga pertense ba ema individuál;  

g) Númeru pasajeiru;  

h) Númeru volume bagajen pertensa ba tripulasaun, inklui ofisiál sira;  

i) Númeru volume bagajen pertense ba ema individuál.  

3. Se ró ne’e tula karga, tenke fornese manifestu ketaketak.  

4. Bagajen ofisiál no pesoál militár ró-funu nian no família ne’ebé akompaña sira, ne’ebé mai 

hosi portu estranjeiru no merkadoria sujeita ba direitu sei identifika iha lista ne’ebé elabora no 

autentika liuhosi ofisiál iha ró laran atu aprezenta ba Alfándega besik liu, ne’ebé sei hala’o nia 

ezaminasaun no konfirmasaun.  

5. Falta kumprimentu ho buat ne’ebé estabelese iha númeru anteriór sira sei komunika, halo 

tuir efeitu dixiplinár, ba autoridade militár navál kompetente.  

6. Merkadoria ne’ebé la deklara sei konsidera dezviadu no sujeita ba dispozisaun aplikavel 

relasiona ho infrasaun alfandegária.  

 

KAPÍTULU VII  

RÓ TRÁFIKU LOKÁL  

Artigu 128.º - Fatin ba atrakasaun 

Bainhira julga konveniente, Alfándega sira bele konkorda ho autoridade marítima sira kona-ba 

dezignasaun fatin-fatusaun ba ró tráfiku lokál nian.  

Artigu 129.º - Dokumentasaun obrigatória 

Ró tráfiku lokál sira ne’ebé tula kualkér tipu karga, pasajeiru ka tripulante, tenke akompaña ho 

matadalan karga nian no lista pasajeiru ka tripulante, ne’ebé fó sai iha fatin orijen no 

aprezenta ba Alfándega ka, iha falta sira, ba autoridade ida besik liu.  

 

Artigu 130.º - Transferénsia karga nian 

1. Bainhira ró tráfiku lokál simu karga hosi ró seluk no hakarak transfere parte karga ida-ne’e 

ba ró seluk tan ho finalidade atu hatún hosi ró ne’ebá iha fatin seluk, mestre ka na’in 

merkadoria nian tenke aplika ba autoridade alfándega sira atu halo ida-ne’e, no tenke prosesa 

tahan estrasaun ba karga ne’ebé transfere tiha no anota sirkunstánsia ne’e iha matadalan 

deskarga orijinál.  

2. Transferénsia karga nian ba ró seluk sei konfirme no halo iha okos fiskalizasaun ne’ebé 

akompaña ró ne’e to’o nia destinu, menus ke bainhira deside prosedimentu ida seluk.  

 

Artigu 131.º - Selajen  

1. Ró sira bele sujeita ba vizita alfandegária durante ka liutiha operasaun deskarga.  

2. Bainhira, relasiona ho kualkér volume ka parte karga ka komportamentu ró-nian, vizita 

alfándega labele hala’o tiha atu satisfás Alfándega sira, volume, karga no komportamentu 

hirak-ne’e bele taka ho sela atu bele garante kontrolu efetivu subsekuente.  

 

KAPÍTULU VIII  

DESKARGA NO KONFIRMASAUN MERKADORIA  

Artigu 132.º - Autorizasaun atu deskarga 

1. Merkadoria bele hatún (deskarga) ka transborda hosi meiu transporte ne’ebé tula tuir 

autorizasaun hosi Alfándega no iha fatin dezignadu ba ida-ne’e, maibé labele halo hanesan 

ne’e, konforme dispozisaun hosi Artigu 105º:  

a) Antes notifikasaun katak to’o-mai ona;  

b) Iha li’ur hosi área alfandegária autoriza tuir finalidade ida-ne’e;  

c) Liu oras ofisiál ba funsionamentu;  

d) Lahó permisaun hosi Alfándega sira;  

e) Menus ka ba armazenamentu imediatu iha área iha okos kontrolu alfandegáriu, ba depózitu 

temporáriu iha portu to’o-mai nian.  

2. Rekizitu previstu iha númeru anteriór sei la aplika iha kazu perigu iminente ne’ebé obriga 

deskarga imediata, totál ka parsiál merkadoria nian. Iha kazu hanesan ne’e, Alfándega sira 

tenke informa kedas kona-ba faktu ne’e.  

3. Menus ka iha autorizasaun oinseluk hosi Diretór-Jerál, merkadoria deskarrega tiha hosi ró 

ida ba ró seluk iha postu alfándega tenke hasai kedas no haruka ba área iha okos kontrolu 

alfandegáriu autoriza tiha ba propózitu ida-ne’e, ka ba fatin seluk ne’ebé bele dezigna liuhosi 

Diretór-Jerál.  

4. Diretór-Jerál bele, bainhira devidamente justifika no konforme tuir kondisaun no restrisaun 

ne’ebé nia konsidera nesesária, permite exesaun sira ba númeru 1 hosi Artigu ida-ne’e.  

5. Alfándega sira bele ezije iha kualkér momentu atu deskarga no hasai hosi embalajen 

merkadoria tuir finalidade atu asegura sira-nia kontrolu, no mós ba meiu transporte iha-ne’ebé 

sira tuur.  

 

Artigu 133.º - Proibisaun ba mudansa hosi fatin ba merkadoria deskarrega tiha 

Hafoin deskarga tiha, merkadoria labele hasai hosi fatin ne’ebé tau ulukliu lahó autorizasaun 

hosi Alfándega sira.  

 

Artigu 134.º - Konfirmasaun deskarga  

1. Responsavel ró ka aviaun nian, ka nia ajente autorizadu, tenke submete ba Alfándega sira 

konfirmasaun finál karga nian ba merkadoria hotu-hotu ne’ebé hatún hosi meiu transporte.  

2. Konfirmasaun finál karga nian tenke:  

a) Espesifika merkadoria inklui iha deklarasaun karga ne’ebé la hatún tiha no, se karik laiha 

merkadoria iha situasaun ne’e, deklarasaun kona-ba ida-ne’e;  

b) Espesifika kualkér merkadoria la inklui iha deklarasaun karga ne’ebé hatún tiha ona no, iha 

kazu laiha merkadoria iha situasaun ne’e, deklarasaun kona-ba ida-ne’e.  

3. Pedidu hosi konfirmasaun finál karga nian tenke submete:  

a) Iha kazu merkadoria hatún hosi ró, iha prazu másimu loron (5) lima konta hosi finalizasaun 

prosesu hatún karga hosi ró,  

b) Iha kazu merkadoria hatún hosi aviaun, iha oras (24) ruanulu-resin-haat konta hosi 

momentu ne’ebé aviaun tun ba rai, ka tuir prazu seluk ne’ebé bele estipuladu.  

4. Alfándega sira sei nomeia funsionáriu sira atu haree-fali katak merkadoria ne’ebé deklara 

atu hatún. Ofisiál atu konfirme deskarga ne’e, sei elabora relatóriu deskarga iha ne’ebé sei 

inklui espesifikamente:  

a) Identifikasaun meiu transporte;  

b) Dezignasaun komersiál merkadoria nian, nia portu ikus liu no orijen merkadoria nian;  

c) Númeru volume no merkadoria ne’ebé hatún nia todan.  

5. Iha kazu infrasaun hasoru lejizlasaun aduaneira, relatóriu ida sei elabora ba supervizór iha 

postu alfándega ne’ebá, ne’ebé sei elabora auto notísia. Se detekta merkadoria ne’ebé, halo 

tuir lei, iha importasaun proibida, sira sei prende, no merkadoria ne’ebé prende sei depozita iha 

kustódiu Alfándega nian, to’o autoridade kompetente determina nia destinu.  

6. Relatóriu kona-ba deskarga no relatóriu observasaun hosi alfándega sira tenke marka ho 

data no asina liuhosi alfándega ne’ebé halo konfirmasaun no autentika ho karimbu Alfándega 

nian, ho kópia ida hosi ida-ne’e aneksa ba auto notísia.  

7. Diretór-Jerál sei estipula kazu sira iha-ne’ebé rekizitu sira ba konfirmasaun finál karga nian 

bele dispensa ka adapta, no mós kondisaun ba dispensa ka adaptasaun ne’e.  

 

Artigu 135.º - Konfirmasaun hosi karga merkadoria  

Dispozisaun sira hosi Artigu anteriór tenke aplika ho adaptasaun nesesária ba merkadoria 

ne’ebé hatama ba meiu transporte ba esportasaun.  

 

KAPÍTULU IX  

APREZENTASAUN MERKADORIA BA ALFÁNDEGA SIRA  

Artigu 136.º - Aprezentasaun merkadoria  

1. Merkadoria ne’ebé lori ba postu alfandegáriu tenke aprezenta ba Alfándega sira liuhosi 

pesoa ne’ebé introdús ba territóriu alfandegáriu ka, bainhira apropriadu, liuhosi ema 

responsavel ba transporte hafoin tuir sira-nia introdusaun ba territóriu alfandegáriu.  

2. Pesoa ne’ebé introdús merkadoria tama ba territóriu alfandegáriu no la kumpre 

obrigatoriedade hosi aprezentasaun refere ba iha númeru 1, sei sujeita ba sansaun 

administrativa.  

3. Responsavel meiu transporte ne’ebé la respeita obrigatoriedade hosi aprezentasaun 

merkadoria ba Alfándega sira haktuir termu hosi númeru 1,sei iha obrigasaun atu selu direitu 

alfandegáriu ba merkadoria ne’ebé falta iha momentu deskarga, bainhira de’it iha ligasaun 

kauzalidade entre falta merkadoria no imposibilidade kontrolu alfandegáriu nian motiva 

liuhosi naun kumprimentu tuir dispostu iha Artigu referidu. Iha kazu ida-ne’e, responsavel meiu 

transporte nian sei sujeita ba sansaun administrativa.  

4. Responsavel meiu transporte nian ne’ebé la respeita obrigatoriedade hosi aprezentasaun 

merkadoria ba Alfándega sira iha termu hosi númeru 1 sei sujeita ba sansaun administrativa 

bainhira númeru volume ne’ebé hatún hosi meiu transporte ne’e mak liu númeru ne’ebé 

notifika ba Alfándega sira.  

 

Artigu 137.º - Seluk tan ne’ebé iha obrigasaun ba aprezentasaun  

Dispostu hosi Artigu anteriór la taka dalan ba aplikasaun hosi dispozisaun espesífika relativa 

ba merkadoria ne’ebé tula liuhosi viajante sira.  

Artigu 138.º - Obrigasaun ba atribuisaun destinu alfandegáriu  

1. Merkadoria aprezenta tiha ba Alfándega sira tenke atribuidu ho destinu alfandegáriu ida 

ne’ebé admite ba merkadoria hanesan ne’e.  

2. Atribuisaun destinu alfandegáriu tenke halo iha prazu hirak tuirmai ne’e, konta hosi data 

aprezentasaun merkadoria ba Alfándega sira:  

a) Loron tolunulu ba merkadoria ne’ebé mai hosi dalan marítima;  

b) Loron ruanulu ba merkadoria ne’ebé mai liuhosi kualkér dalan seluk.  

3. Dispozisaun hosi númeru anteriór sira la impede aplikasaun hosi proibisaun ka restrisaun 

ditada tanba razaun moralidade no seguransa públika, protesaun saúde no moris ema no 

animál nian, prezervasaun ai-horis no meiu ambiente, protesaun patrimóniu artístiku, istóriku 

ka arkeolójiku nasionál ka protesaun propriedade industriál no komersiál.  

 

KAPÍTULU X  

DEPÓZITU TEMPORÁRIU  

Artigu 139.º - Depózitu temporáriu merkadoria nian  

1. Bainhira hein dezignasaun ba destinu alfandegáriu, merkadoria aprezenta ba Alfándega sira 

sei hela iha depózitu temporáriu.  

2. Merkadoria refere ba iha númeru anteriór bele armazena mesak de’it iha fatin autorizadu 

liuhosi Alfándega sira no halo tuir kondisaun fiksada.  

3. Alfándega sira bele ezije pesoa ne’ebé iha pose merkadoria atu presta garantia, ho objetivu 

atu asegura pagamentu dívida alfandegária ne’ebé bele kona.  

4. Kualkér pesoa ne’ebé hasai merkadoria hosi área iha okos kontrolu alfandegáriu antes 

autorizasaun atu sai sei sujeita ba sansaun administrativa.  

 

Artigu 140.º - Ezame préviu no estrasaun amostra 

Iha nia aprezentasaun ba Alfándega sira, merkadoria bele, liuhosi nia autorizasaun prévia, sai 

objetu hosi ezame ka estrasaun amostra ho hanoin ba nia klasifikasaun no atribuisaun ba 

destinu alfandegáriu, ho despeza hotu-hotu selu liuhosi deklarante.  

 

Artigu 141.º - Manipulasaun  

1. Lahó prejuizu hasoru dispozisaun hosi Artigu anteriór, merkadoria iha depózitu temporáriu 

só bele sujeita ba manipulasaun sira ho kondisaun katak hirak-ne’e la modifika nia 

aprezentasaun ka karakterístika téknika sira.  

2. Manipulasaun merkadoria destinada atu garante nia konservasaun iha estadu la altera tiha 

sei permite.  

 

Artigu 142.º - Merkadoria ne’ebé demora  

1. Alfándega sira tenke toma medida hotu-hotu nesesária inklui fa’an, hodi regulariza 

situasaun merkadoria nian relasiona ho kumprimentu tuir ba atribuisaun destinu alfandegáriu 

ne’ebé la hahú ona iha prazu fiksadu iha Artigu 138º.  

2. Merkadoria iha depózitu temporáriu mak konsidera abandona a favór ba Estadu bainhira:  

a)  Kumprimentu formalidade ba atribuisaun rejime alfandegáriu mak la realiza, ka 

rekerimentu ba abandonu ka inutilizasaun merkadoria mak la halo, haktuir prazu determina 

iha Artigu 157.º;  

b) Saída merkadoria nian labele autoriza tanba:  

i. Seidauk posivel, tanba razaun ne’ebé bele atribui ba deklarante, atu verifika ka kontinua 

verifikasaun merkadoria nian iha prazu espesífika tiha liuhosi Alfándega sira;  

ii. Lahó prejuizu ba autorizasaun provizóriu haktuir Artigu 172º, dokumentu komprovativu 

nesesáriu ba atribuisaun rejime alfandegáriu deklaradu, seidauk fó ba Alfándega sira;  

iii. Pagamentu atu halo ka garantia atu presta relasiona ho direitu alfandegáriu ka impozisaun 

seluk tan la halo iha prazu estipuladu;  

c) Merkadoria mak la hasai hosi área iha okos kontrolu alfandegáriu iha prazu loron (5) lima 

konta hosi nia autorizasaun atu sai.  

3. Alfándega sira bele ordena transferénsia merkadoria ne’e, ba kustu no risku pesoa iha pose 

nian, ba to’o fatin fiskalizadu to’o sira-nia situasaun mak regularizadu.  

 

Artigu 143.º - Merkadoria ne’ebé introdús iha situasaun irregulár 

Lahó prejuizu ba sansaun prevista iha lei, bainhira de’it Alfándega sira verifika katak 

merkadoria mak introdús tiha irregularmente ba territóriu alfandegáriu ka la submete ba 

kontrolu alfandegáriu, sira sei toma medida nesesária, inklui fa’an, atu regulariza situasaun ba 

merkadoria ne’e.  

 

TÍTULU IX - TAMA NO SAI PASAJEIRU NIAN  

Artigu 144.º - Dezembarke pasajeiru no bagajen  

1. Pasajeiru no membru tripulasaun, hosi ró ka aviaun, bele dezembarke hafoin meiu 

transporte hetan prátika livre, no sira bele hili atu akompaña bagajen la halista iha manifestu, 

ne’ebé sei lori ba fatin inspesaun.  

2. Bagajen no kualkér objetu transportadu liuhosi viajante sira sei sujeita ba kontrolu 

alfandegáriu.  

3. Ema sé de’it ne’ebé to’o-mai Timor-Leste la liuhosi meiu transporte temi iha númeru 1 hosi 

Artigu ida-ne’e tenke aprezenta an kedas hamutuk ho merkadoria ne’ebé tula ba Alfándega 

sira, iha postu alfandegáriu iha fatin ne’ebé sira to’o-mai ka fatin besik liu sira-nia fatin entrada, 

hamutuk ho informasaun apropriadu kona-ba transporte ne’ebé sira atu tama.  

 

Artigu 145.º - Revizaun ba bagajen no revista pesoál  

1. Alfándega sira sei halo revizaun bagajen atu bele verifika konteúdu hosi volume bagajen 

manifestada ka transportada liuhosi viajante sira, no mós revista pesoál hanesan dalan atu 

verifika sasán ne’ebé viajante sira lori iha sira-nia roupa.  

2. Pasajeiru sei hetan oportunidade atu halo deklarasaun verbál, ne’ebé bele pasa ba forma 

hakerek iha maneira no forma ne’ebé determina.  

3. revista pesoál hosi viajante sira bele halo de’it exesionalmente no bainhira iha razaun 

fundada atu suspeita prátika infrasaun alfandegária, no funsionáriu alfandegáriu sira iha 

obrigasaun espesiál atu evita kualkér reasaun hirus ka danu no mós atu hamenus ba nivel 

mínimu kualkér inkómodu kauza ba viajante sira.  

4. Funsionáriu sira iha servisu revizaun bagajen bele ezije viajante sira atu prodús sira-nia 

pasaporte no dokumentu identifikasaun seluk no billete pasajen no mós faktura ka 

dokumentu sira-seluk relasiona ho merkadoria.  

5. Pasajeiru sira ne’ebé lori iha sira-nia bagajen merkadoria ho karákter komersiál, tenke 

espresamente fó-hatene ba Alfándega sira kona-ba faktu ida-ne’e, sujeita ba pena aplikasaun 

sansaun administrativa.  

6. Bainhira de’it, iha aktu revizaun bagajen, Alfándega sira detekta merkadoria ho karákter 

komersiál, sira sei haketak hosi bagajen ho objetivu tributasaun.  

7. Iha kazu merkadoria hetan iha bagajen akompañadu iha natureza komersiál, Alfándega sira 

sei kaer, no elabora separadu bagajen nian iha nia formuláriu espesífiku.  

8. Autoridade alfándega sira bele ezije deklarasaun iha forma hakerek, liuhosi prenxe 

dokumentu estipula liuhosi Diretór-Jerál ba merkadoria ne’ebé transportada liuhosi viajante 

sira, bainhira de’it hetan importasaun ka esportasaun ho natureza komersiál.  

9. Se detekta merkadoria ne’ebé, tuir termu lei nian, mak importasaun proibida, sira sei prende 

no, bainhira apropriadu, halo detensaun ba pasajeiru.  

10. Merkadoria ne’ebé prende sei depozita iha kustódiu Alfándega nian, to’o autoridade 

kompetente determina nia destinu.  

 

Artigu 146.º - Dispensa revista pesoál  

Lahó prejuizu ba akordu ka instrumentu sira-seluk hosi lei internasionál ne’ebé Timor-Leste 

mak parte kontratante, no mós ba dispozisaun iha Artigu anteriór iha-ne’ebé refere ba 

bagajen, Governu bele, iha sirkunstánsia determinadu, liuhosi diploma legál, dispensa ho 

revista pesoál ba entidade nasionál no internasionál determinadu.  

 

Artigu 147.º - Kompeténsia atu despaixu bagajen hosi manifestu  

Kualkér pesoa bele halo dezalfandegamentu ba viajante nia bagajen hosi manifestu, ho 

kondisaun katak nia aprezenta ba autoridade alfandegária deklarasaun hakerek ne’ebé refere 

ba iha númeru 8 hosi Artigu 145.º, atu klarifika responsabilidade fiskál ne’ebé viajante ne’e 

tenke selu.  

 

Artigu148.º - Aplikasaun taxa nian  

Merkadoria no objetu transportadu iha bagajen viajante sira-nian refere ba iha Artigu 145.º 

mak sujeita ba taxa direitu importasaun iha vigór, haktuir termu Lei Tributária, bainhira de’it 

sira liu montante estipuladu iha lei referida.  

 

Artigu 149.º - Saída pasajeiru nian  

Dispozisaun sira-ne’ebé refere ba ema nia entrada ba territóriu mak aplika, menus ka iha kazu 

exesionál ne’ebé refere ba iha lejizlasaun aduaneira.  

 

TÍTULU X - TÍTULU PROPRIEDADE  

Artigu 150.º - Definisaun kona-ba títulu propriedade 

Títulu propriedade sira mak  

a) Koñesimentu karga / embarke, kona-ba merkadoria ne’ebé tula liuhosi dalan tasi;  

b) Karta porte aéreu ba merkadoria ne’ebé tula liuhosi dalan aérea;  

c) Faktura komersiál, nia duplikadu ka dokumentu ekivalente, ba merkadoria ne’ebé tula tuir 

dalan rai-maran;  

d) Dokumentu seluk espresamente simu liuhosi Alfándega sira.  

 

Artigu 151.º - Sertifikasaun orijen  

Bainhira, tuir efeitu orijen, parte-interesada sira aprezenta koñesimentu karga/embarke, iha 

kazu dalan tasi, ka karta porte aéreu direta, iha kazu dalan aérea, ka faktura orijinál iha kazu 

meiu transporte seluk, kópia hosi dokumentu hirak-ne’e sei devidamente konfirme, kansela no 

arkiva hamutuk ho manifestu, liuhosi autoridade alfándega sira, ne’ebé sei fó fali orijinál ba 

parte-interesada.  

TÍTULU XI - DEKLARASAUN ALFANDEGÁRIA  

KAPÍTULU I  

PROSEDIMENTU NORMÁL  

Artigu 152.º - Obrigasaun atu deklara  

1.Menus ke merkadoria ne’ebé tama iha zona franka, no lahó prejuizu hasoru dispozisaun sira 

kona-ba abandonu ka inutilizasaun iha okos supervizaun Alfándega nian, merkadoria hotu-

hotu ne’ebé introdús tiha ba territóriu alfandegáriu tenke deklara liuhosi importadór iha 

deklarasaun alfandegáriu ne’ebé bele halo verbalmente, iha forma hakerek ka liuhosi dalan 

informátika, haktuir dispozisaun hirak tuirmai ne’e.  

2. Merkadoria hotu-hotu destinada ba esportasaun ka atu sai hosi territóriu alfandegáriu tenke 

deklara liuhosi esportadór, ho aplikasaun iha kazu hirak-ne’e hosi dispozisaun iha númeru 

anteriór.  

3. Halo tuir Artigu ida-ne’e, deklarasaun ne’e tenke halo iha naran importadór ka esportadór 

merkadoria nian, depende ba kazu, ka liuhosi nia reprezentante legál.  

 

Artigu 153º - Deklarasaun verbál  

Merkadoria ne’ebé laiha valór komersiál bele sujeita ba deklarasaun verbál iha importasaun ka 

esportasaun, bainhira iha autorizasaun hosi Alfándega sira, bainhira:  

a) Tula iha bagajen pesoál viajante sira-nian;  

b) Destinada ba ka espedida liuhosi ema indivíduu;  

c) Destinada ba ka espedida liuhosi entidade seluk.  

 

Artigu 154.º - Deklarasaun hakerek  

1. Deklarasaun alfandegáriu hakerek tenke halo iha formuláriu aprova tiha liuhosi Alfándega 

sira, no tenke asina no kontein elementu hotu-hotu ne’ebé nesesáriu:  

a) Indika rejime aduaneiru ne’ebé aplikavel ba merkadoria;  

b) Deklara klasifikasaun tarifa, país orijen no valór alfandegáriu merkadoria nian halo tuir 

lejizlasaun aduaneira;  

c) Fornese informasaun seluk, inklui kuantidade no deskrisaun adekuada hosi merkadoria, 

konforme tuir buat ne’ebé estipuladu.  

2. Dokumentu hotu-hotu ne’ebé nesesária ba aplikasaun rejime aduaneiru deklaradu no 

autorizasaun ba merkadoria nia saída tenke aneksa ho deklarasaun alfandegária.  

Artigu 155.º - Deklarasaun liuhosi dalan informátika  

1. Deklarasaun alfandegária liuhosi dalan informátika mak tranzmisaun ba autoridade 

alfándega, liuhosi prosesu eletróniku, hosi elementu no dadus hotu-hotu nesesáriu ba 

aplikasaun rejime aduaneiru.  

2. Elementu informasaun ka dadus refere ba iha númeru anteriór bele kodifikadu.  

3. Iha deklarasaun ne’ebé halo liuhosi dalan informátika, kódigu identifikasaun ne’ebé atribui 

ba efeitu identifikasaun fiskál sei válidu hanesan asinatura eletrónika deklarante nian.  

 

Artigu 156.º - Dokumentu sira atu aneksa ba deklarasaun alfandegária  

1. Dokumentu sira atu aneksa ho deklarasaun alfandegária mak hirak-ne’ebé estabelese tuir 

lei ba aplikasaun rejime aduaneiru deklaradu, nomeadamente:  

a) Faktura komersiál ho dezignasaun jenérika merkadoria nian no indikasaun hosi nia valór;  

b) Dokumentu sira nesesáriu ba aplikasaun hosi rejime tarifa preferensiál ka kualkér medida 

izensaun seluk hodi rejime jerál aplikavel ba merkadoria ne’ebé deklara;  

c) Sertifikadu sanitáriu, fitossanitáriu, kona-ba kualidade ka seluk tan;  

d) Dokumentu seluk nesesáriu ba aplikasaun hosi dispozisaun sira ne’ebé regula introdusaun 

ba konsumu.  

2. Autoridade alfándega sira bele ezije, iha aktu entrega deklarasaun, aprezentasaun hodi 

dokumentu transporte, ka dokumentu ne’ebé refere ba rejime alfandegáriu presedente.  

3. Iha kazu deklarasaun alfandegária ba rejime ekonómiku sujeita ba autorizasaun hakerek 

prévia, kópia ida hosi autorizasaun ne’e tenke aneksa ho deklarasaun alfandegária.  

4. Iha kazu deklarasaun alfandegária ba esportasaun ka re-esportasaun, dokumentu sira 

nesesáriu ba aplikasaun loloos hosi direitu ne’ebé aplikavel tenke aneksa ho deklarasaun.  

5. Iha kazu deklarasaun alfandegária liuhosi dalan informátika, dokumentu sira refere ba iha 

númeru anteriór sira tenke entrega iha prazu la prorrogavel oras (24) ruanulu-resin-haat hafoin 

tuir entrega deklarasaun nian.  

 

Artigu 157.º - Fatin ba submisaun deklarasaun alfandegária  

1. Deklarasaun alfandegária sira tenke submete iha postu alfándega iha fatin to’o-mai, no 

sujeita ba prazu hirak tuirmai ne’e, konforme tuir dispozisaun iha Artigu 138.º, konta hosi data 

notifikasaun kona-ba merkadoria nia to’o-mai ba Alfándega sira:  

a) Loron (30) tolunulu ba merkadoria ne’ebé mai liuhosi dalan tasi;  

b) Loron (20) ruanulu ba merkadoria ne’ebé mai liuhosi dalan seluk.  

2. Deklarasaun alfandegária bele submete oras (24) ruanulu-resin-haat antes merkadoria mak 

to’o-mai ona.  

3. Hafoin simu deklarasaun alfandegária, haktuir númeru anteriór, Alfándega sira blee 

determina prazu limite ba merkadoria atu to’o-mai, ne’ebé labele liu oras (48) haatnulu-resin-

ualu.  

4. Bainhira notifikasaun katak merkadoria mak to’o-mai la mosu iha prazu previstu iha númeru 

anteriór, deklarasaun mak konsidera anula no laiha efeitu.  

 

Artigu 158.º - Efeitu hosi deklarasaun 

1. Lahó prejuizu hasoru aplikasaun sansaun prevista iha lei, entrega deklarasaun alfandegária, 

asina tiha liuhosi deklarante ka nia reprezentante, iha valór vinkulativu relasiona ho:  

a) Ezatidaun hosi dadus ka elementu inklui iha deklarasaun nia laran;  

b) Autentisidade hosi dokumentu aneksadu;  

c) Kumprimentu hosi obrigasaun inerente ne’ebé merkadoria mak sujeita ba tuir rejime 

aduaneiru deklaradu.  

2. Bainhira deklarasaun alfandegária mak halo liuhosi reprezentante iha naran deklarante, 

reprezentante ne’e sei mós vinkuladu ba obrigasaun ne’ebé deskreve iha alínea a) hosi 

númeru 1.  

3. Deklarasaun alfandegária liuhosi dalan informátika mak konsidera entrega tiha iha 

momentu ne’ebé mensajen mak simu liuhosi Alfándega sira ne’ebé tenke, liuhosi prosesu 

hanesan, fó-rekoñesimentu katak sira simu.  

4. Bainhira deklarasaun alfandegária mak halo liuhosi dalan informátika, autorizasaun atu sai, 

bainhira exesionalmente laiha verifikasaun hosi merkadoria, tenke notifika ba deklarante 

liuhosi mensajen ne’ebé inklui, pelumenus, númeru rejistu hosi deklarasaun no data hosi 

autorizasaun atu sai.  

 

Artigu 159.º - Simu deklarasaun alfandegária 

1. Alfándega sira sei ezamina deklarasaun alfandegária, ne’ebé sira sei aseita kedas se karik 

prenxe ona rekizitu formál hotu-hotu, aneksa dokumentu nesesáriu, bainhira postu alfándega 

ne’e mak kompetente atu aseita no deklarante mak abilitadu atu hatama deklarasaun.  

2. Autoridade alfándega sira tenke mós asegura katak deklarasaun mak devidamente asina 

no katak dokumentu hotu-hotu ne’ebé aneksadu mak devidamente rubrikadu.  

3. Iha aktu aseitasaun, Alfándega sira sei tau ba deklarasaun númeru orden, data no oras 

aseitasaun no sei fó-hatene ba deklarante.  

4. Data refere ba iha númeru anteriór sei konsidera data únika relevante tuir efeitu aplikasaun 

hosi dispozisaun hotu-hotu inerente iha rejime aduaneiru ne’ebé merkadoria mak deklara ba, 

nomeadamente relasiona ho konstituisaun dívida alfandegária.  

Artigu 160.º - Retifikasaun hosi deklarasaun alfandegária 

1. Hafoin tuir aseitasaun deklarasaun alfandegária, deklarante mak autorizada atu altera ida-

ne’e mesak de’it liuhosi pedidu devidamente justifikada no aprezentasaun hosi deklarasaun 

foun.  

2. Alterasaun sira labele rezulta iha deklarasaun kona-ba merkadoria la hanesan ho buat 

ne’ebé deklara tiha uluk.  

3. Retifikasaun labele autoriza, bainhira pedidu ba ratifikasaun mak halo liutiha Alfándega:  

a) Informa tiha ona deklarante kona-ba sira-nia intensaun atu hala’o verifikasaun ba 

merkadoria;  

b) Alfándega sira verifika katak detalle sira iha deklarasaun mak la loos; ka  

c) Autoriza tiha ona introdusaun merkadoria nian ba sirkulasaun livre.  

 

Artigu 161.º - Anulasaun deklarasaun alfandegária  

1. Bainhira deklarante husu, Alfándega sira tenke anula deklarasaun alfandegária ne’ebé 

aseita tiha ona, hafoin prova tiha katak iha erru iha deklarasaun relasiona ho rejime 

aduandeiru deklaradu ka, hanesan rezultadu hosi sirkunstánsia espesiál, kolokasaun 

merkadoria nian iha okos rejime aduaneiru deklaradu mak la justifika tiha.  

2. Hafoin Alfándega sira informa tiha deklarante kona-ba sira-nia intensaun atu verifika 

merkadoria, pedidu anulasaun bele aseita mesak de’it liutiha verifikasaun ne’e.  

3. Anulasaun deklarasaun sei la impede aplikasaun hosi sansaun sira prevista iha lei.  

 

Artigu 162.º - Konfirmasaun no verifikasaun deklarasaun alfandegária  

Tuir efeitu konfirmasaun no verifikasaun ezatidaun hosi deklarasaun alfandegária no 

kumprimentu proibisaun no rekizitu seluk previstu liuhosi lejizlasaun aduaneira, ka lei sira-

seluk aplikavel iha Timor-Leste relasiona ho importasaun no esportasaun merkadoria, 

depende ba kazu, no haktuir dispozisaun iha Artigu 53.º, Alfándega sira bele:  

a) Verifika no konfere deklarasaun alfandegária no dokumentu apoiu;  

b) Husu deklarante atu aprezenta dokumentu adisionál;  

c) Inspesiona merkadoria, ka promove nia inspesaun liuhosi Alfándega sira-nia rekursu rasik;  

d) Verifika merkadoria;  

e) Rekolla amostra ba teste ka análize, ka ba verifikasaun detallada ba merkadoria, haktuir 

termu sira hosi Artigu 164.º hosi Kódigu ida-ne’e.  

 

Artigu 163.º - Likidasaun 

1. Ba efeitu likidasaun, Alfándega sira tenke:  

a) Determina klasifikasaun tarifa, país orijen no valór alfandegáriu merkadoria nian;  

b) Likida montante direitu alfandegáriu no impozisaun seluk tan ne’ebé pagavel ba merkadoria 

ne’e, bainhira aplikavel.  

2. Deklarante tenke hetan notifikasaun kedas kona-ba likidasaun ne’e no montante devidu, se 

iha.  

3. Valór alfandegáriu, klasifikasaun tarifa, país orijen, taxa direitu alfandegáriu no montante 

direitu alfandegáriu no impozisaun sira-seluk estipuladu iha deklarasaun alfandegáriu bele 

aseita, nu’udar likidasaun liuhosi Alfándega sira, hanesan refere ba iha númeru 1 hosi Artigu 

ida-ne’e. Iha sirkunstánsia hanesan ne’e, notifikasaun hosi autorizasaun atu sai mak konsidera 

hanesan likidasaun liuhosi Alfándega sira halo tuir efeitu hosi Kódigu ida-ne’e.  

 

Artigu 164.º - Verifikasaun merkadoria  

1. Bainhira merkadoria mak selesiona ba verifikasaun ka rekolla amostra hodi halo 

verifikasaun deklarasaun alfandegária, Alfándega sira tenke fó-hatene kedas deklarante.  

2. Despeza rezultante hosi rekolla amostra no ezame préviu merkadoria tenke suporta liuhosi 

deklarante, no kuantidade merkadoria ne’ebé foti labele liu hira ne’ebé nesesária atu permite 

análize ka verifikasaun adekuada, inklui kualkér kontra-análize.  

3. Deklarante ka nia reprezentante tenke asiste verifikasaun merkadoria. Bainhira sira labele 

ka lakohi, Alfándega sira tenke hala’o verifikasaun merkadoria lahó sira-nia prezensa.  

4. Verifikasaun implika kontrolu ba elementu hotu-hotu inklui iha deklarasaun no nia 

konformidade ho merkadoria deklara tiha no dispozisaun korrespondente ne’ebé aplikavel ba 

rejime aduaneiru.  

5. Bainhira rezultadu hosi teste, ka ezaminasaun amostra mak desfavorese ba deklarante, 

Alfándega sira bele, tuir solisitasaun hosi deklarante repete hirak-ne’e no, bainhira apropriadu, 

aseita rezultadu sira ba efeitu verifikasaun deklarasaun alfandegária, ho kondisaun katak teste 

ka verifikasaun daruak ne’e bele halo mesak de’it bainhira merkadoria seidauk simu 

autorizasaun atu sai ka, iha kazu sai tiha ona, deklarante prova katak laiha alterasaun iha 

forma saida de’it.  

6. Diretór-Jerál bele autoriza laboratóriu devidamente autorizadu atu hala’o teste ka ezame ba 

merkadoria importadu halo tuir efeitu hosi Kódigu ida-ne’e. Dezignasaun hosi laboratóriu 

hirak-ne’e tenke presede ho akreditasaun no fiskalizasaun liuhosi Alfándega sira relasiona ho 

regulamentu no prosedimentu ne’ebé estipula tiha liuhosi Diretór-Jerál. Alfándega sira tenke 

asegura publikasaun naran no enderesu hosi laboratóriu autorizadu sira.  

7. Hafoin tuir kumprimentu hosi finalidade ne’ebé justifika rekolla amostra, nia tenke, se bele, 

fó fali ba deklarante, menus ke deklarante falla atu foti fali iha períodu fulan ida konta hosi 

notifikasaun hakerek atu mai foti, iha kazu ne’ebé tenke destrui tuir dalan ne’ebé deside liuhosi 

Alfándega sira.  

8. Infrasaun alfandegária iha ámbitu hosi Artigu ida-ne’e inklui:  



83 

a) Pesoa ne’ebé deklara la loos tipu no/ka kuantidade merkadoria ne’ebé importa, ne’ebé 

kauza pagamentu menus hosi direitu importasaun no impozisaun seluk tan;  

b) Pesoa ne’ebé deklara la loos tipu no/ka kuantidade merkadoria ne’ebé importa, maibé la 

halo pagamentu menus hosi direitu alfandegáriu no impozisaun seluk tan;  

c) Pesoa ne’ebé deklara la loos tipu no/ka kuantidade merkadoria ne’ebé esporta.  

9. Sansaun administrativa korrespondente ho númeru anteriór mak prevista iha Títulu XIX hosi 

Kódigu ida-ne’e.  

 

Artigu 165.º - Momentu no fatin ba verifikasaun merkadoria 

1. Bainhira Alfándega sira deside atu hala’o verifikasaun merkadoria, ida-ne’e tenke realiza iha 

fatin no oras ne’ebé sira estabelese.  

2. Bainhira ezame, amostrajen ka kontrolu seluk ba merkadoria mak halo hosi parte 

autoridade kompetente seluk, Alfándega sira tenke asegura, bainhira posivel, katak kontrolu 

alfandegáriu no kontrolu seluk ne’ebé halo ba, ka iha naran autoridade seluk nian mak halo iha 

tempu no fatin hanesan.  

3. Iha kazu exesionál no bainhira de’it devidamente justifikada, verifikasaun bele mosu iha 

momentu no fatin diferente hosi hirak estabelese iha númeru 1 hosi Artigu ida-ne’e, ho 

despeza rezultante suporta liuhosi deklarante.  

4. Deklarante sei mós responsavel ba despeza rezultante hosi transporte merkadoria, iha kazu 

refere ba iha númeru anteriór.  

 

Artigu 166.º - Autorizasaun ba saída merkadoria nian 

1. Merkadoria koberta liuhosi deklarasaun alfandegária tenke introdús ba sirkulasaun livre 

hafoin iha ona determinasaun katak:  

a) Kondisaun hotu-hotu ne’ebé ezije liuhosi rejime alfandegáriu mak kumpre ona, inklui 

pagamentu ka, bainhira permite, prestasaun kausaun ba pagamentu direitu alfandegáriu no 

impozisaun sira-seluk, ka prestasaun garantia se karik husu;  

b) Merkadoria mak la’ós merkadoria ne’ebé ho importasaun ka esportasaun proibida iha lei;  

c) Kualkér lisensa, permisaun ka autorizasaun ezije liuhosi lei, ba importasaun ka esportasaun 

merkadoria, depende ba kazu, mak fó-sai ona; no  

d) Deklarasaun alfandegária mak verifika tiha, ka aseita lahó verifikasaun liuhosi Alfándegas.  

2. Alfándega sira tenke fó-hatene ba deklarante kona-ba autorizasaun saída, fornese 

pelumenus, númeru rejistu hosi deklarasaun no data saída.  

Artigu 167.º - Impedimentu ba autorizasaun saída  

Alfándega sira sei toma medida nesesária hotu-hotu, inklui prende no fa’an, atu regulariza 

situasaun merkadoria ne’ebé la hetan autorizasaun saída tanba faktu responsabilidade 

deklarante nian, ka bainhira de’it trata ho merkadoria importasaun proibida, ka sujeita ba 

medida restrisaun.  

 

Artigu 168.º - Notifikasaun hosi razaun ba atrazu saída 

Bainhira merkadoria la introdús ba sirkulasaun livre iha prazu loron (5) lima, konta hosi data 

aseitasaun deklarasaun alfandegária, ka períodu badak liu bainhira determina tiha liuhosi 

Diretór-Jerál, Alfándega sira tenke, iha prazu másimu loron (2) rua konta hosi simu 

reklamasaun hakerek liuhosi deklarante, notifika nia, iha forma hakerek, kona-ba razaun 

espesífika ba atrazu ne’e.  

 

Artigu 169.º - Likidasaun retifikativa  

Sujeita ba prazu sira ba reklamasaun, Alfándega sira dalaruma bele altera ka fasilita 

alterasaun ba likidasaun direitu alfandegáriu no impozisaun sira-seluk atu bele haloos 

likidasaun, inklui klasifikasaun tarifa, país orijen ka valór alfandegáriu merkadoria nian ho 

konsiderasaun ba likidasaun ne’e, enkuantu merkadoria objetu likidasaun nian hela iha 

kontrolu alfandegáriu, ka montante orijinalmente likidadu mak seidauk selu.  

 

Artigu 170.º - Irregularidade no infrasaun sira 

1. Bainhira de’it iha prosesu verifikasaun merkadoria no kontrolu ba konformidade 

deklarasaun alfandegária nian, verifikadór detekta irregularidade ka infrasaun sira, nia tenke 

relata, iha forma hakerek no ketaketak, ba supervizór hosi Servisu kompetente ka supervizór 

iha sede respetiva Alfándega nian.  

2. Iha kazu trata ho irregularidade ne’ebé la rezulta ho prejuizu ba Estadu, supervizór sei 

determina nia korresaun, fó adverténsia ba deklarante no ordena rejistu respetivu iha prosesu 

individuál, lahó prejuizu ba aplikasaun hosi multa administrativa devida, haktuir termu hosi 

Títulu XIX.  

3. Bainhira verifikadór hetan evidénsia hosi infrasaun ka krime ka hetan koñesimentu kona-ba 

hirak-ne’e, nia tenke manda elaborasaun hosi auto notísia adekuada ba infrasaun ne’ebé 

detekta.  

4. Verifikadór, tenke asegura konformidade ho elementu hotu-hotu ne’ebé inklui iha 

deklarasaun, no tenke halo mensiona hosi ida-ne’e iha deklarasaun alfandegária.  

5. Verifikadór tenke sempre halo respetivu relatóriu verifikasaun. Relatóriu ne’e tenke inklui:  

a) Se karik verifikasaun mak totál ka parsiál;  

b) Se karik tetu, konta no sukat medida sira;  

c) Se karik verifika ezisténsia hosi embalajen ne’ebé iha danu, no pakote barak liu ka falta;  

d) Indikasaun hosi númeru ka referénsia hosi volume verifika tiha.  

 

Artigu 171.º - Kontrolu a posteriori no konfirmasaun finál  

1. Bainhira de’it nesesáriu, ka tuir pedidu hosi deklarante, Alfándega sira tenke hala’o kontrolu 

a posteriori ba deklarasaun alfandegária, no mós ba deklarasaun alfandegária hotu-hotu 

selesiona ba kanál triajen azúl.  

2. Iha triajen ba deklarasaun alfandegária atu submete ba kontrolu hanesan refere ba iha 

númeru anteriór, Alfándega sira tenke konsidera, nomeadamente, valór, orijen, no natureza 

merkadoria nian.  

3. Bainhira de’it kontrolu a posteriori rezulta ho deskoberta infrasaun ne’ebé determina 

nesesidade ba likidasaun retifikativa, deklarasaun alfandegária tenke aneksa ho respetiva 

relatóriu ka auto notísia no haruka iha prazu loron 92) rua ba Servisu kompetente ba efeitu 

legál sira.  

4. Iha kazu infrasaun ne’ebé laiha implikasaun ba likidasaun retifikativa, supervizór sei elabora 

auto notísia ba koñesimentu hosi diretór respetivu iha prazu loron (2) rua.  

 

KAPÍTULU II  

PROSEDIMENTU SIMPLIFIKADU SIRA  

Artigu 172.º - Saída provizória  

1. Lahó prejuizu hasoru kondisaun estabelese tiha iha númeru tuirmai, Alfándega sira bele 

autoriza saída merkadoria nian antes likidasaun direitu alfandegáriu no impozisaun sira-seluk 

bazeia ba deklarasaun simplifikada.  

2. Autorizasaun saída hosi merkadoria mensiona iha númeru anteriór mak sujeita ba:  

a) Aprezentasaun hosi deklarasaun, ne’ebé kontein hela pelumenus, informasaun nesesária 

ba identifikasaun merkadoria, iha forma estipula tiha liuhosi Diretór-Jerál;  

b) Prestasaun garantia bankária, iha forma no montante ne’ebé Alfándega sira determina 

sufisiente atu asegura pagamentu ba direitu alfandegáriu no impozisaun seluk tan pagavel ba 

merkadoria ne’e; no  

c) Determinasaun liuhosi Alfándega sira katak merkadoria ne’e la’ós merkadoria ne’ebé nia 

importasaun ka esportasaun, depende ba kazu, mak proibida tuir lei no katak kualkér lisensa, 

permisaun, ka autorizasaun seluk ezije liuhosi lei mak iha ona.  

3. Iha prazu estipuladu liutiha autorizasaun saída merkadoria nian, deklarante tenke fornese 

deklarasaun suplementár ne’ebé kontein detalle adisionál nesesária atu kompleta deklarasaun 

alfandegária relasiona ho rejime aduaneiru ne’ebé envolve. 

Artigu 173.º - Prosedimentu simplifikadu no alternativu sira  

1. Ho objetivu atu halais saída merkadoria nian, liuhosi Diploma Ministeriál prosedimentu 

simplifikadu sei espresamente regula tiha iha kazu hirak tuirmai ne’e:  

a) Ba merkadoria tula liuhosi, ka iha bagajen hosi ema iha tama-fatin no sai-fatin iha Timor-

Leste;  

b) Ba transporte komersiál ka transporte privadu sujeita ba importasaun temporária, ka re-

importasaun iha estadu hanesan;  

c) Ba merkadoria ba asisténsia umanitária, inklui merkadoria ba uzu pesoál hosi traballadór 

umanitáriu durante hala’o sira-nia tarefa sira;  

d) Ba animál moris no merkadoria ne’ebé bele aat lalais;  

e) Ba merkadoria tula liuhosi operadór remessa expresu;  

f) Iha situasaun konkretu ne’ebé presiza prosedimentu alternativu ba deklarasaun, 

verifikasaun ka introdusaun ba sirkulasaun livre, ho konsiderasaun ba fasilitasaun komérsiu 

internasionál no análize risku; no  

g) Lahó prejuizu hasoru konvensaun internasionál ne’ebé Timor-Leste mak parte, merkadoria 

ne’ebé importa ka esporta liuhosi enkomenda postal liuhosi rede postal internasionál, ne’ebé 

la inklui korrespondénsia pesoál.  

2. Deklarasaun, verifikasaun no autorizasaun saída simplifikadu hanesan ne’e bele inklui, lahó 

limitasaun, utilizasaun deklarasaun verbál, rekizitu mínimu ba informasaun no formuláriu 

simplifikadu, ka utilizasaun hosi dokumentu komersiál envezde deklarasaun alfandegária.  

3. Prosedimentu simplifikadu mak la aplikavel ba merkadoria ne’ebé to’o-mai país ne’e iha 

grupajen (nomeadamente LCL).  

 

TÍTULU XII - DESTINU NO REJIME ADUANEIRU SIRA  

KAPÍTULU I  

DISPOZISAUN JERÁL SIRA  

Artigu 174.º - Destinu no rejime aduaneiru sira  

1. Destinu alfandegáriu mak konstitui liuhosi sujeita merkadoria ba rejime alfandegáriu ka 

rejime suspensivu.  

2. Re-esportasaun merkadoria, nia kolokasaun iha zona franka, nia inutilizasaun no nia 

abandonu ba favór Estadu mak konsidera mós nu’udar destinu alfandegáriu.  

Artigu 175.º - Atribuisaun destinu alfandegáriu 

1. Menus ke tuir dispozisaun kontráriu, iha kualkér tempu no iha kondisaun fiksadu, 

merkadoria bele atribui destinu alfandegáriu independente hosi nia kuantidade, orijen, 

prosedénsia ka destinu.  

2. Dispozisaun hosi númeru anteriór mak aplikavel lahó prejuizu hasoru proibisaun ka 

restrisaun sira-ne’ebé justifika tanba razaun moralidade públika, orden no seguransa públika, 

protesaun saúde no moris ema no animál nian, ka prezervasaun ai-horis, protesaun 

patrimóniu nasionál ho valór artístiku, istóriku ka arkeolójiku ka mós, protesaun propriedade 

industriál ka komersiál.  

 

Artigu 176.º - Deklarasaun alfandegária 

Kualkér merkadoria ne’ebé sei sujeita ba rejime alfandegária tenke sai objetu hosi deklarasaun 

ba rejime ida-ne’ebá.  

 

Artigu 177.º - Substituisaun hosi benefisiáriu rejime nian 

1. Bainhira husu, substituisaun benefisiáriu bele autorizada relasiona ho merkadoria submete 

ona iha depózitu ka destinu alfandegáriu.  

2. Autorizasaun ne’ebé refere ba iha Artigu ida-ne’e la implika hahú fali prazu Permanénsia 

merkadoria nian.  

 

KAPÍTULU II  

REJIME ADUANEIRU SIRA  

Artigu178.º - Ámbitu no kondisaun sira  

1. Rejime aduaneiru ba introdusaun iha sirkulasaun livre aplika ba merkadoria estranjeira 

ne’ebé introdús iha territóriu alfandegáriu ba uzu privadu ka konsumu, ka atu koloka iha 

merkadu nasionál.  

2. Introdusaun merkadoria estranjeira iha sirkulasaun livre implika nia sujeisaun ba direitu 

alfandegáriu ka impozisaun devida sira-seluk, no kumprimentu ho formalidade hotu-hotu 

ne’ebé refere ba iha Artigu 152º no hirak tuirmai, no mós aplikasaun hosi medida hotu-hotu 

hosi polítika komersiál, prevista iha lei.  

3. Merkadoria kontein hela iha bagajen viajante, iha enkomenda postal ka iha enkomenda 

expresu, mak sujeita ba dispozisaun espesiál iha Kódigu ida-ne’e.  

Artigu 179.º - Merkadoria importasaun proibida  

Lahó prejuizu hasoru dispozisaun iha lejizlasaun espesiál no iha aktu hosi lei internasionál 

ne’ebé Governu Timor-Leste mak parte ba, sei proibida atu importa merkadoria determinadu 

ne’ebé sei define iha lista aprova liuhosi Ministru.  

 

Artigu 180.º - Merkadoria importasaun kondisionada 

Lahó prejuizu hasoru dispozisaun iha lejizlasaun espesiál no iha aktu lei internasionál ne’ebé 

Governu Timor-Leste mak parte ba, merkadoria ne’ebé inklui iha lista atu aprova liuhosi 

Ministru, iha importasaun kondisionadu, katak, sei bele importa mesak de’it bainhira kumpre 

kondisaun determina iha respetivu instrumentu legál.  

 

KAPÍTULU III  

REJIME SUSPENSIVU NO REJIME ADUANEIRU SIRA  

DISPOZISAUN KOMÚN  

Artigu 181.º - Kondisaun sira ba atribuisaun rejime aduaneiru  

1. Benefísiu hosi kualkér rejime aduaneiru suspensivu ka aduaneiru ekonómiku sei sujeita ba 

autorizasaun prévia hosi autoridade alfandegária, liuhosi pedidu hakerek no fundamentadu 

liuhosi parte-interesada.  

2. Atu rekere benefísiu hosi rejime suspensivu ka rejime ekonómiku, benefisiáriu hosi rejime 

ne’e tenke prova, depende ba kazu:  

a) Inskrisaun iha rejistu operadór autorizadu;  

b) Inskrisaun obrigatória no regularizasaun hosi obrigasaun fiskál iha Diresaun-Jerál ba 

Impostu iha Timor-Leste;  

c) Katak garantia mak presta tiha tuir termu atu fiksa liuhosi autoridade alfándega sira;  

d) Ezisténsia hosi kondisaun armazenamentu no fiskalizasaun merkadoria nian, tuir 

satisfasaun autoridade alfándega sira.  

 

Artigu 182.º - Inkumprimentu ba rejime  

1. Bainhira autoridade alfándega sira hetan inkumprimentu ho kualkér kondisaun ka kláuzula 

inerente iha rejime suspensivu ka rejime ekonómiku, sira sei propoin ba diretór-Jerál atu halo 

kanselamentu hosi autorizasaun, no sei hala’o, iha kazu despaixu konkordánsia, ba likidasaun 

no kobransa direitu no impozisaun seluk tan, ho prazu loron (30) tolunulu atu halo tuir objetivu 

ne’e.  

2. Rejime mak konsidera apuradu bainhira merkadoria sujeita ba nia, mak atribui ona ho 

destinu alfandegáriu autorizadu foun.  

3. Iha kazu refere ba iha númeru 1 no lahó prejuizu ba sansaun ne’ebé bele aplika, autoridade 

alfándega sira tenke toma medida hotu-hotu nesesária atu regulariza situasaun merkadoria 

ne’ebé nia rejime mak la apuradu, iha kondisaun prevista iha autorizasaun atu hetan benefísiu 

hosi rejime.  

 

KAPÍTULU IV  

IMPORTASAUN TEMPORÁRIA  

Seksaun I  

Dispozisaun jerál sira 

Artigu 183.º - Ámbitu no kondisaun sira  

1. Rejime importasaun temporária permite utilizasaun iha territóriu alfandegáriu, ho 

suspensaun totál ka parsiál hosi pagamentu direitu alfandegáriu ka impozisaun seluk tan no 

lahó sujeisaun ba medida polítika komersiál, ba merkadoria estranjeira destinada ba re-

esportasaun lahó alterasaun saida de’it, ho exesaun depresiasaun normál rezultante hosi nia 

utilizasaun.  

2. Situasaun no kondisaun iha-ne’ebé rejime temporária bele mosu mak estipulada liuhosi 

Ministru.  

3. Autorizasaun saída ba merkadoria sujeita ba rejime importasaun temporária mak fó hafoin 

iha prestasaun obrigatória hosi garantia ho montante devidu hosi kualkér direitu alfandegáriu 

no impozisaun seluk tan, iha kazu merkadoria mak deklara ba sirkulasaun livre no kumpre 

formalidade alfandegária sira.  

4. Alfándega sira bele rekuza autorizasaun saída ba merkadoria sujeita ba rejime importasaun 

temporária se lab posivel atu asegura nia identifikasaun bainhira atu hala’o apuramentu 

rejime nian.  

5. Rejime ida-ne’e implika obrigatoriedade hosi kontrolu a posteriori liuhosi autoridade 

alfándega sira.  

 

Artigu 184.º - Estrasaun amostra no sinál seluk 

1. Iha aktu verifikasaun merkadoria deklara ba rejime importasaun temporária, autoridade 

alfándega sira tenke hala’o estrasaun amostra ka rekolla prova sira-seluk ho hanoin ba 

konfrontasaun iha futuru.  

2. Despeza rezultante hosi estrasaun amostra, ezame préviu no verifikasaun sei suporta 

liuhosi deklarante.  

Artigu 185.º - Rekuza konsesaun rejime  

Aleinde dispozisaun iha Artigu 183.º Alfándega sira tenke rekuza konsesaun rejime, bainhira 

de’it la posivel atu asegura identifikasaun hosi merkadoria liuhosi rekolla sinál sira ba 

konfrontasaun iha futuru.  

 

Artigu 186.º - Prazu ba importasaun temporária 

1. Lahó prejuizu ba prazu espesiál dispostu iha akordu, konvensaun ka tratadu internasionál 

ne’ebé Timor-Leste sai ona parte kontratante, prazu jerál ba importasaun temporária 

merkadoria nian mak fulan (12) sanulu-resin-rua.  

2. Alfándega sira bele prorroga prazu tuir solisitasaun hosi deklarante, ka bainhira konsidera 

apropriadu, maibé nunka ba períodu totál aas liu fulan (24) ruanulu-resin-haat, konta hosi data 

ne’ebé merkadoria mak autoriza atu sai tuir rejime importasaun temporária, ka prazu seluk 

espesialmente autorizada liuhosi despaixu Ministeriál, nomeadamente, ba setór minerasaun 

no petróleu.  

3. Alfándega sira bele fiksa prazu badak liu tuir solisitasaun hodi benefisiáriu rejime nian ka 

bainhira sira konsidera konveniente.  

 

Artigu187.º - Kálkulu direitu nian  

1. Montante direitu alfandegáriu no impozisaun pagavel sira-seluk relasiona ho merkadoria 

ne’ebé benefisia hosi rejime importasaun temporária ho izensaun parsiál hosi direitu 

importasaun mak fiksadu iha 3% kada fulan ida ka frasaun hosi fulan iha-ne’ebé merkadoria 

mak sujeita ba rejime importasaun temporária.  

2. Taxa ne’ebé refere ba iha númeru anteriór sei kalkula ba direitu alfandegáriu ne’ebé sei 

kobra ba merkadoria ne’e, se hirak-ne’e mak introdús tiha ba sirkulasaun livre, iha data iha-

ne’ebé deklara ba rejime importasaun temporária.  

3. Montante direitu importasaun atu kobra sei labele liu hira ne’ebé bele kobra iha kazu 

introdusaun ba sirkulasaun livre merkadoria nian iha data ne’ebé sujeita ba rejime 

importasaun temporária, lahó konsiderasaun ba kualkér osan-funan aplikavel.  

 

Artigu 188.º - Apuramentu hosi rejime  

1. Apuramentu hosi rejime importasaun temporária mak halo ho re-esportasaun merkadoria 

ka ho nia deklarasaun ba rejime diferente.  

2. Halo tuir buat ne’ebé estipula tiha liuhosi Diretór-Jerál, no konforme kondisaun no 

restrisaun ne’ebé define ona, rejime importasaun temporária bele apura tiha hafoin 

merkadoria mak:  

a) Deklara ba sirkulasaun livre;  

b) Koloka tiha iha entrepostu alfandegáriu iha okos kondisaun esportasaun subsekuente;  

c) Abandona tiha ba favór Estadu.  

3. Apuramentu hosi rejime importasaun temporária ba merkadoria konsume, inutiliza ka 

objetu hosi distribuisaun gratuita, mak halo iha momentu ne’ebé kualkér ida hosi efeitu hirak-

ne’e mak verifika no implika pagamentu hosi totalidade direitu alfandegáriu no impozisaun 

pagavel seluk tan iha data aseitasaun deklarasaun alfandegária ba rejime ne’e.  

4. Lahó prejuizu hasoru sansaun ne’ebé aplikavel, bainhira de’it períodu ne’ebé fó ba rejime 

aduaneiru mak liu ona no merkadoria la deklara ba re-esportasaun, ka Alfándega sira labele 

identifika orijen hosi merkadoria deklara tiha ba re-esportasaun ne’ebé koloka iha rejime nia 

okos, benefisiáriu rejime nian sei sujeita ba pagamentu dívida alfandegária ne’ebé kona, 

hamutuk ho jurus kompensatóriu sira-ne’ebé define tuir lei ba montante globál hosi direitu 

alfandegáriu devidu no impozisaun sira-seluk.  

5. Pesoa ne’ebé falla atu re-esporta merkadoria importa tiha temporariamente iha prazu refere 

ba iha Artigu ida-ne’e sei sujeita ba sansaun administrativa.  

 

Seksaun II  

Merkadoria ne’ebé bele hetan benefísiu hosi suspensaun totál hosi direitus 

Artigu189.º - Meius transporte 

1. Halo tuir efeitu hosi Artigu ida-ne’e, definisaun hirak tuirmai ne’e aplika:  

a) Uzu komersiál, utilizasaun hosi meiu transporte atu tula ema ka merkadoria ho pagamentu 

ka iha ámbitu hosi empreza nia atividade ekonómika;  

b) Uzu privadu, utilizasaun hosi meiu transporte esklui uzu komersiál.  

2. Suspensaun totál hosi direitu alfandegáriu no impozisaun sira-seluk mak fó ba meiu 

transporte rodoviário, no ba hirak-ne’ebé uza ba navegasaun aérea no marítima, ho kondisaun 

katak sira mak matrikula iha territóriu alfandegáriu nia li’ur ka iha naran hosi pesoa estabelese 

tiha ka hela iha territóriu ne’e nia li’ur.  

3. Meiu transporte inklui pesa-rezerva, asesóriu no ekipamentu ne’ebé normalmente 

akompaña sira, inklui atreladu sira.  

4. Prazu ba apuramentu hosi rejime ba meiu transporte uzu komersiál sei fiksadu liuhosi 

Alfándega sira halo tuir nesesidade ba kada operasaun transporte.  

5. Prazu ba apuramentu hosi rejime ba meiu transporte uzu privadu labele liu loron (30) 

tolunulu, maibé autoridade alfandegária sira bee fiksa prazu badak liu depende ba 

sirkunstánsia.  

6. Prazu refere ba iha númeru anteriór, bele renova dala ida de’it, ba períodu hanesan de’it.  

Artigu 190.º - Importasaun veíkulu automovel hosi sidadaun nasionál ka estranjeiru  

1. Haktuir termu estipuladu liuhosi lei, importasaun temporária ba prazu tinan (1) ida ba mak 

permite ba veíkulu automovel hosi sidadaun ka entidade nasionál ka estranjeira ne’ebé tama 

ba país temporariamente no prova katak sira laiha rezidénsia iha Timor-Leste.  

2. Bazeia ba solisitasaun fundamentada hosi na’in veíkulu automovel nian ne’ebé sujeita ba 

Importasaun Temporária (IT), Alfándega sira bele autoriza prorrogasaun ho prazu loron (180) 

atus ida ualunulu tan, hafoin tuir pagamentu taxa ida.  

3. Veíkulu hosi viajante rezidente iha Timor-Leste nia li’ur, ne’ebé vizita territóriu nasionál mak, 

hall tuir termu lei nian, sujeita ba rejime espesiál hosi admisaun temporária, ba prazu másimu 

loron (30) tolunulu, ne’ebé renovável haktuir termu hosi númeru 6 iha Artigu anteriór.  

4. Iha situasaun refere ba iha númeru 1, aprezentasaun kausaun liuhosi depózitu ka fiansa 

bankária korrespondente ba direitu no impozisaun seluk mak rekizita.  

5. Bainhira de’it veíkulu sira iha rejime admisaun ka importasaun temporária refere ba iha 

Artigu ida-ne’e mak sujeita ba introdusaun iha sirkulasaun livre subsekuente iha territóriu 

nasionál, nomeadamente liuhosi transferénsia, bainhira moris ka mate, ba pesoa ne’ebé 

seidauk verifika respetivu presupostu, Tributasaun sei mosu haktuir termu jenerikamente 

preskreve ba automovel sira, lahó prejuizu ba responsabilidade penál ka infrasaun 

administrativa ne’ebé mosu.  

 

Artigu 191.º - Identifikasaun hosi veíkulu sujeita ba importasaun temporária  

1. Veíkulu automovel ne’ebé importa temporariamente tenke konserva númeru matríkula 

ne’ebé sira uza iha respetivu país orijen ka prosedénsia.  

2. Bainhira importasaun temporária mak autoriza ba veíkulu automovel ne’ebé laiha númeru 

matríkula orijinál, tenke hala’o rejistu relasiona ho IT (Importasaun Temporária).  

3. Númeru rejistu matríkula hosi veíkulu automovel ne’ebé importa temporariamente haktuir 

termu hosi númeru 2, sei kansela bainhira veíkulu mak re-esporta tiha, no servisu alfándega 

sira iha responsabilidade atu komunika faktu ne’e, ho indikasaun hosi karakterístika veíkulu 

nian, ba servisu ne’ebé halo uluk rejistu IT.  

 

Artigu 192.º - Importasaun halo tuir akordu ka hosi misaun ofisiál  

1. Importasaun temporária hosi veíkulu automovel sira mak permite liuhosi instituisaun sira-

ne’ebé partisipa iha projetu dezenvolvimentu ofisialmente aprova tiha liuhosi Governu, iha 

kuadru kooperasaun internasionál ka iha misaun servisu ofisiál iha Timor-Leste.  

2. Halo tuir efeitu hosi númeru 1 prazu validade ba importasaun temporária mak tinan (1) ida 

renovavel ho akordu ho tempu previstu ba projetu ka misaun ofisiál.  

Artigu 193.º - Veíkulu automovel destinadu ba kompetisaun desportiva  

Veíkulu automovel destinadu ba kompetisaun desportiva mak admite ba país liuhosi 

autorizasaun ne’ebé fó-sai liuhosi servisu kompetente ho vistu hosi Alfándega sira, no bele 

sirkula mesak de’it durante períodu iha-ne’ebé eventu hirak-ne’e mosu.  

 

Artigu 194.º - Apuramentu hosi rejime ba veíkulu sujeita ba importasaun temporária  

Veíkulu automovel ne’ebé importa temporariamente haktuir termu hosi Artigu 190.º tenke re-

esporta hafoin tuir prazu permite ba importasaun temporária, ka importa definitivamente 

hafoin tuir pagamentu hosi direitu alfandegáriu no impozisaun sira-seluk iha vigór.  

 

Artigu 195.º - Paleta no kontentór sira 

1.Paleta no kontentór ne’ebé utiliza akondisionamentu no transporte merkadoria mak simu 

suspensaun totál hosi direitu alfandegáriu no impozisaun sira-seluk.  

2. Benefísiu ne’ebé refere ba iha númeru anteriór, bele fó de’it ba kontentór sira-ne’ebé 

identifika haktuir termu hosi norma internasionál sira iha vigór.  

3. Apuramentu hosi rejime mak halo ba esportasaun ka re-esportasaun hosi Artigu sira ho tipu 

no valór aproksimadu hanesan.  

 

Artigu 196.º - Merkadoria Seluk  

Lahó prejuizu hasoru dispozisaun iha lejizlasaun espesiál no iha instrumentu lei internasionál 

ne’ebé Governu Timor-Leste mak parte kontratante, rejime ba importasaun temporária hodi 

merkadoria determinadu bele autoriza liuhosi autoridade alfándega sira, ba períodu loloos 

ne’ebé sira mak intende ba iha kazu hirak tuirmai ne’e:  

a) Ekipamentu ne’ebé tama ba país ba esplorasaun ka estrasaun petróleu ka gás naturál, 

vinkuladu ho kontratu prestasaun servisu no ba prazu durasaun kontratu tuir despaixu hosi 

Ministru;  

b) Materiál no ekipamentu atu uza iha eventu desportivu;  

c) Materiál destinadu atu kombate efeitu hosi katástrofe no materiál sirúrjiku no laboratóriu, 

iha kondisaun hanesan;  

d) Animál destinada ba eventu desportivu, espetákulu, espozisaun, feiras, no atividade atu 

hanesan, sujeita ba entidade kompetente sira;  

e) Suporte sira ba son, imajen ka informasaun no materiál profisionál hosi sinema, televizaun 

no arte gráfika;  

f) Merkadoria ba espozisaun;  

g) Pesa-rezerva, asesóriu, ekipamentu no merkadoria seluk destinada ba reparasaun no 

manutensaun ba merkadoria sujeita ba rejime ne’e.  

KAPÍTULU V  

ENTREPOSTU ALFANDEGÁRIU SIRA 

Artigu 197.º - Konseitu  

1. Rejime entrepostu alfandegáriu mak permite armazenamentu hosi merkadoria importa tiha 

iha entrepostu alfandegáriu independentemente hosi kuantidade, país orijen, prosedénsia ka 

destinu, ho suspensaun hosi direitu no impozisaun importasaun sira-seluk ka sujeisaun ba 

medida polítika komersiál sira.  

2. Merkadoria ne’ebé konstitui risku no iha probabilidade atu afeita seluk tan ka ne’ebé presiza 

instalasaun espesiál sei admite de’it ba entrepostu alfandegáriu dezeñadu ba nesesidade ida-

ne’e.  

3. Alfándega sira sei dezigna tipu merkadoria ne’ebé bele admite ba entrepostu alfandegáriu 

privadu.  

 

Artigu 198.º - Tipolojia entrepostu nian 

1. Entrepostu alfandegáriu sira mak klasifika tuir sira-nia utilizasaun:  

a) Entrepostu públiku;  

b) Entrepostu privadu;  

c) Entrepostu espesiál.  

2. Entrepostu públiku mak konsidera hanesan kualkér entrepostu alfandegáriu ne’ebé bele uza 

liuhosi pesoa sé de’it ba armazenamentu merkadoria.  

3. Entrepostu privadu mak konsidera hanesan kualkér entrepostu alfandegáriu ne’ebé rezerva 

ba armazenamentu merkadoria, lahó nesesidade katak Depozitáriu no proprietáriu mak pesoa 

hanesan de’it.  

4. Entrepostu espesiál sira mak entrepostu públiku ho jestaun asegura diretamente liuhosi 

autoridade alfándega sira.  

 

Artigu 199.º - Kriasaun entrepostu  

1. Autorizasaun ba operasaun no jestaun entrepostu alfandegáriu mak kompeténsia 

Alfándega nian, no bele fó mesak de’it bainhira:  

a) Rekerente mak pesoa estabelese tiha iha Timor-Leste no oferese garantia fiskál no 

finanseira hotu-hotu ne’ebé autoridade alfándega sira konsidera nesesária ba ezekusaun di’ak 

hosi operasaun hirak-ne’e;  

b) Rekerente prova nesesidade ekonómika efetiva ba armazenajen ne’e;  

c) Entrepostu alfandegáriu mak iha objetivu jerál ba armazenamentu merkadoria.  

2. Titulár autorizasaun tenke prenxe kondisaun hirak tuirmai ne’e:  

a) Iha kapitál sosiál mínimu $50.000 USD, iha kazu entrepostu privadu, ka $100.000 USD iha 

kazu trata ho entrepostu públiku.  

b) Ho exesaun hosi entrepostu espesiál previstu iha Artigu 198.º, titulár autorizasaun tenke iha 

kontabilidade ezisténsia, utiliza sistema inventáriu permanente, ho saldu vistu, atu bele 

permite Alfándega sira atu iha kontrolu imediatu ba merkadoria ne’ebé tama, sai ka hela iha 

entrepostu no aplikasaun rejime loloos.  

3. Autorizasaun bele revoga, lahó ida-ne’e sai fundamentu ba ezijénsia hosi kualkér 

indenizasaun, bainhira Alfándega sira konsidera katak entrepostu alfandegáriu mak la utiliza 

sufisientemente ona atu justifika nia manutensaun, ka iha verifikasaun hosi inkumprimentu 

beibeik hosi obrigasaun ne’ebé asume tiha liuhosi parte benefisiáriu refere ba iha Artigu 201.º 

no 202.º.  

4. Bainhira de’it autorizasaun ba jestaun entrepostu alfandegáriu mak revoga, revogasaun ne’e 

sei komunika ba parte-interesada tuir dalan estipuladu liuhosi autoridade alfandegáriu, ho 

verifikasaun hosi respetivu efeitu sira iha prazu loron (60) neenulu hafoin simu komunikasaun, 

no merkadoria ne’ebé hela iha entrepostu ne’e tenke deklara ba destinu alfandegáriu seluk iha 

prazu ne’ebé refere, sujeita ba pena atu konsidera abandona bainhira la halo ida-ne’e.  

 

Artigu 200.º - Transferénsia propriedade  

1. Transferénsia hosi propriedade merkadoria iha rejime entrepostu alfandegáriu, bele 

autoriza, ho kondisaun katak nia kumpre kondisaun no restrisaun sira estipula tiha liuhosi 

Diretór-Jerál.  

2. Bainhira propriedade ba merkadoria iha rejime entrepostu alfandegáriu mak transfere tiha, 

pesoa ne’ebé sai na’in ba merkadoria mak sujeita ba direitu no obrigasaun deklarante nian, no 

relasiona ho merkadoria nia, halo tuir buat ne’ebé estipula iha Kapítulu ida-ne’e.  

 

Artigu 201.º - Responsabilidade Depozitáriu nian  

1. Depozitáriu autorizadu iha responsabilidade atu:  

a) Asegura katak merkadoria mak la hasai hosi vijilánsia fiskalizasaun alfándega nian bainhira 

hela iha rejime entrepostu alfandegáriu;  

b) Kumpre kondisaun espesífiku ne’ebé estabelese iha autorizasaun konsesaun nian;  

c) Kumpre obrigasaun sira halo tuir lejizlasaun aduaneira rezultante hosi armazenamentu 

merkadoria nian iha okos rejime entrepostu alfandegáriu.  

2. Depozitáriu autorizadu mak responsavel ba pagamentu direitu alfandegáriu no impozisaun 

seluk tan relasiona ho merkadoria ne’ebé falta, dezignadamente liuhosi na’ok ka roba, lahó 

prejuizu ba prosedimentu saida de’it ba infrasaun fiskál, haktuir termu lei nian.  

3. Diretór Kontrolu Alfándega sei manda realizasaun inventáriu hosi merkadoria iha 

entrepostu alfandegáriu, bainhira de’it nia konsidera nesesáriu.  

4. Inventáriu mak obrigatóriu dala ida kada tinan, inklui mós iha entrepostu ne’ebé jere liuhosi 

autoridade alfándega sira rasik.  

5. Pesoa ne’ebé hasai merkadoria hosi entrepostu antes simu autorizasaun hosi autoridade 

alfándega sei sujeita ba sansaun administrativa.  

6. Titulár hosi autorizasaun ne’ebé la fornese ba Alfándega kuantidade loloos hosi merkadoria 

iha entrepostu sei sujeita ba sansaun administrativa.  

 

Artigu 202.º - Garantia  

1. Autoridade alfandegária sei ezije prestasaun garantia finanseira, liuhosi depózitu ka fiansa 

bankária, ho objetivu atu garante direitu no impozisaun devidu seluk ba merkadoria sujeita ba 

rejime entrepostu alfandegáriu.  

2. Bainhira determina montante garantia ne’ebé rekere halo tuir Artigu 23.º hosi Kódigu ida-

ne’e, Diretór-Jerál tenke fó konsiderasaun ba kapasidade média armazenamentu, karga fiskál 

no kondisaun seguransa fiskál iha instalasaun destinada ba entrepostu.  

3. Garantia tenke korresponde ho pelumenus 50% hosi direitu alfandegáriu ka taxa seluk 

devida ba merkadoria armazenada, ka ne’ebé sei armazenada, kada trimestre, no bele sujeita 

ba ajustamentu tuir inisiativa hosi Diretór-Jerál ka tuir solisitasaun hosi Depozitáriu 

autorizadu, depende ba movimentu merkadoria ne’ebé mosu iha trimestre foin liubá. Iha kazu 

merkadoria sujeita ba impostu seletivu konsumu, garantia ne’e tenke sai 20% hosi impostu 

ne’ebé selu iha trimestre foin liubá ka, iha kazu foin hahú atividade, 30% hosi previzaun 

trimestrál ba impostu relevante.  

4. Labele husu garantia bainhira Depozitáriu autorizadu mak entidade Administrasaun Públika, 

ka hela iha administrasaun direta Estadu, sujeita ba aprezentasaun hosi voucher kompromisu 

ba pagamentu (CPV).  

5. Importasaun izolada labele liu montante fiksadu ba garantia, no autoridade alfándega sira 

tenke informa tiha hosi faktu ida-ne’e.  

6. Bainhira importasaun ka entrada únika iha entrepostu iha valór aas liu garantia globál 

ne’ebé fornese, Depozitáriu autorizadu tenke komunika ba Alfándega sira ho objetivu atu 

aumenta ka hasai limite garantia nian.  

 

Artigu 203.º - Prazu no taxa ba armazenamentu  

1. Lahó prejuizu ba prazu ne’ebé mosu hosi kondisaun peresibilidade produtu nian, prazu 

másimu ba Permanénsia merkadoria iha rejime entrepostu alfandegáriu mak fulan (12) 

sanulu-resin-rua, prorrogavel ba períodu rua tuirtuir malu ho fulan (6) neen ida-ida, ba motivu 

justifikadu.  

2. Merkadoria ne’ebé koloka iha rejime entrepostu alfandegáriu mak konsidera abandona ba 

favór Estadu bainhira prazu estabelese tiha iha númeru anteriór mak la kumpre.  

3. Depozitáriu autorizadu tenke informa tinan-tinan ba Kontrolu Alfándega kona-ba taxa 

armazenamentu kobra tiha iha entrepostu alfandegáriu no titulár autorizasaun ba entrepostu 

ne’e tenke tau avizu iha fatin públiku iha entrepostu nian laran.  

4. Alfándega sira tenke adopta dispozisaun hosi númeru anteriór, relasiona ho entrepostu 

alfandegáriu públiku iha sira-nia jestaun.  

 

Artigu 204.º - Operasaun Autorizada sira  

1. Ho konsiderasaun ba kondisaun no restrisaun estabelese tiha liuhosi Diretór Kontrolu 

Alfándega, depozitante mak autorizadu atu:  

a) Ezamina merkadoria;  

b) Foti amostra, ne’ebé nia iha direitu atu foti relasiona ho pagamentu direitu alfandegáriu no 

impozisaun sira-seluk;  

c) Hala’o manipulasaun hosi forma baibain ho objetivu atu konserva merkadoria durante 

armazenamentu, no mós atu hadi’ak nia aprezentasaun ka kualidade komersiál, ka atu 

prepara ba nia distribuisaun ka atu fa’an fali.  

2. Manipulasaun baibain ne’e sei inklui iha lista diskriminativa atu aprova liuhosi Ministru, 

hafoin tuir proposta hosi Diretór-Jerál, no sira-nia realizasaun sei autoriza liuhosi Diretór 

Kontrolu Alfándega, ne’ebé sei determina kondisaun iha-ne’ebé bele hala’o.  

 

Artigu 205.º - Saída temporária merkadoria nian  

1. Ho exesaun hosi merkadoria sujeita ba impostu seletivu ba konsumu no bainhira de’it 

sirkunstánsia sira justifika, merkadoria iha rejime entrepostu alfandegáriu bele hasai 

temporariamente hosi nia laran.  

2. Permisaun atu halo levantamentu temporáriu hosi merkadoria bele fó jenerikamente iha 

autorizasaun, ka kazu ba kazu, liutiha pedidu préviu hakerek ne’ebé haruka ba Diretór Kontrolu 

Alfándega.  

3. Levantamentu temporáriu sira, no mós sira-nia entrada respetiva, tenke anota iha sistema 

kontabilidade ezisténsias.  

4. Durante sira-nia Permanénsia iha entrepostu alfandegáriu nia li’ur, merkadoria bele sujeita 

ba manipulasaun baibain.  

 

Artigu 206.º - Transferénsia entre entrepostu alfandegáriu  

1. Haktuir dispozisaun sira hosi Artigu 28.º iha Kódigu ida-ne’e no lahó prejuizu ba períodu 

másimu ba armazenamentu define iha Artigu 203.º, transferénsia merkadoria entre 

entrepostu alfandegáriu sira mak permite, konta prazu permanénsia ba merkadoria ne’e hosi 

inísiu atribuisaun ba rejime ne’e.  

2. Kondisaun ne’ebé merkadoria mak sujeita ba iha rejime entrepostu alfandegáriu atu bele 

sirkula entre fatin diferente, iha ámbitu autorizasaun hanesan, ka ba instalasaun ho titulár 

seluk lahó apuramentu hosi rejime, mak estabelese iha autorizasaun no konforme tuir 

dokumentu sirkulasaun nian.  

 

Artigu 207.º - Kalkulasaun hosi valór alfandegáriu aplikavel iha rejime entrepostu  

1. Lahó prejuizu ba sansaun prevista iha Kódigu ida-ne’e, bainhira de’it hanesan rezultadu hosi 

inventáriu refere ba iha númeru 3 hosi Artigu 201.º, ka iha kualkér momentu ne’ebé Alfándega 

sira detekta situasaun ne’ebé bele konstitui dívida alfandegária ba merkadoria sujeita ba 

rejime entrepostu alfandegáriu, valór hosi dívida ida-ne’e mak kalkula haktuir termu hosi Artigu 

98.º, no despeza sira rezultante hosi armazenamentu no konservasaun merkadoria durante 

sira hela iha entrepostu alfandegáriu sei la inklui iha valór alfandegáriu, ho kondisaun katak 

kustu hirak-ne’e mak haketak hosi presu realmente selu ka pagavel ba merkadoria nia.  

2. Se merkadoria mak sujeita ba manipulasaun baibain, natureza, valór alfandegáriu no 

kuantidade atu konsidera atu determina montante hosi direitu importasaun, tenke 

korresponde ho merkadoria ne’ebé la sujeita ba forma manipulasaun hanesan ne’e.  

 

Artigu 208.º - Obrigasaun rezultante hosi armazenamentu merkadoria  

Depozitáriu autorizadu ka depozitante, depende ba kazu, iha responsabilidade atu kumpre 

obrigasaun rezultante hosi armazenamentu merkadoria iha entrepostu alfandegáriu, 

nomeadamente:  

a) Asegura konservasaun di’ak merkadoria nian;  

b) Husu autorizasaun hosi Alfándega Kontrolu atu realiza manipulasaun baibain no 

levantamentu temporária, destrui kualkér merkadoria ka hala’o verifikasaun prévia sira;  

c) Entrega ba Alfándega Kontrolu lista hosi merkadoria iha rejime entrepostu alfandegáriu 

ne’ebé hela iha laran, liutiha termina prazu estabelese iha Artigu 203.º.  

 

Artigu 209.º - Apuramentu hosi regime  

Sujeita ba kumprimentu tuir kondisaun no formalidade rekere tiha, rejime entrepostu 

alfandegáriu mak apura tiha bainhira:  

a) Fó ona autorizasaun saída merkadoria nian ba:  

i. Introdusaun ba sirkulasaun livre;  

ii. Esportasaun definitiva;  

b) Merkadoria mak abandona ba favór Estadu.  

Artigu 210.º - Fiskalizasaun no kontrolu 

1. Alfándega Kontrolu sei toma medida hotu-hotu ba fiskalizasaun no kontrolu ne’ebé 

konsidera nesesária atu asegura funsionamentu di’ak hosi rejime entrepostu alfandegáriu.  

2. Atu kumpre dispozisaun hosi númeru anteriór, autoridade alfándega ne’e bele:  

a) Ezije, iha kualkér momentu, aprezentasaun hosi merkadoria depozita iha entrepostu;  

b) Hala’o verifikasaun no re-verifikasaun hosi entrada no saída, bainhira julga nesesária;  

c) Ezije atu halo, ho ka lahó periodisidade, inventáriu hosi totalidade ka parte de’it hosi 

merkadoria sujeita ba regime, no mós inspesaun ba kontabilidade ezisténsias.  

3. Entrepostu públiku sira mak sujeita ba fiskalizasaun permanente hosi Alfándega sira no 

retallista sira.  

 

KAPÍTULU VI  

MERKADORIA SUJEITA BA IMPOSTU SELETIVU BA KONSUMU  

Seksaun I  

Dispozisaun espesiál sira  

Artigu 211.º - Faktu tributáriu no ezijibilidade impostu nian  

1. Direitu no impostu seluk mak devidu no ezijivel, iha territóriu nasionál, iha momentu 

introdusaun ba sirkulasaun livre ka deskoberta falta sira ne’ebé tenke sujeita ba tributasaun.  

2. Introdusaun ba sirkulasaun livre hosi produtu sujeita ba Impostu Seletivu ba Konsumu (ISC) 

mak konsidera atu inklui:  

a) Saída kualkér no hotu-hotu hosi produtu hirak-ne’ebé hela iha rejime suspensaun, sai hosi 

entrepostu alfandegáriu;  

b) Kualkér no hotu-hotu hosi manufatura ilegál no klandestina hosi produtu hirak-ne’e iha 

rejime suspensaun nia li’ur no lahó deklarasaun alfandegária, ne’ebé katak, lahó koñesimentu 

lamós autorizasaun hodi autoridade alfándega;  

c) Hotu-hotu no kualkér importasaun, mezmu ilegál, hosi produtu hirak-ne’e bainhira laiha 

okos rejime suspensaun;  

d) Deskoberta hosi falta sira iha entrepostu alfandegáriu, liu toleránsia ba lakon, estabelese 

tiha iha lei no regulamentu aduaneiru sira.  

3. Taxa hosi direitu no impostu liután atu aplika iha territóriu nasionál mak sira-ne’ebé iha 

vigór iha data ezijibilidade.  

Artigu 212.º - Kondisaun sira ba asesu ba rejime suspensaun no aprovasaun  

1. Pedidu ba konsesaun estatutu nu’udar Depozitáriu autorizadu no aprovasaun konsekuente 

hosi instalasaun entrepostu alfandegáriu sei aprezenta ba Alfándega sira, akompaña ho 

dokumentu hirak tuirmai ne’e:  

a) Rekerimentu, iha-ne’ebé parte-interesada identifika an, lokaliza instalasaun entrepostu 

alfandegáriu, no mós tipu sasán nia pretende atu armazena ho suspensaun impostu. Iha kazu 

empreza, identifikasaun hosi ida-ne’e no kada sósiu ida-ida, hamutuk ho aprezentasaun hosi 

estatutu sosietáriu atualizadu hosi konstituisaun empreza;  

b) Fotokópia hosi rejistu kontribuinte (TIN) hosi empreza no sósiu sira;  

c) Fotokópia hosi rejistu iha Diresaun Servisu Komérsiu;  

d) Fotokópia hosi Identifikasaun Pesoál;  

e) Dokumentu hosi inspesaun ba instalasaun, fó-sai liuhosi servisu alfándega;  

f) Deklarasaun hosi kompromisu liuhosi parte-interesada katak nia hela sujeita ba kontrolu 

ne’ebé Alfándega sira hakarak hala’o katak nia deklara no selu impostu sira konforme buat 

ne’ebé estipula tiha no simu responsabilidade ba merkadoria ne’ebé falta iha entrepostu;  

g) Estimativa bimestral hosi valór alfandegáriu atu importa no kaer iha rejime suspensaun, iha 

kazu inísiu atividade iha okos rejime suspensaun;  

h) Garantia bankária, válida ba tinan ida, ho valór ekivalente ho 30% hosi impostu ne’ebé selu 

ona iha fulan 2 foin bá kotuk;  

i) Sertifikadu seguransa hasoru ahi, fó-sai hosi Servisu Bombeiru iha área entrepostu 

alfandegáriu nian, iha-ne’ebé deklara katak, iha kazu sasán esplozivu ka inflamável, laiha 

eskola ka ospitál iha raiu distánsia métru 500. Iha kazu katak laiha Servisu Bombeiru his raiu 

kilómetru 200 hosi instalasaun, servisu alfándega sei fó-sai sertifikadu ida-ne’e;  

j) Iha kazu pedidu ba konstituisaun entrepostu alfandegáriu iha-ne’ebé sei hatama 

kombustivel ka alkol etíliku naun deznaturadu, deklarasaun hosi sujeisaun ba buat ne’ebé 

estabelese tiha relasiona ho rezerva estratéjika obrigatória, konforme tuir buat ne’ebé 

estipuladu liuhosi entidade kompetente;  

k) Kumpre prosedimentu seluk ne’ebé preskreve liuhosi autoridade alfándega.  

2. Titulár hosi entrepostu alfandegáriu sira ne’ebé regularmente eziste no aprova tiha liuhosi 

Alfándega sira antes data tama iha vigór hosi Kódigu ida-ne’e, la presiza submete ba 

formalidade hotu-hotu ne’e. deklarasaun simples ne’ebé konfirme koñesimentu kona-ba 

diploma ida-ne’e mak sufisiente, akompaña ho deklarasaun refere ba iha alínea j) hosi númeru 

anteriór, bainhira aplikavel, atu submete ba Alfándega sira iha loron (30) tolunulu liutiha data 

ne’ebé temi ona.  

 

Seksaun II  

Dispozisaun espesiál sira 



101 

Artigu 213.º - Entrepostu alfandegáriu ba alkol etíliku naun deznaturadu, kombustivel no 

produtu petrolíferu seluk tan  

1. Kombustivel no produtu petrolíferu seluk, sei sujeita ba direitu importasaun iha momentu 

deklarasaun ba rejime entrada iha entrepostu alfandegáriu ba produtu petrolíferu 

regularmente konstitui no autorizadu, ho konsiderasaun ba suspensu hosi ISC no Impostu 

Venda (IV).  

2. Armazenajen hosi alkol etíliku deznaturadu no produtu petrolíferu, iha rejime suspensaun 

impostu, bele halo mesak de’it iha entrepostu alfandegáriu, sujeita ba autorizasaun no iha 

okos kontrolu Alfándega kompetente.  

3. Sei sujeita ba medida kontrolu ne’ebé konsidera nesesária, dezignadamente asesu ba 

kontabilidade, sistema informátiku sira, obrigasaun informasaun saída nian, no mós kontrolu 

fíziku ba operasaun sira.  

4. Depozitáriu autorizadu ne’ebé mak titulár entrepostu alfandegáriu alkol etíliku naun 

deznaturadu ka produtu petrolíferu, devidamente autorizadu, tenke kumpre obrigasaun 

komplementár hirak tuirmai ne’e:  

a) Mantein kontabilidade ezisténsias atualizada iha sistema inventáriu permanente, ho 

indikasaun hosi nia proveniénsia, destinu no elementu relevante sira ba kálkulu impostu;  

b) Aprezenta produtu sira bainhira de’it husu no fasilita inspesaun no kontrolu seluk tan ne’ebé 

determina liuhosi autoridade alfandegária;  

c) Submete depózitu no instrumentu sasukat ba kontrolu meterolójiku ba entidade 

kompetente no iha pose sertifikadu kalibrasaun válidu;  

d) Konserva tuir prazu tinan (3) tolu, dokumentu relasiona ho kada operasaun simu ka hasai 

no komunika ba autoridade alfandegária kona-ba alterasaun ba jerente ka administradór sira;  

e) Aprezenta ba Alfándega sira rezumu loron-loron hosi saída hosi entrepostu ba konsumu, 

tuir produtu ida-ida no tuir destinu izensaun no laiha izensaun hosi impostu;  

f) Rekere prezensa hosi funsionáriu alfándega ba saída hotu-hotu hosi produtu ne’ebé, tanba 

kualkér motivu mak la sujeita ba sasukat tuir kontadór, tuir obrigatoriedade hosi prezensa 

funsionáriu nian ba operasaun saída produtu nian ho sasukat manuál direta iha tanke.  

 

Artigu 214.º - Ekipamentu sasukat no sondajen 

1. Depozitáriu autorizadu, detentór entrepostu alfandegáriu ba alkol etíliku naun deznaturadu 

ka produtu petrolíferu, tenke iha instrumentu sasukat hirak tuirmai ne’e iha fatin armazenajen:  

a) Sertifikadu kalibrasaun, fó-sai liuhosi entidade akreditadu, ba rezervatóriu sira ho respetiva 

tabela volumétrika no mós tubajen;  

b) Termómetru ho divizaun iguál ka menus liu 0,5º C no densímetru sira halo tuir norma 

internasionál iha kazu óleu minerál;  

c) Fita métrika ba sondajen sertifikada liuhosi entidade kredível;  

d) Medidór volumétrika sira ho kontadór no termómetru sertifikadu.  

2. Prosedimentu sondajen mak hanesan tuirmai ne’e:  

a) Sondajen espasu-tomak sei halo ba rezervatóriu ne’ebé kontein produtu ho fita métrika ba 

sondajen;  

b) Amostra ida mak kolleita, ne’ebé sei kompostu hosi kuantidade iguál hasai hosi meiu hosi 

kada ida hosi katoluk tolu hosi produtu ezistente iha tanke;  

c) Temperatura no densidade hosi kada kolleita ne’ebé kompoin amostra mak observa tiha, 

no sira-nia média aritmétika mak kalkula tiha;  

d) Valór ne’ebé hetan mak korrije tuir kondisaun referénsia uza tabela korresaun estipulada.  

 

Artigu 215.º - Entrada ba entrepostu alfandegáriu ba produtu petrolíferu sira  

1. Bainhira produtu petrolíferu ne’ebé la mai hosi territóriu nasionál mak simu no deskarrega 

hosi ró ho tubajen diretamente ba entrepostu alfandegáriu ba produtu petrolíferu, tubajen sira 

ba entrada no saída produtu nia tama no sai hosi rezervatóriu tenke monta ho válvula ne’ebé 

loke dalan ba izolasaun rezervatóriu resepsaun hosi sira seluk tan.  

2. Durante prosesu deskarga funsionáriu alfandegáriu sei halo selajen ba válvula sira bainhira 

de’it nia konsidera nesesáriu.  

3. Hafoin tuir kuantifikasaun hosi produtu ezistente iha ró, válvula saída hosi tanke sira ne’ebé 

sei simu produtu tenke taka.  

4. Rezervatóriu ne’ebé sei simu produtu mak sujeita ba sondajen, ho objetivu atu kuantifika 

produtu ezistente iha rezervatóriu, no válvula hosi tubajen ne’ebé liga rezervatóriu ba kais 

marítimu mak loke, hodi hahú simu produtu.  

5. Hafoin termina resepsaun, válvula ne’ebé liga rezervatóriu ho kais marítimu mak taka no 

tanke tenke iha sondajen dala ida tan.  

6. Diferensa entre kuantidade sura antes no liutiha simu produtu iha rezervatóriu mak 

kuantidade efetivamente simu.  

7. Bainhira simu produtu petrolíferu akondisionadu iha silindru orizontál devidamente 

sertifikadu no monta ho tabela volumétrika, tanke sira sei sujeita ba sondajen ho respetiva 

vareta no volume iha laran mak kalkula ho koresaun ba temperatura referénsia 15º C.  

 

Artigu 216.º - Apuramentu hosi kuantidade ne’ebé simu  

1. Apuramentu hosi volume produtu iha litru iha temperatura ne’ebé observa mak halo liuhosi 

konsulta ho tabela milimétrika ne’ebé kontein hela iha sertifikadu kalibrasaun rezervatóriu sira-

nian, hodi hetan volume produtu iha litru liuhosi interpolasaun hosi valór ne’ebé hetan hosi 

sondajen.  

2. Densidade ne’ebé observa mak konverte ba densidade iha 15º C utiliza tabela koresaun 

ne’ebé estipula iha norma American Society for Testing and Materials (ASTM) nian.  

3. Ho temperatura média ne’ebé observa no densidade korrije tiha ba 15º C, utiliza tabela 

estipula iha norma ASTM atu hetan fatór koresaun volume ne’ebé uza atu kalkula hosi volume 

iha temperatura ne’ebé observa sai volume iha temperatura referénsia 15º C.  

 

Artigu 217.º - Saída hosi entrepostu alfandegáriu ba produtu petrolíferu sira  

1. Apuramentu hosi kuantidade iha parsela ne’ebé sai hosi instalasaun armazenajen operator 

ekonómiku nian, ne’ebé iha kazu ida-ne’e mak tributadu bazeia ba volume iha termperatura 

referénsia 15º C, mak halo liuhosi sasukat volumétrika direta ho kontadór.  

2. Iha kazu exesionál no iha okos fiskalizasaun Alfándega nian, apuramentu bele halo liuhosi 

tetu indireta ka sukat indireta rezervatóriu.  

 

Artigu 218.º - Dokumentu suporte iha saída hosi entrepostu alfandegáriu 

1. Ba kada saída hosi produtu empreza mak fó-sai dokumentu suporte ho nota karregamentu 

numeradu tuir orden sekuensiál ne’ebé kontein informasaun tuirmai ne’e:  

a) Naran empreza ne’ebé fó-sai, númeru identifikasaun fiskál (NIF) no fatin instalasaun nian;  

b) Data no oras;  

c) Operadór ekonómiku ne’ebé sei simu produtu (kliente);  

d) Dezignasaun komersiál produtu nian;  

e) Númeru hosi tanke ne’ebé fornese kontadór;  

f) Identifikasaun hosi kontadór;  

g) Numeradór kontadór nian liutiha halo karga;  

h) Diferensa entre numeradór kontadór antes no liutiha halo karga;  

i) Temperatura produtu nian;  

j) Densidade iha 15º C produtu nian;  

k) Matríkula hosi kamiaun sisterna ne’ebé tula produtu;  

l) Naran hosi kondutór kamiaun sisterna.  

2. Dokumentu hirak-ne’e tenke arkiva iha empreza durante tinan 5 nia laran iha dispozisaun ba 

entidade ofisiál sira.  

 

Artigu 219.º - Prosedimentu dokumentál sira  

1. Bainhira simu óleu minerál sira, operadór sei hakerek iha deklarasaun alfandegária, 

kuantidade hosi produtu efetivamente simu iha volume iha temperatura referénsia 15º C no 

líkida valór korrespondente ho direitu alfandegáriu, ho merkadoria resik hela iha suspensaun 

hosi impozisaun seluk devida hosi introdusaun ba konsumu.  

2. Halo tuir efeitu ne’e, tenke aprezenta hamutuk ho deklarasaun importasaun rekoñesimentu 

karga (Bill of Landing), boletin hosi sasukat ho kálkulu ne’ebé hatudu kuantidade ne’ebé simu 

no faktura komersiál ka dokumentu korrespondente iha-ne’ebé indika valór hosi Cost, 

Insurance and Freight (CIF) hosi unidade tributável (litru iha 15º C).  

 

Artigu 220.º - Deklarasaun mensál hosi introdusaun ba konsumu 

1. To’o loron (10) sanulu kada fulan, operadór sei aprezenta no selu liuhosi formuláriu ba 

deklarasaun alfandegáriu ba importasaun, suma hosi kuantidade iha litru iha 15º C ne’ebé 

fa’an iha fulan kotuk bá nia laran ba operadór ekonómiku sira-ne’ebé laiha izensaun.  

2. Iha deklarasaun importasaun ne’e, Depozitáriu autorizadu ba kuantidade ne’ebé introdús 

tiha ba konsumu iha fulan kotuk bá deklara no selu Impostu Seletivu ba Konsumu (ne’ebé iha 

unidade tributável) taxa iha vigór no Impostu ba Vendas ne’ebé mak halo ba valór hosi 

produtu deklaradu iha última entrada aumenta ho ISC.  

 

Artigu 221.º - Lakon iha armazenajen no toleránsia ba lakon sira 

1. Depozitáriu autorizadu, ho responsabilidade ba valór hosi impostu halo ba produtu ne’ebé 

hela iha armazén iha suspensaun, bainhira iha inezisténsia sira, sei benefisia hosi toleránsia 

ba lakon sira korrespondente ho diferensa menus liu, entre saldu kontabilístiku, no ezisténsia 

sira iha armazén, ho limite hirak tuirmai ne’e:  

a) 8 litru ba kada rihun litru/15º C ba diesel, kerosene no karboreatór sira;  

b) 12 litru ba kada rihun litru/15º C ba gasolina no gasolina ba aviasaun;  

c) 20 litru ba kada rihun litru/15º C ba alkol etíliku naun deznaturadu.  

2. Kálkulu ba toleránsia ne’e mak halo ba suma hosi kuantidade hodi produtu ezistente iha 

armazén iha última varejo, ho kuantidade ne’ebé entrada iha ne’ebá, ne’ebé sei kompara ho 

diferensa entre ezisténsia fiskál no saldu kontabilístiku.  

 

Seksaun III  

Inspesaun no varejo no garantia sira 

Artigu 222.º - Inspesaun no varejo sira 

1. Depozitáriu autorizadu iha obrigasaun atu mantein aleinde nia kontabilidade dokumentál, 

kontabilidade ezisténsia hosi produtu organiza iha sistema inventáriu permanente, ho saldu 

vizivel.  

2. Postu alfándega nian sei hala’o revista ho regularidade, hodi konfirme ezisténsia fízika 

merkadoria armazenada, no kompara ezisténsias ho merkadoria tama no sai, no sei adopta 

prosedimentu hirak tuirmai ne’e relasiona ho lakon apuradu:  

a) Se la ultrapassa toleránsia ba lakon sira, sei haklaken faktu ne’e no hala’o ratifikasaun 

korrespondente iha fixa konta korrente armazén nian;  

b) Se ultrapassa toleránsia ba lakon sira, hala’o likidasaun ofisiosa ba impostu, ho 

investigasaun nesesária no kualkér instaurasaun prosesu ba infrasaun fiskál alfandegária;  

c) Se hetan exedente, hala’o ratifikasaun ba fixa konta korrente armazén nian.  

3. Alfándega sira sei hala’o kontrolu seluk tan ne’ebé haree hanesan nesesáriu.  

 

Artigu 223.º - Garantia sira  

1. Aleinde dispozisaun hosi Artigu 202º armazenamentu hosi produtu iha suspensaun 

impostu nian ezije fornesimentu hosi garantia prévia.  

2. Termu garantia nian tenke kontein kláuzula iha-ne’ebé garante espresamente obriga an iha 

autoridade alfandegária nia oin, nu’udar subsidiáriu responsavel maibé ho renúnsia hosi 

benefísiu eskluzaun, ne’ebé katak, fiador tenke selu mezmuké devedór iha bens, kuantidade 

tomak ne’ebé mak responsabilidade ba sujeitu pasivu impostu nian, to’o iha montante 

másimu garantidu iha prazu loron (8) ualu, konta hosi data simu notifikasaun.  

3. Garantia ba armazenajen iha entrepostu fiskál hodi produtu petrolíferu sei ekivalente ho 

20% hosi montante hosi impostu médiu kada fulan devidu ba produtu ne’ebé tama ba 

entrepostu iha tinan kotuk bá nia laran ka, iha kazu foin hahú atividade, tuir nia previzaun 

média kada fulan ba tinan dahuluk, ho kalkulasaun iha kualkér kazu impostu ne’ebé sei devidu 

ba produtu sira ho destinu izentu. Valór ne’ebé kalkula labele menus liu $5.000 USD.  

 

Artigu 224.º - Alterasaun ba garantia sira  

1. Iha kazu inkumprimentu ho obrigasaun relativa ba garantia sira, persentajen refere ba iha 

Artigu anteriór bele aumenta, liuhosi despaixu hosi Diretór-Jerál.  

2. Iha kazu pedidu fundamentadu hosi sujeitu pasivu nian, Diretór-Jerál bele fó redusaun 

estraordinária ba garantia armazenajen.  

 

Seksaun IV  

Rezerva obrigatória sira  

Artigu 225.º - Konstituisaun no manutensaun rezerva seguransa  

1. Depozitáriu autorizadu sira sei sujeita ba obrigasaun ba konstituisaun no manutensaun 

rezerva seguransa hosi volume produtu petrolíferu, atu armazena iha territóriu nasionál, ho 

finalidade atu introdús ba konsumu bainhira espresamente determina liuhosi governu, atu 

bele hasoru situasaun perturbasaun ba abastesimentu.  

2. Volume globál hosi rezerva ne’ebé Depozitáriu autorizadu hosi entrepostu alfandegáriu hosi 

kombustivel no alkol naun deznaturadu, mak 1% hosi vendas verifikadu iha fulan foin kotuk 

bá, tuir produtu ida-idak.  

3. Depozitáriu autorizadu sira-ne’ebé la hatudu movimentu iha fulan anteriór ka foin hahú sira-

nia atividade, tenke aprezenta estimativa hosi introdusaun ba konsumu iha tinan atuál no 

konstitui rezerva sira bazeia ba estimativa ida-ne’e.  

4. Depozitáriu autorizadu bele konstitui rezerva sira iha instalasaun armazenajen rasik, ka 

kontrata nia armazenajen ho parte-terseiru, iha kazu ne’ebé dispozisaun kontratuál tenke 

permite nivel disponibilidade atu hanesan ho buat ne’ebé bele mosu se karik rezerva hirak-ne’e 

mak konstitui iha sira-nia armazén rasik, ho entidade kontratadu obrigada atu permite 

kontrolu nesesáriu liuhosi autoridade kompetente.  

5. Rezerva sira tenke sempre disponivel ba utilizasaun iha tempu tomak no tenke asesivel ba 

identifikasaun, kontabilizasaun, no kontrolu liuhosi autoridade kompetente sira.  

6. Iha kazu mosu situasaun difikuldade abastesimentu, Depozitáriu autorizadu sira tenke 

kumpre obrigatoriamente desizaun relativa ho rezerva seguransa ne’ebé halo liuhosi governu.  

7. Operadór no profisionál sira ne’ebé hala’o sira-nia atividade lahó estatutu nu’udar 

Depozitáriu autorizadu, no nune’e laiha entrepostu alfandegáriu, laiha obrigasaun atu konstitui 

rezerva hirak-ne’e, tanba sira la hetan benefísiu hosi rejime suspensaun.  

 

 
Seksaun V  

Sirkulasaun hosi sasán sujeita ba ISC no kontrolu ba saída hosi instalasaun portuária 

Artigu 226.º - Dokumentu akompañamentu ba sasán sujeita ba ISC  

1. Sirkulasaun sasán sujeita ba ISC ne’ebé hela iha okos rejime suspensaun mak halo ho 

dokumentu akompañamentu uza modelu ne’ebé sei aprova liuhosi despaixu hosi Ministru.  

2. Nota karregamentu no faktura ba sasán ne’e mós konstitui dokumentu sirkulasaun hodi 

prova sira-nia regularizasaun fiskál.  

 

Artigu 227.º - Kontrolu dokumentál iha instalasaun portuária 

1. Saída merkadoria nian hosi perímetru alfandegáriu iha portu tuir rodoviária, labele mosu 

lahó transportadór entrega kópia hosi dokumentu alfandegáriu konfirmasaun ba kontroladór 

saída, no kaer hela kópia orijinál.  

2. Halo tuir efeitu ida-ne’e, ezemplár duplikadu hosi matadalan ba saída sei fornese.  

Seksaun VI  

Markasaun fiskál ba tabaku, óleu minerál kombustivel no alkol 

Artigu 228.º - Karimbu fiskál iha tabaku manufaturadu  

Adosaun eventuál hosi sistema rekoñesimentu ba selajen fiskál bele adopta liutiha períodu 

esperimentál no haktuir termu atu define liuhosi Governu.  

 

Artigu 229.º - Markasaun no kolorasaun ba alkol no kombustivel  

Adosaun eventuál hosi sistema rekoñesimentu liuhosi marka ka kór bele adopta, liutiha 

períodu esperimentál no haktuir termu atu define liuhosi Governu.  

 

Artigu 230.º - Rai-hela sasán iha entrepostu alfandegáriu  

Se sasán sujeita ba ISC mak armazena hamutuk ho merkadoria seluk, iha entrepostu 

alfandegáriu hanesan, responsavel ne’ebé iha obrigasaun atu haketak fizikamente sasán ne’e 

hosi produtu sira-seluk uza kualkér tipu Separadór, inklui telas, rede metáliku no grade sira, atu 

aprova liuhosi Alfándega sira.  

 

KAPÍTULU VII  

TRÁNZITU ALFANDEGÁRIU  

Artigu 231.º - Tránzitu internu no tránzitu esternu 

1. Rejime tránzitu internu permite sirkulasaun merkadoria nasionál hosi postu alfandegáriu ida 

ba ida seluk, pasa liu hosi territóriu país terseiru nian, lahó alterasaun ba nia estatutu 

alfandegáriu.  

2. Rejime tránzitu esternu permite sirkulasaun merkadoria estranjeira entre postu alfandegária 

rua, lahó merkadoria ne’e sai sujeitu ba direitu alfandegáriu ba importasaun no impozisaun 

seluk tan, ka medida polítika komersiál, hanesan estipuladu iha lejizlasaun aduaneira.  

3. Exeptu iha kazu ne’ebé Diretór-Jerál autoriza, merkadoria estranjeira ne’ebé sirkula entre 

entrepostu alfandegáriu ka postu alfandegáriu no mós merkadoria deklara tiha ba 

esportasaun, sei sujeita ba rejime tránzitu esternu.  

4. Iha kazu transporte merkadoria tuir rejime tránzitu esternu sei halo liuhosi dalan marítima, 

ró labele bele suspende navegasaun entre portu sai no portu to’o-mai.  

5. Alfándega sira bele fiksa itineráriu obrigatóriu, ba transporte rodoviáriu, no mós ezije 

prestasaun garantia, estabelese prazu ba apuramentu hosi rejime tránzitu, ka rekere 

aplikasaun selu alfandegáriu, marka identifikasaun ka dispozitivu fiksasaun.  

6. Bainhira de’it konsidera nesesáriu, Alfándega sira bele determina katak merkadoria sujeita 

ba rejime tránzitu tenke tula ho eskolta alfandegária.  

7. Merkadoria ne’ebé sirkula iha okos rejime tránzitu sei akompaña liuhosi ezemplár respetivu 

hosi nia deklarasaun alfandegária.  

 

Artigu 232.º - Obrigasaun hosi deklarante no transportadór  

1. Deklarante hosi merkadoria sujeita ba rejime tránzitu mak responsavel:  

a) Ba nia aprezentasaun no prestasaun informasaun ka aprezentasaun dokumentu ne’ebé 

husu iha postu alfandegária destinu nian iha prazu estipula tiha liuhosi Alfándega sira, ho 

kondisaun katak merkadoria ne’e bele sirkula de’it iha itineráriu define liuhosi Alfándega sira 

no labele submete ba kualkér alterasaun ka manipulasaun no tenke iha selu alfandegáriu, fexu 

no marka identifikasaun intaktu;  

b) Ba kumprimentu ho norma estipula tiha iha lejizlasaun aduaneira relativamente ba rejime;  

c) Anaunserke iha dispozisaun kontráriu iha lejizlasaun aduaneira, ba prestasaun garantia 

hanesan dalan atu asegura pagamentu hosi montante direitu alfandegáriu ba importasaun no 

impozisaun seluk ne’ebé bele kona relasiona ba merkadoria ne’e.  

2. Bainhira de’it merkadoria mak sujeita ba rejime tránzitu no informasaun ka dokumentu ezije 

mak disponibiliza iha postu alfandegáriu, halo tuir lejizlasaun aduaneira, obrigasaun 

deklarante nian sei konsidera kumpre ona no rejime tránzitu apuradu.  

3. Transportadór ne’ebé aseita merkadoria iha sirkulasaun sujeitu ba rejime tránzitu mós iha 

responsabilidade atu aprezenta merkadoria ne’e iha postu alfandegáriu iha destinu, tuir 

itineráriu aprova liuhosi Alfándega, iha prazu estipuladu no ho selu alfandegáriu, fexu no 

marka identifikasaun intaktu.  

 

Artigu 233.º - Apuramentu rejime nian  

1. Rejime tránzitu sei konsidera apuradu bainhira ezemplár respetivu hosi deklarasaun 

alfandegária mak fó fali ba Alfándega partida nian, devidamente autentikadu, liuhosi 

Alfándega to’o-mai nian.  

2. Alfándega to’o-mai nian ne’ebé refere ba iha númeru anteriór mak responsavel ba 

apuramentu.  

3. Lahó prejuizu ba sansaun sira prevista iha Kódigu ida-ne’e, fallansu atu halo apuramentu 

rejime tránzitu sei relata ba Diretór-Jerál, ne’ebé sei manda asiona kedas garantia no prepara 

auto notísia kona-ba infrasaun fiskál.  

 

KAPÍTULU VIII  

Esportasaun  

Seksaun I  

Esportasaun definitiva 

Artigu 234.º - Ámbitu no definisaun  

1. Rejime alfandegáriu ba esportasaun definitiva konsiste hosi saída definitiva merkadoria 

nian, liuhosi kualkér dalan, hosi territóriu alfandegáriu, ho aprezentasaun deklarasaun 

alfandegária.  

2. Númeru anteriór la aplika ba merkadoria ne’ebé sai hosi Timor-Leste tuir rejime 

alfandegáriu:  

a) Transbordu;  

b) Tránzitu esternu, bainhira merkadoria estranjeira pasa liu de’it territóriu alfandegáriu;  

c) Tránzitu internu, bainhira merkadoria nasionál sai temporariamente de’it hosi territóriu 

alfandegáriu;  

d) Aperfeisoamentu pasivu;  

e) Esportasaun temporária.  

3. Dispozisaun hosi Kódigu ida-ne’e ne’ebé regula deklarasaun alfandegária no deklarante iha 

importasaun sei aplikavel ba esportasaun definitiva.  

4. Deklarasaun alfandegária ba rejime esportasaun definitiva tenke entrega ba Alfándega 

saída nian. 

5. Merkadoria deklara ba esportasaun sei sujeita ba fiskalizasaun permanente liuhosi 

autoridade alfándega sira, hosi momentu aseita deklarasaun to’o saída efetiva meiu 

transporte nian.  

6. Merkadoria sei sujeita ba pagamentu direitu alfandegáriu ba esportasaun bainhira de’it 

hirak-ne’e mak legalmente devidu.  

7. Se esportasaun merkadoria deklara ba esportasaun mak kansela tiha, Alfándega sira tenke 

notifika kona-ba faktu ida-ne’e, liuhosi deklarasaun hakerek hosi esportadór.  

8. Esportadór ne’ebé la notifika Alfándega kona-ba kanselamentu esportasaun nian haktuir 

termu hosi númeru anteriór sei sujeita ba multa administrativa.  

 

Seksaun II  

Esportasaun temporária  

Artigu 235.º - Ámbitu no definisaun  

1. Rejime esportasaun temporária mak permite merkadoria nasionál atu esporta no filafali ba 

territóriu alfandegáriu, ho izensaun hosi direitu alfandegáriu no impozisaun seluk tanh hafoin 

iha nia re-importasaun, hanesan estipuladu iha lei iha vigór.  

2. Merkadoria tenke re-importa iha nia estadu inalteradu, lahó kualkér alterasaun, ho exesaun 

hosi depresiasaun normál ne’ebé mosu ho nia utilizasaun.  

Artigu 236.º - Prazu ba re-importasaun  

Re-importasaun hosi merkadoria esporta temporariamente tenke mosu iha prazu fulan (12) 

sanulu-resin-rua, prorrogavel mesak de’it iha kazu devidamente justifikadu.  

 

Artigu 237.º - Konversaun esportasaun temporária ba definitiva  

Tuir rekerimentu hosi parte-interesada, Alfándega sira bele autoriza esportasaun temporária 

atu transforma sai definitiva, ho kondisaun katak kondisaun no formalidade aplikavel hotu-

hotu mak kumpre hela.  

 

KAPÍTULU IX  

PROSESAMENTU  

Seksaun I  

Dispozisaun jerál sira 

Artigu 238.º - Produtu kompensadór no taxa rendimentu  

1. Produtu kompensadór mak produtu ne’ebé hetan hanesan rezultadu hosi sekuénsia hosi 

operasaun aperfeisoamentu ida ka liután hosi hirak-tuir mai ne’e:  

a) Komplementu manufatura nian, komprende hosi montajen, reuniaun no adaptasaun ba 

merkadoria seluk;  

b) Transformasaun merkadoria nian;  

c) Reparasaun merkadoria nian, komprende nia restaurasaun no afinasaun.  

2. Taxa rendimentu mak kuantidade ka persentajen hosi produtu kompensadór ne’ebé hetan 

hosi operasaun aperfeisoamentu ne’ebé kuantidade determina tiha hosi merkadoria mak 

sujeita ba.  

3. Anaunserke iha dispozisaun kontráriu estabelese liuhosi Diretór-Jerál, merkadoria 

ekivalente sira iha klasifikasaun tarifa, kualidade komersiál no karakterístika téknika hanesan 

de’it ho merkadoria ne’ebé sira sei substitui.  

4. Taxa rendimentu sei fiksadu liuhosi autoridade alfandegária iha aktu autorizasaun rejime, 

bazeia ba elementu fornese hosi nia produsaun.  

 

Artigu 239.º - Rekizitu atu uza prosedimentu prosesamentu nian  

1. Uzu prosedimentu prosesamentu depende ba autorizasaun fó-sai liuhosi Diretór-Jerál, 

hafoin simu rekerimentu hosi parte-interesada.  

2. Rekerente ba autorizasaun refere ba iha númeru anteriór tenke pesoa estabelese tiha iha 

Timor-Leste ne’ebé ezekuta operasaun prosesamentu ka ne’ebé organiza nia ezekusaun.  

3. Konsesaun ba autorizasaun mak sujeita ba:  

a) Inkluzaun iha rejistu hosi operadór autorizadu sira;  

b) Rejistu obrigatóriu no regularizasaun hosi obrigasaun fiskál iha servisu kompetente iha 

Timor-Leste;  

c) Prestasaun garantia haktuir termu determina liuhosi Alfándega sira;  

d) Kondisaun armazenamentu no kontrolu ba merkadoria ne’ebé satisfás Alfándega sira.  

4. Uzu prosedimentu prosesamentu sei labele autoriza:  

a) Bainhira labele identifika merkadoria koloka iha respetivu prosedimentu iha produtu 

prosesadu;  

b) Bainhira, tuir konsultasaun ho entidade fiskalizadór, sai klaru katak fiskalizasaun 

alfandegária hosi operasaun prosesamentu pretendida mak la viavel, halo turi kondisaun 

téknika ka ekonómika satisfatória  

c) Bainhira Ministru determina katak interese esensiál hosi produtór Timor-Leste bele 

prejudika liuhosi autorizasaun prosedimentu nian.  

 

Artigu 240.º - Kondisaun sira ba autorizasaun 

1. Iha autorizasaun fornese liuhosi Alfándega sira tenke espesífika kondisaun sira atu permite 

prosedimentu ba prosesamentu halo tuir Kapítulu ida-ne’e inklui:  

a) Prosedimentu ne’ebé permite identifikasaun hosi merkadoria iha produtu prosesadu sira;  

b) Prazu iha-ne’ebé prosedimentu bele dispensa ka pedidu ba drawback bele hala’o tiha, 

ne’ebé bele prorroga ho justifikasaun;  

c) Taxa rendimentu.  

2. Iha kazu rejime aperfeisoamentu pasivu ka rejime drawback, Diretór-Jerál bele autoriza 

hirak tuirmai ne’e, ho kondisaun katak aplikasaun ka lala’ok adekuadu rejime nian mak 

asegura tiha:  

a) Utilizasaun merkadoria ekivalente;  

b) Esportasaun hodi produtu transformadu ne’ebé hetan liuhosi utilizasaun merkadoria 

ekivalente antes importasaun hodi merkadoria estranjeira ne’ebé sira substitui.  

 

Artigu 241.º - Inkumprimentu ho rejime alfandegáriu 

1. Bainhira de’it Alfándega sira haree inkumprimentu ho kualkér kondisaun ka kláuzula iha 

rejime alfandegária hosi Kapítulu ida-ne’e, kanselamentu autorizasaun, bainhira aplikavel, 

tenke propoin hela ba Diretór-Jerál.  

2. Lahó prejuizu hasoru dispozisaun hosi Kódigu ida-ne’e relasiona ho desizaun alfándega no 

direitu ba rekursu, iha kazu ne’ebé rekomendasaun mak aseita tiha liuhosi Diretór-Jerál, hirak 

tuir mai ne’e tenke aplika:  

a) Pedidu ba reembolsu hosi direitu alfandegáriu ba importasaun no impozisaun seluk tuir 

rejime drawback tenke rejeita;  

b) Kobra direitu alfandegáriu ba importasaun no impozisaun seluk ba merkadoria sujeita ba 

rejime aperfeisoamentu pasivu;  

c) Rekuza, totál ka parsialmente, izensaun hosi direitu alfandegáriu ba importasaun no 

impozisaun seluk ba merkadoria sujeita ba rejime aperfeisoamentu pasivu, depende ba kazu.  

 

Seksaun II  

Drawback  

Artigu 242.º - Prinsípiu jerál sira 

1. Rejime drawback permite reembolsu direitu alfandegáriu ba importasaun no impostu pagu 

sira ba merkadoria estranjeira ne’ebé introdús tiha ba sirkulasaun livre, se karik esporta hosi 

territóriu alfandegáriu iha forma produtu prosesadu iha prazu estabelese ona iha 

autorizasaun, ka konforme tuir buat ne’ebé estipuladu.  

2. direitu no impostu aplikavel ba merkadoria ne’ebé submete ba rejime drawback mak sujeita 

ba garantia, liuhosi depózitu ka fiansa bankária.  

3. Rejime drawback bele utiliza mesak de’it ba operadór autorizadu no hafoin iha autorizasaun 

prévia hosi autoridade alfándega sira.  

4. Deklarasaun ba introdusaun ba sirkulasaun livre hosi merkadoria estranjeira refere ba iha 

númeru 1 hosi Artigu ida-ne’e tenke indika utilizasaun rejime drawback.  

5. Merkadoria ne’ebé deklara ba rejime drawback labele sujeita ba medida polítika komersiál 

sira, lamós ba kualkér medida restritiva sira.  

 

Artigu 243.º - Medida kontrolu  

Merkadoria ne’ebé deklara iha okos rejime drawback tenke sujeita ba medida kontrolu iha nia 

importasaun, atu bele loke dalan ba Alfándega sira atu sertifika iha momentu esportasaun 

hosi produtu prosesadu sira, katak sira mak sasán ne’ebé realmente importa tiha ona.  

 

Seksaun III  

Aperfeisoamentu ativu  

Artigu 244.º - Prinsípiu jerál sira  

Rejime aperfeisoamentu ativu permite importasaun hosi merkadoria estranjeira ba utilizasaun 

iha operasaun aperfeisoamentu ho suspensaun direitu alfandegáriu ba importasaun no 

impozisaun seluk, halo tuir lejizlasaun aduaneira iha vigór, ka aplikasaun hosi medida polítika 

komersiál.  

Artigu 245.º - Prazu sira 

1. Autoridade alfándega sira sei fiksa prazu iha-ne’ebé produtu kompensadór sira tenke 

esporta ka re-esporta ka dezigna ho destinu alfandegáriu seluk. Prazu ida-ne’e mak fiksadu ho 

konsiderasaun ba tempu nesesáriu atu realiza operasaun aperfeisoamentu no fluksu produtu 

kompensadór sira-nian.  

2. Prazu sira tenke konta hosi data ne’ebé merkadoria estranjeira mak sujeita ba rejime 

aperfeisoamentu ativu. Autoridade alfandegáriu sira bele prorroga tuir pedidu, devidamente 

justifikada, hosi titulár autorizasaun nian.  

3. Halo tuir efeitu simplifikasaun, bele deside katak prazu sira ne’ebé hahú iha kursu hosi fulan 

sívil ka trimestre ida mak hakotu iha loron ikus liu iha fulan sívil ka trimestre tuirmai, depende 

ba kazu.  

 

Artigu 246.º - Apuramentu hosi rejime  

1. Rejime aperfeisoamentu ativu sei apuradu bainhira produtu prosesadu hotu-hotu ne’ebé 

mai hosi operasaun aperfeisoamentu merkadoria sujeita ba rejime, inklui rezíduu utíl, mak 

esporta sujeita ba kualkér rejime seluk, abandona ba favór Estadu ka inutiliza tiha iha okos 

fiskalizasaun alfandegária.  

2. Tuir rekerimentu hosi pesoa autorizada, Diretór-Jerál bele autoriza re-esportasaun hosi 

merkadoria sujeita ba rejime aperfeisoamentu ativu, iha estadu hanesan ne’ebé importa ho 

dispensa ba apuramentu hosi rejime ba merkadoria ne’e.  

 

Artigu 247.º - Kálkulu hosi direitu alfandegáriu ba importasaun no impostu sira  

Iha kazu kona dívida alfandegária ba merkadoria sujeita ba rejime aperfeisoamentu ativu ka 

produtu prosesadu rezultante hosi nia deklarasaun ba sirkulasaun livre ka motivu seluk, 

montante ba dívida korrespondente ba direitu alfandegáriu ba importasaun no impostu sira 

sei determina tuir pedidu hosi pesoa autorizada, bazeia ba klasifikasaun tarifa, valór 

alfandegáriu, kuantidade no orijen hosi merkadoria sujeita ba rejime aperfeisoamentu ativu, 

iha momentu aseitasaun hosi deklarasaun ba merkadoria ne’e.  

 

Seksaun IV  

Aperfeisoamentu pasivu  

Artigu 248.º - Prinsípiu jerál sira  

1. Rejime aperfeisoamentu pasivu mak permite esportasaun temporária merkadoria nasionál 

nian sai hosi territóriu alfandegáriu, atu submete ba operasaun aperfeisoamentu no re-

importa iha prazu fiksadu iha autorizasaun, ka hanesan preskreve iha forma produtu 

kompensadór sira, ho izensaun totál ka parsiál hosi direitu alfandegáriu ba importasaun no 

impostu sira halo tuir lejizlasaun iha vigór.  

2. Rejime aperfeisoamentu pasivu labele autoriza ba merkadoria nasionál ne’ebé nia 

esportasaun rezulta ho reembolsu direitu alfandegáriu no impozisaun sira-seluk.  

 

Artigu 249.º - Funsionamentu rejime nian  

1. Autoridade alfándega sira sei fiksa prazu ba re-importasaun produtu kompensadór ba 

territóriu alfandegáriu, autoridade hanesan bele prorroga prazu ida ne’e tuir pedidu 

devidamente justifikada liuhosi titulár autorizasaun nian.  

2. Autoridade alfándega sira sei fiksa taxa rendimentu hosi operasaun ka, bainhira apropriadu, 

métodu atu halo determinasaun ba taxa ida-ne’e.  

 

Artigu 250.º - Izensaun hosi direitu alfandegáriu ba importasaun no impostu sira  

Izensaun totál ka parsiál hodi direitu alfandegáriu ba importasaun previstu iha, konsiste iha 

dedusaun montante direitu ba importasaun korrespondente ba produtu kompensadór 

introdús tiha ba konsumu, montante direitu ba importasaun no impostu sira ne’ebé sei 

aplikavel iha data hanesan ba merkadoria ne’ebé esporta temporariamente, ho presupostu 

katak hirak-ne’e sei importa hosi país iha-ne’ebé sira mak sujeita ba operasaun 

aperfeisoamentu.  

 

Artigu 251.º - Izensaun totál hodi direitu alfandegáriu ba importasaun no impostu sira  

Bainhira hatudu hela katak reparasaun ba merkadoria sujeita ba esportasaun temporária iha 

rejime aperfeisoamentu pasivu mak hala’o gratuitamente tanba forsa hosi obrigasaun 

kontratuál, ka tanba defeitu fábriku, re-importasaun hosi produtu kompensadór sei halo ho 

izensaun totál hosi direitu importasaun no impostu sira.  

 

Artigu 252.º - Apuramentu hosi rejime  

1. Rejime aperfeisoamentu pasivu mak apuradu bainhira produtu prosesadu hotu-hotu 

derivadu hosi operasaun aperfeisoamentu halo ba merkadoria sujeita ba rejime mak sujeitu 

ba rejime alfandegáriu seluk, abandona ba favór Estadu ka inutiliza iha okos fiskalizasaun 

alfandegária.  

2. Tuir rekerimentu hosi pesoa autorizada Diretór-Jerál tenke autoriza:  

a) Apuramentu hosi rejime aperfeisoamentu pasivu liuhosi sujeita merkadoria ba rejime 

esportasaun temporária, bainhira merkadoria ne’e filafali mai iha estadu hanesan ne’ebé 

esporta tiha uluk;  

b) Apuramentu hosi rejime aperfeisoamentu pasivu liuhosi sujeita merkadoria ba rejime 

esportasaun.  

 

Artigu 253.º - Benefisiáriu rejime nian 

Benefísiu hosi rejime aperfeisoamentu pasivu bele fó ba:  

a) Pesoa singulár ka koletiva ne’ebé estabelese tiha iha territóriu nasionál ne’ebé oferese 

garantia hotu-hotu ne’ebé autoridade alfandegáriu sira konsidera nesesária ba ezekusaun 

operasaun loloos;  

b) Bainhira posivel identifika merkadoria esportadu temporariamente iha produtu 

kompensadór importadu sira;  

c) Bainhira, hafoin tuir audisaun prévia no parasér espresa hosi organizmu tutela sira, iha ona 

konkluzaun katak sei labele halo operasaun industriál ne’ebé pretende, iha kondisaun téknika 

no ekonómika satisfatória.  

 

Artigu 254.º - Konteúdu autorizasaun nian  

1. Autorizasaun ne’ebé fornese liuhosi autoridade alfandegária sei kontein:  

a) prosesu ne’ebé permite sira atu identifika merkadoria iha produtu kompensadór sira;  

b) Prazu ba re-importasaun prorrogavel tanba motivu justifikada sira.  

2. Autorizasaun mós fiksa taxa rendimentu, signifika kuantidade ka persentajen hosi produtu 

kompensadór ne’ebé hetan hosi operasaun aperfeisoamentu ne’ebé kuantidade determina 

tiha hosi merkadoria esportadu mak sujeita ba.  

 

KAPÍTULU X  

DESTINU ALFANDEGÁRIU SELUK, ZONA FRANKA NO ENTEPOSTU FRANKU SIRA  

Artigu 255.º - Konseitu  

1. Zonas franka no entrepostu franka sira mak parte hosi territóriu alfandegáriu ka fatin iha nia 

laran iha-ne’ebé merkadoria estranjeira mak konsidera hanesan la introdús ba territóriu 

alfandegáriu.  

2. Merkadoria refere ba iha númeru anteriór bele sujeita ba kualkér tipu transformasaun 

industriál, prosesu fábriku ka manipulasaun.  

3. Merkadoria lokaliza iha zona franka no entrepostu franku sira refere ba iha númeru 1 hosi 

Artigu ida-ne’e, mak sujeita ba kontrolu alfandegáriu.  

4. Kriasaun ka autorizasaun ba zona franka no entrepostu franku mak kompeténsia Ministru 

nian, ne’ebé sei determina kondisaun respetiva sira, nomeadamente:  

a) Implantasaun no delimitasaun jeográfika luhan nian;  

b) Tipu moru ne’ebé hale’u luhan ne’e;  

c) Tipu atividade autoriza tiha;  

d) Rejime garantia fiskál atu presta hosi benefisiáriu no sansaun administrativa aplikavel.  

5. Konstrusaun edifísiu iha zona franka sei sujeita ba autorizasaun prévia hosi autoridade 

alfandegária.  

 

Artigu 256.º - Limite no asesu sira 

1. Limite ba fatin-tama no sai hosi zona franka no entrepostu franku sira sei sujeita ba 

fiskalizasaun hosi autoridade alfandegária sira.  

2. Pesoa no meius transporte ne’ebé tama ka sai hosi zona franka bele sujeita ba kontrolu 

alfandegáriu.  

3. Asesu ba zona franka bele proibida ba pesoa ne’ebé la oferese garantia nesesária ba 

kumprimentu ho dispozisaun hosi Kódigu ida-ne’e.  

4. Autoridade alfandegária sira bele kontrola merkadoria ne’ebé tama, hela ka sai hosi zona 

franka ida. Atu fasilita kontrolu ne’e kópia hosi dokumentu transporte ne’ebé tenke akompaña 

merkadoria bainhira tama no sai tenke entrega ba autoridade alfandegária ka disponibiliza ba 

pesoa dezignada tuir efeitu ne’e liuhosi autoridade hirak-ne’e. Bainhira de’it ezije kontrolu ida-

ne’e, merkadoria tenke disponibiliza ba autoridade alfandegária sira.  

 

Artigu 257.º - Tipu merkadoria  

Merkadoria nasionál no estranjeira bele koloka iha zona franka sira. Autoridade alfándega sira 

bele, ho konsiderasaun ba karakterístika hosi merkadoria ruma no nivel perigu ne’ebé bele 

aprezenta, ezije katak merkadoria ne’e mak koloka iha fatin espesialmente ekipadu atu simu.  

 

Artigu 258.º - Entrada merkadoria nian ba zona franka  

1. Lahó prejuizu hasoru dispozisaun hosi Artigu 256.º entrada merkadoria nian ba zona franka 

la implika nia aprezentasaun ba autoridade alfandegária, lamós entrega deklarasaun 

alfandegária nian.  

2. Merkadoria ne’ebé tenke aprezenta ba autoridade alfandegária no sujeita ba formalidade 

prevista mak mesak de’it merkadoria ne’ebé:  

a) Sujeita ba rejime alfandegáriu no ne’ebé nia entrada ba zona franka rezulta hosi 

apuramentu hosi rejime refere ba ne’e;  

b) Sai sujeita ba desizaun kona-ba konsesaun reembolsu ka dispensa pagamentu direitu 

importasaun ne’ebé autoriza kolokasaun merkadoria hanesan ne’e iha zona franka;  

c) Tuir rekerimentu hosi parte-interesada, autoridade alfandegária tenke sertifika estatutu 

nasionál ka estranjeira hosi merkadoria koloka iha zona franka sira.  

Artigu 259.º - Prazu Permanénsia  

1. Períodu Permanénsia hosi merkadoria iha zona franka sira mak ilimitadu.  

2. Ba merkadoria tipu determinadu, ho konsiderasaun ba nia karakterístika sira, Alfándega sira 

bele estipula prazu permanénsia seluk.  

 

Artigu 260.º - Atividade ne’ebé permite 

1. Ezersísiu hosi kualkér atividade ho karaktér industriál ka komersiál, ka prestasaun servisu 

bele permite iha zona franka sira. Ezersísiu hosi atividade hanesan ne’e tenke previamente 

notifika ba autoridade alfandegária sira.  

2. Autoridade alfandegária sira bele prevee proibisaun ka restrisaun espesífiku ba atividade 

refere ba iha númeru anteriór ho konsiderasaun ba natureza merkadoria ne’ebé atividade 

hirak-ne’e envolve, ka nesesidade relasiona ho fiskalizasaun, ka bainhira pesoa sira la oferese 

garantia nesesária ba aplikasaun loloos hosi dispozisaun prevista iha Kódigu ida-ne’e.  

 

Artigu 261.º - Rejime aplikável ba merkadoria destinada ba konsumu  

1. Merkadoria ne’ebé introdús ba zona franka ka entrepostu franku hosi territóriu alfandegáriu 

no ne’ebé iha destinu atu konsume iha prosesu fábriku, transformasaun industriál ka 

manipulasaun, sei izenta hosi direitu alfandegáriu no impozisaun seluk tan, no sai objetu ba 

deklarasaun alfandegáriu ba esportasaun.  

2. Merkadoria seluk bainhira konsume ka inutiliza tiha, mak sujeita ba pagamentu direitu 

alfandegáriu no impozisaun seluk, no rejime alfandegáriu introdusaun ba sirkulasaun livre 

nian sei aplika.  

3. Operadór ekonómiku ne’ebé estabelese iha zona franka ka entrepostu franku iha 

obrigasaun atu mantein kontabilidade ezisténsias, iha forma aprova tiha liuhosi Alfándegas.  

4. Merkadoria hotu-hotu ne’ebé tama ba instalasaun iha zona franka ka entrepostu franku 

tenke rejista kedas iha kontabilidade ezisténsias, atu bele permite sira-nia kontrolu no 

fiskalizasaun liuhosi Alfándega sira.  

5. Kontabilidade ezisténsias tenke mós kontein movimentu hotu-hotu ne’ebé merkadoria mak 

sujeita ba.  

6. Operadór ekonómiku mak obriga atu disponibiliza ba Alfándega sira merkadoria no 

elementu hosi kontabilidade ezisténsias, atu bele permite fiskalizasaun kompletu.  

7. Autoridade alfandegária sei hala’o, pelumenus dala ida kada tina, revizaun ba instalasaun 

ezistente sira, no bele halo bainhira de’it sira konsidera nesesáriu.  

Artigu 262.º - Manipulasaun baibain nian  

Bainhira de’it merkadoria mak sujeita ba manipulasaun baibain nian iha zona franka nia laran, 

haktuir termu hosi númeru 2 hosi Artigu 255.º, sira-nia natureza, valór alfandegáriu no 

kuantidade ne’ebé tenke hetan konsiderasaun iha determinasaun montante direitu 

importasaun, maka, halo tuir pedidu hosi deklarante, no ho kondisaun katak manipulasaun 

hirak-ne’ebé mak sujeita ba konsesaun autorizasaun nian, hirak-ne’ebé tenke hetan 

konsiderasaun se karik merkadoria ne’e mak la sujeita ba manipulasaun ne’e iha momentu 

ne’ebé kona dívida alfandegária.  

 

Artigu 263.º - Saída merkadoria nian hosi zona franka ka entrepostu franku sira  

1. Merkadoria ne’ebé sai hosi zona franka ka entrepostu franku tenke deklara:  

a) Ba esportasaun definitiva;  

b) Ba introdusaun ba sirkulasaun livre.  

2. Alfándega sira sei toma medida hotu-hotu nesesária atu asegura kumprimentu ho 

dispozisaun aplikavel, relasiona ho esportasaun definitiva ka introdusaun ba sirkulasaun livre.  

 

 
KAPÍTULU XI  

TRANSBORDU  

Artigu 264.º - Transbordu merkadoria nian 

1. Merkadoria estranjeira sujeita ba rejime de transbordu bele transfere ba ró ka aviaun iha 

fatin ne’ebé importa, ba ró ka aviaun seluk atu esporta, iha postu alfandegária hanesan, lahó 

pagamentu direitu alfandegáriu ba importasaun no impostu lamós direitu alfandegáriu ba 

esportasaun no impostu sira, bainhira de’it previstu iha lejizlasaun iha vigór no lahó sujeisaun 

ba medida polítika komersiál sira.  

2. Sujeita ba restrisaun no kondisaun ne’ebé bele estipula liuhosi Ministru, deklarasaun 

antesipada karga nian ba merkadoria transbordada bele serve hanesan deklarasaun 

alfandegáriu ba transbordu.  

3. Diretór-Jerál iha kompeténsia atu estipula:  

a) Postu alfandegária to’o iha-ne’ebé merkadoria bele transborda;  

b) Prazu másimu ne’ebé permite hafoin liutiha to’o-mai, ba esportasaun merkadoria sujeita ba 

prosedimentu transbordu.  

4. Postu alfandegária ba transbordu tenke kontrola operasaun embarke no dezembarke 

merkadoria no tenke mantein fiskalizasaun permanente ba merkadoria ne’e.  

Artigu 265.º - Obrigasaun importadór nian iha transbordu  

Deklarante ne’ebé sujeita merkadoria ba rejime transbordu sei iha responsabilidade atu:  

a) Proteje merkadoria ne’ebé hatún hosi ró ka aviaun iha fatin ne’ebé importa, iha fatin iha 

postu alfandegáriu laran aprova liuhosi Diretór-Jerál tuir propózitu ida-ne’e;  

b) Observa kualkér medida determina tiha liuhosi Alfándega sira atu asegura identifikasaun 

merkadoria nian;  

c) Hatama merkadoria ba ró ka aviaun ne’ebé atu esporta, iha prazu estipuladu;  

d) Realiza formalidade ezije ba deklarasaun no autorizasaun saída merkadoria nian;  

e) Respeita regra ne’ebé bele estipula relasiona ho rejime ne’e.  

 

Artigu 266.º - Apuramentu hosi regime  

Bainhira merkadoria mak hatama ona ba ró ka aviaun ne’ebé sei esporta hosi Timor-Leste, 

deklarante nia obrigasaun mak kumpre ona no apuramentu hosi rejime mak konsidera 

hanesan prosesa tiha ona.  

 

 
KAPÍTULU XII  

PROVIZAUN SIRA 

Artigu 267.º - Provizaun viajen iha tama-fatin meiu transporte nian  

1. Ho konsiderasaun ba kondisaun no restrisaun ne’ebé bele estipula no realizasaun 

formalidade rekere ba deklarasaun no saída, merkadoria ne’ebé tula hanesan provizaun viajen, 

iha transporte ne’ebé tama Timor-Leste, mak izentu hosi direitu alfandegáriu no impozisaun 

seluk, ho kondisaun katak, haktuir dispozisaun hosi lejizlasaun iha vigór, provizaun hirak 

hanesan ne’e:  

a) La uza antes partida meiu transporte nian hosi nia últimu portu ka aeroportu iha Timor-

Leste, tuir propózitu seluk ne’ebé mak la’ós uzu liuhosi pasajeiru no tripulasaun, ka ba servisu 

meiu transporte nian;  

b) La dezembarke ka deskarrega.  

2. Alfandegária sira bele rekere pesoa responsavel ba meiu transporte atu toma medida 

apropriada atu prevene uzu la autorizadu hosi provizaun sira, inklui sira-nia selajen, bainhira 

de’it nesesáriu.  

 

Artigu 268.º - Destinu diferente ba provizaun sira 

Apezarde dispozisaun hosi Artigu anteriór, merkadoria ne’ebé tula hanesan provizaun iha 

meiu transporte ne’ebé tama Timor-Leste no ne’ebé mak devidamente deklara tiha iha 

momentu to’o-mai, bele sujeita ba autorizasaun hosi Alfándega sira no kondisaun no 

restrisaun estipula no lahó pagamentu hosi direitu alfandegáriu ba importasaun ka 

esportasaun no impozisaun sira-seluk, no depende ba kazu:  

a) Hatún ba guarda temporária iha fatin seguru, aprova tiha liuhosi Alfándega sira no hatama 

fali ba transporte hanesan ba uzu durante rota ba destinu determinadu lokalizadu iha Timor-

Leste nia li‘ur;  

b) Hatún ba transferénsia kedas iha fatin hanesan, ba transporte seluk iha rota hanesan, no 

uza durante rota ba destinu determinadu, lokalizadu iha Timor-Leste nia li’ur.  

 

Artigu 269.º - Fornesimentu provizaun izenta hosi direitu alfandegáriu ba esportasaun no 

impostu sira  

1. Merkadoria nasionál ne’ebé presiza hanesan provizaun no tula iha transporte laran hanesan 

ne’e, iha kualkér meiu transporte ho destinu portu ka aeroportu estranjeiru, bele esporta livre 

hosi direitu alfandegáriu ba esportasaun no impostu, iha kuantidade estipula liuhosi Alfándega 

sira, ho konsiderasaun ba tamañu transporte nian, númeru pasajeiru no membru tripulasaun 

no durasaun viajen.  

2. Merkadoria ne’ebé deskreve iha númeru anteriór, bele konsume mesak de’it liutiha simu 

autorizasaun saída transporte nian.  

 

KAPÍTULU XIII  

REESPORTASAUN  

Artigu 270.º - Definisaun no rekizitu sira 

1. Merkadoria ne’ebé introdús ba territóriu alfandegáriu halo tuir rejime importasaun 

temporária bele deklara ba re-esportasaun.  

2. Se autoridade alfandegária labele asegura identidade merkadoria nian liuhosi amostra ka 

sinál ba konfrontasaun futura ne’ebé rekolla tiha haktuir termu hosi Artigu 184.º, sira sei 

rekuza re-esportasaun merkadoria nian.  

3. Lahó prejuizu ba sansaun prevista iha Kódigu ida-ne’e, merkadoria ne’ebé deklara ba rejime 

importasaun temporária sei tributada tuir taxa iha vigór iha data refere ba iha deklarasaun.  

4. Merkadoria ne’ebé refere ba iha númeru 2 sei deklara lakon ba favór Estadu, no deklarante 

ka na’in merkadoria nian sei suporta kustu atu relokalizasaun ba depózitu determina liuhosi 

autoridade alfandegária.  

 

TÍTULU XIII - INUTILIZASAUN NO ABANDONU DISPOZISAUN HOSI MERKADORIA LIUHOSI 

ALFÁNDEGAS 

KAPÍTULU I  

ABANDONU NOINUTILIZASAUN IHA OKOS FISKALIZASAUN HOSI ALFÁNDEGAS  

Artigu 271.º - Prinsípiu jerál sira  

1. Merkadoria ne’ebé introdús ba territóriu alfandegáriu, mezmu deklara ka lae ba rejime 

alfandegáriu ida, bele, ho autorizasaun prévia hosi Alfándega sira:  

a) Abandona ba favór Estadu;  

b) Inutilizada iha okos fiskalizasaun hosi autoridade alfandegária.  

2. Abandonu refere ba iha númeru anteriór mak autoriza liuhosi Diretór-Jerál Alfándega nian 

hafoin asegura interese ekonómiku ka fiskál hosi merkadoria ne’e.  

3. Diretór-Jerál tenke fiksa fatin ba armazenamentu merkadoria nian refere ba iha númeru 

anteriór no, iha kazu prende, nomeia depozitária fiansa.  

4. Bainhira abandonu ka inutilizasaun mosu hanesan inisiativa hosi proprietáriu ka deklarante 

merkadoria nian ka, bainhira aplikavel, pesoa ne’ebé iha kustódiu, prosedimentu tenke solisita 

iha forma hakerek.  

5. Alfándega sira tenke fiskaliza inutilizasaun, ne’ebé tenke asiste obrigatoriamente liuhosi 

proprietáriu merkadoria nian, ka nia reprezentante.  

6. Iha kazu inutilizasaun, auto inutilizasaun tenke elabora no asina liuhosi na’in merkadoria 

nian ka nia reprezentante, liuhosi funsionáriu alfandegáriu nomeadu no liuhosi entidade 

ne’ebé hala’o inutilizasaun ne’e, bainhira iha.  

7. Auto inutilizasaun nian tenke kontein identifikasaun komersiál, kuantidade merkadoria, no 

se inutilizasaun ne’e rezulta ka lae ho desperdísiu ka rezíduu ne’ebé bele deklara ba destinu 

alfandegáriu seluk.  

8. Elementu ne’ebé inklui iha auto ne’e determina tributasaun ne’ebé sei mosu, iha kazu 

previstu iha parte finál hosi númeru anteriór.  

9. Inutilizasaun ka abandonu la implika kualkér enkargu ba Estadu, no proprietáriu ka 

deklarante mak responsavel ba kustu hotu-hotu ne’ebé Alfándega sira hasoru rezultante hosi 

destruisaun ka alienasaun merkadoria nian.  

10. Montante ne’ebé hetan hosi fa’an merkadoria sai reseita ba Estadu, hafoin tuir aplikasaun 

hosi dispozisaun sira iha Artigu 276.º.  

 

KAPÍTULU II  

ALIENASAUN LIUHOSI ALFÁNDEGAS BA MERKADORIA ABANDONADA KA KONFISKADA  

Artigu 272.º - Alienasaun merkadoria nian  

1. Merkadoria sei konsidera propriedade Estadu no tenke transfere ba autoridade kompetente 

responsavel ba jestaun no dispozisaun propriedade Estadu, ba alienasaun halo lei, ne’ebé 

mak:  

a) Konsidera abandona ba favór Estadu haktuir termu hosi Artigu 142.º ka 203.º;  

b) Voluntariamente abandonada ba favór estadu haktuir termu hosi Artigu 271.º;  

c) Deklara hanesan lakon ba favór estadu liuhosi Diretór-Jerál haktuir termu hosi Artigu 368.º, 

ka liuhosi tribunál kompetente relasiona ho prátika krime ka infrasaun alfandegária.  

d) Merkadoria soe ba ár ka tasi;  

e) Merkadoria salva hosi naufrájiu, se ró ne’e mak abandonadu ka bainhira kapitaun rekere nia 

venda, haktuir termu hosi konvensaun internasionál ne’ebé aplikavel;  

f) Merkadoria ne’ebé hetan;  

g) Merkadoria espóliu sira.  

2. Valór em espésie, fatuk-murak, joallaria, no papél kréditu ne’ebé hetan iha espóliu labele 

fa’an, no tenke transfere ba departamentu Estadu kompetente no bele entrega ba nia na’in 

mesak de’it liutiha selu despeza relevante.  

3. Iha kazu previstu iha númeru anteriór, sasán ne’e bele fa’an exesionalmente ho 

autorizasaun hosi Ministru independentemente hosi presu, iha leilaun públiku, tinan sanulu 

liutiha data ne’ebé mosu iha depózitu no bainhira laiha kualkér reklamasaun hosi parte-

interesada no ho notifikasaun públiku loron 90 antes atu fa’an.  

4. Merkadoria ne’ebé hetan iha kondisaun refere ba iha Artigu ida-ne’e, no mós hirak ne’ebé 

objetu hosi abandonu expresu bele anunsia atu fa’an mesak de’it bainhira rekoñese katak 

laiha konveniénsia iha nia aproveitamentu ba servisu Estadu ka tuir finalidade asisténsia ka 

benefísiu públiku. Ida-ne’e se la aplika ba espóliu sira.  

 

Artigu 273.º - Dispozisaun espesiál ba merkadoria abandonada  

1. Na’in hosi merkadoria ne’ebé demora liu prazu legál ba armazenamentu bele despaixu 

hirak-ne’e mezmu liutiha anunsia atu fa’an ka durante aktu leilaun, maibé antes posta iha 

prasa, bainhira na’in ne’e husu, menus ke bainhira hasai tiha ona hosi leilaun anteriór tanba 

razaun ida-ne’e ka abandona espresamente ba favór Estadu.  

2. Merkadoria ne’ebé despaixu haktuir termu hosi Artigu ida-ne’e, aleinde kustu 

armazenamentu devidu tanba sira-nia entrada ba armazén leilaun, hela kativu hosi 

pagamentu tráfiku armazenamentu, anúnsiu ne’ebé publika tiha ona no persentajen 5% hosi 

sira-nia valór ne’ebé sei konstitui reseita Estadu nian.  

 

Artigu 274.º - Rekizitu atu retira hosi leilaun  

1. Rekerimentu ne’ebé husu atu retira hosi leilaun merkadoria refere ba iha Artigu anteriór, atu 

bele submete ba despaixu bele defere mesak de’it bainhira sira-nia na’in depozita previamente 

25% hosi direitu ne’ebé merkadoria refere ba ne’e mak kativa ba.  

2. Parte-interesada ne’ebé autoriza atu despaixu merkadoria ne’ebé hela iha kondisaun refere 

ba iha Artigu ne’e tenke halo kedas depózitu totál hosi montante direitu no impozisaun seluk 

devidu no kustu hosi prosesu respetivu, no regularizasaun despaixu nian tenke hala’o iha 

prazu másimu loron (3) tolu.  

3. Bainhira rekerente la halo depózitu entre totál hosi direitu no impozisaun seluk devida ba 

merkadoria retirada hosi leilaun, ka la hala’o legalizasaun iha prazu ne’ebé preskreve, nia lakon 

direitu ba depózitu ne’e, ne’ebé sei líkida ho reseita eventuál ba Estadu no merkadoria ne’e 

konsidera abandona espresamente ba favór Estadu.  

 

Artigu 275.º - Merkadoria destinada ba instituisaun Estadu nian 

1. Iha kazu ne’ebé merkadoria prenda ka abandona tiha iha destinu finál ba instituisaun 

Estadu nian, no obrigasaun kontratuál hotu-hotu kumpre ona, Diretór-Jerál bele autoriza 

transferénsia definitiva hosi propriedade merkadoria nian ba instituisaun ida-ne’ebá.  

2. Iha kazu refere ba iha númeru anteriór, bainhira de’it rezulta iha dívida impostu, Diretór-Jerál 

tenke manda informasaun kona-ba lakon impostu hirak-ne’e be Ministru, ho objetivu atu 

manda ba Parlamentu Nasionál hamutuk ho informasaun relasiona ho Orsamentu Jerál 

Estadu, haktuir termu sira hosi rejime jurídiku ba Orsamentu no Jestaun Finanseira.  

 

Artigu 276.º - Uzu produtu hosi fafa’an 

1. Produtu rezultante hosi alienasaun merkadoria, previstu iha Artigu 272.º, tenke aplika 

susesivamente atu:  

a) Selu despeza fafa’an nian;  

b) Selu direitu alfandegáriu ba importasaun, impostu no sansaun administrativa hosi 

merkadoria ne’e, bainhira iha;  

c) Selu frete ka despeza sira-seluk, bainhira iha, pendente hosi merkadoria ne’e, se notifika tiha 

ba pesoa ne’ebé kaer hela merkadoria;  

d) Selu despeza devida ba fiansa Depozitáriu ne’ebé kaer hela merkadoria, bainhira iha.  

2. Se produtu hosi fafa’an refere ba iha Kapítulu ida-ne’e mak lato’o atu kobre montante totál 

hosi despeza sira, dívida ba Estadu iha preferénsia liu dívida sira-seluk hotu.  

3. Produtu hosi fafa’an merkadoria prenda ka hadau tuir lei sei iha destinu determinadu iha 

prosesu relevante.  

4. Anaunserke iha dispozisaun legál kontráriu, saldu restu hosi produtu fafa’an, hafoin tuir 

pagamentu previstu iha númeru 1 hosi Artigu ida-ne’e, tenke depozita ba Tezouraria.  

TÍTULU XIV - TRATAMENTU ALFANDEGÁRIU ESPESIÁL ENKOMENDA POSTÁL NO 

ENKOMENDA ESPRESU  

Artigu 277.º - Enkomenda postal sira  

1. Halo tuir efeitu aduaneiru, enkomenda postal mak konsidera hanesan kualkér remessa 

ne’ebé haruka liuhosi rede postal internasionál ne’ebé la’ós korrespondénsia pesoál.  

2. Dispozisaun iha akordu, konvensaun no tratadu ne’ebé vinkulativu ba Timor-Leste sei aplika 

iha matéria ida-ne’e.  

 

Artigu 278.º - Tributasaun  

1. Merkadoria hotu-hotu ne’ebé tama territóriu alfandegáriu liuhosi dalan postal sei sujeita ba 

tributasaun no regulamentasaun alfandegária seluk ne’ebé aplikavel.  

2. Merkadoria ne’ebé laiha karákter komersiál rekoñesidu liuhosi autoridade alfandegária no 

hirak-ne’ebé la liu limite estatístiku, define iha Lei Tributária, mak izentu hosi aplikasaun 

dispozisaun iha númeru 1.  

3. Enkomenda postal ne’ebé importa iha okos kaderneta “Admission Temporaire/Temporary 

Admission” (ATA) mak sujeita ba dispozisaun hosi Kódigu ida-ne’e referente ba prosedimentu 

simplifikadu.  

 

Artigu 279.º - Enkomenda expresu  

1. Enkomenda expresu, halo tuir afeitu aduaneiru, mak konsidera hanesan remessa hotu-hotu 

no saida de’it ne’ebé haruka liuhosi rede postal internasionál, ka liuhosi empreza privada 

espesializada iha rejime sirkulasaun aseleradu.  

2. Dispozisaun sira hosi númeru 1 no 2 hosi Artigu anteriór aplika ba enkomenda expresu sira.  

 

Artigu 280.º - Kontrolu aduaneiru  

Alfándega sira sei indika ba servisu postal, remessa postal sira-ne’ebé tenke aprezenta tuir 

finalidade kontrolu alfandegáriu no mós modalidade hosi aprezentasaun ne’e.  

 

Artigu 281.º - Esportasaun remessa postál nian  

Iha aktu hosi sira-nia esportasaun, Alfándega sira labele ezije aprezentasaun remessa postal 

tuir finalidade kontrolu alfandegáriu, menus ke bainhira sira kontein:  

a) Merkadoria ne’ebé nia esportasaun tenke sertifikada;  

b) Merkadoria ne’ebé nia esportasaun mak sujeita ba proibisaun ka restrisaun ka pagamentu 

hosi direitu no impozisaun seluk ba nia esportasaun;  

c) Merkadoria ne’ebé iha valór liu montante fiksadu iha lejizlasaun nasionál; ka  

d) Merkadoria ne’ebé selesiona ba kontrole alfandegáriu iha forma seletiva ka aleatória.  

 

Artigu 282.º - Importasaun remessa postál nian  

Alfándega sira, hanesan regra jerál, sei la ezije aprezentasaun remessa postál ne’ebé importa 

hosi kategória hirak tuirmai ne’e:  

a) Karta postál no karta ne’ebé kontein mensajen pesoál;  

b) Literatura ba ema ho defisiénsia matan;  

c) Surat-tahan imprime tiha ne’ebé la sujeita ba pagamentu direitu no impozisaun seluk ba 

importasaun.  

 

Artigu 283.º - Remessa postál sira iha tránzitu  

Formalidade alfandegária la aplika ba remessa postál sira iha tránzitu.  

 

TÍTULU XV - OPERASAUN PRIVILEJIADA FRANLIA ALFANDEGÁRIA SIRA  

KAPÍTULU I  

FRANKIA SIRA IHA IMPORTASAUN  

Artigu 284.º - Merkadoria ho benefísiu frankia (izensaun)  

Iha signifikadu hosi Kódigu ida-ne’e, merkadoria ne’ebé laiha natureza komersiál halo tuir Lei 

Tributária, bele sujeita ba frankia direitu importasaun.  

 

Artigu 285.º - Merkadoria ne’ebé esklui hosi benefísiu hosi frankia alfandegária  

1. Ho exesaun hosi limite previstu iha Lei Tributária ba merkadoria tula iha bagajen viajante 

nian, hirak tuirmai ne’e mak esklui hosi frankia:  

a) Botír, produtu alkóliku no perfumaria;  

b) Tabaku, produtu tabaku, kafé no xá;  

c) Meiu transporte komersiál;  

d) Kombustivel no karburante sira;  

e) Materiál foun ba uzu profisionál;  

f) Espésie fauna ka flora ne’ebé nia komérsiu mak bandu tuir lei ka konvensaun;  

g) Veíkulu motorizada ho exesaun hosi ambulánsia no hirak-ne’ebé destinada ba uzu pesoál 

haktuir termu hosi diploma ida-ne’e;  

h) Sasán sira destinada ba finalidade komersiál.  

2. Produtu alkóliku mak komprende hanesan hirak-ne’ebé klasifika iha pozisaun tarifa ne’ebé 

hetan iha Nomenklatura Kombinada, inklui produtu destiladu no fermentadu hotu-hotu.  

 

Artigu 286.º - Prosedimentu ba sasán ne’ebé esklui sira 

Bainhira, iha to’o-mai sasán nian ba Timor-Leste, iha verifikasaun katak sira mak la kobre 

liuhosi frankia alfandegária ne’ebé reklame liuhosi parte-interesada, prosedimentu komún 

tenke tuir, lahó prejuizu ba konsesaun prazu adekuadu atu kompleta pedidu ka aprezenta 

dokumentu sira-ne’ebé falta.  

 

Artigu 287.º - Frankia hosi direitu importasaun ba sasán pesoál no sasán uma-laran ema 

partikulár nian ne’ebé transfere ba rezidénsia abituál iha Timor-Leste  

1. Sasán pesoál no sasán uma-laran importa liuhosi ex-rezidente ne’ebé transfere sira-nia 

rezidénsia abituál definitivamente ba territóriu alfandegáriu Timor-Leste, bele admite ho 

frankia hosi direitu importasaun, iha kondisaun prevista iha diploma ida-ne’e.  

3. Mesak de’it pesoa singulár ne’ebé iha sira-nia rezidénsia abituál iha territóriu alfandegáriu 

Timor-Leste nia li’ur durante pelumenus fulan (18) sanulu-resin-ualu konsekutivu bele hetan 

benefísiu hosi frankia.  

4. Frankia kobre mós, sasán movel, enxovál no prezenta ne’ebé importa ba kazamentu, ho 

kondisaun katak sira pertense ba elementu ida ka rua hosi kazál ne’ebé, hanesan 

konsekuénsia hosi kazamentu, transfere rezidénsia abituál ba Timor-Leste.  

5. Halo tuir efeitu hosi dispozisaun iha númeru anteriór, parte-interesada sira tenke prova 

selebrasaun kazamentu.  

 

Artigu 288.º - Sasán pesoál sira 

1. Halo tuir efeitu hosi diploma ida-ne’e, “sasán pesoál” mak komprende atu signifika sasán 

sira ba uzu pesoál ema partikulár nian ka nesesidade ba sira-nia agregadu familiár no uma 

respetiva, ne’ebé aprezenta sinál evidente hosi uzu, halo turi dispozisaun sira iha Artigu hirak 

tuirmai ne’e.  

2. Hirak tuirmai ne’e konstitui, nomeadamente, sasán pesoál:  

a) Sasán uma-laran hosi país proveniénsia;  

b) Bisikleta sira, ho konsiderasaun ba agregadu familiár no motorizada, ne’ebé hola no rejista 

iha naran parte-interesada nian, liu fulan (12) sanulu-resin-rua kotuk bá iha país proveniénsia;  

c) Veíkulu automovel ba uzu privadu, naun komersiál ba uzu eskluzivamente privadu ka 

agregadu familiár nian no ho kapasidade másimu pasajeiru na’in lima ne’ebé hola no rejista 

iha naran parte-interesada nian liu fulan (12) sanulu-resin-rua kotuk ba iha país proveniénsia.  

3. Sasán pesoál sira, labele hatudu, tuir sira-nia natureza ka kuantidade, kualkér preokupasaun 

kona-ba destinu komersiál, mezmu potensiál de’it.  

4. Sasán pesoál refere ba iha alínea c) hosi númeru 2, hosi Artigu ida-ne’e labele empresta, 

promote, aluga ka transfere, ba pagamentu ka gratuitu, antes prazu tinan (2) rua, konta hosi 

nia introdusaun ba konsumu no, lahó autoridade kompetente sira-nia koñesimentu préviu.  

5. Empréstimu, promesa, aluga ka transferénsia ne’ebé halo antes prazu refere ba iha númeru 

anteriór, implika aplikasaun hosi direitu importasaun relasiona ho sasán ne’ebá, halo tuir taxa 

iha vigór iha data empresta, promote, aluga ka transfere, konforme sira-nia natureza no bazeia 

ba valór alfandegáriu rekoñesidu ka aseita tiha, iha data ne’ebá liuhosi autoridade alfandegária 

sira, lahó prejuizu ba aplikasaun multa.  

 

Artigu 289.º - Sasán uma-laran hosi uma iha país proveniénsia 

1. “Sasán uma-laran”, mak komprende hanesan objetu pesoál, roupa uma-laran no movel, 

besi-lolon no ekipamentu familiár, utiliza tiha ona iha uma proveniénsia liu fulan (12) sanulu-

resin-rua kotuk ba no destinada atu utiliza tuir finalidade no nesesidade hanesan de’it iha uma 

foun iha Timor-Leste.  

2. Iha lista hosi sasán, atu aprezenta antes to’o-mai sasán sira-nian, tenke iha 

korrespondénsia razoavel no proporsionadu, haktuir dispozisaun sira iha diploma ida-ne’e.  

 

Artigu 290.º - Sasán pesoál hetan liuhosi liman-rohan (eransa)  

1. Sasán pesoál ne’ebé hetan, tuir susesaun legál ka susesaun testamentária, liuhosi 

individuál ne’ebé ho nia rezidénsia abituál iha territóriu alfandegáriu Timor-Leste mak admite 

ho frankia hosi direitu importasaun nian.  

2. Halo tuir efeitu hosi númeru 1, “sasán pesoál” mak komprende hanesan sasán hotu-hotu 

refere ba iha Artigu 288º ne’ebé integra eransa matebian nian, esklui balada moris sira.  

 

Artigu 291.º - Prazu ba admisaun ho frankia 

Menus ke iha sirkunstánsia espesiál, frankia mak konsede mesak de’it ba sasán pesoál 

deklara ba sirkulasaun livre antes hakotu prazu másimu fulan (6) neen konta hosi data pedidu 

estabelesimentu rezidénsia abituál iha territóriu alfandegáriu Timor-Leste.  

 

KAPÍTULU II  

REMESSA NAUN KOMERSIÁL SIRA  

Artigu 292.º - Remessa ho valór insignifikante  

1. Haktuir termu hosi Kódigu ida-ne’e, remessa sira konstitui hosi merkadoria ho valór 

insignifikante ne’ebé haruka diretamente hosi estranjeiru, dalaruma de’it, ba destinatáriu iha 

Timor-Leste bele admite ho frankia hosi direitu importasaun.  

2. “Merkadoria ho valór insignifikante” mak komprende hanesan merkadoria ne’ebé iha valór 

komersiál kada remessa la liu montante estipula tiha iha Lei Tributária.  

3. Alfándega sira iha kbiit atu la aplika frankia ho kondisaun katak nia verifika 

fundamentadamente katak pesoa ka grupu hosi pesoa fiskál no, ka jurídika mak importa, 

abusive no repetidamente, kuantidade labaibain hosi sasán ho finalidade komersiál.  

4. Haktuir efeitu hosi dispozisaun iha númeru anteriór, invokasaun hosi frankia ida-ne’e liu dala 

ida kada fulan liuhosi ema hanesan mak konsidera abuzivu, lahó prejuizu hasoru alterasaun 

ba kritériu ida-ne’e halo tuir natureza merkadoria ka indísiu seluk ne’ebé razoavelmente 

presuposta dezviu rejime nian.  

5. Merkadoria hirak tuirmai ne’e mak esklui hosi frankia ida-ne’e:  

a) Produtu alkóliku;  

b) Perfume sira;  

c) Tabaku no produtu tabaku sira;  

d) Reprodusaun ilegál hosi son, imajen ka informátiku sira;  

e) Joallaria no fatuk-murak.  

6. Bainhira valór globál ho merkadoria varia, ka remessa, mak liu montante ne’ebé refere ba, 

frankia ne’e mak konsede to’o iha limite hosi montante ida-ne’e ba merkadoria ne’ebé, bainhira 

importa ketaketak, bele hetan benefísiu hosi frankia ne’e, tanba valór merkadoria nian labele 

fahe.  

 

 
KAPÍTULU III  

VIAJANTE SIRA  

Artigu 293.º - Merkadoria tula iha bagajen pesoál viajante sira-nian  

1. Merkadoria ne’ebé tula iha bagajen pesoál hosi viajante mai hosi li’ur mak admite ho frankia 

hosi direitu importasaun, haktuir termu hosi diploma ida-ne’e, ho kondisaun katak 

importasaun hirak-ne’e mak desprovida hosi kualkér karákter komersiál.  

2. Haktuir efeitu hosi númeru 1, definisaun hirak tuirmai ne’e mak komprende:  

a) “Bagajen pesoál” nu’udar konjuntu sasán ne’ebé viajante iha kondisaun atu aprezenta ba 

servisu alfándega sira iha momentu to’o-mai territóriu alfandegáriu Timor-Leste, no mós hirak 

ne’ebé nia aprezenta liutiha ba servisu hanesan, sujeita ba justifikasaun katak sira mak rejista 

hanesan nia bagajen akompañada sira, iha nia partida, ho kompañia ne’ebé tula sira hosi país 

proveniénsia.  

b) “Importasaun desprovida hosi kualkér karákter komersiál” nu’udar importasaun sira-ne’ebé 

mak:  

i. Aprezenta karákter okasionál no;  

ii. Deskreve de’it merkadoria rezerva ba uzu pesoál ka familiár viajante nian, ka destinada atu 

oferese hanesan prezente, no ho natureza no kuantidade ne’ebé la reflete kualkér indikasaun 

komersiál  

3. Frankia mak konsede, ba kada viajante, ho konsiderasaun ba montante estipula tiha iha Lei 

Tributária.  

4. Bainhira valór globál hosi merkadoria varia mak liu, ba kada viajante, montante refere ba iha 

númeru anteriór, frankia ne’e mak konsede to’o iha limite hosi montante hirak-ne’e ba 

merkadoria ne’ebé, se importa ketaketak benefisia hosi frankia ida-ne’ebá, no valór hosi 

merkadoria ne’e labele fahe.  

 

Artigu 294.º - Limite ba produtu espesífiku sira 

1. Relasiona ho frankia ne’ebé konsede ba merkadoria espesífika viajante sira-nian, frankia 

refere ba iha Artigu anteriór mak limitada ba, kada viajante, kuantidade másima define iha Lei 

Tributária.  

2. Viajante ho idade menus tinan 17 la hetan benefísiu hosi kualkér frankia relasiona ho 

merkadoria refere ba iha alínea a) no b) hosi n.º 2 iha Artigu anteriór, bainhira trata ho tabaku 

no bebida alkóliku, haktuir termu hosi Lei Tributária.  

 

 
KAPÍTULU IV  

APARELLU NO INSTRUMENTU SIENTÍFIKU KA EDUKATIVU SIRA  

REJIME JERÁL  

Artigu 295.º - Estabelesimentu ka organizmu públiku ka ho utilidade públika  

1. Aparellu sientífiku no instrumentu seluk ho karákter edukativu, kultura destinada ba 

estabelesimentu ka organizmu públiku ka ho utilidade públika, mak benefisia hosi frankia, ho 

kondisaun katak entidade hirak-ne’e mak legalmente rekoñesidu no importasaun mak autoriza 

liuhosi Ministru ka ema nia delega.  

2. Dispozisaun ida-ne’e mak aplikavel iha kazu importasaun direta liuhosi entidade benefisiária 

no mós iha kazu doasaun liuhosi kualkér entidade nasionál ka internasionál sira-seluk, 

dezignadamente hirak-ne’ebé hala’o tuir finalidade filantrópiku, sientífiku ka iha ámbitu 

kooperasaun.  

3. Entidade benefisiáriu sira tenke aprezenta ba Alfándega sira ba kada importasaun, 

rekerimentu fundamentadu, dirije ba Ministru ho aneksu komprovativu hosi respetivu estatutu, 

no mós kualidade no kuantidade hosi merkadoria atu importa ho frankia.  

4. Rekerimentu ida-ne’e dirije ba Ministru, mak entrega ba Alfándega sira, antes merkadoria 

to’o-mai, iha duplikadu, ho kópia ida ba Alfándega sira no orijinál manda ba Ministru.  

 

Artigu 296.º - Dispozisaun sira ba aplikasaun  

Haktuir efeitu aplikasaun hosi dispozisaun iha Artigu anteriór:  

a) “Ekipamentu sira” mak komprende nu’udar instrumentu, aparellu, mákina no sira-nia 

asesóriu, inklui pesa rezerva, no utensíliu espesialmente destinadu ba manutensaun, kontrolu, 

kalibrasaun ka reparasaun, utiliza tiha tuir finalidade investigasaun sientífika;  

b) “Instrumentu ka aparellu sientífiku” mak komprende nu’udar dispozitivu, mákina ka aparellu 

ne’ebé, tanba nia karakterístika téknika objetiva no rezultadu ne’ebé nia permite atu hetan, 

mak eskluziva ka prinsipalmente aptu ba realizasaun atividade sientífika sira;  

c) “Importadu tuir finalidade naun komersiál” mak konsidera hanesan aparellu ka instrumentu 

sientífiku destinadu atu utiliza tuir finalidade investigasaun sientífika ka ensinu nian, hala’o 

hela lahó objetivu lukrativu;  

d) Frankia ne’e mak limita ba instrumentu no aparellu sientífiku ne’ebé iha intensaun atu uza 

iha estabelesimentu públiku ka iha utilidade públiku ne’ebé iha ensinu ka investigasaun 

sientífika hanesan sira-nia atividade prinsipál.  

 

Artigu 297.º - Alienasaun ba sasán importa ho frankia 

1. Objetu no instrumentu ka aparellu sientífiku ne’ebé admite ho frankia iha kondisaun prevista 

iha Kapítulu ida-ne’e labele sujeita ba empréstimu, aluga, transfere ka doasaun, ho pagamentu 

ka gratuitu, antes hakotu prazu tinan (2) rua, konta hosi nia introdusaun iha konsumu no, lahó 

notifikasaun hosi entidade alfandegária sira.  

2. Iha kazu empréstimu, aluga ka transfere ba estabelesimentu ka organizmu ho direitu atu 

benefisia hosi frankia haktuir termu hosi Artigu 295.º no 296.º, frankia sei mantein hela ho 

kondisaun katak estabelesimentu ka organizmu ne’e utiliza objetu, instrumentu ka aparellu 

tuir finalidade ne’ebé konsidera atu iha direitu ba konsesaun hosi frankia hanesan ne’e.  

3. Iha kazu seluk, empréstimu, aluga ka transferénsia sei sujeita ba pagamentu préviu hosi 

direitu importasaun nian, halo tuir taxa iha vigór iha data empréstimu, aluga ka transferénsia 

ho baze katak nia natureza no valór alfandegáriu mak rekoñesidu ka aseita iha data ida-ne’e 

liuhosi autoridade alfandegária sira.  

 

KAPÍTULU V  

INSTRUMENTU NO APARELLU SIRA DESTINADU BA FINALIDADE MÉDIKU SIRA  

Artigu 298.º - Investigasaun, diagnóstiku no tratamentu médiku sira 

1. Lahó prejuizu hasoru dispozisaun iha Kapítulu anteriór, instrumentu no aparellu destinadu 

ba investigasaun médika, elaborasaun diagnóstiku ka realizasaun tratamentu médiku oferese 

gratuitamente liuhosi organizasaun ho finalidade benefisente ka filantrópiku ka liuhosi pesoa 

singulár ba organizmu saúde ne’ebé depende diretamente ba Estadu, mak importa ho frankia 

hosi direitu importasaun, ho kondisaun katak doasaun hosi instrumentu ka aparellu hirak-ne’e 

la subar kualkér intensaun ho natureza komersiál hosi parte doadór.  

2. Frankia mós aplika igualmente iha kondisaun hirak tuirmai ne’e ba:  

a) Pesa rezerva, komponente no asesóriu espesifikamente destinadu atu adapta ba 

instrumentu no aparellu, ho kondisaun katak pesa rezerva, komponente no asesóriu hirak-ne’e 

mak importa iha tempu hanesan ho instrumentu ka aparellu hirak-ne’e ka, bainhira importa 

liutiha, sei rekoñese hanesan destinada ba instrumentu ka aparellu sira-ne’ebé importa 

anteriormente ho frankia;  

b) Ferramenta sira atu utiliza iha manutensaun, kontrolu, kalibrajen ka reparasaun ba 

instrumentu ka aparellu sira, ho kondisaun katak ferramenta hirak-ne’e mak importa iha 

tempu hanesan ho instrumentu ka aparellu hirak-ne’e ka, bainhira importa liutiha, sei rekoñese 

hanesan destinada ba instrumentu ka aparellu sira-ne’ebé importa anteriormente ho frankia.  

 

Artigu 299.º - Alienasaun sasán sira-nian  

Dispozisaun hosi Artigu 297.º mak aplikavel ba empréstimu, aluga ka transferénsia hosi 

instrumentu ka aparellu sientífiku ne’ebé admite ho frankia.  

 

 
KAPÍTULU VI  

MERKADORIA HARUKA BA ORGANIZMU SIRA HO FINALIDADE KARITATIVU SIRA  

Artigu 300.º - Merkadoria diversa  

Merkadoria, ho exesaun alkol no tabaku, importa liuhosi organizasaun solidaridade sosiál 

rejista tiha haktuir kualkér lejizlasaun iha Timor-Leste promulga tuir efeitu ida-ne’e, mak 

importa ho frankia hosi direitu importasaun, bainhira sasán hirak-ne’e mak destinada ba 

utilizasaun tuir finalidade asisténsia umanitária, edukasaun ka kuidadu saúde. 

 

Artigu 301.º - Rekizitu dokumentál sira 

Frankia mak konsede mesak de’it ba organizmu ne’ebé iha kontabilidade hodi permite 

autoridade alfandegária sira atu kontrola operasaun no ne’ebé oferese garantia hotu-hotu 

ne’ebé konsidera nesesária.  

 



132 

Artigu 302.º - Alienasaun sasán sira-nian  

Dispozisaun hosi Artigu 297.º mak aplikavel relasiona ho empréstimu, aluga ka transferénsia 

merkadoria refere ba no importa halo tuir Kapítulu ida-ne’e.  

 

KAPÍTULU VII  

DOASAUN NO PREZENTE NE’EBÉ SIMU IHA ÁMBITU HOSI RELASAUN INTERNASIONÁL SIRA 

Artigu 303.º - Ámbitu ba aplikasaun  

Objetu sira mak admite ho frankia hosi direitu importasaun bainhira:  

a) Importa tiha iha territóriu alfandegáriu nasionál liuhosi reprezentativu hosi entidade públika 

iha ne’ebé halo vizita ofisiál ba país estranjeiru no ne’ebé iha okaziaun ne’e simu sira hanesan 

prezente hosi autoridade públika sira iha-ne’ebá;  

b) Haruka hanesan oferta liuhosi autoridade ofisiál ka liuhosi instituisaun públika hosi país 

estranjeiru, ba autoridade ofisiál ka instituisaun públika iha Timor-Leste, ho kondisaun katak 

hirak-ne’e mak aprova tiha liuhosi autoridade alfandegária atu simu objetu hirak-ne’e ho 

frankia;  

c) Doasaun sira relasiona ho edifikasaun ka melloramentu edifísiu sira, konfere liuhosi país 

seluk, ka liuhosi entidade ofisiál estranjeira, sei tuir rejime frankia ne’ebé konkorda 

ofisialmente ho Estadu Timor-Leste.  

 

Artigu 304.º - Kondekorasaun no rekompensa ne’ebé fó hanesan títulu onorífiku  

Hirak tuirmai ne’e sei admite ho frankia hosi direitu ba importasaun, ho justifikasaun 

aprezenta liuhosi parte-interesada sira tuir satisfasaun autoridade alfandegária sira no ho 

kondisaun katak sira mak trata hanesan operasaun okasionál, desprovida hosi kualkér 

karákter komersiál:  

a) Kondekorasaun sira-ne’ebé fó liuhosi governu iha país terseiru ba pesoa ne’ebé iha sira-nia 

rezidénsia abituál iha territóriu alfandegáriu nasionál;  

b) Tasu, medulla no objetu atu hanesan ho karákter esensialmente simbólika ne’ebé, atribui 

iha país terseiru ba pesoa sira-ne’ebé iha sira-nia rezidénsia abituál iha territóriu nasionál, iha 

omenajen ba atividade dezenvolvidu iha domíniu hanesan arte, siénsia, desportu, servisu 

públiku, ka iha rekoñesimentu ba sira-nia méritu iha okaziaun partikulár, sei importa liuhosi 

pesoa hanesan.  

 

KAPÍTULU VIII  

FRANKIA SIRA-SELUK  

Artigu 305.º - Frankia konvensionál sira  

Frankia sira prevista iha Kódigu ida-ne’e, iha Títulu ida-ne’e no iha dispozisaun sira-seluk, la 

prejudika frankia sira rezultante hosi akordu, konvensaun, no tratadu ne’ebé Timor-Leste sai 

parte kontratante, bainhira:  

a) Izenta haktuir termu hosi Konvensaun Viena kona-ba relasaun Diplomátika sira, hosi 1961, 

no kona-ba relasaun Konsulár sira, hosi 1963;  

b) Izenta haktuir termu hosi Konvensaun kona-ba Priviléjiu Nasoins Unidas nian;  

c) Izenta haktuir termu hosi Konvensaun kona-ba Priviléjiu no Imunidade sira hosi Ajénsia 

Espesializada sira.  

 

TÍTULU XVI - KONSTITUISAUN HOSI DÍVIDA ALFANDEGÁRIA  

KAPÍTULU I  

DÍVIDA ALFANDEGÁRIA IHA IMPORTASAUN  

Artigu 306.º - Faktu konstitutivu 

1. Faktu konstitutivu ba dívida alfandegária relasiona ho importasaun merkadoria sujeita ba 

direitu alfandegáriu ba importasaun no impozisaun seluk mak:  

a) Introdusaun merkadoria nian ba sirkulasaun livre;  

b) Sujeisaun merkadoria nian ba kualkér rejime alfandegáriu, iha-ne’ebé haktuir termu hosi 

lejizlasaun iha vigór, laiha suspensaun ka izensaun ba merkadoria hosi pagamentu direitu no 

impozisaun sira-seluk;  

c) Introdusaun irregulár hosi merkadoria ne’e tama ba territóriu alfandegáriu, diretamente ka 

liuhosi entrepostu franku, ka zona franka;  

d) Subtrasaun merkadoria ne’e nian hosi fiskalizasaun alfandegária;  

e) Inkumprimentu obrigasaun rezultante hosi nia Permanénsia iha depózitu temporáriu, ka 

hosi utilizasaun rejime alfandegáriu ne’ebé sira mak submete ba;  

f) Konsumu ka utilizasaun, iha zona franka ka entrepostu franku, hosi merkadoria iha 

kondisaun distintu hosi hirak-ne’ebé prevista iha lejizlasaun aduaneira.  

2. Merkadoria ne’ebé introdús ba territóriu alfandegáriu depende ba rejime ka destinu 

alfandegáriu atribuidu sei sujeita ba pagamentu hosi direitu alfandegáriu, taxa, impost 

karimbu, taxa impresaun, emolumentu jerál no impozisaun seluk hanesan estipula iha tarifa 

alfandegária, tabela emolumentu alfandegáriu no diploma legál seluk iha vigór.  

 

Artigu 307.º - Momentu konstituisaun ba dívida alfandegária  

Dívida alfandegária ba importasaun iha kazu previstu iha Artigu anteriór mak konstitui:  

a) Iha kazu previstu iha alínea a) ka b) iha momentu aseitasaun deklarasaun alfandegária;  

b) Iha kazu previstu iha alínea c) iha momentu introdusaun irregulár. Bainhira introdusaun 

irregulár labele determina, dívida mak konstitui iha momentu bainhira Alfándega sira hetan 

koñesimentu kona-ba introdusaun irregulár;  

c) Iha kazu previstu iha alínea d), e) no f) dívida sei konstitui iha momentu subtrasaun 

merkadoria nian hosi fiskalizasaun alfandegária, iha momentu inkumprimentu obrigasaun, ka 

iha momentu iha-ne’ebé merkadoria mak konsume ka utiliza.  

 

Artigu 308.º - Sujeitu pasivu hosi dívida alfandegária 

1. Bainhira dívida mak konstitui haktuir termu hosi alínea a) ka b) hosi Artigu 306.º, devedór 

mak deklarante.  

2. Iha kazu previstu iha alínea c) hosi Artigu 306.º, devedór sira mak:  

a) Pesoa ne’ebé introdús tiha irregularmente merkadoria ne’e;  

b) Kualkér pesoa ne’ebé, ho koñesimentu kona-ba introdusaun irregulár, partisipa iha 

operasaun ne’e ka hola merkadoria ne’ebé introdús tuir dalan irregulár.  

3. Iha kazu previstu iha alínea d) hosi Artigu 306.º, devedór sira mak:  

a) Pesoa ne’ebé hasai merkadoria hosi fiskalizasaun alfandegária;  

b) Pesoa ne’ebé partisipa iha subtrasaun, ka hola ka uza merkadoria ne’e, no iha ona 

koñesimentu katak merkadoria ne’e mak hasai, ka hasai tiha ona hosi fiskalizasaun 

alfandegária;  

4. Iha kazu previstu iha alínea e) hosi Artigu 306.º, devedór mak pesoa ne’ebé rekere, depende 

ba sirkunstánsia, kumprimentu tuir obrigasaun rezultante hosi depózitu temporáriu ka 

utilizasaun rejime alfandegáriu iha kauza, enkuantu merkadoria mak sujeita ba direitu 

alfandegáriu, ka kumprimentu kondisaun sira-ne’ebé estipula kolokasaun merkadoria iha okos 

rejime ida-ne’e.  

5. Iha kazu previstu iha alínea f) hosi Artigu 306.º, pesoa ne’ebé konsume ka utiliza 

merkadoria no mós pesoa ka pesoa sira ne’ebé, ho koñesimentu kona-ba regulamentu iha 

vigór partisipa iha konsumu ka utilizasaun merkadoria, sei konsidera hanesan devedór.  

6. Iha kazu merkadoria lakon hosi zona franka ka entrepostu franku, lahó Alfándega sira 

identifika pesoa ka pesoál sira ne’ebé konsume ka utiliza, pesoa ho obrigasaun ba pagamentu, 

mak pesoa última ne’ebé Alfándega sira bele identifika nu’udar detentór  ka ema ne’ebé iha 

pose ba merkadoria ne’e.  

 

Artigu 309.º - Fatin iha-ne’ebé dívida alfandegária mak konstitui  

Dívida alfandegária mak konsidera konstitui iha fatin iha-ne’ebé mosu faktu sira orijen hosi nia 

konstituisaun ka, bainhira labele determina fatin ne’e, fatin ne’ebé autoridade alfandegária sira 

verifika ezisténsia merkadoria iha situasaun ne’ebé konstitui dívida alfandegária sei konsidera 

hanesan fatin ne’ebá.  

KAPÍTULU II  

DIVIDA ALFANDEGÁRIA IHA ESPORTASAUN  

Artigu 310.º - Faktu konstitutivu  

Faktu konstitutivu hosi dívida alfandegária iha esportasaun merkadoria sujeita ba direitu 

alfandegária ba esportasaun no impozisaun sira-seluk mak:  

a) Esportasaun hodi territóriu alfandegáriu ba merkadoria deklara ba rejime alfandegáriu ne’e;  

b) Subtrasaun merkadoria nian hosi territóriu alfandegáriu lahó deklarasaun alfandegária;  

c) Subtrasaun merkadoria nian hosi territóriu alfandegáriu laho kumprimentu tuir kondisaun 

sira-ne’ebé izenta merkadoria ne’e, total ka parsialmente, hosi direitu alfandegáriu ba 

esportasaun.  

 

Artigu 311.º - Momentu konstituisaun ba dívida alfandegária  

1. Iha kazu previstu iha alínea a) hosi Artigu anteriór, dívida alfandegária mak konsidera 

konstitui ona iha momentu aseitasaun deklarasaun alfandegária.  

2. Iha kazu previstu iha alínea b) hosi Artigu anteriór, dívida alfandegária mak konsidera 

konstitui ona iha saída efetiva merkadoria nian hosi territóriu alfandegáriu.  

3. Iha kazu previstu iha alínea c) hosi Artigu anteriór, dívida alfandegária mak konsidera 

konstitui ona iha momentu iha-ne’ebé merkadoria to’o-mai destinu diferente hosi ida-ne’ebé 

benefisiáriu hosi izensaun total ka parsiál hosi direitu alfandegáriu ba esportasaun, ka iha 

momentu iha-ne’ebé hakotu prazu ba aprezentasaun provas katak kondisaun sira fiksadu ba 

konsesaun izensaun ida-ne’e mak respeita tiha.  

 

Artigu 312.º - Sujeitu pasivu hosi dívida alfandegária  

1. Iha kazu previstu iha alínea a) no c) hosi Artigu 310.º, devedór mak deklarante.  

2. Iha kazu previstu iha alínea b) hosi Artigu 310.º, devedór mak pesoa ne’ebé ka pesoa ne’ebé 

kolabora ho nia iha subtrasaun, ne’ebé, ho koñesimentu ka devidu koñesimentu ba 

nesesidade atu deklara merkadoria ba esportasaun, fakulta nia saída hosi territóriu 

alfandegáriu lahó kumprimentu tuir formalidade ne’e.  

 

Artigu 313.º - Local konstituisaun ba dívida alfandegária 

Bainhira de’it merkadoria mak retira hosi territóriu alfandegáriu no sei labele determina 

oinseluk momentu iha-ne’ebé dívida alfandegária mak konstitui, ida-ne’e mak konsidera 

konstitui ona iha momentu ne’ebé Alfándega sira detekta subtrasaun merkadoria nian hosi 

territóriu alfandegáriu.  

KAPÍTULU III  

DISPOZISAUN KOMÚN SIRA 

Seksaun I  

Kazu Espesiál sira 

Artigu 314.º - Kazu seluk hosi konstituisaun dívida alfandegária  

1. Dívida alfandegária mak konstitui ona mezmu bainhira ha relasaun ho merkadoria ne’ebé 

nia importasaun ba, ka esportasaun hosi Timor-Leste mak bandu ka restrita liuhosi lei, ho 

exesaun hosi dispozisaun iha númeru tuirmai.  

2. Dívida alfandegária sei la konsidera konstitui iha introdusaun ilegál merkadoria nian ne’ebé 

labele komersializa. Maibé, dívida ne’e tenke kalkula bainhira de’it nia bele serbí hanesan baze 

ba aplikasaun hosi sansaun sira iha prosedimentu Penál.  

 

Seksaun II  

Likidasaun, prazu no modalidade pagamentu 

Artigu 315.º - Rejistu likidasaun nian  

1. Lahó prejuizu ba númeru 3 hosi Artigu 163.º, likidasaun hosi dívida alfandegária mak 

responsabilidade Alfándega sira-nian, no tenke mosu hafoin sira iha pose hosi elementu ba 

tributasaun loloos ba merkadoria ne’e, iha momentu konstituisaun dívida alfandegária 

relasionadu mak mosu.  

2. Montante hosi direitu alfandegáriu ba importasaun no impozisaun sira-seluk no direitu 

alfandegáriu ba esportasaun no impozisaun seluk ne’ebé kalkula liuhosi Alfándega sira tenke 

hatama kedas iha rejistu kontabilístika Alfándega sira-nian, iha forma no maneira determina 

liuhosi Ministru.  

3. Deklarante bele inklui iha deklarasaun alfandegária montante hosi direitu alfandegáriu no 

impozisaun sira-seluk ne’ebé konsidera devidu.  

4. Dispozisaun hosi númeru anteriór la vinkula autoridade alfandegária sira.  

5. Montante hosi direitu alfandegáriu no impozisaun sira-seluk tenke, haktuir termu hosi Artigu 

163.º, sujeita ba inskrisaun kontabilístika prevista iha nia laran.  

6. Bainhira labele determina ho ezatidaun bainhira dívida alfandegária mak konstitui, 

momentu atu konsidera ba likidasaun mak bainhira autoridade alfandegária sira verifika katak 

merkadoria ne’e mak hetan iha situasaun ne’ebé konstitutiva hosi dívida alfandegária.  

7. Bainhira de’it, tuir motivu ne’ebé bele atribui ba deklarante, momentu konstituisaun dívida ka 

nia likidasaun mak sujeita ba adiamentu, tenke selu jurus kompensatóriu iha taxa 4%.  

Artigu 316.º - Data ba determinasaun direitu, valór alfandegáriu no taxa kámbiu 

1. Montante direitu alfandegáriu no impozisaun sira-seluk ba merkadoria importa ka esporta 

tenke kalkula bazeia ba taxa kámbiu no iha klasifikasaun tarifa, regra sira kona-ba orijen no 

taxa direitu alfandegáriu no impozisaun sira-seluk aplikavel ba merkadoria hanesan ne’e:  

a) Iha data ne’ebé deklarasaun alfandegáriu ba merkadoria mak aseita tiha; no  

b) Iha kualkér kazu seluk, iha data pagamentu ba direitu alfandegáriu no impozisaun sira-

seluk.  

2. Se deklarasaun alfandegária mak submete antes to’o-mai merkadoria nian, halo tuir 

númeru 2, hosi Artigu 157.º, data relevante haktuir efeitu hosi Artigu ida-ne’e mak data 

notifikasaun kona-ba to’o-mai merkadoria nian.  

 

Artigu 317.º - Erru iha likidasaun  

Bainhira de’it Alfándega sira detekta erru ho likidasaun dívida alfandegária nian, mezmu barak 

liu ka menus liu, rejistu likidasaun nian tenke haloos, iha prazu loron (2) rua, konta hosi data 

notifikasaun kona-ba erru ba deklarante.  

 

Artigu 318.º - Komunikasaun ba devedór 

1.Montante hosi direitu no impozisaun sira-seluk, apuradu liutiha aseitasaun deklarasaun, 

tenke komunika ba devedór hafoin rejistu kona-ba likidasaun definitivu mak finaliza tiha.  

2. Bainhira de’it montante hosi direitu no impozisaun seluk pagavel mak mensiona iha 

deklarasaun alfandegária, hanesan títulu indikativu, autoridade alfandegáriu sira bele 

determina katak komunikasaun refere ba iha númeru anteriór sei halo mesak de’it bainhira 

montante indikadu ne’e la korresponde ho montante ne’ebé sira determina.  

3. Iha kazu previstu iha númeru 3, hosi Artigu 315.º, notifikasaun hosi autorizasaun saída 

merkadoria nian mak serbí hanesan komunikasaun dívida alfandegária ba devedór.  

4. Bainhira de’it kontrolu a posteriori rezulta iha apuramentu hosi dívida alfandegária ho 

montante la hanesan ho montante devidu, tanba erru, sala ka omisaun hosi deklarante, 

komunikasaun ba devedór labele halo liutiha loron (3) tolu konta hosi data konstituisaun 

dívida alfandegária.  

 

Artigu 319.º - Prazu limite ba komunikasaun 

1. Labele halo komunikasaun kona-ba pagamentu dívida alfandegária ba devedór liutiha prazu 

tinan (5) lima konta hosi data konstituisaun dívida alfandegária, ka tinan (3) tolu konta hosi 

data rejistu likidasaun nian.  

2. Bainhira dívida alfandegária rezulta hosi aktu ne’ebé, iha data ne’ebé komete, mak hamosu 

prosedimentu kriminál, prazu previstu iha númeru anteriór mak hanaruk to’o tinan (10) sanulu.  

Artigu 320.º - Prazu ba pagamentu  

1. Pagamentu dívida alfandegária tenke mosu iha prazu loron (10) sanulu konta hosi data 

notifikasaun montante ba devedór.  

2. Se pesoa responsavel ba pagamentu iha direitu ba prorrogasaun prevista iha Artigu tuirmai, 

pagamentu mak devidu iha períodu espesifikadu iha Artigu hanesan.  

3. Bainhira limita legál sira ba pagamentu mak liu hosi, montante ne’ebé la selu sei sujeita ba 

aumentu tuir jurus la selu nian konta hosi data ne’ebé dívida uluk konstitui.  

4. Jurus la selu nian mak kalkula ba kada loron kalendáriu kompletu, la konta data 

notifikasaun ba devedór, lamós data pagamentu dívida alfandegária.  

5. Montante hosi jurus la selu nian atu selu mak kalkula bazeia ba taxa 3% kada fulan ka 

fraksaun, ba montante totál hosi dívida alfandegária ne’e.  

 

Artigu 321.º - Diferimentu ba pagamentu  

1. Ministru bele autoriza pesoa ida, tuir solisitasaun no prestasaun garantia adekuada haktuir 

termu hosi Artigu 323.º, atu atraza pagamentu direitu alfandegáriu ba importasaun no 

impozisaun sira-seluk ka direitu alfandegáriu ba esportasaun no impozisaun seluk pagavel ba 

merkadoria autoriza tiha atu sai relasiona ho pesoa ne’e, maibé ba períodu mínimu loron (14) 

sanulu-resin-haat to’o másimu loron (30) tolunulu konta hosi data hosi autorizasaun saída 

hanesan. Aleinde ida-ne’e, konsesaun hosi fasilidade pagamentu hanesan ne’e bele hamosu 

kobransa ba despeza asesória sira ba konstituisaun prosesu ka ba servisu ne’ebé presta tiha.  

2. Uzu diferimentu haktuir Artigu ida-ne’e mak sujeita ba rejistu komprovativu hosi 

kumprimentu atempadu hosi obrigasaun ba pagamentu, halo tuir lejizlasaun aduaneira no 

fiskál iha Timor-Leste.  

 

Artigu 322.º - Modalidade no fatin ba pagamentu 

Dívida alfandegária tenke selu ho osan, ka liuhosi xeke-bankária vizadu pagavel ba Tezouraria, 

iha postu alfándega iha-ne’ebé deklarasaun mak rejista tiha, ka hanesan espesífika oinseluk, 

iha notifikasaun ba devedór.  

 

KAPÍTULU IV  

GARANTIA BA DÍVIDA ALFANDEGÁRIA  

Artigu 323.º - Ezijénsia ba garantia  

1. Bainhira de’it, iha kursu aplikasaun lejizlasaun alfandegária, Alfándega sira ezije 

konstituisaun hosi garantia atu asegura pagamentu dívida alfandegária, garantia hanesan ne’e 

tenke presta liuhosi devedór.  

2. Bainhira devedór mak servisu hosi Administrasaun Públika, garantia bankária bele substitui 

ba voucher kompromisu ba pagamentu (CVP).  

3. Lista hosi servisu Administrasaun Públika autorizada atu utiliza voucher kompromisu 

pagamentu, tenke aprova liuhosi Ministru.  

 

Artigu 324.º - Momentu konstituisaun garantia nian  

1. Garantia bele ezije iha momentu halo deklarasaun merkadoria ba rejime alfandegáriu.  

2. Montante hosi garantia atu konstitui tenke iguál ho montante dívida konstitui tiha ka atu 

konstitui.  

3. Bainhira montante dívida atu konstitui seidauk fiksadu, Alfándega sira sei ezije prestasaun 

garantia ho montante aas liu montante ne’ebé sira kalkula mak provavel.  

 

Artigu 325.º - Modalidade sira garantia nian  

Menus ka bainhira iha dispozisaun kontráriu haktuir lejizlasaun aduaneira, garantia bele 

konstitui iha forma depózitu selu ho osan, aprezentasaun fiador haktuir termu hosi Artigu 

tuirmai, inklui garantia bankária, kausaun seguru ka ipoteka, ka kualkér forma seluk estipula 

tiha liuhosi Alfándega sira, ho konsiderasaun ba nia objetivu.  

 

Artigu 326.º - Aprezentasaun fiansa 

1. Bainhira modalidade garantia nian mak aprezentasaun fiansa, nia fiador tenke kompromete 

iha forma hakerek atu selu solidariamente, iha primeira interpelasaun, pagamentu hosi 

montante ne’ebé nia garante.  

2. Alfándega sira bele rekuza fiador propostu, bainhira konsidera katak nia la prezenta 

kredibilidade no naran-di’ak nesesáriu.  

3. Bainhira Alfándega sira hetan katak garantia ne’ebé presta la asegura ka laiha ona serteza 

no natoon atu asegura pagamentu dívida alfandegária iha prazu fiksadu, sira sei ezije devedór 

no nia fiador atu presta garantia suplementár.  

4. Garantia labele kansela to’o respetiva dívida alfandegária mak selu hotu ona.  

5. Fiadór tenke solidariamente responsavel hamutuk ho devedór, no Alfándega sira bele 

demanda hosi devedór prinsipál, ka fiador ka rua-hotu iha tempu hanesan.  

 

KAPÍTULU V  

HAMATE DÍVIDA ALFANDEGÁRIA 

Artigu 327.º - Fundamentu sira  

1. Dívida alfandegária sei hamate:  

a) liuhosi pagamentu hosi montante direitu sira-nian;  

b) Liuhosi dispensa pagamentu;  

c) Liuhosi anulasaun hosi deklarasaun alfandegária, haktuir dispozisaun iha Artigu 161.º;  

d) Liuhosi lakon merkadoria iha forma irreversível tuir kazu fortuitu ka forsa maior, ka prenda 

no konfiska liutiha, ka abandona ba favór Estadu;  

e) Liuhosi inutilizasaun merkadoria nian, iha okos kontrolu alfandegáriu.  

2. Prazu preskrisaun ba dívida alfandegária mak tinan (10) sanulu, sujeita ba kualkér 

suspensaun ka interrupsaun prevista iha lei.  

 

TÍTULU XVII - REEMBOLSU NO DISPENSA BA PAGAMENTU DIREITU ALFANDEGÁRIU, 

IMPOSTU NO TAXA SIRA  

Artigu 328.º - Dispozisaun jerál sira  

1. Direitu alfandegáriu no impozisaun seluk sei reembolsa ka dispensa iha medida ne’ebé 

prova katak, iha momentu pagamentu respetivu montante mak la legalmente devidu ka mak 

montante mak hatama laloos ba rejistu likidasaun.  

2. Reembolsu no dispensa pagamentu labele admite bazeia ba Artigu ida-ne’e bainhira faktu 

sira-ne’ebé rezulta ho pagamentu hosi montante ne’ebé la legalmente devidu, mosu hanesan 

rezultadu hosi asaun intensionál hosi pesoa interesada.  

3. Prazu ba deklarante atu reklama reembolsu hosi direitu alfandegáriu no impozisaun seluk 

mak tinan (3) tolu konta hosi data iha-ne’ebé Alfándega sira notifika devedór kona-ba 

montante relevante.  

4. Bainhira Alfándega sira hetan, iha prazu previstu iha númeru anteriór, katak pagamentu 

hanesan deskreve iha númeru 1 hosi Artigu ida-ne’e mak halo indevidamente, sira tenke halo 

reembolsu respetivu tuir sira-nia inisiativa rasik.  

5. reembolsu hosi direitu alfandegáriu no impozisaun seluk tenke halo liuhosi Alfándega sira, 

iha prazu tinan (1) ida konta hosi data simu pedidu hosi restituisaun, ho kondisaun katak ida-

ne’e mak devidamente justifikada no aseita tiha liuhosi Alfándega sira.  

6. Desizaun hosi Alfándega sira iha ámbitu prosesu reembolsu sei notifika iha forma hakerek 

ba deklarante.  

7. Reembolsu liuhosi autoridade alfandegária sira hosi montante direitu ba importasaun la 

implika kualkér pagamentu hosi jurus sira liuhosi autoridade sira-ne’e.  

 

Artigu 329.º - Deklarasaun inválida sira 

Direitu alfandegáriu no impostu seluk tenke reembolsa bainhira deklarasaun alfandegária mak 

anula tiha maske selu tiha ona. Restituisaun tenke halo hafoin tuir desizaun hosi Alfándega 

sira ba anulasaun deklarasaun alfandegária.  

Artigu 330.º - Merkadoria ne’ebé la konforme tuir ezijénsia komersiál sira 

1. Montante totál hosi direitu alfandegáriu no impozisaun sira-seluk ne’ebé selu ba merkadoria 

liutiha hamenus 1%, ka fó fali tuir pedidu hosi importadór, bainhira merkadoria ne’e mak 

esporta ka inutiliza liuhosi Alfándega sira, iha prazu tinan (1) ida konta hosi data rejistu dívida 

alfandegária iha kazu hirak tuirmai ne’e:  

a) Sira la konforme ho amostra ka espesifikasaun sira;  

b) Sira mak espedida lahó konsentimentu hosi destinatáriu;  

c) Sira mak konsidera defeituozu iha momentu importasaun.  

2. Levantamentu merkadoria liuhosi importadór mak determina naun aplikasaun hosi rejime 

reembolsu ka dispensa ba pagamentu direitu importasaun refere ba iha Artigu ida-ne’e.  

3. merkadoria ne’ebé labele esperimentada liuhosi importadór iha momentu no iha fatin 

importasaun mak izentu hosi dispozisaun sira iha númeru anteriór.  

 

Artigu 331.º - Erru iha restituisaun 

1. Bainhira Alfándega sira hetan erru iha restituisaun direitu alfandegáriu no impozisaun sira-

seluk, dívida inisialmente konstitui tiha sei sai pagavel.  

2. Prazu ba notifikasaun kona-ba dívida pagavel mak tinan (3) tolu konta hosi data hetan erru 

deklarante nian.  

3. Erru refere ba iha númeru anteriór tenke notifika ba deklarante liuhosi Alfándega sira iha 

prazu loron (30) tolunulu konta hosi data ne’ebé hetan.  

 

TÍTULU XVIII - KOBRANSA KOERSIVA, EZEKUSAUN ALFANDEGÁRIA NO FISKÁL  

Artigu 332.º - Objetu ezekusaun nian 

Prosesu ezekusaun alfandegária inklui kobransa hosi dívida hirak tuirmai ne’e:  

a) Direitu alfandegáriu no impozisaun sira-seluk;  

b) Multa sira no, bainhira apropriadu, sansaun administrativa seluk fiksada iha desizaun sira 

kona-ba infrasaun alfandegária.  

 

Artigu 333.º - Kompeténsia territoriál 

Alfándega sira iha domisíliu ka sede devedór nian, iha situasaun sasán ka likidasaun nian, iha 

kompeténsia ba ezekusaun, menus ke iha kazu trata multa tanba infrasaun alfandegária no, 

bainhira aplikavel, sansaun pekuniáriu sira-seluk, iha kazu ne’ebé Alfándega sira iha-ne’ebé 

prosesu ba sira-nia aplikasaun mak mosu sei iha kompeténsia.  

TÍTULU XIX - INFRASAUN ALFANDEGÁRIA SIRA 

KAPÍTULU I  

DISPOZISAUN JERÁL SIRA  

Artigu 334.º - Ámbitu no aplikasaun 

1. Títulu ida-ne’e sei aplika ba infrasaun hasoru norma sira-ne’ebé regula atividade 

alfandegária, inklui rejime alfandegáriu suspensivu no benefísiu fiskál, importasaun no 

esportasaun ne’ebé mak la konsidera hanesan krime.  

2. Lei sei define krime fiskál alfandegáriu no sira-nia respetivu prosesamentu judisiál.  

3. Títulu ida-ne’e, independentemente hosi nasionalidade infratór nian sei aplika ba aktu sira 

ne’ebé pratika iha territóriu alfandegáriu no, anaunserke iha dispozisaun kontráriu, ba aktu 

ne’ebé halo iha territóriu alfandegáriu nia li’ur bainhira hirak-ne’e rezulta ho efeitu iha territóriu 

alfandegáriu nia laran. 

 

Artigu 335.º - Konkursu infrasaun nian  

1. Se faktu ka konduta ilísitu hanesan konstitui simultaneamente krime no mós 

kontraordenasaun fiskál no alfandegária, ajente ne’e sei hetan kastigu nu’udar títulu krime 

nian, lahó prejuizu hasoru sansaun asesória prevista ba kontraordenasaun ne’e.  

2. Faktu sira-ne’ebé kualifikadu, tomak ka iha parte de’it, nu’udar infrasaun fiskál alfandegária 

ba dispozisaun legál liu ida de’it sei kona kastigu tuir dispozisaun ne’ebé estabelese pena 

todan liu.  

3. Bainhira faktu hanesan konstitui simultaneamente infrasaun fiskál alfandegária no 

infrasaun ho natureza seluk, hanesan saúde, seguransa ka ambiente, sansaun prevista ba 

infrasaun rua-hotu sai kumulativu, ho kondisaun katak iha duni violasaun hasoru interese 

jurídiku ketaketak.  

4. Krime fiskál alfandegáriu sira mak kompeténsia eskluzivu hosi tribunál sira, no sei prosesa 

no deside liuhosi sira, lahó prejuizu ba juiz atu bele husu paresér, opiniaun peritu nian, ka 

kualkér kolaborasaun hosi Alfándega sira.  

 

Artigu 336.º - Punibilidade tentativa nian 

1. Tentativa atu pratika kualkér infrasaun alfandegária legalmente prevista mak punível haktuir 

termu hanesan ho infrasaun konsumada.  

2. Tentativa mak mosu ona bainhira ajente pratika aktu ezekusaun kontraordenasaun nia 

deside atu komete, maske la kompleta.  

3. Aktu ezekusaun sira mak hirak-ne’ebé:  

a) Prenxe elementu konstitutivu hosi tipu kontraordenasaun;  

b) Iha kapasidade atu prodús rezultadu típiku hosi kontraordenasaun ne’e;  

c) Halo tuir esperiénsia komún no menus ke iha sirkunstánsia imprevizivel, iha natureza atu 

iha espetativa katak sira sei tuirfali ho aktu hanesan ne’ebé indika iha alínea anteriór sira.  

4. Tentativa mak la punível bainhira ajente husik prosesu ezekusaun kontraordenasaun ka 

impede nia konsumasaun ka verifikasaun hosi rezultadu ne’ebé komprende iha tipu 

kontraordenasaun ne’e.  

5. Bainhira konsumasaun ka verifikasaun rezultadu mak impede tanba faktu independente 

hosi konduta ajente nian, tentativa ne’e sei la punível se ajente ne’e halo esforsu ho seriedade 

atu evita rua-hotu ne’e.  

6. Tentativa sei kona metade hosi limita multa legalmente prevista  

 

Artigu 337.º - Kontinuasaun hosi obrigasaun ba pagamentu direitu no impozisaun sira-seluk  

1. Pesoa ne’ebé kondenadu tanba prátika infrasaun alfandegária no ne’ebé kumpre nia pena 

sei nafatin iha obrigasaun atu selu direitu no impozisaun sira-seluk devidu ba merkadoria 

objetu infrasaun nian, menus ke bainhira, merkadoria mak ninian no la’ós hirak-ne’ebé lei 

dekreta lakon, ka nia abandona ho lakon konsekuente, ba favór Estadu haktuir termu previstu 

iha Kódigu ida-ne’e.  

2. Iha kazu previstu iha parte finál hosi númeru anteriór, bainhira de’it merkadoria abandonada 

mak fa’an tiha, produtu hosi fafa’an nee sei uza atu selu direitu no impozisaun alfandegáriu 

seluk ne’ebé devidu.  

3. Dispozisaun hosi númeru anteriór sira mak aplikavel ba kondenasaun, absolvisaun, ka 

arkivamentu auto nian.  

4. Merkadoria prenda ka koloka tuir orden Alfándega sei konsidera abandonada ba favór 

Estadu bainhira, tuir desizaun hosi autoridade kompetente, formalidade despaixu mak la hahú 

iha prazu fiksadu ka direitu no impozisaun seluk iha dívida mak la selu ka kausionadu iha 

prazu loron (10) sanulu, iha kazu rua-hotu, konta hosi respetiva notifikasaun.  

5. Iha prazu refere ba iha númeru anteriór, parte-interesada sira bele deklara iha forma 

hakerek katak sira abandona merkadoria ba favór Estadu ka husu nia re-esportasaun.  

6. Likidasaun hosi reseita alfandegária no formalidade despaixu nian, relasiona ho merkadoria 

no meius transporte objetu hosi infrasaun fiskál alfandegária, mak kompeténsia eskluziva 

Alfándega sira-nian.  

 

Artigu 338.º - Reprezentasaun hosi parte-terseiru  

1. Sansaun sira korrespondente ho violasaun hasoru norma alfandegária sira sei aplika ba 

pesoa sé de’it ne’ebé voluntariamente halo asaun nu’udar titulár hosi orgaun pesoa koletiva, 

sosiedade ka mera asosiasaun de faktu, ka iha reprezentasaun legál ka voluntária ba pesoa 

seluk, mezmu bainhira tipu respetivu hosi infrasaun ezije:  

a) Elementu pesoál determinadu no hirak-ne’e mak verifika mesak de’it iha pesoa ne’ebé 

reprezenta;  

b) Katak infratór pratika faktu tuir nia interese rasik no reprezentante ne’e halo asaun tuir 

interese hosi pesoa reprezentada.  

2. Inefikásia hosi aktu ne’ebé serve hanesan fundamentu ba reprezentasaun sei la impede 

aplikasaun hosi dispozisaun iha númeru anteriór.  

3. Reprezentante sei laiha responsabilidade bainhira nia prova:  

a) Katak nia la partisipa iha faktu ilísitu pratika liuhosi reprezentadu ka liuhosi parte terseiru;  

b) Katak, nia la partisipa iha faktu ilísitu, maibé ho koñesimentu kona-ba nia prátika, nia 

komunika kona-ba prátika ida-ne’e ba Alfándega sira;  

c) Katak nia halo asaun ho dilijénsia iha momentu hotu-hotu durante prosesu alfandegáriu.  

 

Artigu 339.º - Responsabilidade hosi pesoa koletiva sira no hirak-ne’ebé atu hanesan 

1. Pesoa koletiva ka asosiasaun hosi pesoa sei iha responsabilidade ba prátika infrasaun 

alfandegária, bainhira pratika liuhosi sira-nia orgaun sosiál, jestór, administradór ka 

reprezentante sira, iha nia naran ka iha interese korporativu.  

2. Responsabilidade ne’e sei konsidera esklui ona bainhira infratór ajente ne’e halo asaun 

kontra orden espresa ne’ebé fó-sai liuhosi pesoa koletiva no atu ekivalente.  

3. Responsabilidade hosi entidade refere ba iha númeru 1 hosi Artigu ida-ne’e, la esklui 

responsabilidade individuál infratór sira-nian.  

4. Bainhira sansaun administrativa mak impoin ba pesoa koletiva no ekivalente, ativu 

sosiedade nian tenke responde ba sansaun ne’e no, iha nia auzénsia ka insufisiénsia, 

patrimóniu hosi sósiu ida-ida, tenke responde hamutuk-hotu.  

5. Se sansaun mak aplika ba entidade lahó pesoalidade jurídika, patrimóniu komún tenke 

responde no, iha nia falta ka insufisiénsia, patrimóniu hosi sósiu ida-ida tenke responde 

hamutuk-hotu.  

 

Artigu 340.º - Responsabilidade ba pagamentu sansaun administrativa  

1. Empregadór hosi ajente sira-ne’ebé komete infrasaun alfandegária sei iha responsabilidade 

hamutuk-hotu ba pagamentu montante ekivalente ho sansaun administrativa ne’ebé aplika ba 

empregadu sira, menus ke bainhira sira bele hatudu katak sira pratika aktu sira nesesáriu ba 

kumprimentu lei.  

2. Empregadór no empregadu iha responsabilidade hamutuk-hotu ba montante tomak atu 

selu ba títulu direitu alfandegáriu no impozisaun sira-seluk.  

3. Dispozisaun sira iha númeru anteriór sira aplika ba inan-aman no reprezentante legál hosi 

menór sira haktuir termu lei jerál no pesoa ne’ebé iha anomalia psíkika relasiona ho kualkér 

infrasaun ne’ebé sira ikus liu ne’e mak komete.  

4. Dispozisaun iha númeru 1 no 2, iha Artigu ida-ne’e aplika ba pesoa singulár, pesoa koletiva 

no asosiasaun hosi pesoa sira.  

5. Bainhira pesoa koletiva, ka asosiasaun hosi pesoa iha kauza la eziste ona iha momentu 

ne’ebé asaun mak proposta, individuál sira-ne’ebé mak nia sósiu sira, sei iha responsabilidade 

hamutuk-hotu ba devida sansaun administrativa, direitu alfandegáriu no impozisaun sira-

seluk.  

 

Artigu 341.º - Prosedimentu ba sansaun administrativa relasiona ho direitu alfandegáriu  

Menus ke bainhira iha dispozisaun kontráriu, Artigu 315.º no 322.º, aplika hanesan de’it ba 

kualkér sansaun administrativa ne’ebé estabelese iha Títulu ida-ne’e hanesan direitu 

alfandegáriu, relasiona ho nia prosedimentu.  

 

Artigu 342.º - Garantia ba pagamentu  

1. Merkadoria, meius transporte no valór seluk ne’ebé prenda hosi suspeitu ka arguidu sira, 

konstitui garantia ba pagamentu multa ka kustu seluk ne’ebé bele aplika iha respetivu prosesu 

penál ka infrasaun alfandegária.  

2. Hafoin hakotu prosesu kriminál ka prosesu infrasaun alfandegária, merkadoria, meius 

transporte ka valór sira sei konstitui garantia ba pagamentu hosi dívida tributária alfandegária 

ne’ebé sei líkida no kobra liuhosi Alfándega sira.  

3. Se merkadoria, meius transporte ka valór hirak-ne’e pertense ba pesoa sira-ne’ebé laiha 

kualkér responsabilidade ba infrasaun, sira sei responde mesak de’it ba montante tributária 

alfandegária pagavel ba sira.  

 

Artigu 343.º - Pagamentu ho prestasaun sira  

1. Ho konsiderasaun ba sirkunstánsia partikulár iha kazu ida-ida, no atu salvaguarda interese 

públiku, Ministru, tuir proposta hosi Diretór-Jerál, bele autoriza pagamentu sansaun 

administrativa ho prestasaun kada fulan, to’o iha númeru másimu prestasaun (12) sanulu-

resin-rua, iha-ne’ebé valór hosi prestasaun ida-ida labele menus liu $100 USD, ba pesoa 

singulár no $1000 USD, ba pesoa koletiva sira.  

2. Autorizasaun ba pagamentu ho prestasaun sei depende ba aprezentasaun garantia 

bankária, depózitu selu ho osan, kausaun ka ipoteka, atu presta liuhosi rekerente, ho montante 

totál ekivalente ba sansaun atu selu.  

3. Pagamentu ho prestasaun sira bele rekere iha kualkér momentu iha prosesu no, hafoin 

defere tiha, sei suspende ezekusaun hasoru devedór nia sasán.  

4. Montante atu fahe ba prestasaun sira la inklui jurus la selu nian, ne’ebé sei kontinua atu 

akumula relasiona ho dívida ne’ebé seidauk selu inklui iha kada prestasaun to’o pagamentu 

tomak, ne’ebé sei inklui iha resibu ne’ebé fornese liuhosi funsionáriu ba pagamentu hamutuk 

ho prestasaun.  

5. Falta pagamentu hosi kualkér prestasaun, implika vensimentu hosi prestasaun restante sira 

bainhira, iha prazu loron (10) sanulu konta hosi notifikasaun haktuir efeitu ne’e, devedór la 

halo pagamentu hosi prestasaun ne’ebé seidauk selu, no prosesu ezekusaun fiskál sei la’o to’o 

nia konkluzaun.  

6. Garantia ne’ebé fornese bele levanta mesak de’it bainhira montante totál hosi sansaun 

administrativa mak rezolve.  

7. Entidade ne’ebé presta garantia sei bolu, iha prazu loron (30) tolunulu, atu halo pagamentu 

hosi dívida ne’ebé iha hamutuk ho montante garantia, sujeita ba pena atu lakon tuir prosesu.  

 

Artigu 344.º - Rekizitu pedidu nian  

1. Iha rekerimentu atu halo pagamentu ho prestasaun, ezekutadu (ema ne’ebé tenke selu 

sansaun) sei indika maneira ne’ebé nia propoin atu halo pagamentu no fundamentu sira ba 

nia proposta.  

2. Hafoin tuir resepsaun no instrusaun hosi pedidu ho informasaun hotu-hotu ne’ebé 

disponivel, orgaun ezekusaun fiskál sei ezamina kedas ka, bainhira apropriadu, haruka kedas 

ba sansionamentu superiór, no pagamentu hosi prestasaun dahuluk sei halo iha fulan tuirfali 

ida iha-ne’ebé halo notifikasaun despaixu.  

3. Iha kazu katak pedidu ba pagamentu ho prestasaun sira kumpre presupostu legál hotu-

hotu, nia tenke autoriza kedas liuhosi organizasaun ne’ebé konsidera kompetente haktuir 

termu hosi Artigu anteriór, no rekerente tenke notifika kona-ba faktu ne’e no katak, iha kazu 

pretende suspensaun hosi ezekusaun no regularizasaun hosi nia situasaun tributária, garantia 

adekuadu tenke konstitui no presta haktuir termu hosi Artigu anteriór.  

4. Iha kazu haree katak pedidu ba pagamentu ho prestasaun la kumpre presupostu legál sira 

ne’ebé nia autorizasaun depende ba, nia sei rejeita kedas, ho notifikasaun ba rekerente kona-

ba fundamentu sira ba nia rejeisaun.  

 

KAPÍTULU II  

DISPOZISAUN KOMÚN BA INFRASAUN FISKÁL SIRA  

ALFÁNDEGA SIRA NO SANSAUN ASESÓRIA 

Artigu 345.º - Determinasaun montante sansaun administrativa – agravante no atenuante sira  

1. Montante sansaun administrativa nian sei determina bazeia ba gravidade infrasaun no ba 

nivel kulpa infratór nian no, sujeita ba valór másimu ba sansaun administrativa previstu iha 

Títulu ida-ne’e, tenke liu, bainhira de’it bele, benefísiu ekonómiku ne’ebé infratór hetan liuhosi 

prátika infrasaun.  

2. Montante másimu hosi sansaun administrativa sira define iha Kapítulu II hosi Títulu ida-ne’e 

sei ajusta hanesan tuirmai ne’e:  

a) Bainhira merkadoria objetu hosi infrasaun alfandegária mak merkadoria ne’ebé nia 

importasaun ka esportasaun mak bandu tuir lei ka sujeita ba impostu seletivu ba konsumu, 

montante másimu hosi sansaun administrativa aplikavel sei duplikadu;  

b) Bainhira sansaun administrativa mak impoin hela ba pesoa koletiva ka asosiasaun pesoa 

nian, montante másimu hosi sansaun administrativa aplikavel sei duplikadu;  

c) Bainhira merkadoria mak objetu hosi infrasaun alfandegáriu ne’ebé nia importasaun ka 

esportasaun mak bandu tuir lei, ka sujeita ba impostu seletivu ba konsumu no sansaun 

administrativa mak impoin hela ba pesoa koletiva ka asosiasaun pesoa nian, montante 

másimu hosi sansaun administrativa aplikavel sei kuadruplikadu;  

d) Bainhira merkadoria ne’ebé objetu hosi infrasaun alfandegária konsiste, tomak ka iha parte, 

hosi iten sira ne’ebé konsidera atu iha interese istóriku ka artístiku ho valór liu $1.000 USD, 

montante másimu hosi sansaun administrativa aplikavel sei triplikadu;  

e) Bainhira merkadoria mak tipifika iha Aneksu hosi Konvensaun kona-ba Komérsiu 

Internasionál hosi Espésie Fauna no Flora Fuik, montante másimu hosi sansaun 

administrativa aplikavel sei triplikadu.  

3. Bainhira alínea rua ka liután hosi númeru anteriór, hosi Artigu ida-ne’e mak aplikavel ba 

infrasaun ida, montante aas liu hosi sansaun administrativa serve hanesan baze atu 

determina sansaun administrativa.  

4. Lahó prejuizu ba dispozisaun iha númeru 2 hosi Artigu ida-ne’e, bainhira objetu hosi 

infrasaun administrativa mak merkadoria no valór la liu $50 USD, sansaun administrativa 

entre $20 USD to’o $100 USD sei aplika.  

5. Iha kazu katak infratór komunika voluntariamente ba Alfándega sira sirkunstánsia hosi 

prátika infrasaun ne’e antes detekta liuhosi Alfándega sira, Diretór-Jerál bele konsidera 

konfesaun ne’e hanesan fatór attenuate atu determina sansaun administrativa atu impoin ba 

infratór ne’e.  

 

Artigu 346.º - Sansaun asesória sira  

Hamutuk ho multa prevista iha tipu legál hosi infrasaun alfandegária, sansaun asesória ida ka 

liután hosi hirak ne’ebé konsagrada iha Artigu 347.º a 353.º bele aplika ba infratór.  

 



148 

Artigu 347.º - Interdisaun temporária hasoru ezersísiu hosi atividade no profisaun espesífiku 

sira  

1. Interdisaun hasoru ezersísiu atividade espesífiku bele determina liuhosi Ministru tuir 

proposta fundamentada hosi Diretór-Jerál:  

a) Ba despaxante ofisiál, nia ajudante no pratikante, despaxante privadu no ajente 

alfandegáriu ne’ebé hola parte iha prátika infrasaun alfandegária sira;  

b) Ba komandante ka tripulante hosi aviaun, kapitaun, mestre, mestre-kais, patraun ka 

tripulante hosi navio ka kualkér ró ne’ebé hola parte iha prátika infrasaun alfandegária;  

c) Ba na’in transporte rodoviáriu nian ne’ebé hola parte iha prátika infrasaun alfandegária.  

2. Interdisaun kontra ezersísiu profisaun ka atividade bele determina mesak de’it ba prátika 

kontrabandu no labele liu tinan (3) tolu konta hosi desizaun kondenasaun definitiva.  

 

Artigu 348.º - Proibisaun temporária hasoru partisipasaun iha feira, merkadu, ka leilaun públiku 

merkadoria nian  

1. Proibisaun kontra partisipasaun iha feira, merkadu, ka leilaun merkadoria nian bele ordena 

liuhosi Ministru tuir proposta fundamentada hosi Diretór-Jerál.  

2. Proibisaun refere ba iha númeru anteriór labele iha durasaun liu tinan (3) tolu konta hosi 

desizaun kondenasaun definitiva.  

3. Desizaun ne’e bele halimita proibisaun ne’e ba feira, merkadu, leilaun no konkursu públiku 

espesífiku ka ba área territoriál espesífika sira.  

 

Artigu 349.º - Suspensaun hosi benefísiu fiskál sira ka inibisaun hasoru hirak-ne’e 

1. Pesoa ne’ebé kondena tanba prátika infrasaun prevista iha diploma ida-ne’e bele kastiga ho 

suspensaun hosi benefísiu alfandegáriu sira, nomeadamente frankia fiskál alfandegária, no 

mós ho inibisaun atu bele hetan ka renova kualkér benefísiu fiskál seluk tan.  

2. Sansa ne’ebé refer ba iha númeru 1 sei iha durasaun másimu tinan (3) tolu konta hosi 

desizaun kondenasaun definitiva.  

3. Desizaun bele halimita suspensaun ne’e ba benefísiu ka rejime fiskál alfandegáriu 

espesífiku no sei halo liuhosi Ministru, tuir parasér fundamentadu hosi Diretór-Jerál 

Alfándegas.  

 

Artigu 350.º - Kanselasaun hosi lisensa ka konsesaun no suspensaun hosi autorizasaun sira  

Ministru bele dekreta, tuir proposta fundamentada hosi Diretór-Jerál, kanselasaun lisensa ka 

konsesaun no suspensaun, to’o fulan (3) tolu, relasiona ho autorizasaun aprovasaun ka 

adjudikasaun ba rejime alfandegáriu suspensivu ka simplifikadu, inklui entrepostu 

alfandegáriu, ho kondisaun katak infrasaun relevante mak komete iha uzu hosi lisensa, 

konsesaun ka autorizasaun alfandegária hirak-ne’e.  

 

Artigu 351.º - Enserramentu ba entrepostu ka depózitu alfandegáriu sira 

1. Pesoa ne’ebé kulpadu tanba prátika infrasaun prevista iha Kódigu ida-ne’e bele kastiga ho 

enserramentu entrepostu ka depózitu alfandegáriu ba períodu tinan (3) tolu, tuir despaixu hosi 

Ministru, bazeia ba proposta fundamentada liuhosi Diretór-Jerál.  

2. Transferénsia entrepostu ka depózitu ka direitu ho kualkér natureza relasiona ho sira-nia 

esplorasaun, ne’ebé halo liutiha hahú prosesu ka antes hahú prosesu maibé liutiha komete 

infrasaun, menus ke bainhira, iha kazu ikus ne’e, hola ho fiar di’ak, sei la prevene aplikasaun 

hosi sansaun asesória prevista iha númeru anteriór.  

 

Artigu 352.º - Sansaun asesória ba pesoa koletiva no ekivalente sira 

Sansaun asesória refere ba iha Artigu anteriór no haktuir termu mensiona iha-ne’ebá mak 

aplikavel ba pesoa koletiva no ekivalente sira.  

 

Artigu 353.º - Presupostu sira ba aplikasaun sansaun asesória sira  

1. Sansaun refere ba iha Artigu anteriór sira bele dekreta mesak de’it bainhira:  

a) Objetu sira serve ka iha intensaun atu serve ba prátika kontraordenasaun, ka mak prodús 

hosi kontraordenasaun ida-ne’e;  

b) Ajente pratika kontraordenasaun ho abuzu flagrante no grave ba funsaun ne’ebé nia ezersa 

ka hanesan violasaun manifesta no grave hasoru devér inerente iha nia funsaun;  

c) Kontraordenasaun mak pratika iha ezersísiu ka tanba atividade sujeita ba atribuisaun 

benefísiu;  

d) Kontraordenasaun mak pratika durante ka tanba partisipasaun iha feira ka merkadu;  

e) Kontraordenasaun mak pratika durante ka tanba aktu públiku ka iha ezersísiu ka tanba 

atividade hirak-ne’e.  

2. Determinasaun hosi medida konkretu hosi sansaun asesória sei halo ho konsiderasaun ba 

natureza hosi infrasaun, prejuizu ka risku ne’ebé mosu hosi infrasaun, nivel ilisitude no kulpa, 

antesedente sira no kapasidade ekonómika infratór nian.  

 

KAPÍTULU III  

INFRASAUN FISKÁL NO ALFANDEGÁRIA PARTIKULÁR  

Seksaun I  

Tipifikasaun  

Artigu 354.º - Importasaun ka esportasaun kontra lei  

Kastigu sansaun administrativa bele aplika ba, tuir valór merkadoria relevante, pesoa sé de’it 

ne’ebé, kontra dispozisaun hosi lejizlasaun aduaneira no lejizlasaun subsidiária: 

a) Introdús ba Timor-Leste merkadoria lahó kumprimentu ho formalidade alfandegária sira, 

inklui tentativa;  

b) Esporta merkadoria hosi Timor-Leste lahó kumprimentu ho formalidade alfandegária sira, 

inklui tentativa;  

c) La deklara ba Alfándega sira merkadoria tula pesoalmente, ka iha bagajen iha entrada ka 

saída hosi Timor-Leste, inklui tentativa;  

d) Hasai merkadoria hosi área iha okos kontrolu alfandegáriu, hosi zona franka ka entrepostu 

franku antes nia autorizasaun saída, ka autorizasaun seluk fó-sai liuhosi Alfándega sira, inklui 

tentativa;  

e) Hola ka simu merkadoria ne’ebé pesoa ne’e hatene, ka tenke hatene, mak objetu hosi 

infrasaun ka krime ida deskreve iha alínea a) to’o d).  

 

Artigu 355.º - Evasaun direitu alfandegáriu no impozisaun sira-seluk  

Kastigu sansaun administrativa bele aplika, ho valór dala tolu liu direitu alfandegáriu no 

impozisaun sira-seluk ba merkadoria envolve, ba pesoa sé de’it, kontrariamente ba 

dispozisaun hosi lejizlasaun aduaneira, ne’ebé:  

a) Falla atu indika, iha deklarasaun alfandegária, elementu loloos, korreta ka kompletu 

relasiona ho tipu, kuantidade, klasifikasaun tarifa, valór ka orijen hosi merkadoria ka la deklara 

merkadoria hotu-hotu, rezulta ho kálkulu dívida alfandegária, ho montante menus liu ida reál;  

b) Fornese elementu falsu no nune’e hetan redusaun, izensaun, ka restituisaun hosi direitu 

alfandegáriu ka impostu, inklui tentativa.  

 

Artigu 356.º - Violasaun administrativa sira  

1. Kastigu multa administrativa hosi $500 USD to’o $5.000 USD, bele aplika ba pesoa sé de’it, 

kontrariamente ba dispozisaun hosi lejizlasaun aduaneira, ne’ebé:  

a) La mantein rejistu rekizitu, ka rekuza atu entrega, halo espozisaun ka aprezenta rejistu 

hirak-ne’e, nomeadamente, hosi kontabilidade, deklarasaun no dokumentu ba verifikasaun 

liuhosi Alfándega sira;  

b) La submete deklarasaun karga iha prazu estipuladu;  

c) La inklui ka la deskreve iha deklarasaun karga, kualkér merkadoria ne’ebé hetan iha meiu 

transporte nia laran, ka liutiha hatún hosi meiu transporte ne’e;  

d) Hatún ka transborda merkadoria lahó autorizasaun hosi Alfándega sira, ka iha fatin la 

dezignadu, ka aprovadu liuhosi Alfándega sira, inklui tentativa;  



151 

e) Tula merkadoria tama ba ka iha tránzitu liu Timor-Leste, tuir rota seluk ne’ebé la espesífika 

liuhosi Alfándega sira, ka kontra instrusaun hosi Alfándega sira, inklui tentativa;  

f) Mak pesoa ne’ebé hatama merkadoria ba territóriu alfandegáriu, ka pesoa responsavel ba 

nia transporte liutiha tama ba territóriu alfandegáriu, no la komunika ho Alfándega sira kona-

ba to’o-mai merkadoria nian, ka la relata kona-ba kuantidade hotu-hotu hosi merkadoria 

ne’ebé hatún, ka rekuza atu aprezenta merkadoria ba entidade kompetente ba investigasaun 

no instrusaun infrasaun prevista iha diploma ida-ne’e, bainhira la konstitui krime;  

g) Utiliza merkadoria iha armazenamentu depózitu temporáriu ho maneira kontráriu ba 

kondisaun aprova liuhosi Alfándega sira;  

h) Impede verifikasaun hosi deklarasaun alfandegáriu ne’ebé aseita liuhosi Alfándega sira;  

i) Halo deklarasaun alfandegária ho informasaun la loos ka inkompletu relasiona ho tipu no 

kuantidade merkadoria, identifikasaun hosi parte sira, identifikasaun hosi tipu transporte, 

referénsia dokumentál komersiál ka transporte nian, permisaun, autorizasaun ka lisensa sira, 

mezmu ka informasaun la loos ka la kompletu afeita ka lae, kálkulu ka pagamentu hosi dívida 

alfandegária;  

j) La kumpre kualkér kondisaun ka obrigasaun estipula iha kualkér autorizasaun ne’ebé 

konsede liuhosi Alfándega sira, ka estabelese iha Kódigu ida-ne’e ka estipula ba uzu iha rejime 

alfandegáriu no iha kazu rejime suspensivu mak viola dixiplina legál hosi ida-ne’ebá no lala’ok 

ne’e labele konsidera hanesan krime;  

k) La komunika ba Alfándega sira bainhira esportasaun hosi merkadoria deklara ba 

esportasaun mak kansela tiha, hanesan rekere haktuir Artigu 234.º;  

l) La aprezenta merkadoria sujeita ba rejime tránzitu, la mós dokumentu ne’ebé ezije iha postu 

alfandegáriu iha destinu, haktuir dispozisaun sira hosi rejime ida-ne’e;  

m) Mak pesoa responsavel ba transporte merkadoria iha okos fiskalizasaun alfandegária iha 

territóriu alfandegáriu no la deklara merkadoria ne’ebé tula halo tuir Artigu 232.º, ka la 

aprezenta merkadoria hotu-hotu refere ba iha dokumentu akompañamentu ba Alfándega sira 

iha fatin destinu ka ne’ebé tula merkadoria lahó prosesamentu hosi matadalan kompetente ka 

dokumentu sira-seluk ne’ebé rekizita tuir lei ka lahó aplikasaun selu, ka sinál seluk rekizita tuir 

lei, inklui tentativa;  

n) Hasai ka sobu selu alfandegáriu, ka dispozitivu seluk ba fiksasaun fexu ka marka 

identifikasaun, inklui tentativa;  

o) Impede fiskalizasaun alfandegária ba atividade sira iha zona franka ka entrepostu franku, 

inklui tentativa;  

p) Hala’o atividade sira iha franka ka entrepostu franku ne’ebé mak kontra dispozisaun hosi 

lejizlasaun aduaneira ka lahó autorizasaun hosi Alfándega sira, inklui tentativa;  

q) Ne’ebé tranzmite, simu ka halo asesu ba sistema informasaun alfandegária lahó 

autorizasaun, inklui tentativa.  

2. Multa ne’ebé refere ba iha númeru anteriór sei aplikavel ba pesoa sé de’it ne’ebé, liuhosi 

meiu saida de’it, impede ka prevene kualkér verifikasaun ka ezame ordena ba merkadoria, 

liuhosi funsionáriu alfandegáriu kompetente.  

3. Bainhira aktu sira-ne’ebé deskreve iha númeru 1 hosi Artigu ida-ne’e, la rezulta hosi aktu ka 

omisaun intensionál ka neglijente, multa administrativu hosi $250 USD to’o $2.500 USD se 

aplika.  

 

Artigu 357.º - Infrasaun iha transporte merkadoria iha rejime suspensivu  

1. Sansaun administrativa hosi $1000 USD to’o $10.000 USD sei aplika ba pesoa sé de’it 

ne’ebé, durante tula merkadoria ne’ebé haruka tuir rejime suspensivu:  

a) Hasai ka troka merkadoria ne’ebé tula tuir rejime ne’e;  

b) Altera ka halo inefikás selajen, seguransa, ka identifikasaun alfandegária, ho objetivu atu 

viola lei;  

c) La observa itineráriu fiksadu, ho objetivu atu evita ka subar hosi fiskalizasaun.  

2. Tentativa mós sujeita ba sansaun administrativa hanesan.  

 

Artigu 358.º - Inutilizasaun merkadoria  

1. Pesoa sé de’it, nu’udar proprietáriu, Depozitáriu autorizadu ka transportadór hosi kualkér 

merkadoria ne’ebé prenda haktuir termu hosi preseitu legál ida-ne’e, destrui, estraga ka 

inutiliza merkadoria ne’e durante aprensaun ka iha momentu liutiha, sei bele sujeita ba 

sansaun administrativa korrespondente ho valór dala rua aas liu merkadoria nian.  

2. Multa hanesan sei aplika ba pesoa ne’ebé, hafoin hetan koñesimentu kona-ba inísiu hosi 

inkéritu, ka asaun seluk kontra nia, ka kontra ko-infratór ida, relasiona ho infrasaun prevista iha 

Kódigu ida-ne’e, destrui, aliena ka halo deve ba kualkér merkadoria ne’ebé prenda ka kaer 

hanesan garantia ba pagamentu hosi montante pendente hosi dívida alfandegária ka fiskál, 

mezmuké dívida ne’e bele atribui ba de’it nia ko-infratór ka devedór seluk.  

 

Artigu 359.º - Fraude bainhira hetan benefísiu fiskál alfandegária 

1. Pesoa sé de’it ne’ebé, ho intensaun, hola ba nia an rasik ka pesoa seluk benefísiu ka 

vantajen fiskál liuhosi violasaun lei aduaneira sira no iha sirkunstánsia hirak-ne’e, liuhosi 

kualkér meiu, lohi Alfándega sira atu halo erru, sei kona sansaun administrativa hosi 10%, 

kalkula tuir valór alfandegáriu merkadoria nian.  

2. Limite hosi multa prevista iha númeru anteriór sei dobla bainhira aplikavel ba infrasaun 

pratika iha ámbitu hosi rejime espesiál hirak tuirmai ne’e:  

a) Importasaun hosi veíkulu automovel pertense ba ema privadu sira;  

b) Importasaun, ho kualkér izensaun, hosi sasán destinada ba finalidade sosiál, kulturál ka 

filantrópiku sira, bainhira dezvia tiha ba komérsiu ka finalidade seluk, iha violasaun hasoru 

rejime sosiál respetivu.  

3. Merkadoria sujeita ba impostu seletivu ba konsumu sei trata haktuir termu hosi Artigu 

356.º.  

 

Artigu 360.º - Frustrasaun kréditu nian 

1. Pesoa sé de’it ne’ebé, hafoin liutiha hahú inkéritu ka prosesu tuir infrasaun alfandegáriu, no 

ho objetivu atu impede, tomak ka iha parte, kobransa koersivu hosi kualkér montante devida 

ba Estadu tanba prátika hosi infrasaun ne’e no ne’ebé mak deklara responsavel ba pagamentu 

montante devida ne’e, iha kualkér forma fa’an, aliena, ka hamosu tusan ba nia patrimóniu, sai 

responsavel ba sansaun administrativa 20% kalkula hosi valór alfandegária merkadoria nian.  

2. Pesoa sé de’it ne’ebé hafoin hetan koñesimentu katak inkéritu ka prosesu-krime ka 

kontraordenasaun mak hahú kontra nia relasiona ho infrasaun ka krime ida, mak asina aktu ka 

kontratu sira ne’ebé aliena ka halo tusan ba nia patrimóniu ho intensaun no efeitu sira refere 

ba iha númeru anteriór, sei sujeita ba sansaun administrativa ho montante hanesan de’it.  

3. Laiha sansaun ba faktu deskreve iha Artigu ida-ne’e, bainhira, entretantu, montante devida 

mak selu tomak durante lala’ok prosesu no iha prazu fiksadu ba efeitu ne’e.  

 

Seksaun II  

Aprensaun, konfisku, no arrestu  

Artigu 361.º - Aprensaun merkadoria  

1. Merkadoria objetu hosi infrasaun fiskál alfandegária no, hanesan mós, meius transporte, 

armas no instrumentu seluk utiliza iha prátika hosi infrasaun hirak-ne’e ka ne’ebé destinadu 

atu utiliza tuir efeitu ida-ne’e sei prende no kaer hela, haktuir termu sira hosi Artigu 370.º  

2. Kualkér merkadoria, sei deklara konfiska tiha no tenke prende liuhosi Alfándega sira, ne’ebé:  

a) Na’ok, kontrabanda, importa ka introdús no, ka esporta klandestinamente inklui tentativa 

esportasaun, hosi territóriu alfandegáriu;  

b) Nia importasaun ka esportasaun mak bandu tuir lei;  

c) Mak estupefasiente, lixu, materiál tóksiku, inklui hahán, vasina adulterada ka medikamentu 

imprópriu ba konsumu ka prejudisiál ba saúde públika, ne’ebé importa ka esporta tuir dalan 

kontra lei;  

d) Nia importasaun ka esportasaun rekere permisaun, lisensa ka autorizasaun seluk haktuir lei 

no permisaun, lisensa ka autorizasaun ne’e mak la hetan;  

e) Mak importa no notifikasaun kona-ba to’o-mai merkadoria nian ba Alfándega sira la mosu, 

iha inkumprimentu ho obrigasaun sira, haktuir termu sira iha lejizlasaun  

aduaneira.  

3. Alfándega sira tenke informa kedas Ministry no servisu Estadu ho kompeténsia relevante, 

kona-ba aprensaun hosi merkadoria ne’ebé nia importasaun ka esportasaun mak bandu tuir 

lei.  

 

Artigu 362.º - Aprensaun hosi merkadoria sujeita ba sansaun administrativa  

1. Bainhira Diretór-Jerál iha fundamentu sufisiente atu fiar katak pesoa ida komete infrasaun 

administrativa ne’ebé bele kona sansaun administrativa, halo tuir Títulu ida-ne’e, no pesoa ne’e 

mak insolvente ka hela iha jurisdisaun Timor-Leste nia li’ur, ka aprensaun ne’e mak iha kualkér 

maneira esensiál atu proteje kobransa hosi reseita sira, nia bele ordena katak merkadoria 

ne’ebé envolve iha infrasaun ne’e tenke prende no, liutiha determinasaun no desizaun finál 

kona-ba sansaun administrativa haktuir Títulu ida-ne’e, sei konfiska, menus ke sansaun 

administrativa mak selu ona iha prazu previstu liuhosi lei.  

2. Diretór-Jerál bele autoriza atu fó fali merkadoria, hafoin tuir depózitu kausaun ne’ebé labele 

liu montante másimu hosi sansaun administrativa ne’ebé bele likida.  

3. Produtu hosi fa’an merkadoria konfiska tiha ne’ebé liu valór hosi sansaun administrativa no 

despeza sira ba aprensaun, manutensaun no fa’an merkadoria ne’e, tenke kaer atu fó fali ba 

kualkér parte-interesada.  

 

Artigu 363.º - Aprensaun hosi meius transporte no instrumentu sira  

1. Kualkér meiu transporte, armas ka instrumentu seluk ne’ebé uza ba, ka ne’ebé ajuda ka 

fasilita, liuhosi hetan informasaun ka tuir dalan seluk, importasaun, entrada, deskarga, 

dezembarke, hasai, subar, guarda, transporte subsekuente, ka esportasaun hosi merkadoria 

sujeita ba aprensaun haktuir termu hosi Artigu 361.º, liuhosi meiu transporte ne’e ka tuir dalan 

seluk, tenke prende no konfiska.  

2. Aprensaun hosi kualkér meius transporte bele substitui liuhosi garantia, kausaun ka 

depózitu selu ho osan iha montante ekivalente ho valór hosi meiu transporte ne’e.  

3. Konfisku meius transporte, armas no instrumentu sira-seluk ne’ebé prende haktuir númeru 

1 hosi Artigu ida-ne’e, bele deklara mesak de’it liuhosi orden tribunál.  

 

Artigu 364.º - Restituisaun  

1. Menus ke bainhira lei halo sira-nia restituisaun bandu, merkadoria, meius transporte no 

instrumentu seluk ne’ebé prende haktuir lejizlasaun aduaneira tenke fó fali ba nia proprietáriu 

sira:  

a) Hafoin tribunál fó nia desizaun finál ba favór rekerente, konkluzivamente, ka hafoin 

Ministériu Públiku deside atu la lori akuzasaun ka Alfándega sira arkiva prosesu no sai klaru 

ona katak laiha dívida alfandegária;  

b) Hafoin despeza sira ba detensaun, konservasaun, guarda no transporte mak selu ka 

kausiona tiha, no dívida alfandegária mak garantia ka selu ona, hamutuk ho sansaun 

administrativa, bainhira iha.  

2. Iha kazu previstu iha númeru anteriór, Alfándega sira tenke deside kona-ba dívida 

alfandegária, no kona-ba posibilidade atu autoriza re-esportasaun merkadoria.  

 

Artigu 365.º - Arrestu no kausaun  

1. Merkadoria, bagajen ka kualkér valór sira ne’ebé, maske la respeita prosesu, arguidu sira-

nian iha Alfándega sira, iha depózitu rejime alfandegáriu ka livre no iha kualkér fatin seluk iha 

okos asaun fiskál, ka ne’ebé sira mak simu ka konsinatáriu, ho kondisaun katak sira mak 

titulár, sei konsidera arrestadu atu garantia pagamentu ba Estadu no labele entrega enkuantu 

la kausionadu, garantidu tuir sira-nia valór.  

2. Bainhira garantia refere ba iha númeru anteriór mak la presta, merkadoria ne’ebé nia 

koñesimentu karga, karta porte ka kualkér títulu propriedade mak endosa tiha ona liuhosi 

arguidu ka pesoa responsavel sira, liutiha notifikasaun despaixu pronúnsia ka ekivalente, sei 

mós labele entrega.  

 

KAPÍTULU IV  

PROSEDIMENTU 

Seksaun I  

Notísia hosi infrasaun, depózitu no destinu merkadoria nian  

Artigu 366.º - Auto notísia no relatóriu kona-ba infrasaun  

1. Funsionáriu alfandegáriu no kualkér autoridade ka ajente autoridade nian sira, bainhira sai 

testamuña ba kualkér infrasaun alfandegária, sei halo prende merkadoria, meius transporte ka 

instrumentu infrasaun, ne’ebé tenke entrega ba Alfándega sira, konforme tui dispozisaun hosi 

Artigu 370º no, bainhira nia korresponde ho pena prizaun, halo detensaun ba infratór iha 

flagrante delitu, no aprezenta nia ba juiz kompetente iha tempu lalais liu ne’ebé bele, no 

elabora iha kualkér kazu auto notísia kompetente ho kópia ida ba Alfándega sira besik liu ka 

ba Diresaun Alfándegas, depende ba kazu.  

2. Pesoa sira refere ba iha Artigu anteriór ne’ebé iha koñesimentu kona-ba faktu sira-ne’ebé, 

tuir sira-nia komprensaun, bele konstitui infrasaun fiskál tenke elabora relatóriu ba Alfándega 

sira.  

3. Rua-hotu auto notísia no relatóriu ne’e sei kontein, bainhira bele, indikasaun kompletu hosi 

faktu sira, loron, oras no fatin iha-ne’ebé pratika no sirkunstánsia ne’ebé akompaña, razaun 

ne’ebé fundamenta tanbasá komprende katak sira konstitui infrasaun fiskál, naran, estadu, 

profisaun, idade, naturalidade no rezidénsia ka kualkér elementu seluk ne’ebé bele serve atu 

identifika sé mak pratika ka sé mak bele atribui ho responsabilidade, pesoa ne’ebé iha 

koñesimentu kona-ba sira no bele fó sasin, kualidade, kuantidade, valór no destinu prezumivel 

merkadoria nian, meius transporte, armas no instrumentu sira-seluk ne’ebé iha relasaun ho 

infrasaun posivel no buat seluk tan hotu ne’ebé bele kontribui ba deskoberta no punisaun ba 

infrasaun.  

4. Bainhira de’it prosesu mak hahú bazeia ba dokumentu ne’ebé la’ós auto notísia no lahó 

prejuizu ba dispozisaun iha Artigu 372.º, kona-ba dispensa instrusaun no inkéritu, 

investigasaun no instrusaun iha prosesu mak indispensável, atu bele rekolla elementu sira-

ne’ebé loke dalan atu hatudu prátika efetiva infrasaun nian, no nia elementu konstitutivu sira 

no nivel kulpa hosi nia ajente.  

 

Artigu 367.º - Notifikasaun kona-ba aprensaun 

1. Bainhira funsionáriu alfandegáriu prende kualkér merkadoria, haktuir lejizlasaun aduaneira, 

sira tenke notifika iha forma hakerek, proprietáriu merkadoria nian no parte-interesada sira-

seluk ba merkadoria ne’ebé prende, kona-ba sira-nia intensaun atu konfiska no aliena 

merkadoria halo tuir lei, hamutuk ho esplikasaun hosi razaun ba aprensaun no direitu ba 

rekursu halo tuir Kódigu.  

2. Notifikasaun ne’e tenke halo hafoin bele, no nunka tarde liu loron (10) sanulu konta hosi 

data aprensaun.  

 

Artigu 368.º - Lakon ba favór Estado  

1. Merkadoria prende tiha halo tuir norma sira hosi Kódigu ida-ne’e tenke deklara hanesan 

lakon ba favór Estadu liuhosi Diretór-Jerál, bainhira:  

a) La simu rekursu hafoin tuir notifikasaun kona-ba aprensaun;  

b) Kualkér rekursu hato’o haktuir termu hosi Kódigu ida-ne’e mak indeferidu no laiha rekursu 

judisiál hato’o tuir termu no prazu estipuladu tuir lei.  

2. Deklarasaun kona-ba lakon haktuir Artigu ida-ne’e sei prodús efeitu hanesan de’it ho 

desizaun finál atu halakon tuir prosedimentu judisiál ba konfisku ordenadu liuhosi tribunál 

kompetente.  

 

Artigu 369.º - Preskrisaun no desizaun prosesu nian  

1. Prosedimentu ba infrasaun fiskál alfandegária prevista iha diploma ida-ne’e sei hamate 

liuhosi efeitu preskrisaun, hafoin liutiha tinan (5) lima mak pasa dezde prátika hosi infrasaun 

ne’e.  

2. Preskrisaun ba multa sei envolve preskrisaun ba sansaun asesória ne’ebé la ezekuta.  

3. Desizaun atu asbsolve ka aplika multa tenke hato’o iha prazu loron (20) ruanulu konta hosi 

aprezentasaun defeza ka kontestasaun hosi arguidu sira, menus ke iha kazu kompleksu liu ka 

ne’ebé hein opiniaun hosi peritu ka dilijénsia sira-seluk.  

Artigu 370.º - Depózitu merkadoria prende tiha iha instalasaun alfandegária no fa’an kedas  

1. Merkadoria, meius transporte, armas no instrumentu seluk hosi infrasaun ne’ebé prende 

haktuir lejizlasaun aduaneira, tenke depozita iha instalasaun alfandegária sira, menus ke 

bainhira, tanba laiha fatin, labele simu.  

2. Bainhira merkadoria refere ba iha númeru anteriór, mak deteriorável ka bainhira interese 

públiku ka saúde públika justifika, Tribunál iha krime, no autoridade kompetente responsavel 

ba jestaun no alienasaun sasán Estadu nian iha infrasaun sira-seluk bele autoriza, tuir 

proposta hosi Alfándega sira, inutilizasaun, fa’an ka doasaun, totál ka parsiál, hosi merkadoria 

ne’e ba instituisaun karidade.  

3. Operasaun fafa’an tenke ezekuta haktuir termu hosi lei aplikável no produtu hosi fa’an tenke 

depozita tuir orden hosi prosesu respetivu.  

4. Sei iha admisaun hosi rekursu kona-ba aprensaun merkadoria ne’ebé fa’an haktuir Artigu 

ida-ne’e no konfiska ne’e mak konsidera la vale, proprietáriu merkadoria nian tenke simu 

produtu hosi fafa’an, deskonta tuir valór hosi kualkér sansaun administrativa ne’ebé bele 

devida.  

5. Se desizaun judisiál la dekreta lakon no merkadoria nia na’in mak absolve, produtu hosi 

fafa’an tenke fó ba lezadu.  

6. Númeru anteriór sei aplika iha kazu katak laiha aplikasaun multa iha prosesu alfandegáriu.  

 

Artigu 371.º - Forma seluk hosi depózitu  

1. Bainhira Merkadoria, meius transporte, armas no instrumentu seluk ne’ebé uza iha prátika 

infrasaun, labele tula kedas ba instalasaun alfandegária ka hirak-ne’e labele simu, iten hirak-

ne’e tenke halista no deskreve no konta sira-nia kualidade, kuantidade no valór, no tenke 

entrega ba Depozitáriu autorizadu konfiavel, ho exesaun hosi armas, ne’ebé sei hela iha 

kustódiu ajente autoridade nian, no termu respetivu hosi depózitu ne’e sei elabora, asina 

liuhosi sira-ne’ebé prenda, testamuña, se iha, no Depozitáriu fiansa, ne’ebé sei simu duplikadu.  

2. Iha kazu katak laiha Depozitáriu autorizadu konfiavel iha fatin aprensaun, merkadoria no 

sasán seluk ne’ebé prende tenke koloka iha kustódiu hosi ajente autoridade nian.  

3. Bainhira, iha kazu aprensaun balada, proprietáriu ka transportadór deskoñesidu, ka se 

proprietáriu rekuza atu atua hanesan Depozitáriu fiansa, balada sira-ne’ebé prende sei hela 

responsabilidade autoridade kompetente.  

 

Seksaun II  

Aktu no kompeténsia sira iha prosesu alfandegáriu sira 

Artigu 372.º - Dispensa no obrigatoriedade hosi instrusaun no inkéritu iha prosedimentu 

alfandegáriu 

1. Sei laiha instrusaun lamós inkéritu relasiona ho infrasaun sira-ne’ebé komete iha kursu, ka 

komprovadu iha, prosedimentu no formalidade dezembarasu alfandegáriu, ho kondisaun 

katak rua-hotu kontein elementu sira nesesáriu ba desizaun inklui meius prova nian.  

2. Sei laiha mós instrusaun ka inkéritu bainhira de’it auto notísia ka relatóriu kontein hela:  

a) Faktu integradu infrasaun nian no hirak-ne’e mak haree rasik liuhosi autór auto ka relatóriu;  

b) Elementu sufisiente atu determina sé mak komete infrasaun no pesoa sira ho 

responsabilidade sívil, bainhira iha, no mós atu halo apuramentu ba respetiva 

responsabilidade sira.  

3. Notifikasaun hosi desizaun, haktuir Artigu 64.º labele halo lahó rona hosi arguidu no 

asegura posibilidade ba nia atu kontesta no aprezenta elementu probatóriu ne’ebé nia 

hakarak, no mós fó avizu ba nia katak nia bele rekere kedas pagamentu voluntáriu no pedidu 

ba likidasaun previstu iha Artigu 374.º no 375.º, hosi Kódigu ida-ne’e.  

4. Iha kazu ne’ebé instrusaun tenke la’o no arguidu la husu kedas atu halo pagamentu 

voluntáriu ba dívida alfandegária no multa, nia sei hetan notifikasaun katak nia iha prazu loron 

(5) lima atu hatama kontestasaun no, hafoin simu ida-ne’e, entidade kompetente sei deside se 

karik ka lae nia konkorda ho valór probatóriu hosi auto notísia ka relatóriu no, halo tuir nune’e, 

absolve ka kondena arguidu atu selu multa, ho fiksasaun prazu loron (5) lima ba pagamentu 

ida-ne’e.  

5. Desizaun tenke fundamentada, esplika razaun ba nia desizaun, no tenke fó-sai no refere iha 

prazu másimu loron (20) ruanulu, hafoin liutiha hatama kontestasaun, maske períodu ida-ne’e 

bele hanaruk iha kazu sira ho kompleksidade barak.  

 

Artigu 373.º - Entidade kompetente ba impozisaun sansaun administrativa  

1. Lahó prejuizu ba faktu katak antes desizaun finál mak hato’o entidade ierarkamente 

superiór bele revoga prosesu, entidade hirak tuirmai ne’e mak kompetente ba prosesamentu 

infrasaun prevista iha diploma ida-ne’e no ba aplikasaun hosi multa relevante:  

a) Diretór Alfándega nian iha portu no aeroportu internasionál iha territóriu alfandegáriu 

tomak, bele delega kompeténsia ida-ne’e no mós infrasaun fiskál alfandegária iha prosesu 

ne’ebé revoga hosi Alfándega sira, relasiona ho ne’ebé desizaun finál seidauk hato’o;  

b) Diretór Alfándega sira no xefe iha postu alfandegáriu iha jurisdisaun respetivu.  

2. Kompeténsia territoriál sei determina liuhosi fatin aprensaun ka, iha nia falta, liuhosi fatin 

iha-ne’ebé infrasaun fiskál alfandegária mak pratika ka, karik ida-ne’e la koñese, liuhosi sede 

hosi entidade dahuluk ne’ebé hetan koñesimentu kona-ba infrasaun ne’e.  

3. Desizaun kona-ba aplikasaun multa no sansaun asesória ba entrepostu alfandegáriu ba 

kombustivel sira, ein jerál, ne’ebé envolve produtu enerjétiku esensiál ba País, Diretór-Jerál sei 

iha responsabilidade, sujeita ba rekursu ba Ministru.  

Seksaun III  

Pagamentu voluntáriu no pedidu ba likidasaun 

Artigu 374.º - Pagamentu voluntáriu  

1. Pagamentu voluntáriu bele halo ba sansaun administrativa ne’ebé korresponde ho 

infrasaun alfandegária prevista iha Kódigu ida-ne’e.  

2. Infratór bele halo pagamentu voluntáriu ba autoridade instrutora prosesu nian 

imediatamente ka iha prazu loron (5) lima, konta hosi data simu notifikasaun ne’ebé impoin ba 

sansaun administrativa.  

3. Pagamentu voluntáriu sei 25%, hosi montante másimu aplikavel hosi sansaun 

administrativa, lahó prejuizu ba obrigasaun atu halo pagamentu direitu alfandegáriu no 

impozisaun ka taxa sira-seluk, ka ba desizaun katak Alfándega sira bele halo hodi suspende 

ka revoga lisensa ka autorizasaun prevista iha Kódigu ida-ne’e.  

4. Ho pagamentu voluntáriu ba sansaun administrativa, imediatamente ka iha loron (2) rua nia 

laran, liutiha data submisaun hosi rekerimentu, no hafoin direitu alfandegáriu no impozisaun 

no taxa sira-seluk mak líkida tiha ona, merkadoria ne’ebé prende haktuir termu hosi Artigu 

362.º, hodi asegura pagamentu multa, sei fó fali ba na’in ka nia reprezentante legál, ho 

exesaun hosi armas no merkadoria seluk ne’ebé nia importasaun mak bandu tuir lei, haktuir 

termu hosi Kódigu ida-ne’e.  

 

Artigu 375.º - Pedidu ba likidasaun  

1. Ho respeitu ba infrasaun sira prevista iha Kódigu ida-ne’e, infratór bele, iha kualkér 

momentu iha prosesu, maibé antes desizaun finál, husu likidasaun no pagamentu hosi 

montante hotu-hotu ne’ebé nia hela responsavel, no entidade kompetente sei, liutiha rona hosi 

infratór, sei fó-sai kedas nia desizaun, hodi fiksa sansaun ka absolve infratór.  

2. Prosesu ne’e bele hala’o hasoru infratór seluk ka hasoru pesoa sira-seluk ne’ebé mak 

responsavel.  

 

TÍTULU XX - TAXA SIRA BA SERVISU ALFANDEGÁRIA SIRA  

Artigu 376.º - Taxa sira  

1. Pagamentu taxa ba prestasaun servisu Alfándega ne’ebé halo ba pesoa partikulár nia 

benefísiu, mak estipula tuir diploma ministeriál relasiona ho aktu hirak tuirmai ne’e:  

a) Karga ka deskarga merkadoria iha fatin seluk la’ós hirak-ne’ebé dezignadu tuir efeitu ne’e, 

ka la tuir oráriu funsionamentu normál, bainhira permite haktuir lejizlasaun aduaneira;  



160 

b) Deklarasaun, verifikasaun ka autorizasaun saída merkadoria nian, hafoin tuir pedidu, la tuir 

oráriu funsionamentu normál, ka iha fatin la hanesan ho postu alfandegária dezignada, 

bainhira permite haktuir lejizlasaun aduaneira;  

c) Asesu ba ka movimentasaun ka amostrajen hosi merkadoria, iha entrepostu alfandegáriu 

ka armazén temporáriu liuhosi proprietáriu ka importadór, iha-ne’ebé prezensa Alfándega sira-

nian mak nesesária;  

d) Autorizasaun, emisaun ka renovasaun lisensa, haktuir Kódigu ida-ne’e;  

e) Fornesimentu kópia hosi formuláriu, ka dokumentu sira tuir pedidu hosi pesoa ida;  

f) Ezame ka amostrajen merkadoria tuir efeitu verifikasaun, ka inutilizasaun merkadoria, 

bainhira iha kustu seluk aleinde hirak-ne’ebé relativu ba utilizasaun funsionáriu Alfándegas;  

g) Armazenamentu merkadoria nian iha entrepostu alfandegáriu públiku iha okos jestaun hosi 

Alfándega sira; ka  

h) Uzu sistema informasaun alfandegária, ho kondisaun katak montante taxa imposta sei la 

liu montante aproksimadu hosi despeza no kustu administrativu hosi servisu ne’ebé presta.  

2. Dispozisaun sira iha Artigu 63.º hosi Kódigu ida-ne’e sei aplika, mutatis mutandis (ho 

alterasaun nesesáriu), ba impozisaun hosi kualkér taxa foun ka alterasaun ba taxa ezistente 

sira no ba informasaun previstu iha númeru anteriór.  

3. Valór sira iha Artigu 377.º to’o 381. º, sei atualiza liuhosi diploma ministeriál.  

 

Artigu 377.º - Espediente no despaixu iha ró komersiál 

1. Ba espediente alfandegáriu relativu ho entrada, kontrolu no saída hosi ró ida-ida-ne’ebé 

hala’o operasaun komersiál merkadoria ka pasajeiru, ho exesaun ró militár no peska artezanál 

lokál, emolumentu alfandegáriu $100 USD ba kada ró mak devidu.  

2. Ba vizita ró-laran, selajen, verifikasaun, asisténsia no konfirmasaun volume emolumentu 

globál $50USD mak devidu ba kada prosesamentu deklarasaun alfandegária.  

3. Iha loron Domingu, feriadu ka kalan iha loron saida de’it, emolumentu dala rua hirak refere 

ba iha númeru anteriór mak devidu.  

 

Artigu 378.º - Entrada no saída hosi aviaun komersiál ka rekreiu nian  

1. Ba espediente alfandegáriu relativu ho entrada, kontrolu no saída hosi aviaun komersiál ka 

rekreiu nian ne’ebé hala’o operasaun merkadoria ka pasajeiru, ho exesaun aviaun militár, 

emolumentu alfandegáriu $100 USD ba kada aviaun mak devidu.  

2. Ba vizita aviaun-laran, selajen, verifikasaun, asisténsia no konfirmasaun volume 

emolumentu globál $50USD mak devidu ba kada prosesamentu deklarasaun alfandegária.  

3. Iha loron Domingu, feriadu ka kalan iha loron saida de’it, emolumentu dala rua hirak refere 

ba iha númeru anteriór mak devidu.  

Artigu 379.º - Entrada no saída hosi veíkulu transporte rodoviáriu komersiál ba merkadoria  

1. Ba espediente alfandegáriu no dezembarasu fiskál relativu ho prosesu entrada merkadoria, 

ba kada veíkulu transporte komersiál no ba kada prosesamentu deklarasaun alfandegária 

nian:  

a) Ba alfándega ka postu alfandegáriu, iha oras normál ba espediente, emolumentu $25 USD 

mak devida;  

b) Iha fatin seluk kuantia $50 USD mak devida.  

2. Iha loron Domingu, feriadu ka kalan iha loron saida de’it, emolumentu dala rua hirak refere 

ba iha númeru anteriór mak devidu.  

 

Artigu 380.º - Automovel no bagajen  

1. Ba espediente alfandegáriu no dezembarasu fiskál ba bagajen naun akompañadu 

emolumentu $10 USD mak devidu.  

2. Ba espediente alfandegáriu no dezembarasu fiskál ba veíkulu automovel, ho exesaun 

bisikleta no motorizada, emolumentu $25 USD mak devidu.  

3. Ba espediente alfandegáriu no dezembarasu fiskál ba motorizada emolumentu $15 USD 

mak devidu.  

4. Iha loron Domingu, feriadu ka kalan iha loron saida de’it, emolumentu dala rua hirak refere 

ba iha númeru anteriór mak devidu.  

5. Bainhira trata ho bagajen ka veíkulu automovel izentu hosi direitu tuir lei, emolumentu 

alfandegáriu sei la devidu.  

 

Artigu 381.º - Deznaturasaun, kolorasaun, markasaun fiskál no inutilizasaun merkadoria  

1. Ba kada asisténsia no operasaun, inklui selajen fiskál, emolumentu $10 USD mak devidu.  

2. Iha loron Domingu, feriadu ka kalan iha loron saida de’it, emolumentu dala rua hirak refere 

ba iha númeru anteriór mak devidu.  

 

Artigu 382.º - Dezlokasaun tuir rekerimentu hosi parte sira 

1. Ba servisu sira tuir rekerimentu hosi kontribuinte sira no hosi sira-nia parte, ne’ebé mak 

presta iha li’ur hosi instalasaun Alfándega respetiva, dezlokasaun funsionáriu sei hamosu 

emolumentu hirak tuirmai ne’e:  

a) To’o iha totál 40 kilómetru viajen, tenke selu $25 USD;  

b) To’o iha totál 100 kilómetru viajen, tenke selu $50 USD;  

c) Liu 100 kilómetru viajen, tenke selu $75 USD.  

2. Iha kazu dezlokasaun ho implikasaun katak tenke toba kalan ida, tenke selu $30 USD.  

 

Artigu 383.º - Montante selu menus  

Bainhira servisu konfirmasaun finál mak apura pagamentu menus ba Estadu aas liu $50 USD, 

sei iha kobransa emolumentu ho montante $10 USD ba kada deklarasaun.  

 

Artigu 384.º - Proibisaun no responsabilidade funsionáriu sira-nian  

1. Funsionáriu sira mak espresamente proibidu atu simu emolumentu hosi kontribuinte nia 

liman.  

2. Kobransa hosi emolumentu previstu iha Kódigu ida-ne’e vinkula funsionáriu sira ba 

disponibilidade permanente, ho ida-ne’e komprende hanesan sira-nia obrigasaun atu kumpre 

orden ne’ebé fó hosi sira-nia superiór, iha laran ka li’ur hosi orária normál servisu ka fatin 

traballu baibain.  

 

TÍTULU XXI - DISPOZISAUN FINÁL SIRA  

Artigu 385.º - Kontajen ba prazu sira 

1. Prazu sira previstu iha diploma ida-ne’e sei konta haktuir termu hosi Kódigu Prosedimentu 

Administrativu.  

2. Ba efeitu kontajen prazu nian, kualkér referénsia espresa iha diploma ida-ne’e ba loron, 

signifika loron traballu nian.  

 

Artigu 386.º - Regulamentasaun  

1. Lahó prejuizu ba dispozisaun hosi Kódigu ida-ne’e, membru Governu responsavel ba área 

Alfándega iha kompeténsia atu aprova regulamentasaun nesesária liuhosi diploma ministeriál 

ba nia ezekusaun.  

2. Lejizlasaun hotu-hotu atu aprova relasiona ho matéria alfandegária tenke promove 

artikulasaun ho rejime previstu iha Kódigu ida-ne’e.  

3. Regulamentasaun prevista iha númeru 1 hosi Artigu ida-ne’e, sei aprova iha prazu másimu 

tinan ida liutiha data publikasaun hosi diploma ida-ne’e.  

 

Artigu 387.º - Medida sira ba implementasaun 

Diretór-Jerál bele estabelese norma ka diretiva adisionál, ka supletiva ho aplikabilidade jerál 

ne’ebé la inkonsistente ho regulamentu hosi Ministru, konforme nia komprende nesesáriu ba 

implementasaun loloos hosi dispozisaun sira iha Kódigu ida-ne’e.  

Artigu 388.º - Lejizlasaun komplementár  

Lahó prejuizu ba dispozisaun iha Títulu ida-ne’e, enkuantu ladauk publika lejizlasaun 

komplementár prevista iha Kódigu ida-ne’e, diploma korrespondente ne’ebé la kontra nia 

dispozisaun sira sei hela iha vigór.  

 

 

TABELA 1 - VALÓR ALFANDEGÁRIA HOSI MERKADORIA IMPORTADA  

1. INTERPRETASAUN  

1. Iha Tabela ida-ne’e:  

“Komisaun Sosa nian” signifika valór ne’ebé selu ka atu selu liuhosi ema ne’ebé sosa ba nia 

ajente ba servisu reprezentasaun iha estranjeiru relasiona ho sosa merkadoria sujeita ba 

avaliasaun.  

“Valór kalkuladu” signifika valór determina halo tuir kláuzula 7 hosi Tabela ida-ne’e.  

“País esportasaun, ka país hosi ne’ebé merkadoria mak esporta” signifika país hosi ne’ebé 

merkadoria mak diretamente espedida ba Timor-Leste ka, depende ba kazu, país hosi ne’ebé 

merkadoria mak konsidera espedida halo tuir Tabela ida-ne’e.  

“Valór dedutivu” signifika valór determina halo tuir kláuzula 6 hosi Tabela ida-ne’e.  

“Merkadoria hosi klase ka tipu hanesan” signifika merkadoria importa ne’ebé:  

(a) Iha grupu ka variedade merkadoria importadu ne’ebé prodús liuhosi indústria ka setór 

industriál partikulár ne’ebé inklui merkadoria idéntika ka atu hanesan ho hirak-ne’ebé avalia;  

(b) Halo tuir efeitu hosi:  

i. Kláuzula 6 mak esporta hosi páis ruma;  

ii. Kláuzula 7 mak prodús no esporta hosi país ida hosi ne’ebé merkadoria sujeita ba 

avaliasaun mak prodús no esporta;  

“Merkadoria idéntika sira” signifika merkadoria importada ne’ebé:  

(a) hanesan de’it iha aspektu hotu-hotu, inklui karakterístika fízika, kualidade no reputasaun, ba 

merkadoria sujeita ba avaliasaun, menus ke diferensa ki’ik hosi nia aparénsia ne’ebé la afeita 

valór merkadoria nian;  

(b) prodús tiha iha país hosi ne’ebé merkadoria avalia tiha mak prodús;  

(c) prodús tiha liuhosi, ka iha naran hosi pesoa ne’ebé prodús tiha merkadoria sujeita ba 

avaliasaun, maibé la inklui merkadoria ne’ebé importa ne’ebé nia traballu enjeñaria, estudu, 

artístiku, dezeñu, planeamentu ka ezbosu realiza iha Timor-Leste mak fornese, direta ka 

indiretamente, liuhosi ema ne’ebé sosa merkadoria importadu ne’e iha forma gratuita, ka ho 

kustu hamenus tiha ba utilizasaun ligadu ho produsaun eventuál ba esportasaun hosi 

merkadoria importada ne’e.  

“Presu ne’ebé selu ka atu selu” relasiona ho kualkér merkadoria, signifika agregadu hosi 

montante hotu-hotu ne’ebé selu ka atu selu liuhosi sosa-na’in ba, ka ba benefísiu hosi, 

merkadoria nia vendedór.  

“Prodús” signifika kultiva, fabrika no estrai.  

“Merkadoria atu hanesan” signifika merkadoria importadu ne’ebé:  

(a) Atu hanesan liu ho merkadoria avalia tiha ho respeitu ba komponente materiál, parte no 

karakterístika no bele funsionál no komersialmente substitui ba merkadoria ne’ebé avalia no 

bele dehan katak nia iha kualidade no reputasaun atu hanesan ho merkadoria ne’ebé avalia;  

(b) Prodús tiha iha país iha-ne’ebé merkadoria sujeita ba avaliasaun mak prodús;  

(c) Prodús tiha liuhosi ka iha naran hosi pesoa ne’ebé prodús merkadoria sujeita ba 

avaliasaun, maibé la inklui merkadoria maibé la inklui merkadoria ne’ebé importa ne’ebé nia 

traballu enjeñaria, estudu, artístiku, dezeñu, planeamentu ka ezbosu realiza iha Timor-Leste 

mak fornese, direta ka indiretamente, liuhosi ema ne’ebé sosa merkadoria importadu ne’e iha 

forma gratuita, ka ho kustu hamenus tiha ba utilizasaun ligadu ho produsaun eventuál ba 

esportasaun hosi merkadoria importada ne’e.  

“Informasaun sufisiente” relasiona ho determinasaun hosi kualkér montante, diferensa ka 

ajustamentu, signifika informasaun objetiva no kuantifikavel ne’ebé estabelese klaramente 

presizaun hosi montante, diferensa ka ajustamentu ne’e.  

“Valór tranzasaun nian” signifika valór determina haktuir kláuzula 2 no 3 hosi Tabela ne’e.  

(2) Halo tuir efeitu hosi Tabele ida-ne’e, pesoa sira mak konsidera relasionada mesak de’it 

bainhira:  

(a) Sira mak funsionáriu no jerente iha negósiu ba malu;  

(b) Sira mak sósiu legalmente rekoñesidu iha negósiu;  

(c) Sira mak empregadór no empregadu;  

(d) Sira mak ema ida-ne’ebé iha pose, kontrole ka kaer porsentu 5 ka liu hosi direitu votu ka 

asaun hosi rua-hotu;  

(e) Ida hosi sira direta ka indiretamente kontrole ida seluk;  

(f) Rua-hotu mak direta ka indiretamente kontroladu liuhosi pesoa terseira;  

(g) Hamutuk-hotu sira direta ka indiretamente kontrola pesoa terseira ida;  

(h) Sira mak membru hosi família hanesan.  

(3) Halo tuir efeitu hosi Tabela ida-ne’e, pesoa sira mak konsidera hanesan membru família 

hanesan bainhira:  

(a) Sira iha relasaun parente to’o kuartu grau;  

(b) Sira mak kazada ka mantein uniaun sívil ka de faktu ba malu ka se ida mak kazadu, 

mantein uniaun sívil ka de faktu ho pesoa ne’ebé iha relasaun parente to’o kuartu grau ho ida 

seluk ne’e;  

(c) Pesoa ne’ebé adopta nu’udar oan ida seluk nian, ka hosi ema ruma ne’ebé pesoa ne’e 

mantein hela relasaun parente to’o terseiru grau.  

(4) Halo tuir efeitu hosi Tabela ida-ne’e, bainhira laiha merkadoria prodús tiha liuhosi ka iha 

naran hosi pesoa ne’ebé prodús merkadoria atu avalia maibé iha merkadoria idéntika ka atu 

hanesan ne’ebé prodús liuhosi, ka iha naran hosi pesoa ketaketak, merkadoria ne’e mak 

konsidera idéntika ka atu hanesan, depende ba kazu.  

(5) Halo tuir efeitu hosi Tabela ida-ne’e, jurus ba akordu finanseiru selebradu liuhosi sosa-na’in 

no relativu ho akizisaun merkadoria importada mak la konsidera hanesan parte hosi valór 

alfandegáriu iha kualkér kazu iha-ne’ebé:  

(a) Taxa jurus mak ketaketak hosi presu realmente selu ka atu selu ba merkadoria;  

(b) Merkadoria hanesan ne’e mak realmente fa’an ho presu deklaradu hanesan presu 

realmente selu ka atu selu;  

(c) Sosa-na’in, se rekere, bele hatudu katak:  

i. Akordu finanseiru mak selebradu iha forma hakerek;  

ii. Taxa hosi jurus deklara tiha mak la liu valór pratika iha momentu ne’ebé tranzasaun hirak-

ne’e mak halo iha país iha-ne’ebé finansiamentu mak fornese. 

 

2. VALÓR DA TRANZASAUN HANESAN BAZE PRIMÁRIA BA AVALIASAUN  

(1) Valór alfandegáriu hosi merkadoria importadu sei nia valór tranzasaun, katak, presu ne’ebé 

selu ka atu selu ba merkadoria bainhira fa’an ba esportasaun ba Timor-Leste, ajustadu halo 

tuir kláuzula 3 hosi Tabela, se karik:  

(a) Laiha restrisaun sira relasiona ho dispozisaun ka uzu merkadoria nian liuhosi sosa-na’in, liu 

de’it restrisaun sira-ne’ebé:  

i. Impoin hela tuir lei;  

ii. (Ne’ebé limita área jeográfika iha-ne’ebé merkadoria bele fa’an fali;  

iii. (Ne’ebé la afeita substansialmente valór merkadoria nian.  

(b) Fafa’an merkadoria nia ka presu ne’ebé selu ka atu selu ba merkadoria ne’e mak la sujeita 

ba kualkér kondisaun ka konsiderasaun ne’ebé iha valór ne’ebé labele determina;  

(c) Kualkér parte hosi produtu hosi fafa’an, alienasaun ka utilizasaun subsekuente merkadoria 

nian liuhosi sosa-na’in mak akumula direta ka indiretamente ba vendedór, iha-ne’ebé valór 

hosi presu selu ka atu selu ba merkadoria ne’e inklui valór hosi parte ida-ne’e hosi produtu ka 

bele ajustadu haktuir kláuzula 3 hosi Tabela ida-ne’e;  

(d) Sosa-na’in no fa’an-na’in merkadoria nian laiha relasaun ba malu iha tempu ne’ebé 

merkadoria mak fa’an ba esportasaun ka, iha kazu katak sosa-na’in no fa’an-na’in mak 

relasionadu iha momentu ida-ne’e:  

i. Sira-nia relasionamentu la influensia presu ne’ebé selu ka atu selu ba merkadoria;  

ii. Importadór hatudu katak valór hosi tranzasaun merkadoria nian kumpre rekizitu sira 

estabelese tiha iha subkláuzula 2 hosi kláuzula ida-ne’e.  

(2) Iha venda entre pesoa relasionada, importadór tenke aprezenta provas katak valór 

tranzasaun merkadoria sujeita ba avaliasaun, ho konsiderasaun ba kualkér fatór relevante 

inklui fatór hirak-ne’e no diferensa sira-ne’ebé bele estipula, signifikativamente aproksima 

valór alfandegáriu hosi merkadoria seluk ne’ebé esporta iha tempu hanesan, ka iha momentu 

besik, ba valór merkadoria sujeita ba avaliasaun, katak:  

(a) Valór hosi tranzasaun merkadoria idéntika ka atu hanesan ho respeitu ba venda hosi 

merkadoria ne’e ba esportasaun ba Timor-Leste entre vendedór no sosa-na’in ne’ebé laiha 

relasaun ba malu iha momentu ne’ebé fa’an;  

(b) Valór dedutivu hosi merkadoria idéntika ka atu hanesan determina tiha haktuir kláuzula 6 

hosi Tabela ida-ne’e;  

(c) Valór kalkuladu hosi merkadoria idéntika ka atu hanesan determina tiha haktuir kláuzula 7 

hosi Tabela ida-ne’e.  

(3) Iha kualkér kazu, iha-ne’ebé Alfándega sira iha opiniaun katak relasionamentu entre sosa-

na’in no fa’an-na’in ba kualkér merkadoria mak influensia presu ne’ebé selu ka atu selu ba 

merkadoria, Alfándega sira sei informa importadór, iha forma hakerek se karik rekere, kona-a 

motivu ne’ebé kauza Alfándega sira atu forma opiniaun ida-ne’e, hodi fó ba importadór 

posibilidade razoavel atu konvense Alfándega sira katak relasionamentu ne’e la influensia 

presu.  

(4) Bainhira subkláuzula 2 hosi kláuzula ida-ne’e aplika, importadór tenke, lahó limite ba 

enunsia jenériku hosi subkláuzula 2, fornese informasaun hirak tuirmai ne’e:  

(a) Natureza hosi merkadoria ne’ebé avalia,  

(b) Natureza hosi indústria ne’ebé prodús merkadoria sujeita ba avaliasaun;  

(c) Postu no tinan iha-ne’ebé merkadoria ne’ebé avalia mak importa;  

(d) Se diferensa entre valór sira mak komersialmente signifikativa;  

(e) Nivel komérsiu iha-ne’ebé venda hirak-ne’e mosu;  

(f) Nivel kuantidade hosi vendas;  

(g) Kualkér hosi montante refere ba iha kláuzula 3 hosi Tabela ida-ne’e;  

(h) Kustu, taxa ka despeza ne’ebé kona liuhosi vendedór bainhira nia fa’an ba sosa-na’in 

ne’ebé nia la’ós relasionadu, ne’ebé la mosu bainhira vendedór fa’an ba sosa-na’in ne’ebé nia 

iha relasaun ba malu.  

(5) Bainhira:  

(a) Tuir opiniaun Alfándega sira-nian, valór alfandegáriu labele determina haktuir kláuzula ida-

ne’e;  

(b) Alfándega sira iha razaun ba duvidas kona-ba verdade ka rigór hosi valór alfandegáriu 

deklaradu no, liutiha tenta atu hetan esplikasaun liután ka provas katak valór alfandegáriu 

deklaradu reprezenta duni valór totál ne’ebé selu ka atu selu ba merkadoria importadu, 

Alfándega sira nafatin la konvense katak valór alfandegáriu bele determina haktuir kláuzula 

ida-ne’e;  

(c) Alfándega sira bele determina valór alfandegáriu merkadoria nian liuhosi utilizasaun 

sekuensiál hosi kláuzula 4 no 8 hosi Tabela ida-ne’e, to’o primeira kláuzula ne’ebé, tuir sira-nia 

komprensaun, bele determina valór alfandegáriu ne’e.  

(6) La haree ba subkláuzula 5 hosi kláuzula ida-ne’e, pedidu iha forma hakerek hosi 

importadór manda ba Alfándega sira, orden ba konsiderasaun kona-ba baze avaliasaun 

prevista iha kláuzula 6 no 7 bele reversa.  

 

3. AJUSTAMENTU BA PRESU NE’EBÉ SELU KA ATU SELU  

(1) Iha determinasaun valór tranzasaun ba merkadoria haktuir kláuzula 2 hosi Tabela ida-ne’e, 

presu ne’ebé selu ka atu selu ba merkadoria sei ajusta - 

(a) Liuhosi sura montante sira, tuir medida ne’ebé sira la inklui ona iha presu ne’ebé selu ka 

atu selu no sei determina bazeia ba informasaun sufisiente, ekivalente ho:  

i. Komisaun no ajénsia hasoru merkadoria, ne’ebé kona liuhosi sosa-na’in, aleinde komisaun 

sosa nian;  

ii. (Kustu no taxa embalajen ne’ebé kona sosa-na’in relasiona ho merkadoria, inklui kustu 

embalajen, kaixa no kontentór no kobertura seluk ne’ebé sei trata, tuir efeitu alfandegáriu, 

hanesan parte hosi merkadoria importadu no despeza embalajen hotu-hotu inerente iha 

entrega merkadoria nian iha kondisaun ne’ebé espedida ba Timor-Leste;  

iii. Valór hosi kualkér ida hosi servisu no merkadoria tuirmai ne’e:  

(A) Materiál, komponente, no merkadoria seluk inkorpora iha merkadoria importada;  

(B) Ferramenta, matríz, molde no merkadoria seluk utiliza iha produsaun hosi merkadoria 

importada;  

(C) Materiál ne’ebé konsume iha produsaun hosi merkadoria importada:  

(D) Traballu enjeñaria, dezenvolvimentu, artístiku, dezeñu, planeamentu ka ezbosu realiza tiha 

iha li’ur hosi Timor-Leste no nesesáriu ba produsaun merkadoria importada, - determina 

haktuir subkláuzula 2, ne’ebé mak fornese, direta ka indiretamente, ba sosa-na’in hosi 

merkadoria importada iha forma gratuita ka ho kustu hamenus tiha ba utilizasaun iha 

ligasaun ho produsaun no fa’an ba esportasaun hosi merkadoria importada ne’e, parselada ba 

merkadoria importadu iha maneira razoavel no haktuir prinsípiu kontabilístiku jeralmente 

aseita tiha.  

iv. Direitu-autór no taxa lisensiamentu, inklui pagamentu ba patente, marka no direitu-autór 

relasiona ho merkadoria importada ne’ebé sosa-na’in tenke selu, direta ka indiretamente, 

hanesan kondisaun hosi venda merkadoria nian ba esportasaun ba Timor-Leste, esklui taxa 

inerente ba direitu reprodusaun merkadoria importada iha Timor-lest, ka pagamentu ne’ebé 

halo liuhosi sosa-na’in ba direitu atu distribui ka fa’an fali merkadoria importada, se 

pagamentu hirak-ne’e mak la’ós kondisaun atu fa’an ba esportasaun;  

v. Valór hosi kualkér parte hosi produtu hosi venda, alienasaun ka utilizasaun subsekuente 

hosi merkadoria liuhosi sosa-na’in ne’ebé akumula, direta ka indiretamente ba vendedór;  

vi. Valór hosi kualkér materiál, komponente no merkadoria seluk inkorpora tiha iha merkadoria 

importada ho propózitu atu repara ka remodela merkadoria ne’e iha momentu antes nia 

esportasaun ba Timor-Leste, no presu ne’ebé selu bs servisu reparasaun ka remodelasaun, 

depende ba kazu;  

vii. Kustu hosi transporte no seguru no taxa embarke, dezembarke no kaer-ho-liman, no mós 

taxa no despeza sira-seluk asosiada ho transporte merkadoria importada nian to’o 

merkadoria ne’e sai hosi país esportasaun se karik kustu, taxa no despeza hirak hanesan ne’e 

mak selu ka atu selu liuhosi sosa-na’in, direta ka indiretamente, ba, ka ba benefísiu hosi 

vendedór, hanesan kondisaun ba tranzasaun.  

(b) Liuhosi hamenus montante sira, tuir medida ne’ebé sira mak inklui iha presu ne’ebé selu ka 

atu selu ba merkadoria, ekivalente ho:  

i. Kustu hosi transporte no seguru no taxa ba embarke, dezembarke no kaer-ho-liman, no mós 

taxa no despeza sira-seluk asosiada ho transporte merkadoria importadu nian hosi momentu 

ne’ebé merkadoria sai hosi país esportasaun, aleinde kualkér kustu, taxa ka despeza refere ba 

iha alínea (ii) (B) hosi kláuzula ida-ne’e;  

ii. Kualkér ida ka liu hosi kustu, taxa no despeza tuirmai ne’e:  

(A) Kualkér kustu, taxa no despeza razoavel ne’ebé kona hosi konstrusaun, edifikasaun, 

montajen no manutensaun, inklui prestasaun asisténsia téknika, ba merkadoria liutiha nia 

importasaun;  

(B) Kualkér kustu, taxa no despeza razoavel ne’ebé kona hosi transporte no seguru 

merkadoria nian iha, inklui kustu, taxa no despeza razoavel asosiadu sira;  

(C) Kualkér direitu alfandegáriu no impostu sira-seluk atu selu iha Timor-Leste devidu ba 

importasaun ka venda merkadoria nian, se kustu, taxa ka despeza mak identifika ketaketak 

hosi balansu hosi presu ne’ebé selu ka atu selu ba merkadoria ne’e.  

(c) Relasiona ho suporte informátiku ho dadus ka instrusaun, liuhosi hamenus valór hosi 

dadus ka instrusaun hosi presu ne’ebé selu ka atu selu ba merkadoria se karik:  

i. Valór hosi dadus ka informasaun mak bele haree ketaketak hosi kustu ka valór hosi suporte 

informátiku;  

ii. Dadus ka instrusaun sira mak la inkorpora iha ekipamentu ba prosesamentu dadus.  

(2) Valór hosi merkadoria no servisu ne’ebé deskreve iha subkláuzula (1) (a) (iii) hosi kláuzula 

ida-ne’e mak determina:  

(a) Iha kazu materiál, komponente, parte no merkadoria seluk inkorpora tiha iha merkadoria 

sujeita ba avaliasaun ka kualkér materiál ne’ebé konsume iha produsaun merkadoria ne’ebé 

avalia:  

i. Liuhosi verifikasaun hosi:  

(A) Sira-nia kustu akizisaun bainhira hola liuhosi sosa-na’in hosi pesoa ne’ebé la relasionada 

ho sosa-na’in iha momentu akizisaun;  

(B) Sira-nia kustu akizisaun kona ba pesoa relasionada ba sosa-na’in, bainhira merkadoria 

mak hola liuhosi sosa-na’in hosi pesoa relasionada iha momentu akizisaun maibé ne’ebé la 

prodús merkadoria ne’e;  

(C) Sira-nia kustu produsaun bainhira prodús tiha liuhosi sosa-na’in ka pesoa relasionada ho 

sosa-na’in iha momentu produsaun.  

ii. No liuhosi aumenta ho: 

(A) Kustu hosi nia transporte ba fatin produsaun merkadoria sujeita ba avaliasaun;  

(B) Valór aumenta tuir efeitu hosi kualkér reparasaun ka modifikasaun ne’ebé halo liutiha nia 

akizisaun ka produsaun.  

(b) Iha kazu ferramentas, matríz, molde no merkadoria seluk utiliza iha produsaun merkadoria 

sujeita ba avaliasaun:  

i. Liuhosi verifikasaun hosi:  

(A) Kustu akizisaun bainhira hola liuhosi sosa-na’in hosi pesoa ne’ebé laiha relasaun ho sosa-

na’in iha momentu akizisaun;  

(B) Nia kustu akizisaun ne’ebé kona pesoa relasionada ho sosa-na’in, bainhira merkadoria 

mak hola liuhosi sosa-na’in hosi pesoa relasionada ho sosa-na’in iha momentu akizisaun 

maibé ne’ebé la prodús merkadoria ne’e;  

(C) Nia kustu produsaun bainhira prodús liuhosi sosa-na’in ka pesoa relasiona o sosa-na’in iha 

momentu produsaun.  

iii. No liuhosi aumenta ho:  

(A) Kustu hosi nia transporte ba fatin produsaun merkadoria sujeita ba avaliasaun;  

(B) Valór aumenta hanesan rezultadu hosi kualkér reparasaun ka modifikasaun ne’ebé halo 

liutiha nia akizisaun ka produsaun.  

iv. No hamenus tuir montante atu konta ba kualkér uzu préviu hosi merkadoria liutiha 

merkadoria mak hola ka prodús tiha.  

(c) Iha kazu traballu enjeñaria, estudu, artístiku, dezeñu, planeamentu ka ezbosu, realiza iha 

li’ur hosi Timor-Leste no nesesáriu ba produsaun merkadoria sujeita ba avaliasaun liuhosi 

verifikasaun hosi:  

i. Nia kustu akizisaun ka lokasaun, bainhira hola ka lokadu liuhosi sosa-na’in hosi pesoa ne’ebé 

la relasionada ho sosa-na’in iha momentu akizisaun ka lokasaun no jeralmente la disponivel 

ba públiku;  

ii. Nia kustu akizisaun ka lokasaun ne’ebé kona liuhosi pesoa relasionada ho sosa-na’in, 

bainhira hola ka lokada liuhosi sosa-na’in hosi pesoa relasionada ho sosa-na’in iha momentu 

akizisaun ka lokasaun, maibé ne’ebé la prodús hirak-ne’e no la jeralmente disponivel ba 

públiku;  

iii. Kustu ba públiku sira atu hola bainhira jeralmente disponivel ba públiku;  

iv. Nia kustu produsaun bainhira prodús liuhosi sosa-na’in ka liuhosi pesoa relasionada ho 

sosa-na’in iha momentu produsaun.  

(3) Haktuir efeitu hosi alínea (c) da subkláuzula (1) hosi kláuzula ida-ne’e, espresaun suporte 

informátiku la inklui sirkuitu integradu, semikondutór sira ka dispozitivu atu hanesan, ka Artigu 

inkorpora tiha iha sirkuitu ka dispozitivu hirak-ne’e no espresaun dadus ka instrusaun la inklui 

gravasaun son, video ka liuhosi operadór kámara.  

(4) Bainhira kualkér ajustamentu haktuir termu hosi subkláuzula anteriór mak atu realiza, iha 

opiniaun Alfándega sira-nian, tanba falta informasaun sufisiente, valór tranzasaun merkadoria 

sujeita ba avaliasaun labele determina halo tuir kláuzula 2 hosi Tabela ida-ne’e.  

(5) Labele aumenta presu reál ne’ebé selu ka atu selu iha determinasaun valór alfandegáriu, 

ho exesaun hosi dispozisaun iha kláuzula ida-ne’e.  

 

4. VALÓR HOSI TRANZASAUN MERKADORIA IDÉNTIKA HANESAN VALÓR ALFANDEGÁRIU  

(1) Haktuir dispozisaun sira iha subkláuzula 2 to’o 4 hosi kláuzula ida-ne’e, bainhira valór 

alfandegáriu merkadoria importadu nian labele, tuir opiniaun hosi Alfándega sira, determina 

haktuir kláuzula 2 hosi Tabela ida-ne’e, valór alfandegáriu hosi merkadoria mak valór hosi 

tranzasaun merkadoria idéntika iha venda hosi merkadoria ne’e ba esportasaun ba Timor-

Leste bainhira valór hosi tranzasaun mak ekivalente ho valór alfandegáriu hosi merkadoria 

idéntika no merkadoria idéntika mak esporta iha tempu hanesan ka maizumenus hanesan ho 

merkadoria sujeita ba avaliasaun no fa’an tiha iha kondisaun hirak tuirmai ne’e:  

(a) Ba sosa-na’in iha nivel komersiál hanesan ka ekivalente, ho sosa-na’in hosi merkadoria 

sujeita ba avaliasaun;  

(b) Iha kuantidade hanesan ka signifikativamente besik merkadoria sujeita ba avaliasaun.  

(1) Bainhira valór alfandegáriu merkadoria importadu nian labele determina haktuir 

subkláuzula 1 hosi kláuzula ida-ne’e tanba merkadoria idéntika mak la fa’an iha kondisaun sira 

deskreve iha subkláuzula (1) (a) no (b) iha kláuzula ida-ne’e, nia tenke substitui ba merkadoria 

idéntika ne’ebé fa’an tuir kualkér ida hosi kondisaun tuirmai ne’e:  

(a) Ba sosa-na’in iha nivel komersiál hanesan ka ekivalente, ho sosa-na’in hosi merkadoria 

sujeita ba avaliasaun maibé iha kuantidade diferente ho kuantidade ne’ebé merkadoria hirak-

ne’ebá mak fa’an;  

(b) Ba sosa-na’in iha nivel komersiál diferente ho sosa-na’in hosi merkadoria sujeita ba 

avaliasaun maibé iha kuantidade hanesan ka signifikativamente atu hanesan ho merkadoria 

sujeita ba avaliasaun;  

(c) Ba sosa-na’in iha nivel komersiál diferente ho sosa-na’in hosi merkadoria sujeita ba 

avaliasaun no iha kuantidade diferente hosi hirak iha-ne’ebé merkadoria ne’ebá mak fa’an.  

(2) Haktuir efeitu determinasaun valór alfandegáriu merkadoria importada tuir subkláuzula (1) 

hosi kláuzula ida-ne’e, valór hosi tranzasaun merkadoria idéntika sei ajusta liuhosi adisaun ka 

subtrasaun, depende ba kazu, hosi montante sira ne’ebé reprezenta:  

(a) Diferensa komersiál signifikativa entre kustu, enkargu no despeza refere ba iha kláuzula 3 

(1) (a) (vii) iha Tabela ida-ne’e ne’ebé halo ba merkadoria idéntika no kustu, enkargu no 

despeza relasiona ho merkadoria sujeita ba avaliasaun, tanba diferensa iha distánsia no 

modalidade transporte;  

(b) Bainhira valór tranzasaun nian mak relasiona ho merkadoria idéntika ne’ebé fa’an iha 

kondisaun deskreve iha parágrafu (a) to’o (c) hosi subkláuzula (2) hosi kláuzula ida-ne’e, 

diferensa hosi nivel komersiál entre sosa-na’in hosi merkadoria idéntika no merkadoria sujeita 

ba avaliasaun ka hosi kuantidade iha-ne’ebé merkadoria idéntika no merkadoria sujeita ba 

avaliasaun mak fa’an ka rua-hotu, depende ba kazu, -se montante ida-ida bele, tuir opiniaun 

hosi Alfándega sira, determina bazeia ba informasaun sufisiente. Bainhira montante hanesan 

ne’e labele determina, valór alfandegáriu hosi merkadoria sujeita ba avaliasaun labele 

determina bazeia ba valór hosi tranzasaun merkadoria idéntika haktuir kláuzula ida-ne’e.  

(3) Bainhira, relasiona ho merkadoria importada sujeita ba avaliasaun iha valór rua ka liután 

hosi tranzasaun merkadoria idéntika ne’ebé kumpre rekizitu estabelese iha subkláuzula (1) 

to’o (3) hosi kláuzula ida-ne’e ka bainhira, maske laiha valór tranzasaun hanesan ne’e, iha valór 

rua ka liután hosi tranzasaun merkadoria idéntika ne’ebé fa’an iha kondisaun sira deskreve iha 

alínea (a) to’o (c) hosi subkláuzula (2) iha kláuzula ida-ne’e ne’ebé kumpre rekizitu estabelese 

iha kláuzula ida-ne’e no aplikavel haktuir subkláuzula 2 hosi kláuzula ida-ne’e, valór 

alfandegáriu hosi merkadoria sujeita ba avaliasaun sei determina bazeia ba valór hosi 

tranzasaun menus liu.  

 

5. VALÓR TRANZASAUN HOSI MERKADORIA ATU HANESAN VALÓR ALFANDEGÁRIU  

(1) Haktuir dispozisaun sira iha subkláuzula 2 to’o 4 hosi kláuzula ida-ne’e, bainhira valór 

alfandegáriu merkadoria importadu nian labele, tuir opiniaun hosi Alfándega sira, determina 

haktuir kláuzula 2 hosi Tabela ida-ne’e, valór alfandegáriu hosi merkadoria mak valór hosi 

tranzasaun merkadoria atu hanesan iha venda hosi merkadoria ne’e ba esportasaun ba 

Timor-Leste bainhira valór hosi tranzasaun mak ekivalente ho valór alfandegáriu hosi 

merkadoria aut hanesan, merkadoria atu hanesan mak esporta iha tempu ka iha momentu 

besik hanesan ho merkadoria sujeita ba avaliasaun no fa’an iha kondisaun hirak tuirmai ne’e:  

(a) Ba sosa-na’in iha nivel komersiál hanesan ka ekivalente, ho sosa-na’in hosi merkadoria 

sujeita ba avaliasaun;  

(b) Iha kuantidade hanesan ka signifikativamente besik merkadoria sujeita ba avaliasaun.  

(2) Subkláuzula sira (2) to’o (4) hosi kláuzula 4 hosi Tabela ida-ne’e sei aplika ba kláuzula ida-

ne’e relasiona ho merkadoria atu hanesan, hanesan kada referénsia iha subkláuzula hirak-ne’e 

ba merkadoria idéntika mak sai referénsia ba merkadoria atu hanesan.  

 

6. VALÓR DEDUTIVU HANESAN VALÓR ALFANDEGÁRIU  

(1) Sujeita ba subkláuzula sira (5) no (6) hosi kláuzula 2 hosi Tabela ida-ne’e, bainhira valór 

alfandegáriu, tuir opiniaun hosi Alfándega sira, labele determina tuir kláuzula 5 hosi Tabela 

ida-ne’e, valór alfandegáriu merkadoria nian sei sai valór dedutivu ho referénsia ba merkadoria 

ne’e.  

(2) Bainhira merkadoria sujeita ba avaliasaun ka merkadoria idéntika ka aut hanesan mak 

fa’an hela iha Timor-Leste iha momentu hanesan ka besik momentu ne’ebé merkadoria 

sujeita ba avaliasaun, valór dedutivu hosi merkadoria ne’e sei iha presu kada unidade 

relativamente ho vendas deskreve iha subkláuzula (5) hosi kláuzula ida-ne’e, determina haktuir 

subkláuzula ida-ne’e no ajustadu haktuir subkláuzula 6 hosi kláuzula ida-ne’e, konforme 

númeru boot liu hosi unidade merkadoria nian sujeita ba avaliasaun ka merkadoria idéntika ka 

aut hanesan ne’ebé fa’an.  

(3) Bainhira merkadoria sujeita ba avaliasaun ka merkadoria idéntika ka atu hanesan mak 

fa’an iha kondisaun iha-ne’ebé sira mak importa iha prazu loron 90 liutiha importasaun 

merkadoria sujeita ba avaliasaun maibé la fa’an iha momentu hanesan ka besik nia 

importasaun, valór dedutivu hosi merkadoria sujeita ba avaliasaun sai presu kada unidade 

relativamente ho venda sira deskreve iha subkláuzula (5) hosi kláuzula ida-ne, determina 

haktuir subkláuzula ida-ne’e no ajustadu haktuir subkláuzula 6 hosi kláuzula ida-ne’e, 

konforme númeru boot liu hosi merkadoria sujeita ba avaliasaun ka merkadoria idéntika ka 

atu hanesan iha data sedu liu hotu ne’ebé posivel liutiha importasaun hosi merkadoria sujeita 

ba avaliasaun.  

(4) Bainhira merkadoria sujeita ba avaliasaun ka merkadoria idéntika ka atu hanesan ne’ebé la 

fa’an iha Timor-Leste iha sirkunstánsia deskreve iha subkláuzula (2) ka subkláuzula (3) hosi 

kláuzula ida-ne’e, maibé merkadoria iha avaliasaun, liutiha montajen, embalajen ka 

prosesamentu ulterior iha Timor-Leste, mak fa’an iha Timor-Leste iha prazu loron (90)sianulu 

konta hosi importasaun no importadór hosi merkadoria sujeita ba avaliasaun, hosi aplikasaun 

hosi subkláuzula ida-ne’e atu halo determinasaun hosi valór alfandegáriu ba merkadoria ne’e, 

valór dedutivu hosi merkadoria sujeita ba avaliasaun sai presu kada unidade relativamente ho 

venda sira deskreve iha subkláuzula (5) hosi kláuzula ida-ne’e, determina haktuir subkláuzula 

ida-ne’e, no ajusta haktuir subkláuzula (6) hosi kláuzula ida-ne, konforme númeru boot liu hosi 

unidade merkadoria sujeita ba avaliasaun ne’ebé fa’an.  

(5) Haktuir subkláuzula sira (2) to’o (4) hosi kláuzula ida-ne’e, presu kada unidade relativu ba 

kualkér merkadoria sujeita ba avaliasaun, merkadoria idéntika ka atu hanesan, sei determina 

liuhosi verifikasaun hosi presu kada unidade ba vendas hosi merkadu iha nivel primeiru 

komérsiu nian, liutiha nia importasaun liuhosi pesoa sira-ne’ebé:  

(a) Laiha relasaun ho pesoa sira hosi ne’ebé sira sosa merkadoria iha momentu ne’ebé 

merkadoria mak fa’an;  

(b) La fornese, direta ka indiretamente, gratuitamente ka ho kustu hamenus ba utilizasaun 

ligadu ho produsaun no venda ba esportasaun merkadoria nian, kualkér merkadoria ka servisu 

mensiona iha kláuzula 3 (1) (a) (iii) hosi Tabela ida-ne’e,— konforme venda hosi númeru boot 

liu hosi unidade merkadoria bainhira, tuir opiniaun hosi Alfándega sira, númeru sufisiente hosi 

vendas ne’e mak halo atu permite determinasaun hosi presu kada unidade hosi merkadoria 

ne’ebá.  

(6) Haktuir efeitu hosi subkláuzula sira (2) to’o (4) hosi kláuzula ida-ne’e, presu kada unidade 

relativamente ho kualkér merkadoria sujeita ba avaliasaun, merkadoria idéntika ka atu 

hanesan, sei ajusta liuhosi hasai montante ekivalente ho soma hosi:  

(a) Montante, determina haktuir subkláuzula (7) hosi kláuzula ida-ne’e, iguál ho:  

i. Montante hosi komisaun jeralmente manán ba kada unidade;  

ii. Montante hosi lukru no despeza jerál, inklui kustu komersializasaun merkadoria nian, 

konsidera tomak, ne’ebé reflete jeralmente kada unidade relativu ho venda sira iha Timor-

Leste ba merkadoria hosi klase ka tipu hanesan.  

(b) Kustu, enkargu no despeza razoavel, ne’ebé kona ba transporte no seguru merkadoria nian 

iha Timor-Leste no kustu, enkargu no despeza asosiadu tuir medida iha-ne’ebé montante hosi 

kustu, enkargu no despeza hanesan sei la hasai relasiona ho despeza jerál konforme tuir 

alínea (a) hosi kláuzula ida-ne’e.  

(c) Kustu, enkargu no despeza sira mensiona iha kláuzula (i) (b) (i) hosi Tabela ida-ne’e, kona 

relativu ba merkadoria ne’e, tuir medida iha-ne’ebé montante hosi kustu, enkargu no despeza 

sira sei la hasai relasiona ho despeza jerál konforme tuir alínea (a) hosi kláuzula ida-ne’e.  

(d) Kualkér direitu alfandegáriu ka impostu atu selu iha Timor-Leste tuir motivu importasaun 

ka fa’an merkadoria, tuir medida iha-ne’ebé montante hosi direitu alfandegáriu ka impostu sira 

sei la hasai relativamente ho despeza sira konforme tuir alínea (a) hosi kláuzula ida-ne’e, 

montante hosi valór aumenta ba merkadoria ne’ebé sei atribui ba montajen, embalajen, ka 

prosesamentu ulterior iha Timor-Leste ba merkadoria ne’e, bainhira montante ida-ne’e sei 

determina, tuir opiniaun hosi Alfándega sira, bazeia ba informasaun sufisiente.  

(7) Montante ne’ebé konsidera ekivalente ho montante hosi komisaun ka lukru no despeza 

jerál mensiona iha subkláuzula (6) (a) sei kalkula tuir baze persentuál no determina bazeia ba 

informasaun prepara iha maneira konsistente ho prinsípiu jeralmente aseita ba kontabilidade, 

ne’ebé sei fornese:  

(a) Liuhosi, ka iha naran hosi importadór merkadoria sujeita ba avaliasaun;  

(b) Bainhira informasaun fornese liuhosi, ka iha naran importadór merkadoria sujeita ba 

avaliasaun mak la’ós informasaun sufisiente, maibé verifikasaun hosi vendas iha Timor-Leste 

hosi grupu ka variedade merkadoria espesífiku liu, hosi klase ka tipu hanesan hosi merkadoria 

sujeita ba avaliasaun, permite informasaun sufisiente atu bele hetan, tuir opiniaun Alfándega 

sira-nian.  

(8) Bainhira montante refere ba iha subkláuzula (6) (e) hosi kláuzula ida-ne’e, relativu ho 

kualkér merkadoria sujeita ba avaliasaun labele, tuir opiniaun Alfándega sira-nian, determina 

bazeia ba informasaun sufisiente, valór alfandegáriu merkadoria nian labele determina bazeia 

ba valór dedutivu haktuir kláuzula (6) (e) hosi kláuzula ida-ne.  

 

7. VALÓR KALKULADU HANESAN VALÓR ALFANDEGÁRIU  

(1) Sujeita ba subkláuzula sira (3) no (5) hosi kláuzula 2 hosi Tabela ida-ne’e, bainhira valór 

alfandegária merkadoria importadu labele, tuir opiniaun Alfándega sira-nian, determina 

konforme tuir kláuzula 6 hosi Tabela ida-ne’e, valór alfandegáriu merkadoria nian mak valór 

kalkuladu ba merkadoria ne’e.  

(2) Valór kalkuladu hosi merkadoria sujeita ba avaliasaun mak soma hosi montante ekivalente 

sira:  

(a) ba kustu, enkargu, no despeza sira ne’ebé kona, ka valór hosi:  

i. Materiál ne’ebé uza iha produsaun merkadoria sujeita ba avaliasaun;  

ii. Produsaun ka prosesamentu seluk hosi merkadoria sujeita ba avaliasaun, determina bazeia 

ba:  

(A) Konta komersiál hodi produtór merkadoria sujeita ba avaliasaun;  

(B) Kualkér informasaun seluk sufisiente relasiona ho produsaun hosi merkadoria sujeita ba 

avaliasaun – ne’ebé sei fornese liuhosi ka iha naran hosi produtór merkadoria nian, no prepara 

iha maneira konsistente ho prinsípiu jeralmente aseita ba kontabilidade iha páis produsaun 

merkadoria sujeita ba avaliasaun nian, lahó prejuizu ba karákter jerál ida-ne’e nian.  

iii. Kustu, enkargu, no despeza mensiona iha kláuzula 3 (1) (a) (ii) hosi Tabela ida-ne’e;  

iv. Valór hosi kualkér merkadoria no servisu mensiona iha kláuzula sira 3 (1) (a) (iii) no (vi) hosi 

Tabela ida-ne’e, determina no alokada ba merkadoria sujeita ba avaliasaun hanesan mensiona 

iha kláuzula ida-ne’e, independentemente hosi merkadoria no servisu ne’e nia 

fornesimentu/prestasaun gratuitamente ka ho kustu hamenus tiha ka lae;  

v. Kustu, enkargu no despeza sira ne’ebé kona hosi traballu enjeñaria, estudu, artístiku, 

dezeñu, planeamentu ka ezbosu realiza iha Timor-Leste no ne’ebé mak fornese direta ka 

indiretamente, liuhosi sosa-na’in ba merkadoria sujeita ba avaliasaun atu uza iha relasaun ho 

produsaun no venda ba esportasaun hosi merkadoria ne’e tuir medida iha-ne’ebé elementu 

mak imputada ba produtór merkadoria ne’e, alokada ba merkadoria sujeita ba avaliasaun 

hanesan mensiona iha kláuzula 3 (1) (a) (iii) hosi Tabela ida-ne’e.  

(b) Montante, determina haktuir subkláuzula (4) hosi kláuzula ida-ne’e, ba lukru no despeza 

jerál sira, konsidera hamutuk, jeralmente reflete iha venda sira ba esportasaun ba Timor-Leste 

hosi merkadoria iha klase ka tipu hanesan hosi merkadoria sujeita ba avaliasaun, halo liuhosi 

produtór merkadoria ba sosa-na’in sira iha Timor-Leste ne’ebé laiha relasaun ho produtór hosi 

ne’ebé sira sosa merkadoria iha momentu ne’ebé hirak-ne’e mak fa’an.  



175 

(3) Haktuir efeitu hosi kláuzula ida-ne’e, termu despeza jerál signifika kustu diretu no indiretu, 

enkargu no despeza hosi produsaun no fafa’an merkadoria ba esportasaun, aleinde kustu 

enkargu, no despeza mensiona iha subkláuzula (2) (a) hosi kláuzula ida-ne’e.  

(4) Montante hosi lukru no despeza jerál mensiona iha subkláuzula (2) (b) hosi kláuzula ida-

ne’e tenke kalkula tuir baze persentuál no determina bazeia ba informasaun prepara ho 

maneira konsistente ho prinsípiu jeralmente aseita ba kontabilidade iha país produsaun ba 

merkadoria sujeita ba avaliasaun, ne’ebé fornese - 

(a) Liuhosi ka iha naran importadór merkadoria sujeita ba avaliasaun;  

(b) Bainhira informasaun ne’ebé fornese liuhosi ka iha naran importadór merkadoria sujeita ba 

avaliasaun laiha informasaun sufisiente, maibé verifikasaun hosi vendas ba esportasaun ba 

Timor-Leste hosi grupu ka variedade merkadoria espesífiku liu, hosi klase ka tipu hanesan 

hosi merkadoria sujeita ba avaliasaun, permite atu hetan informasaun sufisiente, tuir opiniaun 

Alfándega sira-nian.  

 

8. BAZE REZIDUÁL BA AVALIASAUN  

(1) Bainhira, tuir opiniaun hosi Alfándega sira, valór alfandegáriu hosi merkadoria importadu 

labele determina haktuir kláuzula 7 hosi Tabela ida-ne’e, nia tenke determina liuhosi 

informasaun disponivel iha Timor-Leste bazeia ba valór derivadu ho métodu avaliasaun 

estabelese iha kláuzula 2 to’o 7 hosi Tabela ida-ne’e, interpreta tuir modu fleksivel no 

razoavelmente ajustadu atu bele determina valór alfandegáriu merkadoria nian.  

(2) valór alfandegáriu labele determina bazeia ba:  

(a) Presu fa’an iha Timor-Leste hosi merkadoria ne’ebé prodús iha Timor-Leste;  

(b) Métodu ne’ebé estabelese aseitasaun hosi valór aas liu entre alternativu 2;  

(c) presu hosi merkadoria iha merkadu doméstiku iha país esportasaun;  

(d) Kustu produsaun, aleinde valór kalkuladu ne’ebé determina ba merkadoria idéntika ka atu 

hanesan haktuir kláuzula 7 hosi Tabela ida-ne’e;  

(e) Presu hosi merkadoria ba esportasaun ba país la’ós Timor-Leste, menus ke ba merkadoria 

ne’e mak importa tiha ba Timor-Leste;  

(f) Valór alfandegáriu mínimu sira;  

(g) Valór arbitráriu ka faksionál (inventa).  

